
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 60 
 

ᓇᒡᒐᔾᔭᐅ, ᕕᕝᕗᐊᕆ 27, 2017 
 

 

ᖁᑉᐱᕐᓂᓖᑦ 3337ᒥᒃ 3413ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᕕᕝᕗᐊᕆ 27, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᐋᓕᒃᓵᓐᑐ ᓴᒻᒧᖅᑐᖅ, ᑖᒻ ᓴᒻᒧᖅᑐᖅ, ᐊᖓᔪᖅᑳᖅ ᔫ 

ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᐊᐅᓴᑭ 

ᓲᔪᖅ, ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ, 

ᓄᓇᕗᒻᒥᐅᑕᐅᖃᑎᒃᑲ, ᒪᓕᒐᓕᐅᖅᑏᑦ, ᒥᓂᔅᑕᐃᑦ, 

ᓯᕗᓕᖅᑏ.  

 

ᐱᒋᐊᕐᓇᓵᓐᖏᑦᑎᓐᓂᑦ ᑎᑎᖅᑲᓂᒃ ᖃᐃᑦᑎᔭᐅᒐᒪ.  

 

ᐅᖃᖅᑎᐅᑉ ᐅᓂᒃᑳᖓ 

 

(ᑐᓵᔨᒃᑯᑦ) ᖁᔭᓐᓇᒦᒃ, ᑲᑎᒪᔩᑦ. 

ᐅᖃᐅᓯᕆᓂᐊᖅᑎᓪᓗᑎᒍ ᑲᑎᒪᕐᔪᐊᖅᑎᓪᓗᑕ 

ᒪᓕᒐᓕᐅᖅᑏᑦ, ᒥᓂᔅᑕ ᓄᓇᓕᖕᓂ 

ᓯᓚᑦᑐᖅᓴᕐᕕᖕᒧᑦ ᐅᖃᓪᓚᐅᓯᖃᓚᐅᕐᒪᑦ ᒫᓐᓇ 

ᐱᓕᕆᖃᑎᒌᖕᓂᕗᑦ ᑲᑎᒪᕕᒃᓴᑦᑎᓐᓂᑦ 

ᑐᓵᔨᕈᕆᐅᖅᓴᖅᑐᑦ ᐊᒻᒪᓗ ᒪᓕᒐᓕᐅᕐᕕᒃ 

ᑎᑎᕋᖅᑎᒋᓪᓗᑎᒍ.  

 

ᖁᕕᐊᓱᒃᑐᖓ, ᐊᓕᐊᓇᐃᒍᓱᒃᑐᖓ ᐅᓪᓗᒥ 

ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᖅᑎᓄᑦ 

ᐃᓕᓐᓂᐊᖅᑏᑦ ᑕᒫᓂ ᐃᓕᓐᓂᐊᖃᑕᐅᖕᒪᑕ 

ᑐᓵᔨᕈᕆᐅᖅᓴᓂᕐᒥᒃ. ᐅᓪᓗᒥ ᑲᑎᒪᕐᔪᐊᖅᑎᓪᓗᑕ 

ᒪᓕᒐᓕᐅᖅᑏᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑎᒍᑦ ᑎᑭᒃᑯᑦᑕ, 

ᑐᓵᔨᐅᕈᖅᓴᕆᐅᕐᓂᐊᖅᑐᑦ. ᑖᒃᑯᐊ ᑐᓵᔨᐅᓂᐊᕐᒪᑕ. 

ᐊᑏ, ᐅᖃᓪᓚᓕᕌᖓᔅᓯ ᓱᒃᑲᐃᔾᔫᒥᖃᑦᑕᕐᓂᐊᖅᐳᓯ. 

ᐃᓕᔅᓯᓗ ᐅᖃᓪᓚᓕᕌᖓᔅᓯ ᓱᒃᑲᐃᔾᔫᒥᖃᑦᑕᕆᑦᑎ.  

 

ᑲᑎᒪᒋᐊᕐᓇᕐᓂᕐᒥᒃ ᑲᑎᒪᔾᔪᑎᒃᓴᑦᑎᓐᓂᑦ 

ᐅᑎᕐᓂᐊᖅᐳᒍᑦ. (ᑐᓵᔨᒃᑰᖏᑦᑐᖅ) 2. ᒥᓂᔅᑕᐃᑦ 

ᐅᖃᐅᓯᖏᑦ. (ᑐᓵᔨᑎᒍᑦ) ᒥᓂᔅᑕ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ, ᒥᔅᑕ ᐲᑕ ᑕᑉᑐᓇ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 243 - 4(3): ᓄᓇᕗᑦ 

ᒐᕙᒪᒃᑯᑦ ᑐᑭᓯᖃᑎᒌᒍᒻᒥᒃ 

ᐊᑎᓕᐅᖃᑎᖃᖅᐳᑦ ᑖᓪHᐊᐅᓯ 

ᐃᓕᓐᓂᐊᕐᕕᔾᔪᐊᒃᑯᓐᓂᒃ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᐅᓐᓄᓴᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, 

ᖁᕐᓗᖅᑐᕐᒥᐅᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑐᓴᖅᑎᑦᑎᔪᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 

ᐱᔾᔪᑎᒋᓪᓗᒍ ᐱᕙᓪᓕᐊᓂᐅᓯᒪᔪᒥᒃ ᒐᕙᒪᒃᑯᓐᓄᑦ 

ᓯᕗᓕᖅᑎᒃᓴᐃᑦ ᐃᓕᓐᓂᐊᕈᑎᒧᑦ.  

 

ᒫᓐᓇᕋᑖᖑᐅᓚᐅᖅᑐᖅ ᐅᖃᓚᐅᕋᒪ 

ᒪᓕᒐᓕᐅᕐᕕᖕᒥᑦ ᓯᕗᓕᖅᑎᒃᓴᐃᑦ ᐃᓕᓐᓂᐊᕈᑎᖓ 

ᓴᓐᓐᖏᓕᖅᐹᓪᓕᖅᑎᑕᐅᖁᓪᓗᒍ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᕐᕕᖏᓐᓂᑦ. ᑖᒃᑯᐊ 

ᓱᓇᕐᕈᑎᑖᖁᓪᓗᒋᑦ ᐃᓕᓐᓂᐊᖅᑎᓪᓗᒋᑦ 

ᐃᖅᑲᓇᐃᔭᖅᑏᑦ ᓯᕗᓂᒃᓴᑦᑎᓐᓂᑦ 

ᓯᕗᓕᖅᑎᐅᔪᓐᓇᕐᓂᐊᕐᒪᑕ.  

 

ᐅᖃᖅᑏ, ᕕᕝᕗᐊᕆ 16-ᖑᑎᓪᓗᒍ, ᓯᕗᓕᖅᑎᐅᑉ 

ᑐᒡᓕᐊ ᒫᓂᑲ ᐃᐊᓪ-ᑲᓇᔪᖅ, ᑭᒡᒐᖅᑐᖅᑐᒍ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᖏᔪᖅᑲᐅᑏᓪᓗ, ᑕᐅᓪᕼᐆᓯ 

ᓯᓚᑦᑐᖅᓴᕐᕕᒻᒥᑦ ᐊᑎᓕᐅᖃᑎᒌᓚᐅᕐᒪᑕ 

ᑐᑭᓯᐅᒪᖃᑎᒌᓐᓂᒃᑯᑦ ᐊᖏᕈᒻᒥᒃ ᐃᓕᓐᓂᐊᕇᖅᑐᑦ  

ᓯᕗᓕᖅᑎᒃᓴᓄᑦ ᐊᖓᔪᖅᑳᖑᓂᕐᒧᑦ ᐃᓕᓐᓂᐊᖅᑐᑦ 

ᓈᓴᐅᑎᑖᕈᓐᓇᖁᓪᓗᒋᑦ.  

ᐅᖃᖅᑏ, ᑐᓴᖅᑎᑦᑎᔭᕆᐊᒃᓴᖅ ᐊᓕᐊᓇᐃᒍᓱᒃᑐᖓ 

ᑖᓐᓇ ᐊᖏᖃᑎᒌᒍᑎ ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᕈᑦ ᓯᓚᑦᑐᖅᓴᕐᕕᔾᔪᐊᖓᓂ ᑖᓪᕼᐊᐅᓯᒃᑯᑦ 

ᑖᒃᑯᓂᖓ ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐱᖓᓱᓄᑦ 

ᐊᕐᕌᒍᓄᑦ ᐱᓕᕆᓯᒪᔪᓂᒃ ᓯᕗᓕᖅᑎᒃᓴᓄᑦ 

ᐊᖓᔪᖅᑲᕆᔭᐅᔪᖅ, ᐊᖓᔪᖅᑳᕆᔭᐅᔪᓪᓗ 

ᐃᓕᓐᓂᐊᖅᑐᑦ. ᒫᓐᓇ ᐱᖓᓱᓂᒃ 

ᑎᑎᕋᐅᓯᐊᕈᓐᓇᕐᓂᐊᓕᖅᑐᑦ ᑕᐃᒃᑯᓂᖓ 

ᐊᓪᓚᕝᕕᓕᕆᓂᕐᒧᑦ ᐃᓕᓐᓂᐊᕈᑎᖏᑕ ᐃᓗᐊᓂ. 

ᑎᓴᒪᐃᑦ ᑎᑎᕈᑏᑦ ᑕᐃᒃᑯᓇᓐᖓᑦ 

ᑐᓴᒐᒃᓴᓕᕆᓂᕐᒧᑦ ᐃᓕᓴᕆᔭᐅᔾᔪᑎᑖᕐᓂᐊᕐᓗᑎᒃ. 

ᐱᖓᓱᑦ ᑎᑎᕈᑏᑦ ᒫᔅᑕ ᕕᔅᓇᔅ-ᖑᓗᑎᒃ (Master 

of Business) ᐊᓪᓚᕝᕕᒻᒥᑦ ᐱᓕᕆᔪᓐᓇᐅᑎᑦ 

ᐃᓕᓐᓂᐊᖅᓯᒪᔪᓂᒃ.  

 

ᐅᖃᖅᑏ, 34 ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑏᑦ, 19 ᐃᓄᐃᑦ ᓯᕗᓕᖅᑎᒃᓴᓄᑦ 

ᐃᓕᓐᓂᐊᕐᓂᕐᒥᒃ ᐱᔭᕇᖅᓯᓯᒪᓕᖅᑐᑦ 2015-ᒥᓂᑦ. 

47-ᖑᔪᑦ ᓱᓕ ᒫᓐᓇ ᐃᓕᓐᓂᐊᖃᑕᐅᔪᑦ. 27 

ᐃᓄᐃᒃ, 18 ᑖᒃᑯᐊ ᓯᕗᓪᓕᖅᐹᒥᑦ 

ᐱᔭᕇᖅᓯᕙᓪᓕᐊᓕᖅᑐᑦ.  

 

ᐅᖃᖅᑏ, ᑖᓐᓇ ᐃᓕᓐᓂᐊᕈᑎ ᑐᓐᖓᕕᖃᖅᑐᖅ 

ᓄᓇᕗᑦ ᒐᕙᒪᒃᑯᖏᑕᑦ ᓯᕗᓕᖅᑎᐅᓂᕐᒧᑦ 

ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓂᕐᒧᑦ 

ᐃᓚᐅᑎᑦᑎᓪᓗᑎᒃ ᐃᓄᐃᑦ ᐱᖅᑯᓯᖏᓐᓂᑦ, 

ᐱᐅᓯᖏᓐᓂᑦ ᑐᓐᖓᕕᖃᖅᖢᑎᒃ.  

ᖁᕕᐊᓱᒃᑐᖓ ᑖᒃᑯᐊ ᐃᓕᓐᓂᐊᕈᑏᑦ, 

ᐃᓕᓐᓂᐊᖅᑎᑕᐅᖕᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗᑦᑕᐅᖅ 

ᐱᒋᐅᖅᓴᕐᕕᒻᒥᑦ ᐊᑐᖅᑕᐅᓪᓗᑎᒃ ᓄᓇᓕᓐᓂᑦ 

ᑕᑯᔪᒪᓛᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑐ ᔮᓂ ᒪᐃᒃ.  

 

ᐊᖓᔪᖅᑳᑉ ᐅᖃᐅᓯᖓ 244 - 4(3): ᐅᒥᖕᒪᒃ 

ᑐᐊᕕᕐᓇᖅᑐᖅᓯᐅᑦ ᐊᖑᑎᓄᑦ 

ᐊᖏᕐᕋᖃᓐᖏᑦᑐᒃᑯᕕᒃ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᒻᒥᐅᑦ.  

ᐅᓪᓗᒥ ᖁᕕᐊᓱᑦᑐᖓ ᓇᓗᓇᐃᖅᓯᔪᓐᓇᕋᒪ ᑕᕝᕙᓂ 

ᐃᓪᓗᒥᑦ ᑖᓐᓇ ᐱᔾᔪᑎᒋᓪᓗᒍ ᐅᒥᒻᒪᒃ 

ᑐᐊᕕᕐᓇᖅᑐᑎᒍᑦ ᐊᖑᑎᓄᑦ ᐊᖏᕐᕋᖃᓐᖏᑦᑐᓄᑦ 

ᐊᖏᕐᕋᖃᓐᖏᑦᑐᒃᑯᕕᒃ ᒪᑐᐃᓚᐅᖅᑐᖅ 

ᐃᖃᓗᑦᑑᑦᑎᐊᕐᒥᑦ ᑎᓯᐱᕆ 6, 2016-ᖑᑎᓪᓗᒍ.  
 

(ᑐᓵᔨᑎᒍᑦ) ᐅᖃᖅᑏ, ᐅᓄᑲᓪᓚᒃᑐᑦ ᑭᒃᑯᐃᓐᓇᐃᑦ, 

ᐃᓚᒌᓪᓗ ᓄᓇᖅᑲᑎᒋᔭᕗᑦ ᓯᓂᒡᕕᒃᓴᖃᓐᖏᑦᑐᑦ, 

ᐊᖏᕐᕋᖃᖏᑦᑐᑦ ᐊᒻᒪᓗ ᖃᐅᑕᒫᑦᑎᐊᖅ 

ᐊᒃᓱᕉᓴᖃᑦᑕᖅᑐᑦ ᐆᒪᓇᓱᒃᖢᑎᒃ. ᐅᓄᖅᑐᑦ ᑖᒃᑯᐊ 

ᐱᖃᓐᓇᕆᔭᖏᓐᓂᑦ, ᐃᓚᒋᔭᖏᓐᓄᓪᓘᓐᓃᑦ 

ᑐᔪᕐᒥᑎᑕᐅᖃᑦᑕᖅᑐᑦ. ᑐᔪᕐᒥᑎᑕᐅᓕᕋᒥᒃ 

ᐊᖏᕐᕋᒥᓂᒃ ᐸᕐᓇᐃᖅᑐᒻᒪᕆᐊᓘᓕᖃᑦᑕᖅᑐᑦ. ᑕᐃᒪ 

ᐊᓯᖏᑦ ᑕᒪᒃᑯᐊ ᐃᓂᒃᓴᖃᓐᖏᑦᑐᑦ 

ᐊᖏᕐᕋᖃᓐᖏᑦᑐᒃᑯᕕᖕᒥᑦ ᕿᓂᖅᖢᑎᒃ.  
 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᐅᒥᒻᒪᒃ 

ᑐᐊᕐᕕᕐᓇᖅᑐᑎᒍᑦ ᐊᖏᕐᕋᖃᓐᖏᑦᑐᒃᑯᕕᒃ 

ᐊᐅᓚᑕᐅᕗᖅ ᐃᖃᓗᑦᑑᑦᑎᐊᕐᒥᐅᓄᑦ 

ᐃᓅᓯᖃᑦᑎᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᑖᓐᓇ 

ᐃᒡᓕᖃᖅᑐᓂ, ᓯᓂᕝᕕᖃᕈᓐᓇᖅᑐᓂ 8-ᓂᒃ.  
 

ᑖᓐᓇᐃᓛᒃ ᑕᕝᕙᓂ ᐃᓪᓗᒋᔭᐅᖃᑦᑕᖅᑐᖅ 

ᓯᓂᕝᕕᐅᔪᓐᓇᕐᓗᓂ ᐅᕝᕙᓘᓐᓃᑦ 

ᐊᖏᕐᕋᕆᔭᐅᑲᐃᓐᓇᕈᓐᓇᕐᓗᓂ ᓂᓪᓚᓱᑦᑎᓪᓗᒍ 

ᐊᒻᒪᓗ ᑖᒃᑯᐊ ᐊᖑᑏᑦ ᑕᕝᕙᓂ 

ᓇᔫᑎᔪᓐᓇᑦᑎᐊᖁᕐᓗᑎᒃ ᐊᒻᒪᓗ ᑕᒪᔅᓱᒧᖓ 

ᓇᒻᒥᓂᖅᑕᐅᖅ ᐃᒻᒥᓂᒃ ᐱᓇᓱᓐᓂᖓᑕ ᐃᓚᖓᒍᑦ 

ᐃᓅᓯᖃᒃᑲᓐᓂᕈᒪᓕᖅᑐᑦ.  
 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᒐ ᐃᑲᔪᖅᑐᐃᔪᖅ 

ᐊᖏᕐᕋᖃᓐᖏᑦᑐᒃᑯᕕᖕᒥᑦ ᐱᔨᑦᓯᕐᓂᕆᔭᖓᓄᑦ 

ᓄᓇᕗᒻᒥ ᐊᖅᑯᑎᖃᖅᖢᑎᒃ ᐃᑲᔪᕈᑎᓂᒃ 

ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑏᑦ. ᐊᔭᐅᖅᑐᐃᔪᒍᑦ 

ᑭᒡᒐᖅᑐᐃᓪᓗᑕ ᑭᒃᑯᑐᐃᓐᓇᕐᓂᒃ ᐊᖏᕐᕋᖃᓐᖏᑦᑐᓂᒃ 

ᐃᖅᑲᓇᐃᔭᖅᑐᑎᒃ. ᐊᑐᓕᖅᑎᑦᑎᕙᓪᓕᐊᔪᒍᑦ 

ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐸᕐᓇᐅᑏᑦ ᓄᓇᕗᒻᒥᐅᑦ 

ᑕᒪᒃᑯᓄᖓ ᐊᑐᖅᑕᐅᓂᐊᖅᑐᓄᑦ 

ᐊᖏᕐᕋᖃᓐᖏᑦᑎᐊᒻᒪᕆᒃᑐᓄᑦ.  
 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᖁᕕᐊᒋᔪᒪᓪᓗᒋᑦ ᐃᖅᑲᓇᐃᔭᖅᑏᑦ ᐊᒻᒪᓗ 

ᐊᑭᓕᖅᓱᖅᑕᐅᒐᑎᒃ ᐱᓕᕆᖃᑦᑕᖅᑐᑦ ᑕᒫᓂ 

ᑐᐊᕕᕐᓇᖅᑐᑎᒍᑦ 

ᐊᖏᕐᕋᖃᓐᖏᑦᑐᒃᑯᕕᐅᖃᑦᑕᖅᑐᒥᑦ ᐅᕝᕙᓘᓐᓃᑦ 

ᕿᒫᕕᐅᖃᑦᑕᖅᑐᓂᒃ. ᑕᒃᑯᐊ ᐊᒃᓱᐊᓗᒃ 

ᐃᖅᑲᓇᐃᔭᖃᑦᑕᕐᖓᑕ 

ᓇᓪᓕᒍᓱᓐᓂᖃᑦᑎᐊᖅᑐᑎᓪᓗ, 

ᐱᔪᒪᓂᖃᑦᑎᐊᖅᑐᑎᓪᓗ ᐃᑲᔪᕈᒪᓪᓗᑎᒃ 

ᓄᓇᕗᒻᒥᐅᓂᒃ. ᑖᒃᑯᐊ ᓇᒻᒥᓂᖅ 

ᑲᒪᒋᔪᓐᓇᖃᑦᑕᖏᑦᑐᐃᑦ, ᐊᑲᐅᓈᕆᖃᑦᑕᖏᑦᑐᐃᑦ 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑖᒃᑯᐊ ᑕᐃᒪᐃᑦᑑᓂᖏᑦ ᑕᕝᕘᓇ 

ᐊᑲᐅᓈᖅᓯᒪᓐᖏᓂᒃᑰᓕᖅᑐᑦ ᐊᖏᕐᕋᖃᓐᖏᓂᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᐹᓪ 

ᖁᐊᓴ.  
 

ᐊᖓᔪᖅᑳᑉ ᐅᖃᐅᓯᖓ 245 - 4(3): 

ᐅᐃᕖᑎᑐᑦ ᐅᖃᐅᓯᕐᒥᒃ ᐃᓕᓴᐃᓂᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒪᓕᒐᓕᐅᖅᑎᐅᖃᑎᒃᑲᐃᓛᒃ ᑐᓴᐅᒪᖃᑎᒋᔪᒪᒋᕙᒃᑲ 

ᑕᒪᓐᓇ ᐅᐃᐅᐃᑎᑐᑦ ᐅᖃᐅᓯᖅ ᖃᓄᖅ 

ᐃᓕᓐᓂᐊᖅᑕᐅᕙᖕᒪᖔᑕ ᑕᒫᓂ ᓄᓇᕗᑦ ᐃᓗᐊᓂ.  
 

(ᑐᓵᔨᑎᒍᑦ) ᐅᖃᖅᑏ, ᐱᓕᕆᕕᒐ 

ᐊᑐᐃᓐᓇᐅᑎᑦᑎᖃᑦᑕᖅᑐᖅ ᐅᐃᐅᐃᑎᑐᑦ 

ᐅᖃᕆᐅᖅᓴᓂᕐᒧᑦ.  ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐃᓕᓐᓂᐊᕐᕕᓐᓂᑦ ᐃᑲᓗᓐᓂᑦ. 84-ᖑᔪᑦ 

ᐃᓕᓐᓂᐊᖅᑏᑦ ᒫᓐᓇ ᐃᓕᓐᓂᐊᖃᑕᐅᔪᑦ ᐅᐃᐅᐃᑦ 

ᐅᖃᐅᓯᖏᓐᓂᑦ ᐃᓕᓐᓂᐊᓕᓵᖅᑐᑦ ᐅᐃᐅᐃᑦ 

ᐃᓕᓴᕐᕕᖓᓐᓂᑦ. ᐊᒻᒪᓗ ᐱᔨᑦᓯᖃᑦᑕᖅᑐᒍᑦ 

ᐅᐃᐅᐃᓂᒃ ᓄᓇᕗᒻᒥᐅᑕᓂᒃ, ᐃᖃᓄᐃᑦ 

ᓯᓚᑖᓃᓐᖔᖅᑐᓂᒃ ᐃᑲᔪᖅᑐᐃᖃᑦᑕᖅᑐᒍᑦ 

ᕿᑐᕐᖓᖃᖅᑐᑦ ᐊᖏᕐᕋᖏᓐᓂᑦ 

ᐃᓕᓐᓂᐊᖅᑎᑦᑎᔪᒪᔪᓂᑦ ᐃᑲᔪᖅᐸᖕᒥᔪᒍᑦ.  
 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᑕᐃᒪ 

ᑐᓴᐅᒪᖁᔨᑦᑎᐊᕆᕗᖓᐃᓛᒃ ᐃᓕᓐᓂᐊᕌᓂᒃᑳᖓᑕ 

ᓱᓕ ᐅᐃᐅᐃᑎᑐᑦ ᐃᓕᓐᓂᐊᒃᑲᓐᓂᕈᒪᔪᐃᑦ 

ᐊᑐᐃᓐᓇᖅᑕᖃᖃᑦᑕᖅᑐᖅ ᑕᕝᕙᓂ ᓇᑲᓲᑉ 

ᐃᓕᓐᓂᐊᕐᕕᖓᓂ ᐊᒻᒪᓗ ᔫᒥᐅᑉ 

ᐃᓕᓐᓂᐊᕐᕕᖓᓂ. ᐊᒻᒪ ᑖᓐᓇᐃᓛᒃ 

ᓴᖅᑭᔮᖅᑎᑦᑎᒃᑲᓐᓂᕋᓱᖕᒥᔪᖅ ᖃᓄᖅ ᑕᒪᓐᓇ 

ᐅᖃᐅᓯᖅ ᐅᐃᐅᐃ ᑖᒃᑯᓄᖓ 

ᐃᓕᓐᓂᐊᖅᑎᖁᑎᑦᑎᓐᓄᑦ 

ᐃᓕᓐᓂᐊᕈᒪᒃᑲᓐᓂᖅᑐᓄᑦ ᑖᑦᓱᒥᖓ. ᑕᒪᓐᓇᐃᓛᒃ 

ᐅᖃᐅᓯᐅᑎᓪᓗᒍ ᐅᐃᐅᐃ ᐊᔾᔨᒌᓐᖏᑦᑐᒃᑯᑦ 

ᐃᓕᓴᖅᑕᐅᖃᑦᑕᖅᑐᖅ. ᐃᖃᐃᓕᓴᖅᖢᑎᒡᓘᓐᓃᑦ, 

ᐱᓐᖑᐊᖅᖢᑎᓪᒡᓘᓐᓃᑦ ᐅᕝᕙᓘᓐᓃᑦ ᑕᒪᒃᑯᐊ 

ᖃᕋᓴᐅᔭᒃᑯᑦ ᓱᓇᑐᐃᓐᓇᐃᑦ ᐊᑐᒐᒃᓴᐅᕙᒃᑐᐃᑦ, 

ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ ᐃᓐᖏᖃᑦᑕᕐᓂᒃᑯᑦ. 

ᐅᖃᖅᑏ, ᑕᕝᕙ ᑖᓐᓇ ᐃᓕᓐᓂᐊᕌᓂᒃᑳᖓᑕ 

ᒪᑐᐃᖓᖃᑦᑕᖅᑐᖅ ᑖᒃᑯᓄᖓ ᖁᑦᑎᖕᓂᖃᖅᑐᓄᑦ 

4 ᐊᒻᒪ 5.  
 

(ᐅᐃᕖᑎᑑᖅᑐᖅ ᑐᓵᔨᑎᒍᑦ) ᐅᖃᖅᑏ, 

ᐱᓕᕆᕝᕕᒐᑦᑕᐅᖅ ᒪᓂᒪᑎᑦᑎᕙᖕᒥᔪᑦ ᐅᐃᕖᑐᑦ  

ᐃᓚᒋᔭᐅᖃᓯᐅᑎᓪᓗᑎᒃ ᐅᖃᐅᓯᓕᕆᓂᕐᒧᑦ 

ᐱᓕᕆᐊᖅ ᐃᓕᓐᓂᐊᖅᑎᓄᑦ ᓯᕗᓪᓕᕐᒥ 

ᐅᖃᐅᓯᖃᓐᖏᑦᑐᓄᑦ ᐅᐃᕖᑐᑦ. ᖁᕕᐊᒋᕙᕋᓗ 

ᐃᒪᓐᓇ ᐅᖃᕐᓗᖓ ᐱᓕᕆᕝᕕᖓ ᖃᐅᔨᓯᒪᓕᕐᒪᑕ 

53 ᐳᓴᓐᒥᒃ ᐅᓄᖅᓯᒋᐊᖅᓯᒪᓕᕐᒪᑕ 

ᐃᓚᐅᖃᑦᑕᖅᑐᑦ. ᐊᕐᕌᒍᓂ ᐱᖓᓲᔪᓂᒃ 

ᐃᓚᐅᔪᖃᖅᓯᒪᓕᖅᑐᑦ 103-ᓂᒃ 2013-ᒥ ᐊᒻᒪᓗ 

158-ᓂᒃ 2016-ᒥ.   
 

>>ᐸᑦᑕᑐᖅᑐᑦ 
 

(ᖃᓪᓗᓈᑎᑑᓕᖅᑐᖅ ᑐᓵᔨᑎᒍᑦ) ᐅᖃᖅᑏ, 

ᐅᐃᕖᑑᕐᓂᖅ ᐃᓚᒋᔭᐅᖃᑕᐅᓲᖑᔪᖅ ᐅᖃᐅᓯᒃᑯᑦ 

ᒪᓂᒪᑎᑕᐅᓪᓗᓂ ᐃᖃᓗᖕᓂ ᐃᓕᓐᓂᐊᖅᑐᓄᑦ 

ᐊᔪᓐᖏᓐᓂᓕᖕᓄᑦ 4-ᒥᒃ 12-ᒧᑦ ᑕᒪᐃᓐᓂᒃ 

ᐃᖃᓗᖕᓂ ᐃᓕᓐᓂᐊᕐᕕᖕᓂ. ᐃᓕᓐᓂᐊᖅᑏᑦ 

ᐊᔪᖏᓐᓂᓖᑦ 4-ᒥᒃ 12-ᒧᑦ ᐅᐃᕖᑐᑦ 

ᐃᓕᓐᓂᐊᕈᓐᓇᖅᑐᑦ ᖃᐅᑕᒫᒃᑯᑦ 

ᐃᓕᓐᓂᐊᕐᓇᐅᑎᓪᓗᒍ.      
 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᑕᐃᒪᐃᓛᒃ ᑖᓐᓇ 

ᓄᓇᕗᒋᔭᕗᑦ ᑎᓴᒪᓂᒃ ᐅᖃᐅᓯᓂᒃ 

ᐃᓕᑕᖅᓯᓯᒪᓲᖑᖕᒪᑦ ᐊᒻᒪᓗ ᑕᒪᓐᓇ ᐅᐃᐅᐄᑎᑐᑦ 

ᐅᖃᐅᓯᖅ ᐃᓚᒋᔭᐅᑦᑎᐊᕐᒥᖕᒪᑦ. ᑕᒪᓐᓇᐃᓛᒃ 

ᐃᓕᓐᓂᐊᖅᑐᖁᑎᑦᑎᓐᓄᑦ ᓲᕐᓗ ᐃᓕᒍᒥᓇᕐᒥᖕᒪᑦ 

ᐅᖃᐅᓯᕐᓂᒃ ᐊᔾᔨᒌᓐᖏᑦᑐᓂᒃ ᐃᓕᖁᖃᑦᑕᕋᑦᑎᒍᑦ 

ᐊᒻᒪᓗ ᐅᖃᐅᓯᕆᔭᐅᒋᓪᓗᓂᑦᑕᐅᖅ ᑕᒫᓂ 

ᓄᓇᕗᒻᒥ.  ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ. 

ᒪᒥᐊᓇᖅ, ᔫ ᓴᕕᑲᑖᖅ. 
 

ᐊᖓᔪᖅᑳᑉ ᐅᖃᐅᓯᖓ 246 - 4(3): 

ᐆᒪᔪᓕᕆᓂᕐᒧᑦ ᓄᓇᒥᐅᑕᓕᕆᔩᑦ 

ᑲᑎᒪᓂᖓᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᑐᓴᖅᑎᑦᑎᔪᒪᔪᖓ 

ᒫᓐᓇᕋᑖᖑᓚᐅᖅᑐᖅ ᐱᔭᕇᖅᓯᓚᐅᕐᒪᑦ 

ᐊᕐᕌᒍᑕᒫᑦᑎᐊᖅ ᑕᐃᒃᑯᐊ ᑲᑎᒪᓂᕆᔭᖏᑦ 

ᓄᓇᒥᐅᑕᓕᕆᔨᐅᔪᑦ. ᐱᓇᓱᐊᕈᓰᖕᓂᒃ ᒪᕐᕉᖕᓂᒃ 

ᕕᕝᕗᐊᕆᒥ ᑲᑎᒪᓚᐅᖅᑐᑦ.  
 

ᐊᕐᕌᒍᑕᒫᖅᓯᐅᑎᒍᑦ. ᑲᑎᒪᑎᓪᓗᒋᑦ ᑖᒃᑯᐊ 

ᐆᒪᔪᕐᓂᐊᖅᑏᑦ ᓄᓇᒥᐅᑕᓕᕆᔩᑦ ᓄᓇᕗᒦᓐᖔᖅᑐᑦ 

ᐃᓕᑦᑐᓐᓇᓚᐅᕐᒪᑕ ᓄᑖᓂᒃ ᐃᓕᓐᓂᐊᕈᑎᐅᔪᓂᒃ 

ᐱᔨᑦᑎᑦᑎᐊᕐᓂᖅᓴᐅᖁᓪᓗᒋᑦ ᓄᓇᕗᒥ. 

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3340 

ᐃᓚᖏᑦ ᐃᓕᓐᓂᐊᕈᑕᐅᖃᑦᑕᓚᐅᖅᑐᑦ ᐅᑯᐊᖑᔪᑦ 

ᐊᕌᒍᒋᔭᑦᑎᓐᓂ: ᐅᖃᓪᓚᖃᑎᖃᕆᐅᖅᓴᓂᕐᒥᒃ 

ᐊᒻᒪᓗᑦᑕᐅᖅ ᐊᖏᖃᑎᒌᒍᓐᓇᐃᓪᓕᔪᖃᖅᑎᓪᓗᒍ 

ᐊᖏᖅᑎᑦᑎᓐᓇᓱᖕᓂᖅ. ᑕᐃᒪᓐᓇ 

ᐆᒪᔪᕐᓂᐊᖅᑎᖁᑎᕗᑦ ᓄᓇᒥᐅᑕᓕᕆᔩᑦ 

ᐊᑲᐅᓐᖏᓕᐅᕈᑎᑕᖃᖅᑎᓪᓗᒋᑦ ᖃᐅᑕᒫᖅᓯᐅᑎᓂᑦ 

ᐱᓕᕆᖃᑕᐅᔪᓐᓇᕐᒪᑕ, ᐃᓄᐃᓪᓗ 

ᖃᐅᔨᒪᔭᑐᖃᖏᓐᓄᑦ ᐃᓕᓐᓂᐊᖅᑎᐅᓚᐅᖅᑐᑎᒃ 

ᐱᖃᑎᒋᔭᐅᓪᓗᑎᒃ ᓄᓇᓕᕐᒥᐅᑕᐃᑦ. ᐆᒪᔪᕐᓂᐊᖅᑏᑦ 

ᓄᓇᒥᐅᑕᓕᕆᔩᑦ ᐃᓕᓐᓂᖃᖅᑎᑕᐅᓚᐅᖅᑐᑦ 

ᐊᑐᖅᖢᑎᒃ ᓄᑖᓂᒃ ᐊᕙᑎᒧᑦ 

ᓴᐳᒻᒥᖅᓴᕈᑎᐅᖃᑦᑕᕐᓂᐅᓂᐊᖅᑐᓂᒃ ᓄᓇᒥᒃ 

ᑯᕕᔪᖃᕐᓂᖅᐸᑦ ᓄᓇᓕᖕᓂ ᐅᖅᓱᐊᖕᒥᒃ 

ᖃᓄᐃᓕᒋᐊᒃᓴᖅ ᐃᓕᓐᓂᐊᖅᑎᑕᐅᓪᓗᑎᒃ. 

 

ᐅᖃᖅᑏ, ᐱᓕᕆᕕᕗ ᐊᖏᖅᓯᒪᕗᑦ 

ᓄᓇᒥᐅᑕᓕᕆᔨᑦᑎᓐᓂᒃ ᐃᖅᑲᓇᐃᔭᖅᑐᑦ 

ᐱᐅᓂᖅᐹᒥᒃ ᐃᓕᓐᓂᐊᖅᑎᓐᓇᓱᖃᑦᑕᕋᑦᑎᒍ 

ᓴᓇᕐᕈᑎᖃᖅᑎᓐᓇᓱᒃᐸᒃᖢᑎᒍ 

ᐊᑦᑕᕐᓇᖏᑦᑐᒦᓐᓂᐊᕐᒪᑕ, ᓄᓇᓕᒡᓗ ᑖᓐᓇ 

ᐱᔨᑦᑎᖅᑕᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᖅᑯᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 247 - 4(3): 

ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2017 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᓄᓇᕗᒻᒥᐅᖃᑎᒃᑲ, ᐅᑉᓗᒃᑯᑦ, 

ᒪᓕᒐᓕᐅᖅᑎᐅᖃᑎᒃᑲᓗ ᐅᓐᓄᓴᒃᑯᑦ.  

 

ᐅᖃᖅᑎᑦᓯᔩ, ᐅᓪᓗᒦᓛᒃ ᓇᖏᖅᓯᔾᔪᑎᖃᖅᑐᖓ 

ᑖᒻᓇ ᐅᖃᐅᕼᐃᕐᒧᑦ ᖁᕕᐊᕼᐆᑎᖃᕐᓂᖅ 

ᐊᕐᕌᒍᑕᒫᖅᓯᐅᑎᖓ ᑖᓐᓇ ᑕᖅᑭᖅ ᕕᕝᕗᐊᕆ 

ᐊᑐᖅᑎᑉᓗᒍ ᖁᕕᐊᕼᐆᑎᒋᔭᐅᕙᖕᒪᑦ.  

 

(ᑐᓵᔨᑎᒍᑦ) ᐊᕐᕌᒍᒋᔭᑦᑎᓐᓂᑦ ᑕᐃᒎᓯᕆᓂᐊᖅᑕᕗᑦ 

ᐅᓂᒃᑳᖅᑐᐊᑦ ᐅᐱᓐᓇᖅᑐᑦ, ᐃᑦᑕᕐᓂᓴᐃᑦ 

ᐅᓪᓗᒥᓯᐅᑏᑦ. ᑖᒃᑯᐊ ᐃᓚᒋᖕᒪᒍ ᐅᓪᓗᒥ 

ᐃᓕᖅᑯᓯᕆᔭᑦᑎᓐᓂᑦ ᐅᓂᒃᑳᕆᐊᒃᓴᖅ 

ᓇᓗᓇᐃᖅᓯᓪᓗᑎᒃ ᐊᒃᑐᐊᖃᑎᒌᖕᓂᕆᔭᑦᑎᓐᓂᒃ 

ᐊᒻᒪᓗ ᓄᓇᕐᔪᐊᕐᒥᐅᑦ ᐃᓱᒪᒋᔭᖏᓐᓂᑦ ᐅᖃᐅᓯᕗᑦ 

ᐊᑐᖅᖢᑎᒍ.  

 

ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ-ᐱᖅᑯᓯᓕᕆᔨᒃᑯᑦ 

ᐃᓄᒃᑐᑦ ᑎᑎᕋᖅᓯᒪᔪᓂᒃ ᐃᓕᓐᓂᐊᕈᑎᓂᒃ 

ᑐᓂᓯᓚᐅᖅᑐᑦ ᐃᓕᓐᓂᐊᕐᕕᓕᒫᓄᑦ, ᐸᐃᕆᕕᖕᓄᑦ, 

ᐅᖃᓕᒫᒐᖃᕐᕕᖕᓄᓪᓗ ᓄᓇᕗᒻᒥ. ᐱᖃᓯᐅᑎᓪᓗᒋᑦ 

ᐅᓂᒃᑳᖅᑐᐊᑦ ᑎᑎᕋᖅᓯᒪᔪᑦ ᐋᓐᓂᐊᕕᒃᓴᐃᑦ ᐊᒻᒪᓗ 

ᐊᑭᓐᓇᕐᒥᐅᑕᐃᑦ. ᐱᓕᕆᕕᒃ ᓴᓇᓯᒪᖕᒥᔪᖅ 

ᐅᓄᑲᓪᓚᒃᑐᓂᒃ ᐅᖃᓕᒫᒐᒃᓴᐅᔪᓂᒃ. ᓲᕐᓗ 

ᐅᖃᓕᒫᒐᒃᓴᐃᑦ ᐃᑦᑕᕐᓂᓴᓂᒃ ᐅᓂᒃᑳᖅᑐᐊᑦ, 

ᐃᓚᒌᓪᓗ ᐅᖃᓕᒫᒐᒃᓴᖏᑦ ᐃᓄᐃᑦ ᐊᓐᓄᕌᖏᓐᓄᑦ, 

ᐅᓂᒃᑳᖅᑐᐊᑦ ᐊᓯᖏᓪᓗ. 

 

ᐅᖃᖅᑏ, ᓄᓇᕗᒻᒥᐅᑦ ᖁᕕᐊᓱᖃᑎᒋᔪᒪᕙᒃᑲ 

ᖁᕕᐊᓲᑎᒋᓗᑎᒍ ᐃᓕᖅᑯᓯᕗᑦ ᐊᒻᒪᓗ ᐃᓄᒃᑐᑦ 

ᐅᖃᐅᓯᕐᒥᑦ ᐊᑐᐃᓐᓇᖃᑦᑕᕐᓗᑕ ᖃᐅᑕᒫᑦ. 

ᐅᓂᒃᑳᖅᑐᐊᑦ ᐅᐱᒋᓚᕗᑦ ᐅᖃᐅᓯᕗᑦ 

ᖁᕕᐊᓲᑎᒋᓗᒍᑦ! (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, 

ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᓐᓂᑦ 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᓈᓴᐅᑎᖃᖅᑐᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᔫ ᐃᓄᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 458 - 4(3): 

ᐃᓕᓴᕆᔭᐅᓂᖏᑦ ᒥᑦᑎᒪᑕᓕᐅᑉ 

ᒪᒃᑯᒃᑐᖁᑎᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᑦ ᐊᐃᑉᐸᕋ 

ᒥᐊᓕ, ᐅᓪᓗᒃᑰᖅᐸᒋᑦ, ᐅᓪᓗᖃᑦᑎᐊᕆᑦᑐᖅ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᓂᖓ ᐅᖃᓚᐅᓐᖏᓐᓂᓐᓂᑦ ᐃᒃᑯᐊ ᑐᓵᔩᑦ 

ᓄᑖᖑᔪᒡᒎᖅ ᒪᒃᑯᒃᑐᑦ, ᑕᐃᒃᑯᐊ 

ᑐᓵᔨᓐᖑᖅᐸᓪᓕᐊᓇᓱᒃᑐᑦ, ᐱᒃᑯᓇᖅᐳᓯ ᐊᒻᒪᓗ 

ᖁᕕᐊᓱᑦᑎᐊᕐᓂᐊᖅᐳᓯ. ᑐᓵᔨᐅᓂᖅ ᒪᓐᓇ 

ᐱᔭᕆᐊᑐᔪᐊᓘᖅᑰᖅᑎᓪᓗᒍ ᓯᕘᕋᑐᐃᓐᓇᕋᓱᖏᑦᑐᓯ 

ᐃᓚᐅᓇᓱᒃᑲᔅᓯ ᖁᕕᐊᓇᖅᐳᓯ.  
 

ᐊᒻᒪᑦᑕᐅᖅ ᒪᒃᑯᒃᑐᓂᒃ ᐅᑲᖅᑏ, ᐅᓪᓗᒥ 

ᐃᓕᓴᖅᓯᔪᒪᓪᓗᖓ ᓂᑯᕕᔾᔪᑎᖃᖅᑐᖓ. ᐅᖃᖅᑏ, 

ᑕᐃᒪ ᖃᐅᔨᒪᒐᕕᑦ, ᐃᓛᒃ ᓱᖅᑯᐃᓱᒃᑲᕕᑦ, 

ᖃᖓᑦᑎᐊᖑᕋᑖᕐᓂᑰᔪᖅ ᒪᕐᕉᖕᓂᒃ ᒪᒃᑯᒃᑑᖕᓂᒃ 

ᐃᓕᓴᖅᓯᖃᑦᑕᓚᐅᕋᒪ ᓄᓇᖅᑲᑎᓐᓂᒃ. ᑖᓐᓇ 

ᐊᐃᑉᐸᖓ ᕋᐃᑦᓱ ᓯᒪᐃᐅ, ᑖᔅᓱᒪ ᑲᓇᑕᒥ 

ᐊᖓᔪᖅᑲᒻᒪᕆᒋᔭᑦᑕ ᒪᒃᑯᒃᑐᓂᒃ ᑲᑎᒪᔨᖁᑎᖏᓐᓄᑦ 

ᑎᒃᑯᐊᖅᑕᐅᓯᒪᔪᖅ ᐊᒻᒪᓗ ᐃᓕᓴᕆᓚᐅᖅᓯᒪᖕᒥᒐᒃᑯ 

ᒪᐃᑯ ᒥᐅᓪᑕᓐ. ᑖᓐᓇ ᓇᖕᒥᓂᖃᕋᓱᐊᕐᓂᕐᒧᑦ 

ᐃᓚᒋᔭᐅᔪᖅ.  
 

ᐊᒻᒪᑦᑕᐅᖅ ᒫᓐᓇ ᐅᖃᕈᒪᓪᓗᖓ, ᑐᓴᖅᑎᑦᑐᒪᓪᓗᓯ 

ᑖᓐᓇ ᑲᓇᑕᒥ ᐊᖓᔪᖅᑳᕐᔪᐊᑉ ᑎᑎᕋᖅᑎᒋᔭᖓ 

ᒪᒃᑯᒃᑐᓄᑦ ᖃᖓᑦᑎᐊᒃᑯᑦ ᒥᑦᑎᒪᑕᓕᖕᒦᕋᑖᓚᐅᕐᒪᑦ. 

ᓇᖕᒥᓂᖅ ᐳᓛᕆᐊᖅᖢᓂ, ᑕᑯᔭᖅᑐᖅᖢᓂᓗ.  
 

ᐅᖃᖅᑏ, ᐅᓪᓗᒥᓕ ᐃᓕᓴᖅᓯᔪᒪᔪᖓ ᑖᔅᓱᒥᖓ 

ᐸᑐᕆᓴ ᑰᓂᓘᓯ. ᐸᑐᕆᓴ ᑰᓂᓘᓯ ᒪᒃᑯᒃᑑᔪᖅ. 

ᑖᒃᑯᓄᖓ ᐃᓚᒋᔭᐅᔪᖅ ᓄᓇᕗᒻᒥ ᓇᖕᒥᓂᖃᕐᓂᒃᑯᑦ 

ᑲᔪᓯᓇᓱᐊᕐᓂᕐᒧᑦ ᐱᕙᓪᓕᐊᔪᓂᒃ. 

ᐅᓂᒃᑲᐅᑎᐊᕐᔪᓚᐅᕐᓚᔅᓯ ᖃᓄᖅ ᑖᓐᓇ 

ᐅᖃᐅᓯᐅᓯᒪᖕᒪᖔᑦ:  
 

“ᐸᑐᕆᓴᐅᑉ ᐊᒃᓱᕉᑎᒋᖃᑦᑕᓚᐅᖅᑕᖏᑦ 

ᐊᑭᑐᔪᐊᓘᓐᖏᑦᑐᓂᒃ ᐊᓐᓄᕌᒃᓴᖅᓯᐅᕋᓱᐊᖅᖢᓂ 

ᕿᑐᕐᖓᒥᓄᑦ. ᑕᒪᓐᓇ ᐱᔭᕆᐊᑐᔪᐊᓘᖃᑦᑕᕐᓂᖓᓄᑦ 

ᓇᖕᒥᓂᖅ ᐱᒋᐊᖅᑎᑦᑎᔪᒪᓕᓚᐅᖅᑐᖅ 

ᐊᓐᓂᕌᖅᑖᕐᕕᖕᒥᑦ. ᐊᑭᑭᑦᑑᓪᓗᑎᒃ ᓂᐅᕕᕐᕕᕋᓛᒥᒃ 

ᒥᑦᑎᒪᑕᓕᖕᒥᑦ. ᑖᓐᓇ ᐊᓐᓄᕌᖅᑖᕐᕕᒃ 

ᐱᕕᖃᖅᑎᑦᑎᖕᒪᑦ ᑭᒃᑯᑐᐃᓐᓇᕐᓄᑦ 

ᐊᓐᓄᕌᖅᑖᕐᕕᐅᔪᓐᓇᖅᖢᓂ ᐊᒻᒪᓗ 

ᑮᓇᐅᔭᑭᑦᑑᒐᓗᐊᓄᑦ ᐱᕝᕕᐅᔪᓐᓇᖅᖢᓂ. ᐸᑐᕆᓴ 

ᑕᒪᑐᒧᖓ ᓴᖅᑭᑦᑎᓯᒪᔪᖅ ᒥᑦᑎᒪᑕᓕᖕᒥᑦ 

ᐊᑑᑎᖃᓪᓚᕆᒃᑐᒥᒃ ᐱᔾᔪᑎᒋᓪᓗᒍ ᐊᓐᓄᕌᖅᑖᕋᓱᖕᓂᖅ, 

ᐊᓐᓄᕌᖃᕐᓂᕐᓗ, ᐊᓐᓄᕌᓂᒡᓗ ᓇᓖᕌᕈᑎᖃᕋᓱᖕᓂᖅ 

ᓄᓇᓕᖕᓂᑦ ᒥᑭᓐᓂᖅᓴᐅᔪᓂᒃ 

ᐊᔪᕐᓇᖅᑐᒻᒪᕆᐅᓲᖑᖕᒪᑦ. ᑖᓐᓇ ᓂᐅᕕᕐᕕᖁᑎᖓ 

ᓄᑖᓂᒃ ᐊᒻᒪᓗ ᐊᑐᕐᓂᑯᓂᒃ ᓂᐅᕕᐊᔅᓴᖃᖃᑦᑕᖅᑐᖅ. 

ᑖᒃᑯᐊᓗ ᑮᓇᐅᔭᓕᐅᕌᕐᔫᑎᖏᑕ ᐃᓚᖏᑦ 

ᓂᕿᑖᖅᑎᑦᑎᔨᒃᑯᓐᓄᑦ ᑐᓂᕙᒃᖢᓂᒋᑦ.” 
 

ᐅᖃᖅᑏ, ᓄᓇᕗᒻᒥᐅᑎᒍᑦ ᑕᐃᒪᓐᓇ 

ᐱᓕᕆᔪᒪᑦᑎᐊᖅᑐᓂᒃ, ᓲᕐᓗ ᑕᐃᑲ ᑐᓵᔩᑦ ᐊᒻᒪᓗ 

ᓲᕐᓗ ᐸᑐᐃᓴᑐᑦ ᐊᒻᒪᓗ ᒪᐃᑯᑦ ᐊᒻᒪ ᕋᐃᑦᓱᑐᑦ  

ᑕᐃᒪᐃᑦᑐᓂᒃ ᐱᑕᖃᑦᑕᓐᓂᕈᑦᑕ 

ᐱᐅᔪᐊᓘᓂᐊᖅᑐᒍᑦ. ᑕᒪᒃᑯᐊᓕᒫᑦ ᓄᓇᖅᑲᑎᒃᑲ 

ᑭᒡᒐᖅᑐᖅᑕᒃᑲ ᒪᒃᑯᒃᑐᑦ ᑖᒃᑯᐊ ᐱᒃᑯᒋᕙᒃᑲ ᐊᒻᒪᓗ 

ᐅᕙᓂ ᑲᑎᒪᔨᐅᖃᑎᒃᑲ ᐱᒃᑯᒋᖃᑎᒋᔪᒪᓪᓗᓯ 

ᑖᒃᑯᓂᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ. 

ᑲᓇᑕᐅᑉ ᐅᑭᐅᖅᑕᖅᑐᖓᓂ 

ᓂᕿᑦᑎᐊᕙᓕᕆᔨᒃᑯᑦ ᐃᓄᓕᒫᖅᑎᑦᑎᓂᖓᑦ 

ᖃᒪᓂᑦᑐᐊᕐᒥ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᑐᖓ ᖁᕕᐊᓱᒃᖢᖓ 

ᒪ’ᓈᓪᓗᐊᕕᒃᖢᖓᓗ ᖃᒪᓂᑦᑎᐊᕐᒥᐅᑕᐅᔪᓂᒃ 

ᐃᓚᐅᖃᑕᐅᓚᐅᖅᑐᓂᒃ ᑲᑎᒪᓂᖃᓚᐅᖅᑎᓪᓗᒋᑦ 

ᖃᒪᓂᑦᑐᐊᕐᒥ ᐃᓄᓗᒃᑖᓂᒃ ᑲᑎᒪᑎᑦᓯᑎᓪᓗᒋᑦ 

ᒐᕙᒪᑐᖃᒃᑯᓐᓂ ᓂᕿᑦᑎᐊᕙᓕᕆᒃᑯᑦ ᑲᓇᑕᒥ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒋᔭᑉᑲ 

ᖃᐅᔨᒪᑦᑎᐊᖅᐳᑦ ᑖᒃᑯᐊ ᒐᕙᒪᑐᖃᒃᑯᓐᓂ 

ᐅᑭᐅᖅᑕᖅᑐᒥ ᓂᕿᑦᓯᐊᕙᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᑎᑦᑏᓐᓇᕐᒪᑕ ᐅᑭᐅᖅᑕᖅᑐᒥ ᑕᖅᑭᓂᒃ 

ᖄᖏᑦᑐᓂᒃ. ᔮᓄᐊᕆᒥ ᑕᐃᒪ ᖃᒪᓂᑦᑐᐊᕐᒥ 

ᑲᑎᒪᓕᓚᐅᕐᒪᑕ ᐊᓪᕌᓂ 

ᑲᑎᒪᕕᔅᓴᖃᓚᐅᖅᑑᒐᓗᐃᑦ, ᑭᓯᐊᓂ ᓯᓚᒧᑦ 

ᑭᕙᓪᓕᕐᒥ ᖃᒪᓂᑦᑐᐊᕐᒧᑦ ᑎᑭᑦᓱᐃᓕᓚᐅᕐᒪᑕ. 

 

ᐅᖃᖅᑎᑦᑎᔩ, ᖁᓕᑦ ᐊᒡᒐᐃᑦ ᐅᖓᑖᓂ 

ᖃᒪᓂᑦᑐᐊᕐᒥᐅᑕᐃᑦ ᐃᓚᐅᖃᑕᐅᓚᐅᕐᒪᑕ 

ᑕᖅᑭᐅᓚᐅᖅᑐᒥ ᔮᓄᐊᕆᒥ ᑲᑎᒪᑎᓪᓗᒋᑦ. ᑕᕝᕘᓇ 

ᑕᐃᒪ ᐱᕚᓪᓕᕐᓂᖃᕐᓂᐊᖅᑐᖅ ᓇᓗᓇᓐᖏᑦᑐᖅ, 

ᐊᔅᓱᕉᑎᒋᔭᖏᑦ ᐃᓱᒫᓘᑎᒋᔭᖏᑦ ᐅᑭᐅᖅᑕᖅᑐᒥ 

ᑖᒃᑯᐊ ᒐᕙᒪᑐᖃᒃᑯᓐᓂᒃ ᓂᕿᑦᓯᐊᕙᓕᕆᔨᒃᑯᑦ 

ᑲᓇᑕᒥ ᑲᑎᒪᑎᑦᓯᓚᐅᖅᓯᒪᖕᒪᑕ 

ᑐᓵᔨᐊᖅᑐᖅᖢᑎᒡᓗ ᐃᓱᒫᓘᑎᒋᔭᐅᔪᓂᒃ. 

 

ᐅᖃᖅᑎᑦᑎᔩ, ᓇᓗᓇᓐᖏᓚᖅ ᑕᐃᓐᓇᓗ 

ᑎᑎᕋᖅᑕᐅᓂᐊᖅᑐᖅ ᑭᖑᓪᓕᖅᐹᖅᓯᐅᑦ 

ᑲᑎᒪᑦᑕᕐᓂᑰᔪᓂᒃ ᑎᑎᖅᑲᕆᓱᐊᕐᓂᐊᕋᑉᑯ ᐊᒻᒪᓗ 

ᑎᓕᐅᖅᑐᐃᒃᑲᓐᓂᖅᐳᖓ ᒐᕙᒪᑐᖃᒃᑯᓐᓂᒃ 

ᓈᓚᑦᑎᐊᖁᑉᓗᒋᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᓚᐅᖅᑕᒥᓐᓂᒃ ᑭᒡᒐᖅᑐᖅᑕᑉᑎᓐᓂᒃ 

ᐅᑭᐅᖅᑕᖅᑐᒥ ᓂᑉᓕᐊᓚᐅᖅᑎᓪᓗᒋᑦ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑏᕝ ᒪᑉᓴᓚᒃ. 

ᓇᐅᔮᓂ ᑲᓇᑕᒥ ᐅᓇᓕᒃᓴᔭᓐᖑᐊᕆᔭᐃᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓗᑯᑦ 

ᓇᐅᔮᕐᒥᐅᑦ, ᓴᓪᓕᕐᒥᐅᑦ, ᓄᓇᕗᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᑲᓇᑕᒥ ᐅᓇᑕᖅᑐᒃᓴᕋᓛᑦ 

ᓇᐅᔮᓂ.  

 

ᐅᖃᖅᑏ, ᖃᐅᔨᒪᒐᕕᑦ ᑖᒃᑯᐊ ᐅᓇᑕᖅᑐᒃᓴᕋᓛᑦ 

ᐱᖃᐅᓯᑎᓕᖅᓯᒪᒻᒪᑕ ᑲᓇᑕᒥ ᐅᒥᐊᕐᔪᐊᒃᑯᑦ 

ᐅᓇᑕᖅᑐᒃᓴᕋᓛᓂᒃ, ᓄᓇᒥ ᐅᓇᑕᖅᑐᒃᓴᕋᓛᓂᒃ 

ᐊᒻᒪᓗ ᖃᖓᑕᓲᒃᑯᑦ ᐅᓇᑕᖅᑐᒃᓴᕋᓛᑦ.  

 

ᐅᖃᖅᑏ, ᑖᒃᑯᐊ 3055 ᖁᓪᓕᖅᐹᖑᓪᓗᑎᒃ ᐊᕐᕌᓂ 

ᑕᐃᔭᐅᓚᐅᖅᓯᒪᖕᒪᑕ ᓄᓇᕗᒥ ᓄᓇᒥᐅᑕᓂᒃ 

ᐅᓇᑕᖅᑐᒃᓴᕋᓛᑦ ᓇᐅᔮᓂ 

ᐱᓕᕆᖃᑕᐅᑦᑎᐊᖃᑦᑕᕐᒪᑕ ᓄᓇᓕᓐᓂ.  

 

ᐊᒻᒪᓗ, ᐃᓚᐅᖃᑕᐅᖃᑦᑕᖅᑐᑎᒃ 

ᐃᓕᓐᓂᐊᖃᑕᐅᓂᕐᒥᒃ ᑲᓇᑕᒥᐅᑕᐅᓂᕐᒧᓪᓗ 

ᐱᓕᕆᓂᐅᖃᑦᑕᑐᖅᑐᓂᒃ. ᑕᒪᒃᑯᐊ ᐅᓇᓕᒃᓴᔭᕋᓛᑦ 

ᒪᑯᓂᖓ ᐱᓕᕆᐊᖑᔪᓂᒃ ᓄᓇᓕᓐᓂ 

ᓴᓗᒻᒪᖅᓴᐃᖃᑕᐅᓂᕐᒥᒃ. 

 

ᐅᖃᖅᑏ, ᖁᕕᐊᓱᑉᐳᖓ ᓇᓗᓇᐃᖅᓯᒋᐊᒃᓴᖅ 

ᑖᒃᑯᐊ 3055 ᐅᓇᑕᖅᑐᒃᓴᕋᓛᑦ ᓇᐅᔮᓂ 

ᐱᒃᑲᐅᓛᖑᓇᕋᖅᑕᐅᓚᐅᕐᒪᑕ ᓄᓇᕘᒥ 

ᐅᓂᓕᓴᔭᕋᓛᖑᔪᓂᒃ ᐊᕐᕌᓂᐅᓚᐅᖅᑐᖅ. 

ᐱᒃᑯᒋᔪᒪᕙᕋᓗ ᓗᐃᑦ ᕗᕌᓐᓯᔅ 

ᓯᕗᓕᐅᕆᓚᐅᕐᓂᖓᓄᑦ ᐊᖓᔪᖅᑳᕆᔭᐅᓪᓗᓂ. 

 

ᐅᖃᖅᑏ, ᖃᐅᔨᓚᐅᖅᑕᒃᑲ ᑲᑎᓪᓗᒋᑦ 

ᐱᕕᖃᕐᓂᕐᓂᑦ ᖁᕕᐊᓲᑎᒋᔪᒪᔭᕋ ᑖᓐᓇ 

ᑲᒪᔨᐅᖃᑕᐅᔪᖅ ᑎᐅᕆᓐᔅ ᒪᑉᓴᓚᒃ, ᐃᕐᖑᑕᕋ 

ᑕᐃᓐᓇ  

ᓂᕈᐊᖅᑕᐅᓚᐅᕐᒪᑦ ᐊᒻᒪᓗ ᑲᓇᑕᐅᑉ ᓯᓚᑖᓄᑦ 

ᑕᐅᖅᓰᒋᐊᖅᑐᕐᓂᐊᖅᖢᓂ ᑕᐃᑲᓂ ᓯᓕᒥᑦ.  

 

ᐅᖃᖅᑏ, ᑖᒃᑯᐊ ᖁᕕᐊᓲᑎᖃᑎᒋᔪᒪᕙᒃᑲ ᓄᓇᕗᒻᒥ 

ᐅᓇᑕᖅᑐᒃᓴᕋᓛᑦ ᐊᒻᒪᓗ ᐃᓕᓴᐃᔨᖏᑦ ᐱᐅᔪᓂᒃ 

ᓴᖅᑭᑎᑦᑎᓚᐅᕐᒪᑕ ᑖᒃᑯᓄᖓ ᒪᒃᑯᑦᑐᖁᑎᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪᓗ 

ᐃᓪᓗᓕᒑᕐᔪᒻᒧᑦ, ᒥᔅᑐ ᑖᒻ ᓴᒻᒧᖅᑐᖅ.  

ᓄᓇᕐᐊᖑᖃᑎᒌᓕᐅᕐᓂᖅ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᐳᖓ 

ᖁᕕᐊᓱᑦᑐᖓ ᑖᓐᓇ ᓇᓪᓕᐅᓐᓂᖅᓯᐅᓕᖅᑎᓪᓗᒍ 

ᑲᓇᑕ 150-ᓂᒃ ᐊᕐᕌᒍᖃᓕᖅᑎᓪᓗᒍ.  

 

ᐅᖃᖅᑏ, ᖁᕕᐊᓱᑦᑐᖓ ᑮᓇᐅᔭᓕᕆᔨᒃᑯᑦ 

ᐊᑐᕈᒫᕐᓂᐊᖅᑐᖁᑎᖏᑦ ᑕᐃᓯᓚᐅᕐᒪᑕ ᑭᕙᓪᓕᕐᒥᑦ, 

ᒫᓂᑑᕙᒥᓗ ᐊᖅᑯᒻᒥᑦ.  

 

ᑕᐃᔅᓱᒪᓂ ᓯᕗᒧᐊᑉᐸᓪᓕᐊᔭᕆᐊᖃᕐᓂᐊᓕᖅᑐᒍᑦ 

ᑕᐃᑲᓐᖓᑦ ᒥᐊᓚᑏᓐ ᑲᖏᖅᖠᓂᐅᑉ ᖃᓂᒋᔮᓂᑦ 

ᐊᒻᒪᓗ ᐃᖅᑲᓇᐃᔭᖃᑎᒌᓐᓇᕐᓗᑎᒃᑯ ᒫᓂᑑᕙᒥ 

ᒐᕙᒪᑐᖁᑎᖏᑦ.  

 

ᐅᖃᖅᑏ, ᐊᐱᖅᑯᑎᒋᖃᑦᑕᓚᐅᖅᑕᒃᑲᐅᑯᐊ 

ᐱᓇᓱᐊᕈᓯᐅᓚᐅᖅᑐᒥᑦ ᑕᒪᓐᓇ ᐊᖅᑯᓯᐅᕐᓂᖅ 

ᖃᓄᐃᓕᖓᓕᕐᒪᖔᖅ ᐅᓪᓗᒥᒧᑦ ᐊᒻᒪᓗ ᑖᓐᓇ 

ᒥᓂᔅᑕ ᐅᕙᓐᓄᑦ ᑭᐅᓚᐅᖅᑐᖅ, ᐅᖃᖅᖢᓂᓗ 

ᓇᓗᓇᐃᖅᓯᕕᐅᓚᐅᓐᖏᓐᓇᒥᒎᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐱᔾᔪᑎᒋᓪᓗᒋᑦ ᖃᓄᖅ ᑕᒪᒃᑯᐊ 

ᑐᑭᒧᐊᑦᑎᑕᐅᒃᑲᓐᓂᕈᓐᓇᕐᓂᐊᕐᒪᖔᑦ ᐊᒻᒪᓗ 

ᐱᑐᑦᑕᐅᔪᓐᓇᕐᓂᐊᕐᒪᖔᑦ ᑭᕙᓪᓕᖅ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᒧᑦ. ᑕᕝᕙᐅᕗᖅ ᐊᐃᑦᑖᖑᒐᓗᐊᖅ 

ᑕᐃᒪᐃᓕᖓᕗᒍᑦ.  

 

ᐅᖃᖅᑏ, ᓇᓗᓇᕈᓐᓃᖅᐸᓪᓕᐊᑐᐃᓐᓇᓕᖅᑐᖅ 

ᑐᓴᖃᑦᑕᖅᖢᑕᓗ ᐃᓄᓐᓂᒃ ᑲᓇᑕᒥ 

ᐅᖃᐅᓯᖃᓕᕌᖓᒥᒃ ᑕᕆᐅᕐᒥᑦ ᑕᕆᐅᕐᒧᑦ, ᓯᔾᔭᒥᑦ 

ᓯᔾᔭᒧᑦ ᐱᑐᒃᓯᒪᓂᕋᖅᑕᐅᓪᓗᑎᒃ. ᐊᑏ, ᑕᒪᓐᓇ 

ᓇᓪᓕᐅᓐᓂᖅᓯᐅᖅᑎᓪᓗᒍ ᐱᓐᖑᓪᓚᕆᓚᐅᕐᓕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐊᓕᒃᓵᓐᑐ ᓴᒻᒧᖅᑐᖅ. 

ᐱᒃᑯᒋᔭᐅᓂᖏᑦ ᐃᓱᓕᒃᓯᔪᐃᑦ ᓄᓇᐅᑉ 

ᐊᑖᓂ ᐅᔭᕋᕐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕈᑎᒥᒃ (ᓴᒻᒧᖅᑐᖅ, ᐋ) 

 

ᐊᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒃᑯᑦ ᑲᖏᖅᖠᓂᕐᒥᑦ, ᓄᓇᕗᒻᒥᐅ, (ᑐᓵᔨᑎᒍᑦ) 

ᑲᑎᒪᔨᐅᖃᑎᒃᑲᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐊᓕᐊᓇᐃᒍᓱᖃᑎᖃᕈᒪᓪᓗᖓ ᐃᓱᓕᑦᑎᔪᓂᑦ 

ᐅᔭᕋᖕᓂᐊᕐᕕᒻᒥ ᓄᓇᕗᑦ ᓯᓚᑦᑐᖅᓴᕐᕕᒻᒥᑦ 

ᐃᓕᓐᓂᐊᖅᑐᑦ ᑲᖏᖅᖠᓂᕐᒥ ᑕᒪᔅᓱᒥᖓ.  

 

ᐅᖃᖅᑏ, ᖃᐅᔨᒪᔪᖓ ᖃᐅᔨᒪᔭᕇᕋᕕᒃ 

ᒪᓕᒐᓕᐅᖅᑎᐅᖃᑎᒃᑲᓗ 

ᐱᓕᒻᒪᓴᖅᓴᐃᓂᖅᑕᖃᕆᐊᖃᕐᓂᐅᑉ 

ᐱᒻᒪᕆᐅᓂᖓᓂᒃ ᐃᖅᑲᓇᐃᔭᕈᓐᓇᓂᕐᒧᑦ 

ᐃᖅᑲᓇᐃᔮᖑᑯᑖᖑᒍᓐᓇᖅᑐᓄᓪᓗ ᓄᓇᕘᒥ. 

 

ᐅᖃᖅᑏ, ᐅᖃᕈᒪᕗᖓ ᐊᓕᐊᓇᐃᒍᓱᑉᐳᖓ 

ᐃᓚᒋᔭᐅᔪᓐᓇᓚᐅᕋᒪ ᐃᓱᓕᑦᑎᑎᓪᓗᒋᑦ: 

 

ᑕᕙᓐ ᑲᓐᓄᐊᖅ; 

ᑲᐃᐅᓪ ᐸᐊᐅ; 

ᕙᐃᓐ ᑕᑐᐃᓂ; 

ᕆᑦᓱᑦ ᓇᑖᖅ; 

ᓯᒥᐅᓂ ᓴᒻᒧᖅ; 

ᑏᓐ ᓇᕼᐊᒡᓗᓕᒃ; 

ᓗᐃᑦ ᓴᒻᒧᖅᑐᖅ; ᐊᒻᒪᓗ 

ᑲᓛᒃ ᐋᑕᒻᔅ.  

 

ᖃᓄᐃᓐᖏᑦᑎᐊᖁᕙᒃᑲ ᓯᕗᓂᒃᓴᑦᑎᓐᓂᓪᓗ 

ᐃᖅᑲᓇᐃᔮᖏᓐᓂᑦ. ᓇᓗᓇᐃᕈᒪᒐᕙᓗ ᕌᐳᑦ ᑲᓂ 

ᐊᒃᓱᕈᖅᖢᓂ ᐱᓕᕆᖃᑦᑕᓚᐅᕐᒪᑦ. 

ᓴᖅᑭᑎᑦᑎᓂᐊᖅᐳᖓ 

 

ᐅᖃᖅᑏ, ᐱᕕᔅᓴᖅ ᓈᒻᒪᓯᑉᐸᑦ 

ᓴᖅᑭᑎᑦᑎᓂᐊᖅᐳᖓ ᐊᔾᔨᓕᐅᖅᑕᐅᓯᒪᔪᓂᒃ 

ᐃᓱᓕᑦᑎᔪᓂᒃ.  

 

ᐱᒃᑯᒋᔪᒪᕙᕋᑦᑕᐅᖅ ᐳᖄᓐᑕᓐ ᓛᓗ ᐅᓗᔪᒃ 

ᐱᔭᕇᖅᓯᓚᐅᖅᑐᖅ ᑐᓐᓂᕆᔭᐅᓪᓗᓂᓗ 

ᐅᐊᔭᓕᕆᔨᐅᓂᕐᒥᒃ ᐃᓕᓴᕐᓇᐅᑎᒥᒃ, ᑕᐃᖕᓇ 

ᐃᓕᓐᓂᐊᕌᓂᓚᐅᕐᒪᑦ ᑎᓯᐱᕆᐅᓚᐅᖅᑐᒥᓪᓗ 

ᑲᓇᑕᓕᒫᒥᑦ ᐃᖅᑲᓇᐃᔭᐅᒻᒥᑦ 

ᐱᔪᓐᓇᖅᓯᓚᐅᖅᓯᒪᔪᖅ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ.  

ᕿᑭᖅᑕᕐᔪᐊᒥ ᐅᒥᐊᒃᑯᕕᓕᕆᓂᖅ 

(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓂᑯᕕᒍᑎᖃᓕᕐᒥᔪᖓ ᐅᖃᐅᓯᖃᕈᒪᓪᓗᖓ 

ᑖᔅᓱᒥᖓ ᕿᑭᖅᑕᕐᔪᐊᕐᒥᑦ ᐄᒐᕐᕕᒻᒥᒃ, ᐄᒐᕐᕕᖕᒥ 

ᓴᓇᔭᐅᓂᐅᑉ ᒥᒃᓵᓄᑦ. ᐅ 

 

ᖃᖅᑎᑦᑎᔨ, ᐱᓇᓱᐊᕈᓯᐅᓚᐅᖅᑐᒥ ᐊᐱᖅᓱᓚᐅᕋᒪ 

ᖃᔅᓰᓐᓇᑲᓪᓚᖕᓂᒃ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒧᑦ ᑖᔅᓱᒪ ᒥᔅᓵᓄᑦ. 

ᐅᖃᖅᑎᑦᑎᔩ, ᖁᕕᐊᒋᓚᐅᖅᑕᒃᑲ ᑭᐅᔾᔪᑎᖏᑦᑕ 

ᐃᓚᖏᑦ. ᑭᓯᐊᓂ ᐃᓚᖏᑦ ᐊᐃᑦᑖᖑᓚᐅᕐᒪᑕ 

ᑭᐅᔾᔪᑏᑦ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᒥᓂᔅᑕ ᐊᐱᖅᓱᓚᐅᕋᒃᑯ 

ᓇᓗᓇᓐᖏᑦᑎᐊᖅᑐᒥᒃ ᐊᐱᕆᓚᐅᕋᒃᑯ ᓱᒻᒪᑦ 

ᓄᓇᕗᑦ ᒐᕙᒪᖏᑕ ᓇᒻᒥᓂᖅ ᐱᓕᕆᕕᐅᖃᑎᒌᑦ 

ᑲᑎᒪᔨᕋᓛᖏᑦ ᐱᖁᑎᕐᔪᐊᒧᑦ ᐸᕐᓇᐅᑎᖏᓐᓄᑦ  

ᓂᕈᐊᕆᔭᖃᓚᐅᓐᖏᒻᒪᖔᑕ. ᕿᑭᖅᑕᕐᔪᐊᒥ ᑕᕆᐅᒥ 

ᐱᖁᑎᕐᔪᐊᒥᒃ ᑐᓂᔭᐅᔭᓂ ᒐᕙᒪᑐᖃᒃᑯᑦ ᓄᑖᒧᒃ 

ᐸᕐᓇᐃᓂᕐᒧᑦ ᑮᓇᐅᔭᖃᖅᑎᑦᑎᔨᖏᓐᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᓄᓇᕗᑦ ᒐᕙᒪᖏᑕ ᓇᒻᒥᓂᖅ 

ᑲᑎᒪᔨᕋᓛᕆᒻᒪᒋᑦ ᐃᓄᖃᖅᑐᓂᓗ ᓇᒻᒥᓂᖅ 

ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᓐᓂᒃ. 

ᐅᖃᖅᑎᑦᑎᔨ, ᐅᑉᐱᕈᓱᑦᑎᐊᕋᒪ ᑖᒃᑯᐊ ᑲᑎᒪᔨᕋᓛᑦ 

ᑎᑎᕋᖃᑦᑕᑐᑦᓴᐅᒻᒪᑕ ᖃᓄᖅ ᐱᔾᔪᑎᒥᓂᒃ ᓱᒻᒪᑦ 

ᐃᓚᖏᑦ ᐱᓕᕆᐊᔅᓴᓂᒃ ᐊᖏᖃᑦᑕᕐᒪᖔᕐᒥᓂᒃ 

ᐃᓚᖏᓐᓂᓪᓗ ᐊᖏᖃᑦᑕᕋᑎᒃ.  

 

ᐅᖃᖅᑎᑦᑎᔩ, ᓄᓇᓕᕗᑦ ᑐᑭᓯᓇᑦᑎᐊᖅᑐᒥᒃ 

ᑭᐅᔭᐅᔭᕆᐊᖃᕋᓗᐊᕐᖓᑕ ᓱᒻᒪᑦ ᓄᓇᕗᑦ ᒐᕙᒪᖏᑦ 

ᑐᓂᓯᓚᐅᓐᖏᒻᒪᖔᑕ ᑖᔅᓱᒥᖓ ᐱᓕᕆᐊᔅᓴᒥᒃ 

ᑕᐃᒃᑯᓄᖓ ᑲᓇᑕᒥᒃ ᓇᑉᐸᖅᑎᕆᓂᕐᒧᑦ 

ᑮᓇᐅᔭᖃᖅᑎᑦᑎᔨᓄᑦ. ᒥᓂᔅᑕ ᐊᐱᖅᓱᕐᓂᐊᕋᒃᑯ 

ᑖᔅᓱᒥᖓᑦᓴᐃᓐᓇᖅ ᐊᐱᖅᑯᑎᒥᒃ ᖃᐅᑉᐸᑦ 

ᒪᓕᒐᓕᐅᕐᕕᒻᒥ ᐃᔅᓯᕙᓕᕈᑦᑕ ᐊᒻᒪᓗ 

ᑎᓕᐅᑦᑎᐊᓕᖅᑲᕋ ᐱᕙᒌᖅᓯᒪᖁᓪᓗᒍ 

ᑐᑭᓯᓇᑦᑎᐊᖅᑐᒥᒃ ᑭᐅᓂᐊᖁᓪᓗᒍ.  

 

ᐅᖃᖅᑎᑦᑎᔩ, ᑐᓴᕐᓂᓂᖅᓴᑯᓪᓕ 

ᖁᕕᐊᓱᑦᑎᐊᖅᑯᖓ ᒥᓂᔅᑕ 

ᐱᓕᕆᖃᑎᖃᕐᓂᐊᕐᓂᕋᕐᖓᑦ ᐱᓕᕆᐊᔅᓴᖓᓂᒃ 

ᐱᓕᕆᖃᑎᖃᕈᒪᓂᖓᓂᒃ ᕼᐋᒻᓚᒃᑯᓐᓂᒃ. 

ᖃᐅᖏᓐᓇᓱᓪᓗᑎᒃ ᓇᐅᒃᑯᑦ 

ᐋᖅᑭᒋᐊᕆᐊᖃᕐᒪᖔᑦᑕ ᑐᒃᓯᕋᐅᑏᑦ ᓄᑖᒧᑦ 

ᐄᒐᕐᕕᒻᒧᑦ ᓄᓇᑦᑎᓐᓄᑦ ᓄᑖᒥᒃ ᑐᒃᓯᕋᐅᒻᒥᒃ 

ᑐᓂᓯᔪᓐᓇᖁᓪᓗᒋᑦ ᒐᕙᒪᑐᖃᒃᑯᓐᓄᑦ. 

ᐅᖃᖅᑎᑦᑎᔩ, ᖁᔭᓐᓇᒦᖅᐸᕋ ᑕᒪᑐᒥᖓ ᖃᐅᑉᐸᑦ 

ᐃᔅᓯᕙᓕᕈᑦᑕ ᑐᑭᓯᓇᑦᑎᐊᖁᓛᖅᐸᒃᑲ ᖃᖓᒃᑯᑦ 

ᑕᒪᓐᓇ ᐱᓕᕆᐊᖑᓇᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᐃᒻᒥᓕᐊᓄ 

ᕿᓐᖑᖅ. 

ᐃᖅᑲᐅᒪᔭᐅᓂᖏᑦ ᐃᓚᓐᖓᓚᐅᖅᑐᑦ 

ᓂᕈᐊᕐᕕᖓᓂ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᑉᓗᒥ ᓂᑯᕕᔾᔪᑎᖃᖅᑐᖓ ᑕᐃᑲᓂ ᑭᒡᒐᖅᑐᖅᑕᕐᒪ  

ᓄᓇᓕᐊᓂ ᐃᑉᐸᒃᓵᓂ ᓴᓇᑦᑕᐃᓕᐅᕈᓯᐅᑎᓪᓗᒍ 

ᐃᓅᔪᓐᓃᖅᑐᖃᕐᒥᖕᒪᑦ ᐱᔮᖅᑯᑕᐅᓐᖏᑦᑐᒃᑯᑦ. 

ᑖᑉᑯᐊ ᐃᓚᖏᑦ ᓄᓇᓕᓕᐅᖃᑎᖏᓪᓗ 

ᐃᖅᑲᐅᒪᓂᐊᖅᐸᖅᑯᑦ ᑐᒃᓯᐊᕐᓂᒃᑯᑦ 

ᐃᖅᑲᐅᒪᖃᑎᒋᔪᒪᕙᑉᓯᓗ ᐃᒡᓘᑉ ᐃᓗᐊᓃᑦᑐᓯᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

ᑮᓇᐅᔭᓂᒃ ᓄᐊᓴᐃᑦᑎᐊᕐᓂᖅ ᓰᓐ ᔫᑦ 

ᐊᖕᓕᑲᒃᑯᑦ ᑐᑦᓯᐊᕐᕕᔾᔪᐊᖓᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᓕᒫᕋᔮᕋᓱᖕᓂᐊᖅᐳᖓ.  

 

ᐅᖃᖅᑏ, ᑕᐃᒪ ᖁᕕᐊᓇᖅᑐᒻᒪᕆᖕᒥᒃ ᑐᓴᒐᒃᓴᓂᒃ 

ᐅᖃᐅᓯᖃᕈᒪᒐᒪ.  

 

2004-ᖑᑎᓪᓗᒍ ᑕᐃᒪ ᑲᑎᒪᔨᐅᖃᑕᐅᓚᐅᕋᒪ 

ᓴᖅᑭᑕᐅᓚᐅᖅᑐᓂᒃ ᑮᓇᐅᔭᓂᒃ 

ᐱᕈᖅᑎᑦᑎᓇᓱᒃᑐᓂᒃ ᓄᑖᓐᖑᖅᑎᑕᐅᒋᐊᖅᑎᓪᓗᒍ 

ᑖᓐᓇ ᑐᒃᓯᐊᕐᕕᑐᖃᖓ ᐋᖕᓕᑲᓐᓄᑦ ᐃᖃᓗᖕᓂ. 

 

ᐊᕐᕌᒎᑎᓪᓗᒍ 2005-ᒥ ᐃᑭᑕᐅᓚᐅᖅᑎᓪᓗᒍ ᑖᓐᓇ 

ᑐᒃᓯᐊᕐᕕᖁᑎᑦᑎᐊᕙᕗᑦ ᐃᑭᓚᐅᕐᒪᑦ ᓱᕋᒃᖢᓂᓗ.  

 

ᐅᖃᖅᑏ, ᑕᐃᓐᓇ ᑐᒃᓯᐊᕐᕕᒃ 

ᓯᕗᓪᓕᖅᐹᖑᓚᐅᖅᑐᖅ ᓴᓇᔭᐅᓚᐅᖅᑐᖅ 

ᓄᓇᓕᖕᒥᐅᑕᕐᓄᑦ ᐅᐱᒋᔭᐅᕐᔪᐊᖅᖢᓂᓗ 

ᐃᖃᓗᖕᒥᐅᑕᓗᒃᑖᕐᓄᑦ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑯᐊᓚᓵᕐᓂᑰᑎᓪᓗᒍ ᑮᓇᐅᔭᓕᐅᕋᓱᐊᖅᑏᑦ 

ᑐᕌᕆᔭᖃᓕᓚᐅᖅᑐᑦ ᑮᓇᐅᔭᓕᐅᕋᓱᓕᖅᖢᑕᓗ 

ᓄᑖᒥᒃ ᑐᒃᓯᐊᕐᕕᓕᐅᕈᑎᒃᓴᓂᒃ.   

 

ᐅᖃᖅᑏ, 13 ᐊᕐᕌᒍᑦ ᐊᓂᒍᖅᑎᓪᓗᒋᑦ, ᐊᑭᑭᑦᑐᓂᒃ 

ᓴᓇᔭᐅᓯᒪᔪᓂᒡᓗ ᓂᐅᕕᐊᒃᓴᖃᖅᑐᖃᓚᐅᖅᑎᓪᓗᒍ 

ᓂᕿᐅᔪᓂᒃ, ᓂᕿᓕᐅᖅᓯᒪᔪᓂᓪᓗ ᐊᒻᒪᓗ 

ᐊᓯᖏᓐᓂᑦ ᒪᒪᖅᑐᒻᒪᕆᓐᓂᒃ ᑮᓇᐅᔭᓂᒃ 

ᐱᕈᖅᑎᑦᑎᓇᓱᑦᑐᑎᒃ ᑕᐃᒃᑯᐊ ᐊᑭᓕᒃᓴᖏᑦ 

ᐊᑭᓕᕇᖅᑕᐅᓯᒪᓕᖅᑐᑦ.  

 

>>ᐸᑦᑕᑐᖅᑐᑦ 

 

ᐄ, ᑖᒃᑯᐊ ᑐᓴᕈᒥᓇᖅᑐᒻᒪᕇᑦ ᐊᒻᒪᓗ 

ᐊᕐᕌᒍᑕᒫᖅᓯᐅᑎᓂᒃ ᑐᒃᓯᐊᕐᕕᐅᑉ 

ᑲᑎᒪᕕᔾᔪᐊᖅᑎᑦᑎᑎᓪᓗᒋᑦ.  

 

ᐅᖃᖅᑏ, ᑖᓐᓇ ᐋᖕᓕᑲᓐᑯᑦ ᐅᕙᓂ ᐃᖃᓗᖕᓂ, 

ᓄᓇᕕᖕᒥᑦ, ᓄᓇᕗᑦ ᐊᒻᒪᓗ ᓄᓇᑦᓯᐊᕐᒥᐅᓂᑦ 

ᐱᓕᕆᕝᕕᖃᕐᒪᑦ ᐊᒻᒪᓗ ᓂᕆᐅᑦᑎᐊᕐᓂᕐᒥᒃ, 

ᐅᐱᒍᓱᓐᓂᕐᒥᓪᓗ ᐅᓄᖅᑐᓂᒃ ᐅᑭᐅᖅᑕᖅᑐᓕᒫᒥᓪᓗ 

ᐱᔾᔪᑕᐅᖕᒪᑦ.  

 

ᑖᒃᑯᐊ ᐊᑭᓕᖅᓱᐃᓂᖅ ᓄᓇᕗᓕᒫᒥᑦ 

ᑐᒃᓯᐊᕐᕕᐅᖃᑎᒋᓕᒫᑦ ᑲᑎᓐᖓᔪᑦ ᓄᓇᕗᒻᒥ, 

ᓄᓇᑦᓯᐊᕐᒥ, ᓄᓇᓕᓐᓂᑦ ᐊᒻᒪᓗ ᖃᓪᓗᓈᓂᑦ, 

ᐊᒥᐊᓕᑲᓂᑦ, ᐃᓐᖓᓚᒥᓪᓘᓐᓃᑦ. 

 

ᐅᖃᖅᑏ, ᑖᒃᑯᐊ ᑮᓇᐅᔭᓂᒃ ᐱᕈᖅᓴᖅᑏᑦ ᑕᐃᒪ 

ᐅᑭᐅᓂᒃ 13-ᓂᒃ ᐱᕈᖅᓴᐃᖃᑦᑕᖅᓯᒪᔪᑦ ᐃᐊᑦ ᐲᑯ 

ᐃᒃᓯᕙᐅᑕᐅᓪᓗᓂ, ᐃᓚᒋᔭᐅᓪᓗᑎᒃᓗ ᐅᓖᐱᑲ 

ᕕᓕᐊᒻᔅ, ᒥᐊᓕ-ᐃᐊᓚᓐ ᑖᒪᔅ, ᓲᓴᓐ ᒑᑦᓇ ᐊᒻᒪᓗ 

ᒥᔅᑕ ᕗᕋᓐᒃ ᐱᐅᔅ. ᐊᒻᒪᓗᒃᑲᓐᓂᖅ ᐅᖃᖅᑏ, 

ᐅᓄᖅᑐᑦ ᑲᑎᒪᔨᕋᓛᖑᖃᑕᐅᖃᑦᑕᖅᓯᒪᖕᒥᔪᑦ 

ᑕᕝᕙᓂ ᓄᓇᓕᖕᒥᓂᑦ ᑕᒫᓂ ᐃᖃᓗᓐᓂᑐᐊᖅ 

ᐱᕈᖅᑎᑦᑎᓯᒪᒻᒪᑕ $1 ᒥᓕᐊᑲᓴᓐᓂᒃ.  

 

ᐅᖃᖅᑏ, ᑕᐃᒪ ᐊᐱᕆᔪᒪᕙᒋᑦ ᐊᒻᒪᓗ 

ᑎᓕᔪᒪᕙᒋᑦ, ᐊᒻᒪᓗ ᒪᓕᒐᓕᐅᕐᕕᒻᒥ ᐅᕙᓐᓂᒃ 

ᐱᖃᑎᖃᕐᓗᓯ ᖁᔭᒋᓚᕗᑦ ᐊᑐᓕᖅᑎᑕᐅᓂᖓ 

ᐱᐅᔪᒻᒪᕆᒻᒥᑦ, ᐊᑭᓕᒃᓴᖃᓐᖏᑦᑐᒥᓪᓗ ᑖᓐᓇ ᓴᓐ  

ᔫᑦ ᑐᒃᓯᐊᕐᕕᔾᔪᐊᖓ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

ᕿᓚᓗᒐᐃᑦ ᖃᑯᖅᑕᐃᑦ ᐸᓐᓂᖅᑑᑉ 

ᑲᖏᖅᑐᐊᓗᖓᓂ ᖃᐅᔨᓴᖅᑕᐅᒋᐊᖃᕐᓂᖏᑦ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᓄᓇᖅᑲᑎᒃᑲ ᐅᓪᓗᒃᑯᑦ, ᓄᓇᕗᒻᒥᐅᓪᓗ.  

 

ᐊᒻᒪᓗ ᑕᐃᒪ ᓄᓕᐊᕐᒪ ᐊᓈᓇᖓ, ᓴᑭᒐ ᐅᓪᓗᒥ 

ᓇᓪᓕᐅᑎᒻᒪᑦ 82-ᓂᒃ ᐊᕐᕌᒍᑖᖅᑐᖅ 

ᐅᓪᓗᖃᑦᑎᐊᖁᓪᓗᒍ, ᕿᑐᕐᖓᖏᓐᓄᑦ, 

ᕿᑐᕐᖓᖏᓐᓄᓪᓗ ᓇᓪᓕᐅᑎᓂᖓ 

ᑲᒪᒋᔭᐅᑦᑎᐊᕐᓂᐊᕐᒥᔪᖅ ᓇᓗᓇᓐᖏᑦᑐᖅ.  

 

ᐅᓪᓗᒥ ᓇᖏᖅᓯᔾᔪᑎᖃᖅᑐᖓ ᖃᐅᔨᒪᔭᐅᖁᓪᓗᒍ 

ᑕᒪᓐᓇ ᐃᒪᕐᒥᑕᓕᕆᓂᖅ ᐊᕐᕌᓂ ᐸᓐᓂᖅᑑᒥᑦ 

ᐊᒻᒪᓗ ᑲᖏᖅᑐᐊᓗᐊᓂᑦ, ᑲᖏᖅᑐᐊᓗᒻᒥᑦ 

ᐅᑭᐅᖑᓚᐅᖅᑐᖅ ᔮᓄᐊᕆ 10 ᐊᒻᒪᓗ 11-

ᖑᑎᓪᓗᒍ, 2017 ᐸᓐᓂᖅᑑᒥ ᐃᒪᕐᒥᐅᑕᓕᕆᔨᒃᑯᑦ 

ᑲᑎᒪᑎᑦᑎᓚᐅᖅᓯᒪᒻᒪᑕ ᓄᓇᓕᓐᓂᑦ ᐱᔾᔪᑎᒋᓪᓗᒋᑦ 

ᑲᖏᖅᑐᐊᓘᑉ ᕿᓚᓗᒐᖏᓐᓂᑦ ᖃᑯᖅᑕᓂᒃ. 

 

ᑖᒃᑯᐊ ᕿᓚᓗᒐᐃᑦ ᖃᑯᖅᑕᐃᑦ ᐸᓐᓂᑑᕐᒥᐅᓄᑦ 

ᐋᖅᑭᓱᖅᑕᐅᒋᐊᖅᓯᒪᓪᓚᕆᑦᑐᐊᓘᒻᒪᑕ 

ᐊᑯᓂᑲᓪᓚᐅᓕᖅᑐᖅ ᓇᒻᒥᓂᖅ ᑖᒃᑯᐊ 

ᐋᖅᑭᔅᓯᓚᐅᖅᓯᒪᔪᑦ ᐸᓐᓂᖅᑑᕐᒥᐅᑦ 

ᕿᓚᓗᒐᕆᐊᖃᖅᑎᑦᑎᒐᑎᒃ ᕿᑐᕐᖏᐅᕐᕕᐅᕙᑦᑐᒥ 

ᕿᓚᓗᒐᕐᓄᑦ. ᑖᓐᓇ ᐱᓇᓱᐊᑦᑎᐊᕈᑎᒋᓯᒪᓂᖓ 

ᖃᐅᔨᒪᔭᐅᑦᑎᐊᕆᐊᓕᒃ, ᑖᓐᓇᓗ ᑕᕝᕙᓂ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᒥᑦ ᓇᓗᓇᐃᕆᐊᖓ ᖁᕕᐊᒋᓪᓗᒍ ᐅᕙᖓ, 

ᐊᒻᒪᓗ ᓇᓗᓇᓐᖏᑦᑐᖅ ᓄᓇᖅᑲᑎᒃᑲ ᑕᐃᒫᑦᑕᐅᖅ 

ᐃᓱᒪᔪᑦ.  

 

ᑕᐃᒪ ᑖᒃᑯᐊ ᕿᓚᓗᒐᐃᑦ ᐃᓱᒫᓗᓇᖅᑐᒧᑦ 

ᐃᓕᔭᐅᒋᐊᖏᑕ ᐃᓱᒪᒋᔭᐅᓯᒪᓕᕐᖓᑕ, ᑖᓐᓇ 

ᐱᔾᔪᑎᒋᓪᓗᒍ ᖃᐅᔨᓴᕐᓂᖅᑕᖃᕆᐊᓕᒃ ᕿᓚᓗᒐᐃᑦ  

ᑖᒃᑯᐊ ᐊᑕᐅᓰᖑᓐᖏᒻᒪᑕ ᑲᖏᖅᑐᐊᓘᑉ 

ᕿᓚᓗᒐᖏᑦ ᖃᑯᖅᑕᐃᑦ, 

ᐊᑕᐅᓰᖑᓂᕋᖅᑕᐅᖃᑦᑕᑎᓪᓗᒋᑦ ᑕᐃᒃᑯᓄᖓ 

ᖃᐅᔨᓴᖅᐸᑦᑐᓄᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᑕᕝᕙᓂ ᓇᖏᖅᓯᔾᔪᑎᒋᕙᕋ 

ᑕᒪᓐᓇ ᐊᕐᕌᒍᓕᒫᒥᑦ ᑲᓱᖅᑐᓂᒃ ᑖᒃᑯᐊ 

ᖃᐅᔨᓴᖅᑕᐅᔪᓐᓇᕐᓗᑎᒃ ᐊᒻᒪᓗ ᑖᒃᑯᐊ ᕿᓚᓗᒐᐃᑦ 

ᐊᑕᐅᓰᐅᖏᓐᓂᖏᓐᓂᑦ ᖃᐅᔨᓴᖅᑕᐅᑦᑎᐊᕐᓗᑎᒃ 

ᐊᒻᒪᓗ ᑕᒪᓐᓇ ᐃᑉᐱᒋᔭᐅᑦᑎᐊᕐᓗᓂ 

ᐸᓐᓂᖅᑑᕐᒥᐅᑦ ᓇᒻᒥᓂᖅ ᐋᖅᑭᔅᓯᒪᔭᖓᑦ 

ᕿᓚᓗᒐᕆᐊᖃᓐᖏᓐᓂᖅ 

ᕿᑐᕐᖏᐅᕐᕕᐅᖃᑦᑕᖅᑐᓂᒃ ᕿᓚᓗᒐᕐᓄᑦ.  

 

ᑕᒪᓐᓇ ᐱᔾᔪᑎᒋᓪᓗᒍ ᓂᕆᐅᑉᐳᖓ 

ᓯᕗᓂᕆᓂᐊᖅᑕᑎᓐᓂᑦ ᑖᒃᑯᐊ 

ᐆᒪᔪᓕᕆᔨᕐᔪᐊᒃᑯᓪᓗ, ᐃᒪᕐᒥᐅᑕᓕᕆᔨᒃᑯᓪᓗ 

ᑕᒪᒃᑯᓂᖓ ᖃᐅᔨᓴᖅᑎᑎᑦᑎᐊᒃᑲᓐᓂᕐᓂᐊᖅᑐᑦ 

ᕿᓚᓗᒐᐃᑦ ᖃᑯᖅᑕᐃᑦ ᒥᔅᓵᓄᑦ ᐸᓐᓂᖅᑑᑉ 

ᑲᖏᖅᑐᐊᓗᐊᓂᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᑕᐃᕕᑦ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 467 - 4(3): 

ᓂᕈᐊᖅᑏᑦ ᑲᔪᓯᑦᑎᐊᕈᑎᒋᖃᑖᓚᐅᖅᑕᖏᑦ 

ᐃᓕᓐᓂᐊᖅᑐᓕᕆᓂᕐᒥ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᓪᓗ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓄᓇᕗᒻᒥᐅᑦ 

ᓈᓚᑦᑐᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐅᐱᒍᓱᓐᓂᕐᒥ 

ᐅᖃᐅᓯᖃᕈᒪᓪᓗᖓ. ᐊᕐᕌᓂ, ᐅᖃᖅᑏ, ᐅᓂᒃᑳᔪᒐᒪ 

ᓄᑲᕋ  

ᐅᕙᓐᓂᒃ ᐊᔪᖏᓐᓂᖅᓴᐅᓕᕐᓂᖓᓂᒃ 

ᐃᓕᓐᓂᐊᓚᐅᕐᒪᐃᓐᓇ ᕿᔪᓕᕆᔨᐅᓂᕐᒥᒃ ᑕᒫᓂ 

ᐃᖃᓗᓐᓂ ᐱᓇᓱᐊᕈᓯᒐᓴᖕᓄᑦ 

ᐊᐅᓪᓚᖅᓯᒪᑲᐃᓐᓇᕆᐊᖃᓚᐅᕐᒪᑦ.  

 

ᐊᒻᒪᑦᑕᐅᖅ  

ᓄᑲᕋᑑᓐᖏᑦᑐᖅ, ᑕᐃᒪ ᐊᐃᑉᐸᖃᓚᐅᕐᒥᒻᒪᑦ ᒪᐃᑯ 

ᕼᐊᐃᕗᑦᒥᒃ, ᑖᒃᑯᐊ ᐊᑕᐅᑦᓯᒃᑯᒃ ᓯᑕᒪᓂᒃ ᐊᕐᕌᒍᓂᒃ 

ᐃᓕᓐᓂᐊᓚᐅᖅᑑᒃ ᕿᔪᓕᕆᔨᐅᓂᕐᒥᒃ. ᐊᒻᒪᑦᑕᐅᖅ 

ᐅᐱᒋᑦᑎᐊᖅᑐᒋᒃ ᐱᔭᕇᖅᓯᒪᓕᕐᒪᑎᒃ ᒫᓐᓇ 

ᓴᓇᔨᓪᓚᕆᐅᓕᖅᑑᒃ ᕿᔪᓕᕆᔩᒃ ᑭᓐᖓᕐᓄᑦ 

ᓄᓇᒥᓐᓄᑦ ᐅᑎᖅᓯᒪᓕᖅᓱᑎᒃ. ᐅᐱᒋᑦᑎᐊᕈᒪᓪᓗᒋᒃ, 

ᐅᖃᖅᑏ, ᐅᖃᕈᒪᖅᑲᐅᒐᒪ ᐃᓚᒥᓐᓂᒃ 

ᖃᑕᓐᖑᑎᒥᓂᒃ ᓄᓇᒥᓐᓂ 

ᓅᓯᒪᑲᐃᓐᓇᕋᐊᖅᑎᓪᓗᒋᒃ ᐃᓕᓐᓂᐊᕆᐊᕐᓂᒧᑦ 

ᖃᐅᔨᒪᒐᒥᒃ. ᑖᓐᓇ ᐊᑑᑎᖃᕐᓂᐅᓴᑐᐃᓐᓇᕐᒪᑦ 

ᐊᐅᓪᓚᖅᓯᒪᑲᐃᓐᓇᕆᐊᖃᓚᐅᖅᑑᒃ ᐃᓕᓐᓂᐊᕐᓂᖓ 

ᐱᔾᔪᑎᒋᓪᓗᓂᐅᒃ. 

 

ᐊᒻᒪᑦᑕᐅᖅ, ᐅᖃᖅᑏ, ᐊᓯᖏᓐᓂᑦᑕᐅᖅ 

ᐃᓕᓴᕆᔪᒪᔭᖃᕐᒥᒐᒪ ᑖᕗᖓᓘᓐᓃᑦ ᑲᖏᖅᓯᓂᕐᒧᑦ 

ᐃᓕᓐᓂᐊᕆᐊᖅᓯᒪᓚᐅᕐᒥᒻᒪᑦ ᐱᖃᑎᒋᓪᓗᒍᑦᑕᐅᖅ, 

ᐅᑦᑐᕿ ᐊᓐᓂᕐᒥᐅᒃ. ᑖᓐᓇᓕ ᒪᑯᐊ ᐅᖅᑰᓴᐅᑎᐅᑉ 

ᓴᓇᔨᐅᓂᕐᒧᑦ ᐃᓕᓐᓂᐊᖅᐸᓪᓕᐊᓯᒪᒻᒪᑦ 

ᑲᖏᖅᓯᓂᕐᒧᑦᑕᐅᖅ ᐊᒥᓱᒐᓴᓐᓄᑦ ᐱᓇᓱᐊᕈᓯᕐᓄᑦ 

ᐊᐅᓪᓚᖅᓯᒪᑲᐃᓐᓇᖅᑐᖅ. ᑭᓯᐊᓂ ᐅᐱᒋᑦᓯᐊᖅᑲᒃᑲ 

ᐃᓕᓐᓂᐊᕐᓂᕐᒥᒃ ᐱᔾᔪᑎᖃᖅᑐᑎᒃ ᐊᑦᓱᕈᕐᒪᑕ. 

ᑭᓯᐊᓂ ᑕᒪᓐᓇ ᐊᑑᑎᖃᕐᓂᐅᓴᑐᐃᓐᓇᕐᒪᑦ 

ᖃᐅᔨᒪᖁᑐᐃᓐᓇᖅᑕᒃᑲ ᑲᔪᓯᑦᓯᐊᖁᓪᓗᒋᑦ.  

 

ᑕᒪᒃᑯᐊ ᐅᐱᒋᑦᓯᐊᕆᕙᒃᑲ ᑐᓵᔨᐅᒻᒥᔪᑦ 

ᐃᓕᓐᓂᐊᖅᑕᒥᓂᒃ ᐊᑦᓱᕉᑎᖃᖅᑐᑎᒃ 

ᐱᔭᕇᖅᐸᓪᓕᐊᓯᒪᒻᒪᑕ ᑕᕝᕙᓂᓗ 

ᒪᓕᒐᓕᐅᕐᕕᑦᑎᓐᓂᓘᓐᓃᑦ ᑐᓵᔨᐅᓕᖅᓱᑎᒃ 

ᐅᐱᒋᑦᓯᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 

ᖁᔭᓐᓇᒦᑦᑎᐊᒻᒪᕆᑉᐸᑲ ᑖᒃᑯᐊ ᒪᒃᑯᒃᑐᐃᑦ 

ᑐᓵᔨᐅᔨᐊᖅᑐᖅᓯᒪᔪᑦ ᑕᕝᕗᖓ, ᖁᔭᓐᓇᒦᒃ. 

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ ᓈᓴᐅᑎᖃᖅᑐᖅ 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒪᒥᐊᓇᖅ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5.. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

 

ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᕙᖓ ᐃᓕᓴᖅᓯᔪᒪᕗᖓ ᐃᓕᓴᖅᓯᓗᐊᖅᐸᖏᓐᓇᒪ 

ᑕᐃᒪᓐᖓᓂᒃ ᒪᓕᒐᓕᐅᖅᑎᓐᖑᖅᑎᓪᓗᖓ 

ᐊᑕᐅᓯᐊᖅᑐᖓ ᐳᓛᕆᐊᖅᑕᐅᓚᐅᖅᓯᒪᒐᒪ, 

ᐅᓪᓗᒥᐅᔪᖅ ᖁᔭᓕᑦᑎᐊᖅᑐᖓ ᓄᓕᐊᕋᓗ 

ᐃᕐᓂᕋᓗ ᐳᓛᕆᐊᖅᓯᒪᖕᒪᑎᒃ, ᐸᑐᓯᐊ ᐊᒻᒪᓗ ᔮᓐ 

ᐹᓪ ᐋᐸ. ᑐᓐᖓᓱᑦᑎᐊᕆᑦᑎᒃ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᓈᓴᐅᑎᖃᖅᑐᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 610 - 4(3): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᐱᓕᕆᓂᕆᔭᖏᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᐊᐱᖅᑯᑎᖃᖅᑐᖓ ᐅᓪᓗᒥ ᒥᓂᔅᑕᐅᔪᒧᑦ 

ᖁᓪᓕᒃ ᐆᒻᒪᖅᑐᑎᓕᕆᔨᒃᑯᓐᓄᑦ. 

 

ᖁᓪᓕᒃᑯᑦ 2015-16-ᒥ ᐊᕐᕌᒍᑕᒫᑦ ᐅᓂᒃᑳᖓᑦ 

ᒥᓂᔅᑕᐅᑉ ᓴᖅᑭᓚᐅᖅᓯᒪᔭᖓ ᒪᓕᒐᓕᐅᕐᕕᒻᒥ 

ᐱᓇᓱᐊᕈᓯᐅᓚᐅᖅᑐᒥ ᓇᓗᓇᐃᖅᓯᓚᐅᕐᒪᑦ ᑖᓐᓇ 

ᑎᒥᐅᔪᖅ ᐱᔭᕇᖅᓯᓯᒪᒻᒪᑦ ᓯᕗᓪᓕᖅᐹᒥ ᑖᒃᑯᐊ 

ᑎᑎᕋᕐᕕᖕᒥ ᖃᐅᔨᓴᕐᓂᖅ ᖃᐅᔨᓴᕐᓂᕐᒧᑦ ᑖᒃᑯᐊ 

ᐊᓄᕆᒧᑦ ᐆᒻᒪᖅᑯᑎᓕᐅᕐᒥᒃ 25-ᓕᒫᓂᒃ ᓄᓇᕗᒻᒥ 

ᓄᓇᓕᖕᓂ.  

 

ᑖᒃᑯᐊ ᐸᐃᑉᐹᑎᒍᑦ ᐅᓂᒃᑳᓕᐅᓚᐅᖅᑐᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐅᖃᖅᓯᒪᖕᒪᑦ ᐅᖃᓕᒫᕐᓗᒍ, 

ᑖᒃᑯᐊ ᐃᓂᒋᔭᐅᔪᑦ ᐱᐅᓂᖅᐹᒥᒃ ᒥᑭᔫᑎᓂᑦ 

ᓴᓂᑭᓗᐊᖑᖕᒪᑦ.  

 

ᑐᑭᓯᐅᒪᔭᕋᓕ ᑖᒃᑯᐊ ᐊᕐᕌᒍᑕᒫᖅᓯᐅᑎᖏᑦ 

ᐅᓂᒃᑳᖏᑦ ᖁᓪᓕᒃᑯᑦ ᑖᒃᑯᐊ ᖃᐅᔨᓴᖅᑏᑦ  

ᑖᒃᑯᓄᖓ ᖁᓪᓕᒃᑯᑦ ᑲᑎᒪᔨᖏᓐᓄᑦ 

ᓴᖅᑭᑕᐅᓯᒪᖕᒪᑦ. ᑎᑎᕋᖅᓯᒪᓂᕐᒪᑦ ᒥᓂᔅᑕ 

ᐅᖃᖅᓯᒪᔪᓐᓇᖅᐸ ᖃᓄᖅ ᐋᖅᑭᒃᓯᓯᒪᓕᕐᒪᖔᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑖᒃᑯᐊ 

ᓯᕗᒧᐊᕆᐊᕐᒪᑕ ᑖᒃᑯᐊ ᐊᓄᕆᒧᑦ  

ᐆᒻᒪᖅᑯᑎᖃᕐᓂᕐᒧᑦ ᐱᓕᕆᓂᕐᒧᑦ ᓴᓂᑭᓗᐊᕐᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᖃᐅᒻᒪᖅᑯᑎᓕᕆᓂᕐᒧᑦ 

ᖁᓪᓕᒃᑯᓐᓄᑦ ᒥᓂᔅᑕᐅᔪᖅ, ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐄ, ᑖᒃᑯᐊ ᖃᐅᒪᓕᐅᕈᑏᑦ ᑕᒪᐅᓇ 

ᓯᕿᓂᒃᑯᓗᓐᓃᑦ ᐊᓄᕆᓕᒃᑯᓗᓐᓃᑦ ᒫᓐᓇ 

ᐱᓕᕆᓂᐅᑉ ᓴᓂᑭᓗᐊᕐᒪᑦ ᑖᓐᓇ ᖃᓄᓪᓚᕆᒃ 

ᐃᓱᒪᓕᐅᕈᑕᐅᓯᒪᒻᒪᖔᑦ ᖃᐅᔨᒋᐊᕆᐊᖃᕐᓂᐊᖅᑕᕋ 

ᒫᓐᓇᒧᑦ ᐅᓪᓗᒥᒧᑦ ᐊᖑᒻᒪᑎᔪᓂᑦ. ᑖᓐᓇ 

ᐱᔾᔪᑎᒋᓪᓗᒍ ᐅᑎᕐᕕᒋᒋᐊᖃᕐᓂᐊᖅᑕᕋ. ᐄ, ᑖᓐᓇ 

ᐅᑎᕐᕕᒋᒋᐊᖃᕐᓂᐊᖅᑕᕋᐃᓛᒃ ᐱᔾᔪᑎᒋᓪᓗᒍ 

ᐅᓪᓗᒥᒧᑦ ᐊᖑᒻᒪᑎᔪᓂᒃ ᓇᓗᓇᐃᖅᓯᑦᑎᐊᕈᒪᒐᒪ 

ᑕᕝᕙᓂ ᐃᓪᓗᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᖅ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓂᑦ, ᒥᔅᑕ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 611 - 4(3): ᐃᓕᓐᓂᐊᕐᓂᕐᒥᒃ 

ᑲᔪᓯᑎᑦᑎᑐᐃᓐᓇᖃᑦᑕᕐᓂᖅ 

ᐃᓕᓐᓂᐊᕐᕕᖁᑎᑦᑎᓐᓂ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᕈᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ.  
 

ᐅᖃᖅᑏ, ᐃᓕᓐᓂᐊᕐᕕᒻᒥ 

ᑲᔪᓯᑎᑕᐅᑐᐃᓐᓇᖃᑦᑕᖅᑐᑦ  

ᐃᓕᓐᓂᐊᖅᓯᒪᓂᕐᒥᓂᒃ 

ᐊᖑᒻᒪᑎᓐᖏᒃᑲᓗᐊᖅᑎᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑏᑦ 

ᖁᑦᑎᓐᓂᖅᓴᒨᖅᑕᐅᑐᐃᓐᓇᖃᑦᑕᖅᑎᓪᓗᒋᑦ 

ᒪᓕᓐᖏᒃᑲᓗᐊᖅᑎᓪᓗᒋᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑕᒥᓂᒃ ᑕᒪᓐᓇ 

ᐃᓱᒫᓗᑎᒋᔭᐅᖃᑦᑕᖅᓯᒪᒻᒪᑦ ᐊᒻᒪᓗᓐᓃᑦ 

ᐱᓕᕆᕝᕕᐅᑉ ᐃᖅᑲᓇᐃᔭᖅᑎᖏᓐᓂᒃ 

ᐅᖃᖃᑦᑕᖅᓯᒪᓪᓗᑎᒃ ᑕᒪᓐᓇᒎᖅ ᐊᑐᖅᑕᐅᓐᖏᑦᑐᖅ 

ᐊᑐᐊᒐᖅ, ᐃᑲᔪᖅᑐᖅᑕᐅᓐᖏᑦᑐᐃᓛᒃ. 

 

ᐅᖃᖅᑎ, ᒥᓂᔅᑕᒧᑦ ᐊᐱᕈᔪᒪᔪᖓ 

ᑐᑭᓯᑎᑦᓯᒋᐊᕈᓐᓇᕐᒪᖔᑦ ᖃᓄᖅ ᐱᓕᕆᕝᕕᒋᔭᖓᑦ 

ᖃᐅᔨᒪᓪᓚᑦᑖᕐᒪᖔᑦ ᑕᒪᒃᑯᐊ ᐃᓕᓐᓂᐊᖅᑏᑦ  

ᖁᑦᑎᓐᓂᖅᓴᒨᖅᑕᐅᑐᐃᓐᓇᖃᑦᑕᓐᖏᒃᑲᓗᐊᕐᒪᖔᑦᑕ 

ᐃᓕᓐᓂᐊᕐᕕᓐᓂᑦ ᓄᓇᕗᒻᒥ, ᖃᓄᖅ 

ᖃᐅᔨᓴᓲᖑᒻᒪᖔᑕ. ᖁᔭᓐᓇᒦᒃ, ᐅᖃᖅᑏᑎ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᑐᑭᓯᒋᐊᒃᑲᓐᓂᕈᒪᖕᒪᑦ. ᓯᕗᓪᓕᖅᐹᒥ 

ᑐᓴᐅᒪᖁᔨᑦᑎᐊᖅᐳᖓᐃᓛᒃ ᑕᕝᕙᓂ 

ᒪᓕᒐᓕᐅᖅᑎᐅᖃᑎᓕᒫᒃᑲ ᑖᓐᓇᓗ ᐃᒡᓗᕐᔪᐊᖅ 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᐊᑐᐊᒐᖃᓐᖏᒻᒪᑕ 

ᑕᐃᒪᓐᓇ ᑖᓐᓇ ᐅᖃᐅᓯᕆᓵᖅᑕᖓ ᐱᔾᔪᑎᒋᓪᓗᒍ 

ᐊᑐᐊᒐᖃᓐᖏᑦᑐᒍᑦ.   

 

ᐆᒥᖓᓕ ᖃᐅᔨᒪᕗᒍᑦ ᐊᒻᒪᓗ ᑖᓐᓇ 

ᐊᐱᖅᑯᑎᒋᔭᖓ ᑭᐅᑦᑎᐊᕈᒪᓗᐊᒧᑦ 

ᐃᒪᓐᓇᐃᓕᖓᕙᒃᑐᑦ, ᐃᓕᓐᓂᐊᖅᑐᑦ ᓲᕐᓗ 

ᐃᓕᓐᓂᐊᕈᒪ ᐃᒻᒪᖄ ᐊᔾᔨᓯᓐᖑᐊᑐᐃᓐᓇᓪᓚᕆᒡᓗᒍ. 

7ᓂᒃ ᐃᓕᓐᓂᐊᕐᓂᕈᒪ ᑕᓪᓕᒪᑦ ᑖᒃᑯᐊ 

ᐱᐊᓂᑦᑎᐊᕐᓂᕈᒃᑭᑦ ᑖᔅᓱᒧᖓ 

ᖁᑦᑎᖕᓂᖅᓴᒧᐊᕈᓐᓇᕋᒪ. ᑖᒃᑯᐊᒃ ᒪᕐᕉᒃ 

ᐱᐊᓂᑦᑎᐊᓐᖏᑕᕋᓗᐊᒃᑲᒃ ᓇᒃᓴᕕᒡᓗᑎᒃ ᑖᒃᑯᐊᓕ 

ᒪᕐᕈᑐᐊᒃ ᐱᓕᕆᓕᕋᔭᕋᒃᑭᑦ ᑕᐃᑲᓂ ᓲᕐᓗ 

ᖁᑦᑎᖕᓂᖅᓴᒧᐊᕋᓗᐊᕈᒪ  

 

ᑭᓯᐊᓂ ᐅᓇᑦᑕᐅᖅ ᖃᐅᔨᒪᖁᔨᑦᑎᐊᕆᕗᖓ ᑖᒃᑯᐊ 

ᐃᓕᓐᓂᐊᕐᕕᖕᒥ ᖃᐅᔨᑦᑎᐊᕋᓱᒑᖓᒥᒃ 

ᖃᐅᔨᓴᑦᑎᐊᖃᑦᑕᕐᒪᑕ ᐅᑯᐊ ᐊᖓᔪᖅᑳᕆᔭᐅᔪᐃᑦ 

ᐃᓕᓐᓂᐊᕐᕕᖕᒥ ᐃᓕᓴᐃᔨᓂᒃ ᐃᑲᔪᖅᑏᑦ ᐊᒻᒪᓗ 

ᑖᒃᑯᐊᑦᑕᐅᖅ ᐊᖓᔪᖅᑳᕆᔭᖓ ᐃᓚᒋᔭᐅᓗᓂ ᑖᓐᓇ 

ᑖᒃᑯᐊ ᐅᖃᓪᓚᖃᑎᒌᒍᓐᓇᑦᑎᐊᖃᑦᑕᕐᒥᖕᒪᑕ ᑖᓐᓇ 

ᐃᓕᓐᓂᐊᖅᑎᖁᑎᐊ ᑕᐃᑯᖓ 

ᖁᑦᑎᖕᓂᖅᓴᒧᐊᕐᓂᐊᖅᐸ ᐅᕝᕙᓗᕝᕙ 

ᑕᕝᕙᓃᖏᓐᓇᕐᓂᐊᖅᐸ? ᑖᒃᑯᐊ ᑕᕝᕙ 

ᐃᓱᒪᓕᐅᖃᑦᑕᖅᑐᐃᑦ ᑕᐃᒪᓐᓇ.  

 

ᓲᕐᓗ ᑖᓐᓇ ᓇᓗᓇᐃᒃᑲᓐᓂᑦᑎᐊᕈᒪᔪᖓᐃᓛᒃ 

ᑕᕝᕙᓂ ᐃᒡᓗᒋᔭᑦᑎᓐᓂ. ᑖᓐᓇ ᐃᓄᒃᑐᑦ ᐊᒡᓛᑦ 

ᐅᖃᐅᓯᖃᓐᖏᑦᑎᐊᓪᓚᕆᖅᑰᖅᑐᖅ, “social 

promotion” ᑐᓴᖃᑦᑕᖅᑕᕗᑦ ᑖᔅᓱᒧᖓᓕ 

ᐊᑐᐊᒐᖃᓐᖏᑦᑎᐊᓪᓚᕆᒃᑐᒍᑦ, ᐅᒃᐱᕆᓐᖏᓐᓇᒃᑯ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᔾᔨᕆᒐᓗᐊᖅᑕᒃᑲ ᐃᓕᓐᓂᐊᖅᑐᓕᕆᔨᒃᑯᑦ  

ᑕᒪᔅᓱᒪᓐᖓᑦ ᐃᑲᔪᖅᑐᐃᓐᖏᓐᓂᕋᖅᓯᒪᓂᕐᒥᓂᒃ, 

ᑖᓐᓇ ᓯᕗᒧᐊᕆᓂᖅ ᑭᓯᐊᓂᑦᑕᐅᖅ ᑕᒪᓐᓇ 

ᐊᑐᖅᑕᐅᖅᑰᔨᓕᕐᒪᒡᒎᖅ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑲᖃᐃ 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᓲᖑᒻᒪᖔᑦ ᑕᒪᒃᑯᓇᓐᖓᑦ 

ᐃᓕᓐᓂᐊᖅᑎᓂᒃ, ᐊᖓᔪᖅᑳᕆᔭᖏᓐᓂᓘᓐᓃᑦ 

ᐃᑉᐱᒍᓱᑉᐸᑕ ᑖᒃᑯᐊ ᐃᓕᓐᓂᐊᖅᑏᑦ ᑕᐃᒪᓐᓇ 

ᐱᓕᕆᐊᕆᔭᐅᓂᕋᖅᑕᐅᔪᕆᓗᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: (ᑐᓵᔨᒃᑯᑦ) ᖁᔭᓐᓇᒦᒃ. ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐃᓕᓐᓂᐊᕐᕕᖕᒦᓛᒃ ᑖᒃᑯᐊ ᑕᐃᖃᑦᑕᖅᑕᕗᑦ 

ᐃᓕᓐᓂᐊᕐᕕᖕᒥ ᑕᐱᕇᑦ ᑖᒃᑯᐊ ᓴᓇᖃᑎᒌᒃᖢᑎᒃ. 

ᑖᒃᑯᐊ ᐊᔾᔨᒌᓐᖏᑦᑐᑦ ᐃᓕᓐᓂᐊᕐᕕᖕᓂᑦ ᓴᓇᔪᐃᑦ 

ᑕᒪᑐᒥᖓ ᐅᖃᐅᓯᖃᖃᑎᖃᖃᑦᑕᖅᑐᐃᑦ ᑖᔅᓱᒥᖓ 

ᐃᓕᓐᓂᐊᖅᑎᒥᑦ. ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ 

ᐃᓕᓴᐃᔩᑦ ᐊᖏᖅᑳᕆᔭᖓᑦ, ᐃᓕᓐᓂᐊᕐᕕᖕᒥᑦ 

ᐃᑲᔪᖅᑏᑦ ᐊᒻᒪ ᐃᑲᔪᖅᑎᐅᒃᑲᓐᓂᖅᑐᐃᑦ 

ᐃᓕᓐᓂᐊᖅᑎᓄᑦ ᐃᑲᔫᑏᑦ. ᐄ, ᑕᒪᒃᑯᐊ 

ᐱᖃᑎᒋᔭᐅᓪᓗᑎᒃ ᐊᒻᒪᓗ ᐊᖓᔪᖅᑳᕆᔭᐅᔪᑦ 

ᐅᖃᓪᓚᖃᑎᒋᔭᐅᓪᓗᑎᒃ, ᑕᒪᑐᒥᖓ 

ᐅᖃᐅᓯᖃᖃᑦᑕᖅᑐᑦ. ᑖᓐᓇ ᐃᓕᓐᓂᐊᖅᑐᖅ ᐱᑯᖓ 

ᖁᑦᑎᖕᓂᖅᓴᒧᐊᕈᓐᓇᕐᓂᐊᖅᐹ ᐅᕝᕙᓗ, ᐅᕝᕙ ᐋᒃᑲ. 

ᑕᐃᒪᓐᓇᐃᓕᐅᖃᑦᑕᖅᑐᐃᑦ.  

 

ᐅᕙᖓᓖᓛᒃ ᑐᑭᓯᔪᓐᓇᑦᑎᐊᓐᖏᑦᑐᖓᐃᓛᒃ ᑖᓐᓇ 

ᐅᖃᐅᓯᕆᔭᐅᕙᒃᑐᖅ ᐃᓕᓐᓂᐊᕐᕕᖕᒥ 

ᐃᑲᔫᑎᐅᓂᕋᖅᑕᐅᔪᖅ ᓯᕗᒧᐊᕆᓂᖅ 

ᓇᑭᓐᖔᓪᓚᕆᓚᐅᕐᒪᖔᑦ. ᐅᖃᐅᓯᐅᑐᐃᓐᓇᖅᑐᒧᑦ 

ᐊᖏᒡᓕᑎᑕᐅᖃᑦᑕᕐᒪᑦ. ᑭᓯᐊᓂ 

ᓇᓗᓇᐃᔭᕈᒪᑦᑎᐊᖅᐳᖓ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐃᓕᓐᓂᐊᖅᑐᖁᑎᕗᑦ ᑕᒪᕐᒥᑦᑎᐊᖅ 

ᖃᐅᔨᓴᖅᑕᐅᑦᑎᐊᖃᑦᑕᖅᑐᐃᑦ ᑕᐃᑯᖓ 

ᖁᑦᑎᖕᓂᖅᓴᒧᐊᕈᓐᓇᕐᒪᖔᑦ. 

ᖁᑦᑎᖕᓂᖅᓴᒧᐊᕈᓐᓇᓐᖏᒃᑯᓂ ᑖᒃᑯᐊ 

ᑲᑎᒪᓕᖃᑦᑕᖅᑐᐃᑦ ᐃᓕᓐᓂᐊᕐᕕᖕᓂᑦ ᐊᖓᔪᖅᑳᑦ 

ᓄᓇᓕᐸᐅᔭᖓᓗ, ᐊᖓᔪᖅᑳᕆᔭᐅᔪᕐᓗ 

ᐃᓕᓐᓂᐊᖅᑐᓂᒃ ᑕᐃᒪᓐᓇᐃᓕᖓᖃᑦᑕᖅᑐᐃᑦ 

ᓇᓂᑐᐃᓐᓇᖅ ᓄᓇᕗᒻᒥ.  

 

ᓲᖃᐃᒻᒪ ᐱᔾᔪᑎᖃᐅᖃᑦᑕᖅᑐᒃᓴᐅᖕᒥᖕᒪᑕ 

ᐃᓕᓐᓂᐊᕆᐊᓗᐊᖃᑦᑕᓐᖏᑦᑐᓪᓗ ᐃᓛᓐᓂᒃ 

ᑕᒪᑐᒥᖓ ᐊᔪᕈᑎᖃᓕᖃᑦᑕᕐᒪᑕ  

ᐃᓕᓐᓂᐊᕋᓱᒃᑕᒥᖕᓂᒃ 

ᐃᓕᓐᓂᐊᕆᐊᑦᑎᐊᓐᖏᖃᑦᑕᕈᑎᒃ. 

ᐊᖓᔪᖅᑳᕆᔭᐅᔪᑦ ᑖᒃᑯᐊ ᓴᓇᖃᑎᒋᑦᑎᐊᕐᓗᑎᒍ 

ᑭᓯᐊᓂᐅᖃᑦᑕᕐᒪᑦ ᑐᑭᓯᐅᒪᑎᑦᑎᐊᕐᓗᑎᒍᓗ 

ᑕᐃᒪᓐᓇᐃᓕᐅᖃᑦᑕᕐᓂᐊᖅᑐᒍᑦ ᑕᕝᕙᓂ 

ᐃᓕᓐᓂᐊᕐᕕᑦᑎᓐᓂᑦ ᓇᓂᑐᐃᓐᓇᖅ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐃᓛᓐᓂᒃᑯᑦ ᐃᓕᓐᓂᐊᖅᑎᐅᔪᑦ ᖁᑦᑎᓐᓂᖅᓴᒧᑦ 

ᐃᓕᓐᓂᐊᖅᑕᒥᓂᒃ ᓅᑕᐅᖃᑦᑕᓲᖑᕙᓗᑦᑑᔮᕐᒪᑕ 

ᐃᓚᖓᒍᑦ, ᐊᒻᒪᑦᑕᐅᖅ ᐊᖓᔪᖅᑳᕆᔭᖏᑦ 

ᐃᑉᐱᒍᓱᓕᖅᓱᑎᒃ ᐃᒻᒪᖃ ᑕᒪᓐᓇ social 

promotion ᐃᓕᓐᓂᐊᕐᕕᒻᒥᑦ ᐃᑲᔪᕐᓂᖃᐃ 

ᐊᑐᖅᑕᐅᓪᓗᓂ. ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᑳ 

ᑐᑭᓯᑎᑦᑎᒋᐊᕐᓗᓂ ᖃᓄᐃᓕᐅᕈᓐᓇᖅᑲᓪᓕ ᑕᒪᒃᑯᐊ 

ᐃᓕᓐᓂᐊᖅᑎᐅᔪᑦ, ᐊᖓᔪᖅᑳᕆᔭᖏᓪᓘᓐᓃᑦ 

ᐃᑉᐱᒍᓱᑉᐸᑕ ᐃᓕᓐᓂᐊᖅᑎᒋᔭᖓᑦ 

ᑕᐃᒪᐃᑦᑐᒃᑰᖅᑎᑕᐅᔪᕆᒍᑎᒃ? ᖁᔭᓐᓇᒦᒃ, ᐅᖃᖅᑏ.  
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ 

ᑲᑎᒪᑎᑦᑎᖃᑦᑕᖅᑐᐃᑦ ᑖᓐᓇ ᐃᓕᓐᓂᐊᖅᑐᖅ ᓲᕐᓗ 

ᓇᓗᓚᐅᐸᓗᓕᖅᐸᑦ, ᐅᓇᖃᐃ ᐃᑯᖓ 

ᖁᑦᑎᓐᓂᖅᓴᒧᐊᕈᓐᓇᕐᓂᐊᖅᑐᖅ ᑖᒃᑯᐊ 

ᑲᑎᒪᓕᑲᐅᑎᒋᖃᑦᑕᖅᑐᐃᑦ ᐃᓕᓐᓂᐊᕐᕕᓐᓂᑦ 

ᐱᓕᕆᔩᑦ, ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ.  
 

ᐊᒻᒪᓗ ᑕᒪᒃᑯᐊ ᐊᖓᔪᖅᑳᕆᔭᐅᔪᐃᓂᓛᒃ 

ᓇᐅᒃᑯᑐᐃᓐᓇᖅ ᐅᖃᕆᐊᖅᑐᕈᓐᓇᖅᑐᐃᑦ ᐊᒻᒪᓗ 

ᐅᖃᐅᑎᖃᑦᑕᕆᕙᒃᑲ ᐊᖓᔪᖅᑳᕆᔭᐅᔪᐃᑦ, ᐊᑏ 

ᐃᓕᓐᓂᐊᕐᕕᑦᑎᓐᓄᑦ ᐳᓛᖃᑦᑕᕐᓕᑦ. ᐅᑯᐊ 

ᐊᖓᔪᖅᑳᕆᔭᐅᔪᐃᑦ 

ᖃᐅᔨᒋᐊᒃᑲᓐᓂᖃᑦᑕᕈᓐᓇᑦᑎᐊᓪᓚᕆᒃᑐᐃᑦ ᐃᒻᒪᖃ 

ᐃᓱᒫᓘᑎᖃᕈᑎᒃ ᓱᓇᑕᐃᓐᓇᕐᒥᑦ 

ᐃᓕᓐᓂᐊᖅᑐᖁᑎᐊᓂᒃ ᑖᒃᑯᓄᖓ 

ᐃᓕᓐᓂᓐᐊᕐᕕᐅᑉ, ᓄᓇᓕᖕᓂᑦ ᐃᓕᓐᓂᐊᕐᕕᖕᒧᑦ 

ᑲᑎᒪᔩᑦ ᐅᕝᕙᓘᓐᓃᑦ ᐃᓕᓴᐃᔩᑦ 

ᐊᖓᔪᖅᑳᓪᓚᕆᐊᓄᑦ.  
 

ᑖᒃᑯᐊ ᐊᖓᔪᖅᑳᖑᔪᐃᑦ ᐅᐸᖃᑦᑕᕈᓐᓇᑦᑎᐊᖅᑐᑦ 

ᖃᖓᑐᐃᓐᓇᖅ ᖃᐅᔨᒋᐊᕈᒪᒑᖓᒥᒃ 

ᐃᓕᓐᓂᐊᖅᑐᖁᑖᓂᑦ. ᓲᖃᐃᒻᒪ ᖃᐅᔨᒪᑦᑎᐊᕐᓗᓂ 

ᐊᖓᔪᖅᑳᖑᓗᓂ ᑖᔅᓱᒥᖓ 

ᐃᓕᓐᓂᐊᖅᑐᖁᑎᑦᑎᓐᓂᒃ ᑕᒪᓐᓇ 

ᑲᔪᓯᑦᑎᐊᒃᑲᓐᓂᕈᓐᓇᕐᒪᑦ. ᐄ, ᑕᐃᒪ ᑖᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑦ 

ᐊᖓᔪᖅᑳᕆᔭᐅᔪᓄᓪᓗᓐᓃᑦ ᐃᓕᓴᐃᔨᒃᑯᑦ ᑖᒃᑯᐊ 

ᐅᐸᒃᑕᐅᖃᑦᑕᕈᓐᓇᑦᑎᐊᖅᑐᐃᑦ ᐅᕝᕙᓗᓐᓃᑦ 

ᐃᓕᓴᐃᔨᖓᓄᑦ ᑖᔅᓱᒥᖓ ᑐᑭᓯᒋᐊᒃᑲᓐᓂᕈᒪᒍᑎᒃ.  
 

ᑭᓯᐊᓂ ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ 

ᐃᓕᓐᓂᐊᖅᑐᑦ ᖃᐅᔨᓴᖅᑕᐅᑦᑎᐊᖃᑦᑕᖅᑐᑦ 

ᑕᐃᑯᖓ ᖁᑦᑎᖕᓂᖅᓴᒧᑦ ᐃᑳᕈᓐᓇᕐᓂᐊᕐᒪᖔᑦ 

ᐊᕐᕌᒎᓕᖅᐸᑦ ᓲᕐᓗ ᑖᒃᑯᐊ 

ᐋᖅᑭᒃᓱᖅᑕᐅᑦᑎᐊᕋᓱᖃᑦᑕᖅᑐᐃᑦ ᐃᒪᓐᓇ 

ᑕᐃᒪᓐᓇᑐᐃᓐᓇᐅᖃᑦᑕᓐᖏᓐᓇᑦᑕ ᐊᒻᒪ 

ᑕᒪᓐᓇᐃᓛᒃ ᐅᖃᐅᓯᕆᖅᑲᐅᔭᖓ social 

promotion ᖃᓪᓗᓈᑎᑐᑦ ᐃᓅᖃᑎᒌᖕᓂᒃᑯᑦ 

ᖁᕝᕙᓯᒋᐊᖅᑎᑦᑎᓂᖅ 

ᐅᖃᕈᓐᓇᓗᐊᒻᒪᕆᓐᖏᑕᕋᓘᓐᓃᑦ. ᑖᓐᓇ 

ᑐᑭᓯᓐᖏᓐᓇᒃᑯ. ᑕᕝᕙᓂ 

ᐊᑐᐊᒐᕆᖏᑦᑎᐊᓪᓚᕆᒃᑲᑦᑎᒍᑦ ᖃᐅᔨᒪᓂᐊᖅᐳᑦ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ.  
 

ᐊᒻᒪᓗ ᓇᖕᒥᓂᖅ ᑖᒃᑯᐊᑦᑕᐅᖅ 

ᐃᑲᔫᑎᖃᑦᑎᐊᖃᖃᑦᑕᕐᒥᖕᒪᑕᑦᑕᐅᖅ 

ᐃᓕᓐᓂᐊᕐᕕᑦᑎᓐᓂ ᐃᓕᓐᓂᐊᖅᑐᐃᑦ 

ᐊᔾᔨᒌᓐᖏᑦᑐᓂᒃ ᓲᕐᓗ ᑕᐃᓐᓇ 

ᖃᓪᓗᓇᐅᔭᐱᓪᓛᕐᔪᒡᓗᖓ, individual learning 

plans ᓇᖕᒥᓂᖅ ᐃᓕᓐᓂᐊᕐᓂᕐᒧᑦ ᐸᕐᓇᐅᑎᑦ, 

ᑖᒃᑯᐊ ᑕᒡᕙ ᐋᖅᑭᒃᓱᖅᑕᐅᑦᑎᐊᖃᑦᑕᖅᓯᒪᔪᐃᑦ 

ᐃᓕᓐᓂᐊᕐᕕᑦᑎᓐᓂ. 

ᐃᓕᓐᓂᐊᕆᐊᑦᑎᐊᖃᑦᑕᖁᕙᒃᑲ 

ᐃᓕᓐᓂᐊᖅᑐᖁᑎᓕᒫᕗᑦ ᑕᒪᕐᒥᒃ ᖃᐅᑕᒫᑦ. ᑕᒪᓐᓇ 

ᑖᓐᓇ ᐊᔪᕐᓇᕈᓐᓃᖅᐹᓪᓕᕈᑎᓪᓚᕆᐅᖕᒪᑦ ᑕᐅᕗᖓ 

ᑲᔪᓯᑦᑎᐊᕈᒪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᐅᔾᔨᕆᑦᑎᐊᕐᓂᐊᖅᐸᓯᐅᒃ ᑖᓐᓇ ᓄᓇᕗᑦ 

ᓯᓚᑦᑐᖅᓴᕐᕕᖕᒧᑦ ᒥᓂᔅᑕᐅᔪᖅ ᐅᖃᓪᓚᒃᑎᓪᓗᒍ 

ᐃᓕᓐᓂᐊᖅᑎᖁᑎᖏᑦᑕ ᑐᓵᔨᐅᒃᓴᕐᓂᕐᒧᑦ 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓵᔨᐅᓵᕐᒪᑦ, ᖁᔭᓐᓇᒦᑦᑎᐊᖅᐸᕋ 

ᐊᔪᓐᖏᑦᑎᐊᖅᖢᓂᓗ ᐱᒃᑯᒋᕙᕋ. 

 

>>ᐸᑦᑕᑐᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ, ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᐊᐱᖅᑯᑦ 612 - 4(3): ᓴᓇᔨᐅᓂᕐᒧᑦ 

ᐃᓕᓐᓂᐊᕈᑏᑦ ᑲᖏᖅᖠᓂᕐᒥ 

ᖃᓄᐃᓕᖓᓂᖏᑦ (ᓴᒻᒧᖅᑐᖅ, ᐋ) 

 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᖅᑯᑎᒐ ᑐᕌᖓᑎᓐᓂᐊᖅᑕᕋ ᓄᓇᕗᒻᒥ 

ᓯᓚᑦᑐᓴᕐᕕᖕᒧᑦ ᒥᓂᔅᑕᖓᓄᑦ.  

 

ᐅᖃᖅᑏ, ᓄᓇᕗᒻᒥ  ᓯᓚᑦᑐᓴᕐᕕᒃ 

ᓴᓇᔨᕈᕆᐅᖅᓴᔪᓄᑦ ᐃᓕᓐᓂᐊᕐᕕᒃ ᑲᖏᖅᓯᓂᕐᒦᒻᒪᑦ. 

ᓄᑖᐸᓗᑦᑎᐊᖑᓪᓗᓂᓗ ᐊᒻᒪ 

ᓴᓇᒃᑯᑖᖃᑦᑎᐊᖅᑐᐊᓗᓪᓗᓂ ᐃᓕᓐᓂᐊᕐᕕᐅᔪᖅ. 

ᓂᕆᐅᓂᖅᑕᖃᓚᐅᖅᓯᒪᒻᒪᑦ ᑕᒪᒃᑯᐊ 

ᓴᓇᔨᕈᕆᐅᖅᓴᓂᕈᓗᔭᐃᑦ ᐊᔾᔨᒌᓐᖏᑦᑐᕈᓘᔮᓗᐃᑦ 

ᑕᕝᕙᓐᖓᑦ ᐃᓕᓐᓂᐊᕋᔅᓴᐅᑎᑕᐅᓂᐊᓚᐅᖅᓯᒪᒻᒪᑕ 

ᓂᕆᐅᒋᓚᐅᖅᓯᒪᒐᑦᑎᒍᑦ ᑭᓯᐊᓂᓕ ᒫᓐᓇ 

ᑐᑭᓯᑎᑕᐅᓯᒪᓕᕐᒥᔪᒍᑦ ᑖᓐᓇ ᕿᔪᓕᕆᓂᕐᒧᑦ 

ᐃᓕᓐᓂᐊᕐᓂᖅ ᓴᖅᑭᔮᕆᐊᖃᓕᕋᓗᐊᕐᖓᑦ 

ᑲᖏᖅᓯᓂᕐᒥ ᓱᓕ ᐃᖃᓗᓐᓃᒻᒪᒡᒎᖅ 

ᐃᓕᓐᓂᐊᖅᑕᐅᓂᖓ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓱᒻᒪᑦ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᕿᔪᓕᕆᕈᕆᐅᖅᓴᓂᕐᒧᑦ 

ᐃᓕᓐᓂᐊᑎᑦᑎᓂᖓ ᑲᖏᖅᓯᓂᕐᒥ 

ᓴᓇᔨᕈᕆᐅᖅᓴᓂᕐᒥ ᐃᓕᓐᓂᐊᖅᑕᐅᓐᖏᒻᒪᖔᖅ 

ᓱᓕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ 

ᓯᓚᑦᑐᖅᓴᕐᕕᖓᓐᓄᑦ ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᑯᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᑐᑭᓯᒋᐊᒃᑲᓐᓂᕈᒪᖕᒪᑦ. ᓱᓕᑦᑎᐊᖅᑐᖅ, ᑕᐃᑲᓂ 

ᑲᖏᖅᖠᓂᕐᒥ ᓴᓇᓪᓗᒃᑕᕐᕕᒃᓴᖅ, 

ᐅᖃᑦᑎᐊᓐᖏᑕᕋᓗᓐᓃᑦ ᐃᓄᒃᑎᑐᑦ 

ᐅᖃᑦᑎᐊᕈᒪᒧᑦ. ᑕᐃᖕᓇ ᑲᔪᓯᑦᑎᐊᖅᑐᓪᓛᓘᖕᒪᑦ 

ᑕᐃᒪ ᓇᓗᓇᐃᔭᕐᕕᒋᔪᓐᓇᑦᑎᐊᖅᐸᕋ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᒻᒪ ᑖᒃᑯᐊ  

ᒪᓕᒐᓕᐅᖅᑎᐅᖃᑎᓕᒫᕗᑦ ᑕᒪᕐᒥᒃ, ᑖᓐᓇ 

ᕿᔪᓕᕆᓂᕐᒧᑦ ᑕᕝᕙᓂ ᐄ, 

ᐃᖃᓗᖕᓃᓚᐅᖅᑑᒐᓗᐊᖅ. ᐃᖅᑲᐅᒪᒍᑦᑕ ᑕᑉᐹᓂ 

ᐹᓂ ᐅᑮᕕᐅᓂᕋᖅᑕᐅᕙᓚᐅᖅᑐᒥ ᐱᖕᓇ 

ᒪᑐᓯᒪᓕᖅᑐᖅ ᑕᑉᐹᓃᑉᐸᓚᐅᕋᓗᐊᕐᒪᑦ. ᑕᐃᒪᓕ 

ᒫᓐᓇ ᑕᒪᓐᓇ ᑕᕝᕙᓃᔾᔮᕈᓐᓃᖅᑐᖅ ᑕᐃᑯᖓ 

ᑲᖏᖅᖠᓂᕐᒧᑦ ᓅᓐᓂᐊᓕᖅᑕᕗᑦ. ᐃᒻᒪᖄ ᐊᕐᕌᒍ 

ᐱᒋᐊᓕᓵᖅᐸᑦ, ᐃᓛᒃ ᓄᑖᕐᒥᒃ ᐃᓕᓐᓂᐊᕐᓂᕐᒥᒃ 

ᐱᒋᐊᓕᖅᐸᑦ ᑕᐅᕗᖓ ᑕᐃᒪ ᓅᓐᓂᐊᖅᑕᕗᑦ.  

 

ᓱᓕᑦᑎᐊᖅᑐᖅ ᑕᐃᑲᓂ ᒪᑯᐊ ᓴᓇᓂᕐᒧᑦ 

ᑐᕌᖓᓗᐊᖅᑐᐃᑦ, ᑕᐃᑲᓂ ᑲᖏᖅᖠᓂᕐᒧᑦ ᑕᒪᕐᒥᒃ 

ᑕᐃᑯᓐᖓᖅᑎᓐᓇᓱᖕᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᒥᓂᔅᑕᑦᑕᐅᖅ ᖁᔭᓐᓇᒦᖅᑕᕋ 

ᐊᐅᓪᓛᖅᓯᓂᐊᕐᓂᕋᓪᓚᕆᒻᒪᑦ ᕿᔪᓕᕆᓂᕐᓂᒥᒃ 

ᐃᓕᓐᓂᐊᕐᓂᐅᔪᒥᒃ ᑲᖏᖅᖠᓂᕐᒧᑦ. ᐊᐃᑉᐹᓄᑦ 

ᐊᐱᖅᑯᑎᓄᑦ ᓅᒋᐊᓕᕐᓚᖓ.  

 

ᐅᖃᖅᑏ, ᐃᓕᓴᖅᓯᓯᒪᔪᖓ ᑐᑭᓯᓯᒪᔪᖓ ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᕿᔪᓕᕆᒋᐅᖅᓴᑎᑦᑎᓂᖓ 

ᐃᖃᓗᓐᓃᖃᑦᑕᖅᐸᓚᐅᕐᖓᑦ. ᖃᐅᔨᒪᔪᖓ 

ᐊᓯᔾᔩᓂᖅ ᐱᒡᒐᓇᕈᓐᓇᕐᖓᑦ ᑭᓱᑐᐃᓐᓇᕐᒥᒃ 

ᐱᔾᔪᑎᖃᖅᑐᓂ. ᑭᓯᐊᓂᓕ ᑖᓐᓇ ᑲᖏᖅᓯᓂᕐᒥ 

ᓴᓇᔨᕈᕆᐅᖅᓴᕕᒃ ᓴᓇᔭᐅᓚᐅᖅᓯᒪᒻᒪᑦ 

ᑐᕌᒐᖃᓪᓚᕆᑦᑐᑎᑦ ᓴᓇᔨᕈᕆᐅᖅᓴᕕᐅᓂᐊᕐᓗᓂ 

ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒻᒥᐅᑕᐃᑦ 

ᐊᔪᖏᑦᑎᐊᓕᕈᓐᓇᓛᕐᖓᑕ ᐸᐃᑉᐹᖅᑖᕈᓐᓇᕐᓗᑎᓪᓗ 

ᐃᓕᓴᕆᔭᐅᔾᔪᑎᓂᒃ ᐃᖅᑲᓇᐃᔮᓄᑦ 

ᐱᑕᖃᕆᐊᖃᓪᓚᕆᑦᑐᓄᑦ ᑕᒫᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 

ᓴᓇᔨᕈᕆᐅᖅᓴᓂᐅᔪᓐᓇᖅᑐᓕᒫᑦ 

ᑲᑎᑕᐅᓛᕋᓗᐊᕐᒪᖔᑕ ᑲᖏᖅᓯᓂᕐᒧᑦ 

ᓯᓚᑦᑐᓴᕐᕕᑦᑎᒍᑦ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 

ᓯᓚᑦᑐᓴᕐᕕᖕᒧᑦ, ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᐋᖅᑭᒃᓱᖅᐸᓪᓕᐊᖑᔭᕐᒥᒐᑦᑕᐃᓛᒃ 

ᑕᕝᕙᓂ ᓯᓚᑦᑐᓴᕐᕕᖕᒥ ᖃᓄᖅ ᐊᑲᐅᓂᖅᓴᒃᑯᑦ 

ᐊᐅᓚᑦᑎᐊᕈᓐᓇᕐᒪᖔᑕ. ᑖᒃᑯᐊ ᑕᕝᕙ ᓴᓇᓂᒧᑦ 

ᓲᕐᓗ ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ ᐅᕝᕙᓘᓐᓃᑦ 

ᐊᓯᖏᑦ. ᑖᒃᑯᐊ ᖃᓄᖅ 

ᐋᖅᒃᑭᑲᓐᓂᕈᓐᓇᕐᒪᖔᑦᑎᒍᑦ 

ᐃᓱᒪᒃᓴᖅᓯᐅᕈᑎᒋᓯᒪᐃᓐᓇᕋᑦᑎᒍᑦᑕᐅᖅ 

ᓄᖅᑲᖔᑐᐃᓐᓇᓐᖏᓪᓚᕆᖕᒥᔪᒍᑦ.  

 

ᐄ, ᑖᒃᑯᐊ ᑕᕝᕙ ᑲᖏᖅᖠᓂᖅ ᑕᐅᑐᒃᑲᑦᑎᒍᑦ 

ᓴᓇᓂᕐᒧᑦ ᑐᕌᖓᓪᓚᕆᖕᓂᐊᕐᒪᑦ. ᑖᒃᑯᐊ ᓲᕐᓗ 

ᐅᖃᐅᓯᕆᓵᖅᑲᐅᔭᕗᑦ ᕿᔪᓕᕆᓂᕐᒧᑦ 

ᐃᓕᓐᓂᐊᕐᓂᖅ ᑕᐃᑯᖓ ᓅᓪᓚᕆᖕᓂᐊᕐᓂᖓᓂᒃ. 

ᑖᓐᓇ ᓇᓗᓇᐃᔭᖅᑲᐅᒐᒃᑯ ᑕᒪᕐᒥᒃ ᑕᒪᒃᑯᐊ 

ᓴᓇᓂᕐᒧᑦ ᑐᕌᖓᔪᑦ ᑕᐃᑯᖓ ᐃᓱᒪᒋᓯᒪᔭᕗᑦ ᓲᕐᓗ 

ᓯᐊᒻᒪᑦᑎᐊᖅᓯᒪᓂᖅᓴᐅᓂᐊᕐᒪᑕ ᐊᒻᒪ ᓄᓇᕗᑦᒥᐅᑦ 

ᖃᐅᔨᒪᑦᑎᐊᕐᓂᐊᕐᒪᑕ ᓇᒧᓐᖓᐅᒋᐊᖃᕋᔭᕐᒪᖔᑕ 

ᐆᒥᖓ ᓱᓇᒥᒃ ᐱᓇᓱᖕᓂᐊᕐᓂᕈᑎᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑖᓐᓇ ᒪᕐᕈᐊᖅᑎ ᑭᐅᒌᕋᑖᕐᒪᒍ 

ᑕᐃᒫᑲᐃᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 613 - 4(3): ᐱᓕᕆᕝᕕᒻᒥ 

ᐃᓐᓄᑦᑕᐅᔭᕆᐊᓖᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᖅᖢᖓ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᑕᐃᒪ ᐊᒃᑑᕝᕙᖑᑎᓪᓗᒍ 2016 ᐅᑭᐊᒃᓵᖅᓯᐅᑎᒥᒃ 

ᑲᑎᒪᓪᓗᑕ ᐊᐱᖅᓱᓚᐅᖅᓯᒪᒐᒪ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓᓐᓂ ᐃᖅᑲᓇᐃᔮᒃᓴᐃᑦ ᐃᓄᖃᓐᖏᑦᑐᑦ 

ᒥᑦᑎᒪᑕᓕᖕᒦᑦᑐᑦ ᒥᒃᓵᓄᑦ. ᑕᐃᔅᓱᒪᓂ ᑖᒃᑯᐊ 7-

ᖑᖕᒪᑕ ᐃᖅᑲᓇᐃᔮᒃᓴᐅᔪᓐᓇᖅᑐᑦ ᑕᓪᓕᒪᑦ 

ᐃᓄᖃᓚᐅᓐᖏᒻᒪᑕ ᑕᐃᔅᓱᒪᓂ.  

 

ᒥᓂᔅᑕ ᐅᓪᓗᒥ ᐅᖃᐅᑎᔪᓐᓇᖅᐱᓐᖓ ᑕᐃᒪᓐᖓᑦ 

ᐊᐱᖅᓱᓚᐅᖅᑎᓪᓗᖓ ᖃᓄᖅ ᑕᒪᓐᓇ 

ᐋᖅᑭᒋᐊᖅᓯᒪᖕᒪᖔᑦ, ᖃᔅᓯᓪᓗ  

ᐃᓐᓄᒃᑲᓐᓂᖅᓯᒪᓕᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᐅᒪᔪᖓ ᐊᐱᕆᑦᑎᐊᓚᐅᕋᕕᑦ. 

ᒪᒥᐊᓇᖅ ᑕᐃᒪᓐᓇᑕᐃᓐᓇᐅᖕᒪᑦ ᑭᐅᔾᔪᑎᒐ 

ᐃᖅᑲᐅᒪᔪᖓ ᐊᐱᕆᔭᐅᓚᐅᖅᓯᒪᒐᒪ ᑕᐃᒪᓐᖓᑦ. 

ᐱᔭᐅᓂᐊᕐᓂᕋᓚᐅᕋᓗᐊᖅᖢᒍ ᑭᓯᐊᓂ 

ᐱᔭᐅᓐᖏᒻᒪᑦ. ᐃᓕᓂᐊᖅᑐᖅ ᐋᒃᑳᓕᓚᐅᕐᒪᑦ. 

ᐅᑎᓕᕐᒥᕗᒍᑦ ᑖᔅᓱᒧᖓ ᐱᔭᐅᓂᐊᕋᓱᒋᓪᓗᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂ ᑕᒪᓐᓇ 

ᐅᖃᐅᓯᕆᒐᒃᑯ ᒥᓂᔅᑕ ᐅᖃᖃᑦᑕᓚᐅᖅᓯᒪᖕᒪᑦ 

ᐱᔾᔪᑎᒋᖃᓯᐅᑎᓂᕋᖅᖢᓂᐅᒃ ᐃᒡᓗᑭᒃᓴᕐᓂᖅ  

ᐃᖅᑲᓇᐃᔭᖅᑎᓄᑦ ᒥᑦᑎᒪᓕᖕᒥ. ᒫᓐᓇ 

ᐅᖃᐅᑎᔪᓐᓇᖅᐹᖓᖃᐃ ᖃᓄᐃᓕᐅᕆᐊᖅᓯᒪᕕᑦ 

ᑕᐃᒪᓐᖓᓂᑦ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᒋᓪᓗᒋᑦ ᑕᒪᓐᓇ ᐃᒡᓗᑭᒃᓴᕐᓂᖅ 

ᐃᖅᑲᓇᐃᔭᖅᑎᓄᑦ ᒥᑦᑎᒪᑕᓕᖕᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᓇᐃᔮᒃᓴᐃᑦ ᑕᒪᒃᑯᐊ ᓴᖅᑭᑦᑕᕌᖓᑕ 

ᐃᖅᑲᓇᐃᔭᖅᑎᕗᑦ ᑕᐃᒪᓐᓇ ᐊᖏᔪᖅᑲᐅᑎᖏᓐᓂᑦ 

ᐱᓕᕆᕕᖓᓐᓂᑦ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑕᐃᑯᖓ 

ᐃᓕᔭᐅᖃᑦᑕᖅᑐᑦ ᐃᒡᓗᑖᕐᓂᐊᖅᑐᑦ. 

ᓇᓕᐊᑐᐃᓐᓇᖅ ᐱᓕᕆᕕᒻᒥᑦ 

ᓯᕗᓪᓕᐅᔾᔭᐅᖃᑦᑕᕐᓂᐊᕐᒪᖔᑦ ᐃᒡᓗᒃᓴᓂᒃ 

ᐋᖅᑭᒃᓯᒪᔪᖃᓐᖏᑦᑐᖅ. ᐱᓕᕆᑦᑎᐊᕋᓱᖃᑦᑕᖅᑐᒍᑦ 

ᑕᒪᒃᑯᓂᖓ, ᐅᖃᖃᑎᖃᖃᑦᑕᖅᓯᒪᔪᖓ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑕᒪᕐᒥᒃ ᐊᖓᔪᐅᑏᑦ, 

ᐃᖅᑲᓇᐃᔭᖅᑏᑦ ᑕᐃᒃᑯᐊ ᐃᒡᓗᓕᕆᔨᒃᑯᓐᓄᑦ 

ᑭᓐᖒᒫᒃᖤᕌᖓᒥᒃ, ᐃᒡᓗᑖᕆᐊᖃᕌᖓᑕᓗ 

ᑭᖑᓐᖒᒪᒃᖤᕌᖓᒥᒃ ᐃᒡᓗᑖᕆᐊᖃᕌᖓᑕᓗ 

ᐃᖅᑲᓇᐃᔭᖅᑏᑦ ᐃᓂᒋᔭᖏᑦ, ᑕᐃᒪᓐᖓᑦ 

ᑐᒃᓯᕋᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑖ, 

ᐅᖃᐅᑎᔪᓐᓇᖅᐱᑎᒎᑦ ᑖᒃᑯᐊ 

ᐃᖅᑲᓇᐃᔮᒃᓴᕆᔭᐅᔫᒐᓗᐊᑦ ᐃᓄᖃᐅᓐᖏᑦᑎᓪᓗᒋᑦ 

ᒥᑦᑎᒪᑕᓕᖕᒦᑦᑐᑦ, ᓇᓕᐊᒃ ᐱᔨᑦᑎᕈᑕᐅᒐᔭᖅᑐᖅ 

ᐅᕝᕙᓘᓐᓃᑦ ᐱᓕᕆᐊᖑᒐᔭᖅᑐᑦ 

ᐊᒃᑐᖅᑕᐅᓯᒪᓗᐊᓐᖑᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᕈᓐᓇᖏᑦᑐᖓ ᓇᓕᐊ  

ᐱᓪᓚᑦᑕᐅᔭᕆᐊᖃᕐᒪᖔᑦ ᑐᒃᓯᕌᕆᔭᐅᓇᓱᑦᑐᖅ 

ᑖᒃᓱᒥᖓ ᐃᖅᑲᓇᐃᔮᒃᓴᒧᑦ ᐃᓄᖃᓐᖏᓐᓂᖓᓄᑦ 

ᐊᑯᓂᓗᐊᖑᓂᖓᓂᑦ, ᐊᓯᖏᓪᓗ 

ᐃᖅᑲᓇᐃᔮᖅᑖᕆᔭᐅᓪᓗᑎᒃ ᕿᓚᒻᒥᐅᓲᖑᔪᓄᑦ, 

ᐃᖅᑲᓇᐃᔮᕆᔭᐅᑦᑎᐊᒻᒪᕆᖕᓂᐊᖅᑐᓄᒃ 

ᐱᔭᐅᓇᓱᓕᕆᓪᓗᓂᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ.  

 

ᐊᐱᖅᑯᑦ 614 - 4(3): ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᖓᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᑯᑎᒃᑲ ᑐᕌᕐᓂᐊᖅᑐᑦ ᒥᓂᔅᑕᐅᔪᒧᑦ ᓄᓇᕗᑦᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᒪᓕᒐᓕᐅᕐᕕᖕᒥᑦ 

ᐊᖏᖅᑕᐅᓚᐅᖅᕼᐃᒪᖕᒪᑦ $4.9 ᒥᓕᐊᓐ 

ᐱᖁᑎᕐᔪᐊᓄᑦ ᐅᑭᐊᒃᓵᖅ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᓴᓇᕙᓪᓕᐊᓕᐊᕐᒪᑕ ᑎᑎᕋᕐᕕᒡᔪᐊᒃᓴᒥᑦ 

ᖃᒪᓂᑦᑐᐊᕐᒥᑦ ᐃᒡᓗᓕᕆᔨᒃᑯᓐᓄᑦ ᑐᕌᕐᓂᐊᖅᑐᒥᑦ, 

ᑕᕝᕙᓂ ᐊᓪᕌᒎᔪᒥᑦ 2017-18.  

 

ᒥᓂᔅᑖ, ᑐᓴᖅᑎᒋᐊᖅᑑᓪᓗᐊᖅᐸᖓ ᐅᑉᓗᒥ ᑕᒪᓐᓇ 

ᑲᔪᓯᕙᓪᓕᐊᑦᑎᐊᕐᒪᖔᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐱᒡᒎᑕᒃᓴᖏᓐᓄᑦ 

ᐱᓕᕆᐊᖑᕙᓪᓕᐊᓂᐊᓕᖅᑎᓪᓗᒍ ᑕᒪᓐᓇ? 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᒋᔭᖓᑦ, ᒥᔅᑐ ᔪᐊᔾ ᖁᒃᓱᒃ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐊᒻᒪᓗ ᒪ’ᓈᖅᑐᒍ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑎᑦᓯᔩ, ᐅᓪ.ᓗᒥ 

ᐅᖃᐅᑎᔪᓐᓇᑦᑎᐊᖅᐸᕋ ᓇᓃᓕᕐᒪᖔᑦ ᑕᐃᓐᓇ 

ᐊᐱᖅᑯᑎᒋᔭᖓ ᖃᒪᓂᑦᑐᐊᕐᒥ ᓴᓇᔨᓄᑦ 

ᓴᓇᕕᐅᓇᔭᖅᑐᖅ ᓯᕐᓗᐊᖅ ᐊᒻᒪᓗ 

ᑎᑎᕋᕐᕕᐅᓇᔭᖅᑐᓂ ᐃᒡᓗᓕᕆᔨᕋᓛᒃᑯᑦ ᓴᓇᔨᓄᑦ 

ᓱᓇᒃᑯᑖᖃᕐᕕᒋᓇᔭᖅᑐᓂᐅᒃ, ᑎᑎᕋᕐᕕᒋᓗᓂᓗ. 

ᐅᖃᖅᑎᑦᓯᔩ, ᐅᖃᐅᑎᔪᓐᓇᖅᐸᕋ ᐅᑉᓗᒥ ᑕᐃᓐᓇ 

ᐊᐱᖅᑯᑎᒋᔭᖓ ᓴᓇᔨᓄᑦ ᓱᓇᒃᑯᑖᒃᑯᕕᒃ 

ᐱᔾᔪᑎᒋᓪᓗᒍ, ᐱᔫᒥᓴᐅᑦ ᑕᐃᓐᓇ ᐊᑭᑦᑐᕋᐅᑎᒃᓴᖅ 

ᓱᓕ ᐊᓂᓐᓂᐊᕐᒪᑦ, ᐊᒻᒪᓗ ᑕᐃᑲᓂ ᒫᔅᓯ 31, 

ᓴᓚᒃᓴᐅᑎᖃᕐᓂᐊᖅᑐᓂ.. ᒪ’ᓇᓪᓗᐊᕕ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᒥᓂᔅᑕ 

ᐃᖅᑲᐅᒪᓇᓪᕆᐊᕐᒪᑦ ᒪᓕᒐᓕᐅᕐᕕᒻᒥ 

ᐊᖏᖅᑕᐅᓯᒪᒻᒫᖅᖢᓂ, ᐱᖁᑎᕐᔪᐊᓄᑦ ᑖᓐᓇ 

ᐅᑭᐊᒃᓵᖅᓯᐅᑎᓂᒃ ᑲᑎᒪᓚᐅᖅᑎᓪᓗᑕ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓴᓇᕙᓪᓕᐊᖃᑕᐅᓂᐊᕐᒪᑕ, 

ᑕᐃᑦᓱᒪᓂ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐅᔪᓂᒃ 

ᖃᒪᓂᑦᑐᐊᕐᒥ 2017-18 ᐅᑭᐅᖑᔪᖅ.  

 

ᐅᖃᖅᑎᑦᓯᔩ, ᖁᕕᐊᓱᓪᓚᕆᒃᐳᖓ ᑖᓐᓇ 

ᐱᓪᒎᑕᒃᓴᖅ ᓴᖅᑭᑕᐅᒪᓕᐊᓂᖕᓇᖅᖢᓂ  

ᒪᓕᐊᓂᖕᓂᖅᖢᓂ, ᑐᓂᔭᐅᓯᒪᓕᐊᓂᖕᓂᖅᖢᓂ 

ᐊᒻᒪᓗ ᓇᓗᓇᐃᔭᐃᓯᒪᑉᓗᓂ ᐃᓄᖕᓂᒃ 

ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᖢᓂ ᓈᓴᐅᑎᖏᓐᓂᒃ 

ᑭᒡᓕᖃᖅᖢᓂ 40 ᐳᓴᓐ ᐊᒥᓲᓐᖏᓛᕆᑉᓗᒍ. 

 

ᒥᓂᔅᑕ ᓇᓗᓇᐃᔭᐃᔫᓪᓗᐊᖅᐸ ᑖᒻᓇ 

ᓴᓇᔭᐅᓂᐊᖅᑐᖅ ᐃᒡᓗᓕᕆᔨᒃᑯᓐᓄᑦ ᑎᑎᕋᕐᕕᒃᓴᖅ, 

ᓄᓇᒃᑰᕈᑕᐅᓯᕝᕕᒃᓴᖅ ᖃᓄᕐᓕ ᐃᓄᖕᓂᒃ 

ᐃᖅᑲᓇᐃᔭᖅᑎᓂᒃ ᑭᒡᓕᖃᖅᑎᑦᓯᓂᐊᕐᒪᖔᑦ 

ᖃᒪᓂᑦᑐᐊᕐᒥ ᐃᒡᓗᓕᕆᔨᕐᔪᐊᒃᑯᖏᓐᓄᑦ, 

ᐃᒡᓗᓕᕆᔨᖏᓐᓄᑦ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕᐅᔪᖅ, ᒥᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᑕᐃᓐᓇ ᐊᐱᖅᑯᑎᓪᓚᕆᖓ ᖃᑉᐱ 

ᐳᓴᓐᑎᐅᓂᐊᕐᒪᖔᑦ ᐅᕝᕙᓗᓐᓃᑦ ᖃᑉᓯᓂᒃ 

ᐃᖅᑲᓇᐃᔭᖅᑎᓂᒃ ᐱᓕᕆᔨᐅᓂᐊᖅᑐᓂᒃ ᐃᓛᒃ 

ᐱᓕᕆᑎᑦᓯᔭᕆᐊᖃᕐᓂᐊᕐᒪᖔᑦ ᑭᓯᐊᓂ 

ᐅᖃᖅᑎᑦᓯᔨ, ᑖᒃᑯᐊ ᑳᓐᑐᕌᒃ ᐊᓂᑕᐅᔭᕌᖓᑕ 

ᐊᑭᑦᑐᕋᐅᑕᐅᔪᖅ ᑐᒃᓯᕋᐅᑎᐅᓚᐅᖅᖢᑎᒃ 

ᑐᓂᔭᐅᔭᕌᖓᑕᐃᓛᒃ ᑳᓐᑐᕌᖃᖅᑎᐅᔪᓄᑦ ᑕᐃᒃᑯᐊ 

ᐊᖏᕈᓯᐅᕐᕕᐅᔪᑦ ᑳᓐᑐᕌᒃᑎ ᑮᓇᐅᔭᓂᒃ 

ᐊᑐᒐᒃᓴᖃᖅᑎᑕᐅᑦᑕᕐᒪᑕ ᒪᑯᐊ ᓄᓇᓕᖕᒥ 

ᐅᕝᕙᓗᓐᓃᑦ ᒪᑦᑯᓂᖓ ᓄᓇᑖᖅᓯᒪᔪᓂᒃ 

ᐱᓕᕆᑦᑎᓯᔭᕆᐊᖃᕐᓂᖅ. ᑕᒫᓂ ᐃᖅᑲᐅᒪᓐᓂᕈᒪ. 

ᑕᒻᒫᔭᕐᓗᖓ ᐅᖃᕈᐊᓐᖏᖦᖢᖓᓗ ᐃᖅᑲᐅᒪᑦᓯᐊᕋᒪ 

ᑕᑯᒋᐊᓚᐅᖅᖢᒍ ᑕᒫᓂ $50,000-ᖑᓪᓗᐊᖅᑐᒥᒃ 

ᑕᒪᒃᑯᓄᖓ ᐱᓕᕆᔨᓕᐅᖅᐸᓪᓕᐊᑎᑦᓯᔪᓂᒃ 

ᓇᓂᕐᒧᓪᓗ ᐃᑲᔪᕐᓂᐅᓇᔭᖅᑐᒥᒃ ᑳᓐᑐᕌᖃᖅᑐᑦ 

ᑖᒃᑯᐊ ᐱᓕᕆᑎᓪᓗᒋᑦ. 

 

ᐊᒻᒪᓗ ᓴᓂᐊᒍᑦ ᑕᒪᒃᑯᐊ ᐃᓕᓐᓂᐊᖅᑐᑦ ᓲᕐᓗ 

ᓄᓇᕗᑦ ᓯᓚᑦᑐᖅᓴᕐᕕᒃᑯᑎᒍᓪᓘᓐᓃᑦ. ᑕᐃᒃᑯᐊ 

ᓴᓇᔪᓕᕆᔨᓄᑦ ᐱᓕᕆᐊᒃᓴᖅ ᑕᐅᑐᒡᓗᒍ ᑕᐃᑲᓂ 

ᐃᓚᐅᖅᓯᐊᖅᑐᑦ ᑖᒃᑯᓂᖓ ᑳᓐᑐᕌᖃᖅᑎᐅᔪᓂᒃ  

ᓄᓇᓕᖕᒥ ᐱᓕᕆᑎᑦᓯᒋᐊᖃᖃᑦᑕᕐᓂᐊᕐᒪᑕ 

ᑕᐃᑲᓂᓗ ᓇᓗᓇᐃᖅᓯᒪᑦᓯᐊᖅᑕᖅᖢᓂ 

ᑳᓐᑐᕌᒐᒃᓴᐅᑦᑕᖅᑐᓂᒃ ᑕᒪᒃᑯᐊ ᐊᑐᖅᑕᐅᓂᐊᕐᒪᑕ 

ᐊᒻᒪᓗ ᑖᒃᑯᐊ ᐃᒡᓗᓕᕆᔨᕋᓛᒃᑯᑦ ᐱᓕᕆᖃᑎᒋᒃᑯᑦ 

ᐅᕙᒍᑦ ᐃᒡᓗᓕᕆᔨᕐᔪᐊᒃᑯᓪᓗ ᑕᒪᓐᓇ 

ᒪᓕᒃᑕᐅᑦᓯᐊᕐᒪᖔᑦ ᖃᐅᔨᓴᖅᑕᐅᑦᓯᐊᕐᓂᐊᕐᒥᔪᖅ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒥᓂᔅᑕᐅᔪᕐᓗ ᓇᓗᓇᓐᖏᑦᑐᖅ 

ᑭᖑᓪᓕᖅᐹᖅᓯᐅᑎᒻᓂᒃ ᐊᐱᖅᑯᑎᒻᓂᒃ ᐃᓚᖓᓂᒃ 

ᑭᐅᔪᖅ.  

 

ᑕᐃᒪ ᑖᒃᑯᐊ ᑕᓪᓕᒪᓂ ᐃᖅᑲᓇᐃᔭᖅᑏᑦ 

ᐃᒡᓗᒃᓴᖏᓐᓂᒃ, ᑖᒻᓇ ᐃᓗᓕᖃᕐᒪᑦ $50,000-ᓂᒃ 

ᑮᓇᐅᔭᕐᓂᒃ ᐃᓕᓐᓂᐊᖅᑎᑦᓯᓂᐊᕐᓗᑎᒃ ᐃᓄᖕᓂᒃ 

ᓴᓇᔨᐅᓂᐊᖅᑐᓂᒃ ᐃᓕᓐᓂᐊᖅᐸᓪᓕᐊᔪᓂᒃ ᑖᒻᓇ 

ᖁᕕᐊᓇᓪᓚᕆᒃᑐᖅ. 

 

ᐅᖃᖅᑎᑦᑎᔨ, ᓇᓗᓇᓐᖏᑦᑐᕐᓗ ᐅᖃᓗᒃᑕᖅᓯᒪᒐᒪ 

ᐊᐳᖅᑎ’ᓈᖅᑐᕐᒥ ᐅᔭᕋᒃᑕᕆᐊᓂ ᐱᓕᕆᔪᑦ, 

ᓴᓇᔨᐅᔪᑦ ᐃᓕᓐᓂᐊᕈᒪᓪᓗᐊᖅᐸᖕᒪᑕ ᐊᒻᒪᓗ 

ᐱᕚᓪᓕᕈᐊᖅᖢᑎᒃ ᐃᖅᑲᓇᐃᔮᒥᖕᓂᒃ.  

ᒥᓂᔅᑕ ᓇᓗᓇᐃᔭᐃᔨᐅᓪᓗᐊᖅᐸᓕ ᖃᓄᖅ 

ᑮᓇᐅᔭᒃᑲᓐᓂᕐᓂᒃ ᓴᖅᑭᑎᑦᓯᓯᒪᓂᐊᕐᒪᖔᑕ 

ᐃᓕᓐᓂᐊᕐᓂᐅᑉ ᒥᒃᓵᓄᑦ ᑖᒻᓇ ᐃᒡᓗᓕᕆᔨᓄᑦ 

ᑎᑎᕋᕐᕕᒡᔪᐊᒃᓴᖅ ᓴᓇᔭᐅᕙᓪᓕᐊᓂᐊᖅᑎᓪᓗᒍ 

ᑕᒡᕙᓂ ᐅᑭᐅᖑᔪᒥ? ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᑲᒪᒋᔭᖃᖅᑐᖅ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᒪ ᐅᕙᑦᓯᐊᖅ 

ᐅᖃᓚᐅᕋᒪ ᑕᐃᓐᓇ ᑐᑭᓯᑦᓯᐊᖅᐸᕋ ᑕᐃᓐᓇ 

ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓯᒪᓂᐊᕐᒥᖕᒪᑦ 

ᑖᒃᑯᓄᖓ ᑳᓐᑐᕌᒃᑎᐅᓂᐊᖅᑐᓂᒃ ᓄᓇᓕᖕᓂ 

ᐅᕝᕙᓗᓐᓃᑦ ᑕᒪᒃᑯᓂᖓ ᐱᓕᕆᓱᖅᓯᕙᓪᓕᐊᓂᕐᒥᒃ 

ᐃᑲᔫᑕᐅᓂᓗᖕᓂᐊᕐᓗᓂ ᑖᒃᑯᐊ ᑳᓐᑐᕌᖃᖅᑎᐅᔪᑦ 

ᐱᓕᕆᖃᑎᒋᓗᒋᑦ. ᓇᓗᓇᓐᖏᑦᑐᖅ, ᐅᖃᖅᑎᑦᓯᔩ, 

ᑖᒃᑯᐊ ᑳᓐᑐᕌᖃᖅᑎᒋᓂᐊᖅᑕᕗᑦ 

ᓇᓗᓇᐃᔭᕐᕕᐅᑦᓯᐊᖅᓯᒪᖕᒪᑕ ᑖᒃᑯᓂᖓ ᓄᓇᓕᐅᑉ 

ᐃᓗᐊᓂ ᒥᑭᓐᓂᖅᓴᐅᔪᓂᒃ ᑲᑉᐸᓂᓂᒃ 

ᑳᓐᑐᕌᖃᖅᑎᐅᔪᓂᑦ ᑳᓐᑐᕌᖃᖅᑎᑕᐅᑦᓯᐊᖁᑉᓗᒋᑦ. 

 

ᑕᒪᓐᓇ ᐱᖑᔭᖅᑕᐅᓯᒪᑦᓯᐊᕐᓂᐊᕐᒥᔪᖅ 

ᐃᒡᓗᓕᕆᔨᕋᓛᒃᑯᓪᓗ ᐱᓕᕆᖃᑎᒋᓗᒋᑦ 

ᑳᓐᑐᕌᖃᖅᑎᐅᔪᓪᓗ ᑕᒪᒃᑯᓂᖓ 

ᐱᓕᕆᑎᑦᓯᔭᕆᐊᖃᕐᓂᖅ ᑕᒪᓐᓇ ᐱᓪᓚᕆᐅᖕᒪᑦ 

ᓄᓇᓕᖕᒥ, ᓄᓇᓕᓕᒫᓂ, ᓄᓇᓕᓗᒃᑖᓃᓛᒃ. 

ᑕᒪᒃᑯᐊ ᐅᕙᒍᑦ ᐃᒡᓗᓕᕆᔨᕐᔪᐊᒃᑯᑦ 

ᓄᐃᑉᐸᓪᓕᐊᔭᕗᑦ ᓄᓇᓕᖕᓂ ᓄᓇᓕᐅᑉ 

ᐱᓕᕆᔨᖏᑦ ᐊᔪᓐᖏᓐᓂᓗᒃᑖᑉᑎᑦᓄᑦ 

ᐊᑐᕈᒪᐃᓐᓇᐸᒃᑲᑦᑎᒍ ᑎᐊᓐᓇ 

ᑲᔪᓯᓂᓗᖕᓂᐊᕐᒥᔪᒍᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ.  

ᑮᓇᐅᔭᖅᑐᕈᑎᒃᓴᐃᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ 

ᑮᓇᐅᔭᓕᕆᔨᒃᑯᑦ.  

 

ᐅᖃᓕᒫᓚᐅᕋᒃᑯᑦ ᑮᓇᐅᔭᖅᑐᕈᑎᔅᓴᓄᑦ ᐅᓂᒃᑳᖓ 

ᑖᒃᑯᐊ ᓴᖅᑭᓚᐅᕐᒪᑕ, ᐅᖃᓚᐅᕐᒪᑕ ᐃᓚᖏᑦ 

ᐅᔾᔨᓗᐊᓚᐅᕋᒃᑭᑦ.  

 

ᒥᓂᔅᑕ ᐅᖃᐅᓯᖃᖅᑲᐅᒻᒪᑦ “ᐅᖃᖃᑎᖃᕐᓂᐅᓴᔪᖅ 

ᒐᕙᒪᑐᖃᒃᑯᓐᓂᒃ ᓄᑖᕈᕆᐊᕆᓂᕐᒥᒃ” ᓄᓇᕗᑦ 

ᒐᕙᒪᒃᑯᑦ ᑮᓇᐅᔭᖃᖅᑎᑕᐅᓂᖓᑕ 

ᐊᖏᖃᑎᒌᒍᑎᖓᓂᒃ.  

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᖄᒃᑲᓐᓂᐊᒍᑦ 

ᐋᔩᖃᑎᖃᒃᑲᓐᓂᕐᓂᐊᖅᐹ ᒫᓐᓇ ᐊᖏᖃᑎᒌᒍᑎᒥ, 

ᐅᕝᕙᓘᓐᓃᑦ ᐅᖓᕙᕆᐊᖅᑕᐅᓇᓱᒃᐸ 

ᐊᖏᖃᑎᒌᒍᑎᒃ ᐊᓯᔾᔨᓗᐊᕌᓗᓐᖏᓪᓗᒍ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᕐᒃ, 

ᒥᔅᑐ ᐲᑐᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐋᔩᕈᑎᒋᒃᑲᓐᓂᕈᒪᓚᐅᖅᑕᕗᑦ 

ᐊᕐᕌᒍᓄᑦ ᑕᓪᓕᒪᓄᑦ ᐋᖅᑭᒃᓯᒪᖕᒪᖏᓐᓇ 

ᐊᖏᕈᑏᑦ, ᐊᒻᒪᓗ ᑕᒪᑐᒪᓂ ᐊᑯᓐᓂᖅᓱᖅᑎᓪᓗᑕ 

ᑮᓇᐅᔭᓕᕆᔨᒃᑯᑦ ᑲᓇᑕᒥ ᑕᐃᒃᑯᐊ 

ᐅᖃᖃᑎᒌᓐᓇᖅᑕᕗᑦ. ᖃᐅᔨᒪᔪᐃᑦ 

ᐃᓱᒫᓘᑎᒋᔭᑦᑎᓐᓂᒃ. ᓂᕆᐅᑉᐳᒍᑦ ᓄᑖᑦ ᐊᖏᕈᑎᒃ 

ᐃᓱᒪᖃᓯᐅᑎᓂᖃᕐᓂᐊᖅᑐᖅ ᐊᑐᖅᑐᓂᒃ ᑲᓇᑕᒥ, 

ᑭᓯᐊᓂ ᓄᓇᕗᒥᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᑕᒪᑐᒪᓂ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᕐᖓᐅᑎᒋᔭᐅᓕᖅᑎᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᖅᑖᕐᓂᐊᕐᓂᖏᑦ 

ᐅᓄᖅᓯᒋᐊᖅᑕᐅᒃᑲᓐᓂᓚᐅᖅᑐᑦ. 

ᐃᓚᔭᐅᒃᑲᓐᓂᖅᖢᑎᑦ 3.5 ᐳᓴᓂᒃ.  

 

ᐱᓇᓱᐊᕈᓯᐅᓚᐅᖅᑐᒥ ᐊᑕᐅᓯᐅᓐᖏᑦᑐᓂᒃ 

ᐃᓱᒫᓘᑎᒋᔭᓐᓂᑦ ᐅᖃᐅᓯᖃᖃᑦᑕᓚᐅᖅᑐᖓ 

ᐊᒻᒪᓗ ᐊᐱᖅᑯᑎᒋᓪᓗᒋᑦ ᐊᑐᕈᒫᕐᓂᐊᖅᑐᑦ ᖃᓄᖅ 

ᐋᖅᑭᒃᓱᖅᑕᐅᖃᑦᑕᕐᒪᖔᑦ ᐊᒻᒪᓗ ᐊᕐᕌᒍᑕᒫᑦᑎᐊᖅ  

3355 

ᑮᓇᐅᔭᑦ ᐃᓚᒋᐊᕈᑎᐊᓗᖕᓂᒃ ᐅᓄᖅᑐᓂᒃ 

ᑐᒃᓯᕋᒃᑲᓐᓂᖃᑦᑕᖅᑐᑦ ᐊᐅᓚᔾᔪᑎᓄᑦ 

ᐊᑐᖅᑐᒃᓴᐅᑕᐅᔪᓂᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᓱᖕᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᕈᒫᕐᓂᐊᖅᑐᓂᑦ 

ᑐᓂᔭᐅᖃᑦᑕᕐᒪᖔᖏᓐᓂᒃ ᐊᒥᒐᐃᓐᓇᐅᔭᖅᑐᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᕐᕌᒍᓂᑦ ᐊᓂᒍᖅᓯᒪᔪᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒐᕙᒪᖃᕐᕕᓕᒫᓂ 

ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᔪᑦ 

ᐊᑭᑦᑐᖅᐸᓪᓕᐊᑐᐃᓐᓇᖃᑦᑕᕐᒪᑕ ᐊᕐᕌᒍᑕᒫᑦ, 

ᐃᓚᖏᑦ ᐊᖏᔪᑲᓪᓚᒻᒥᒃ. ᐃᓚᖏᓐᓂ ᐳᕌᕕᓐᓯᓂ 

ᐋᓐᓂᐊᖅᑐᓕᕆᓂᖏᑦ ᑮᓇᐅᔭᖅᑑᑎᒋᕙᑦᑕᖏᑕ 

ᐊᕐᕌᒍᒧᑦ 45 ᐳᓴᒥᒃ 50 ᐳᓴᒨᖓᒻᒪᕆᑉᐸᑦᑐᑦ. 

ᒐᕙᒪᖃᕐᕕᓕᒫᑦ, ᐅᑭᐅᖅᑕᖅᑐᒥ 

ᒐᕙᒪᖃᕐᕖᓪᓗᑦᑕᐅᖅ, ᐊᒃᓱᕈᕋᓱᒃᓯᒪᔪᐃᓐᓇᐅᕗᑦ 

“ᓴᖑᑎᒋᐊᕈᒪᓪᓗᒍ ᐋᓐᓂᐊᖅᑐᓕᕆᓂᖏᑦ  

ᐊᑭᖏᓐᓂᒃ.” ᕿᓂᖅᐳᒍᑦ ᓇᒻᒥᓂᖁᑎᑦᑎᓐᓂ 

ᐋᓐᓂᐊᖃᕐᓇᖏᑦᑐᓕᕆᔨᓂ ᒐᕙᒪᖃᕐᕕᓕᒫᓂ 

ᑮᓇᐅᔭᓂᒃ ᐊᑐᑦᑎᐊᓂᖅᓴᐅᔪᒪᓪᓗᑕ 

ᐊᑑᑎᖃᕐᓂᖅᓴᐅᓗᑕᓗ ᑮᓇᐅᔭᖅᑖᕆᕙᑦᑕᑦᑎᓐᓂᒃ. 

 

ᐊᕐᕌᒍᒐᓴᐅᓕᖅᑐᓂ ᐅᖃᓚᐅᖅᓯᒪᕗᖓ 

ᐋᓐᓂᐊᖅᑐᓕᕆᓂᕐᒧᑦ ᐊᑭᓕᐅᑎᑦ ᑖᕗᓐᖓᓕᒫᕌᓗᒃ 

ᐊᑭᑦᑐᕆᐊᖏᓐᓇᕈᓐᓇᖏᒻᒪᑕ. 

ᑖᕗᓐᖓᓕᒫᕋᓗᐊᕈᓂ ᒐᕙᒪᖃᕐᕖᑦ ᓇᓪᓕᐊᑦ 

ᒪᕐᕈᐃᓐᓇᑯᓘᓐᓂᒃ ᐱᓕᕆᕕᖃᓕᕋᔭᕐᒪᑕ, 

ᑮᓇᐅᔭᓕᕆᔨᒃᑯᑦ ᐊᑭᓖᑎᑦᑎᔨᐅᓪᓗᑎᒃ ᐊᒻᒪᓗ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑭᓕᒐᒃᓴᓕᐅᖅᑎᐅᑎᓪᓗᒋᑦ. ᑮᓇᐅᔭᓕᒫᑦᑎᐊᑦ 

ᐊᑐᖅᑕᐅᓕᕋᔭᖅᐳᑦ ᐊᑕᖏᐊᓗᓪᓗᒋᑦ ᑕᐃᒪᐃᒃᑯᓂ. 

 

ᐋᓐᓂᐊᖅᑐᓕᕆᔨᒃᑯᑦ 

ᓇᓂᓯᖁᔭᐃᓐᓇᕆᒋᐊᖃᖅᑕᕗᑦ 

ᐊᑐᑦᑎᐊᓂᖅᓴᐅᖁᓪᓗᒋᑦ ᐊᑑᑎᖃᕐᓂᖅᓴᒥᓪᓗ  

ᑮᓇᐅᔭᖅᑐᕈᑎᓕᐅᕐᓂᕆᕙᑦᑕᖏᓐᓂᒃ 

ᐊᒥᐊᒃᑯᖃᑦᑎᐊᖁᓪᓗᒍ ᐊᓯᑦᑕ ᐱᓕᕆᕕᐅᔪᓂᒃ 

ᐊᑭᑐᔪᖅᑐᕈᑎᓄᓪᓗ ᓄᓇᕘᓕᒫᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᓇᑕᐅᑉ ᒐᕙᒪᒃᑯᖏᑦ ᐋᔩᖃᑎᖃᖅᓯᒪᒻᒪᑕ 

ᐊᖏᕈᑎᓂᑦ ᒐᕙᒪᖃᕐᕕᓐᓂ ᐊᑎᓕᐅᖃᑦᑕᖅᑐᑦ, 

ᒐᕙᒪᑐᖃᒃᑯᓐᓂ ᐊᑎᓕᐅᖃᑎᖃᖅᑐᑎ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᑦ 

ᐊᑐᖅᑐᒃᓴᐅᑕᐅᔪᓂᑦ. ᔮᓐᓄᐊᕆᒥ ᑕᒪᑐᒪᓂ 

ᐊᕐᕌᒍᒥ, ᐱᖓᓱᑦ ᐅᑭᐅᖅᑕᖅᑐᒥ ᒐᕙᒪᐃᑦ 

ᐊᖏᖃᑎᒌᒍᑎᒋᓕᓵᓚᐅᖅᑕᖓᓂ ᒐᕙᒪᑐᖃᒃᑯᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑮᓇᐅᔭᑦ 

ᐱᔾᔪᑎᒋᓪᓗᒋᑦ.  

 

ᐅᖃᖅᑏ, ᒐᕙᒪᑐᖃᒃᑯᑦ 

ᐊᕕᑎᑦᑎᓇᖅᑰᔨᓇᕋᖅᑕᐅᓚᐅᖅᐳᑦ ᐳᕌᕕᓐᓯᓂᒃ  

ᐊᒻᒪ ᐅᑭᐅᖅᑖᖅᑑᑉ ᒐᕙᒪᖏᓐᓂᒃ 

ᐋᓐᓂᐊᖅᑐᓕᕆᓂᕐᒧᑦ ᑮᓇᐅᔭᓕᕆᒑᖓᑕ. ᒥᓂᔅᑕ 

ᐊᖏᕈᓐᓇᖅᐹ ᑕᐃᒪᓐᓇᐃᓐᓂᕋᖅᑕᐅᓚᐅᖅᑐᒥᒃ 

ᐋᑐᐊᒥ ᐃᓕᖅᑯᓯᕆᔭᐅᓇᕋᖅᑕᐅᔪᒥᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᓐᓇ ᓄᑕᐅᓐᖏᑦᑐᖅ, 

ᐊᑐᖅᑕᐅᓯᒪᔪᑐᖄᓗᒃ, ᐊᕐᕌᒍᓂᖅᑲᐃᑦ 50-ᓄᑦ, 

ᐅᖓᑖᓄᓪᓗᑭᐊᖅ. ᐅᓇᐅᒻᒥᔪᖅ ᐊᑐᖅᑕᐅᒐᔪᑦᑐᖅ 

ᐅᑯᐊᖑᓪᓗᑎᒃ ᑮᓇᐅᔭᖃᖅᑐᑦ ᐊᒻᒪᓗ ᐳᕌᕕᓐᓰᑦ 

ᐅᑭᐅᖅᑕᑐᒥᓗ ᐊᕕᑦᑐᖅᓯᒪᔪᐃᑦ. 

 

ᐱᓕᕆᖃᑎᖃᕆᐊᖃᖅᐸᒃᑐᑎᒃ ᒥᓂᔅᑕᐅᔪᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᒻᒪᓗ 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᓕᒫᓂ ᑲᓇᑕᒥ. 

ᓴᖅᑭᑎᑦᑎᓚᐅᕋᓗᐊᖅᑐᒍᑦ 

ᐋᖅᑭᓱᖅᑕᐅᓯᒪᑦᑎᐊᖅᑐᒥᒃ ᐊᐅᓚᑦᑎᓂᕐᒧᑦ 

ᐱᔾᔪᑎᖃᖅᑐᒥᒃ ᐳᕌᕕᓐᓰᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑭᐅᖅᑕᖅᑐᒥᓗ ᐊᕕᑦᑐᖅᓯᒪᔪᐃᑦ 

ᐋᓐᓂᐊᖅᑐᓕᕆᓂᔅᓴᖏᓐᓄᑦ ᐃᓄᖁᑎᑦᑎᓐᓄᑦ. 

ᓯᕗᓕᖅᑎᕗᑦ ᐃᓚᐅᖃᑕᐅᓚᐅᕐᒥᔪᖅ 

ᓯᕗᓕᖅᑎᐅᖃᑕᐅᓪᓗᓂ. ᐊᐃᑦᑖᕈᓱᑉᐳᖓ 

ᐊᒃᓱᕈᕐᓂᕆᓚᐅᖅᑕᑦᑎᓐᓂᒃ…  

 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖁᑎᕗᑦ 

ᓄᓇᕘᒧᑦ ᐃᒃᓯᕙᖃᑎᒋᓚᐅᕋᒃᑯ ᑮᓇᐅᔭᓕᕆᔨᒃᑯᑦ 

ᒥᓂᔅᑕᐃᑦ ᑲᑎᒪᑎᓪᓗᒋᑦ ᐋᑐᐊᒥ. ᑕᒪᓐᓇ 

ᐊᔾᔨᐅᓚᐅᓐᖏᑦᑐᖅ, ᐅᖃᖅᑏ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᐃᑦ 

ᐃᒃᓯᕙᖃᑎᖃᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ 

ᒥᓂᔅᑕᓂᒃ ᑲᓇᑕᒥ ᑎᓯᐱᕆᐅᓚᐅᖅᑐᒥ.  

 

ᐊᐃᑦᑖᖑᒐᓗᐊᖅ ᐊᔪᐃᓐᓈᕈᑎᒋᓇᓱᑦᑕᕗᑦ 

ᓈᓚᒃᑕᐅᓚᐅᓐᖏᒻᒪᑕ. ᐳᕌᕕᓐᓰᑦ ᐃᓚᖓᑦ ᐊᓪᓛᑦ 

ᐊᖏᑐᐃᓐᓇᓕᓚᐅᖅᑐᑦ ᒐᕙᒪᑐᖃᒃᑯᓐᓂᒃ ᐃᑲᕐᕌᒃ 

ᒪᕐᕈᑐᐃᓐᓈᒃ ᐊᓂᒍᖅᑎᓪᓗᒋᑦ ᑲᑎᓯᒪᓪᓗᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑲᑎᖃᑎᖃᓚᐅᖅᑎᓪᓗᑕ 

ᑭᖑᓂᐊᒍᑦ ᑲᑐᔾᔨᑦᑎᐊᖅᑐᕈᓘᓇᕋᖅᑐᑕ. ᑖᓐᓇ 

ᐊᑕᐅᓯᖅ ᐳᕌᕕᓐᓂ ᒪᓕᒃᓴᓯᒻᒪᑦ ᒐᕙᒪᑐᖃᒃᑯᓐᓂᒃ 

ᒪᕐᕈᑲᓐᓃᒃ ᒪᓕᒃᓴᓯᑐᐃᓐᓇᓚᐅᕆᕗᐃᑦ ᐅᓪᓘᒃ ᒪᕐᕉᒃ 

ᐊᓂᒍᕐᒥᒻᒪᑎᒃ. ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔫᔪᑎᒍᑦ  

ᒪᓕᒃᓴᖃᓯᐅᑎᓕᓚᐅᖅᐳᒍᑦ ᔭᓐᓄᐊᕆᒥ ᐊᒻᒪᓗ 

ᓴᔅᑳᑐᐊᒥᐅᑦ ᐊᒻᒪ ᐳᕆᑎᔅ ᑲᓚᒻᐱᐊ ᑭᖑᓂᑦᑎ. 

ᑎᓴᒪᐅᕗᑦ ᑕᓪᓕᒪᓪᓗᑭᐊᖅ ᐳᕌᕕᓐᓰᑦ 

ᐊᖏᓂᖅᓴᐃᑦ ᓱᓕ ᒪᓕᒃᓴᕈᒪᓯᒪᓐᖏᓚᑦ 

ᓯᕗᒧᐊᖁᑦᑎᐊᑐᐃᓐᓇᖅᐸᒃᑲᓗ. 

 

ᐊᖏᖃᑎᒌᒍᑎᓕᐊᕆᓚᐅᖅᐸᕗᑦ ᐊᑐᓂ 

ᐃᓗᓕᖏᓐᓂᒃ. ᐊᓯᕗᑦ ᐳᕌᕕᓐᓯ ᐅᑭᐅᖅᑕᖅᑐᒥ 

ᐊᕕᑦᑐᕐᒪᔪᓪᓘᓐᓃᑦ ᐱᐅᓂᖅᓴᒥᒃ 

ᐊᖏᖃᑎᒌᑦᑖᕐᓂᕈᑎᒃ ᑖᔅᓱᒥᖓᔅᓴᐃᓐᓇᖅ 

ᐱᖃᑦᑕᓕᓚᐅᖅᐳᒍᑦ. ᑭᓯᐊᓂᓕ ᓂᕆᐅᑦᑎᐊᖅᐳᖓ 

ᒐᕙᒪᑐᖃᒃᑯᑦ ᒥᓂᔅᑕᖓᑦ ᑕᐃᒫᑦᑎᐊᕋᓱᓪᓗᓂ 

ᐃᑲᔪᕋᓱᓐᓂᐊᖅᑐᖅ ᐅᑭᐅᖅᑕᖅᑑᑉ 

ᐊᕕᑦᑐᖅᓯᒪᔭᖏᓐᓂᑦ ᑮᓇᐅᔭᒃᑲᓂᕐᓂᖅ 

ᑐᓂᓯᒃᑲᓐᓂᕐᓂᐊᖅᑐᑦ, ᑭᓯᐊᓂ ᖃᐅᔨᓂᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᓯᑎᕝ ᒪᑉᓴᓛᖅ. 

 

ᐊᐱᖅᑯᑦ 616 - 4(3): ᐃᓕᓐᓂᐊᕐᕕᒃᓴᖅ 

ᓴᓪᓕᓂ ᖃᓄᐃᓕᖓᓂᖓ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓂᐊᖅᑕᕋ  

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᑖᑯᐊ ᓴᓪᓕᕐᒥᐅᑦ 

ᐃᓕᓐᓂᐊᖅᑐᓕᕆᔨᖏᑦ ᐊᒻᒪᓗ ᓴᓪᓕᕐᒥᐅᑕᑦ 

ᐊᑯᓂᒐᓚᒃ ᒥᑭᓗᐊᖅᓴᖅᓯᒪᓪᓗᑎᒃ 

ᐃᓕᓐᓂᐊᕐᕕᖁᑎᒥᓂᒃ ᐅᖃᖃᑦᑕᖅᓯᒪᓕᕐᒪᑕ 

ᑕᐃᒪᓕ ᐱᑕᖃᓚᐅᖅᓯᒪᒐᓗᐊᕐᒪᑦ ᐃᓕᓐᓂᐊᕐᕕᒃᓴᒥᒃ 

ᓄᑖᕐᒥᒃ ᐊᑭᑐᔫᑎᓂᒃ ᐊᑐᖅᑐᒃᓴᐅᓇᔭᖅᑐᓂᒃ 

ᐅᑭᐅᓄᑦ ᑕᓪᓕᒪᓄᑦ ᐋᖅᑭᑦᑕᐅᓯᒪᔪᒥᒃ. ᑭᓯᐊᓂ 

ᐱᑕᖃᕈᓐᓃᕐᒪᑦ ᑕᐃᒪᓐᓇᐃᑦᑑᑎᓪᓗᒍ ᐊᒻᒪᑦᑕᐅᖅ 

ᓴᓪᓕᕐᒥᐅᑦ ᐊᒥᓱᕈᖅᐸᓪᓕᐊᓪᓗᑎᒃ ᐊᒻᒪᓗ 

ᐃᓕᓐᓂᐊᖅᑐᑦ ᐊᒥᓱᕈᖅᐸᓪᓕᐊᓪᓗᑎᒃ.  

 

ᑕᐃᒪᐃᓐᓇᐃᑦᑑᑎᓪᓗᒍ ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᑖᓐᓇ ᓴᓪᓕᐅᑉ 

ᐃᓕᓐᓂᐊᕐᕕᑭᒃᓴᕐᓂᖓ ᐅᑉᕙᓗᓐᓃᑦ ᐸᕐᓇᑦᓯᒪᔭᖓ 

ᓇᓃᓕᖅᐸ ᑕᒪᓐᓇ. ᒥᓂᔅᑕᐅᖃᐃ ᑭᐅᔪᓐᓇᖅᐸᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᐱᖅᑯᑎᖃᕐᒪᑦ. ᓯᕗᓪᓕᖅᐹᒥ ᒫᓐᓇᓵᐸᓗᖏᓛᒃ 

ᑎᑎᖅᑲᖅᑖᓚᐅᕆᕗᖓ ᑖᒃᑯᓇᓐᖓᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ ᐊᖓᔪᖅᑳᕆᔭᖓ 

ᐅᐃᓕ ᓇᑯᓛᒥᒃ ᑕᒪᓐᓇ ᐱᔾᔪᑎᒋᓪᓗᒍ. 

ᐊᐱᖅᑯᑎᑦᓯᐊᕆᒐᓐᓂ.  

 

ᑕᒫᓂ ᕿᒥᕐᕈᐊᖅᑕᕗᑦ ᓲᕐᓗ ᐅᖃᖅᐸᒃᑲᑦᑕ 

ᐸᕐᓇᒃᑕᐅᕙᓪᓕᐊᔪᖅ, ᑕᐃᖕᓇ ᐃᓕᓐᓂᐊᕐᕕᒃᓴᖓ 

ᓴᓪᓕᓂ ᐸᕐᓇᑕᐅᕙᓪᓕᐊᔪᓃᖃᑕᐅᔪᖅ. ᑖᒃᑯᐊ 

ᓄᓇᓖᑦ ᐱᖓᓲᖅᑰᕐᒪᑕ ᑕᐃᒪᓐᓇᐃᓕᖓᔪᑦ. 

ᓇᓗᓇᓐᖏᑦᑎᖅᑐᖅ ᖃᐅᔨᒪᑦᑎᐊᖅᑐᑎᒍᓪᓗ ᒫᓐᓇ 

ᑕᑖᕐᓂᖓ 85 ᐳᓴᓐ ᐅᖓᑖᓃᒻᒪᑦ, ᐊᒻᒪᓗ ᑖᓐᓇ 

ᐊᑐᐊᒐᕆᐅᔭᕐᒥᒐᑦᑎᒍᑦ 85 ᐳᓴᓐ ᐅᖓᑖᓃᓕᕌᖓᑕ 

ᐃᓕᓐᓂᐊᕐᕖᑦ ᓲᕐᓗ ᐃᓕᓐᓂᐊᕆᐊᖅᑐᐃᑦ 

ᐊᒥᓲᓂᖏᑦ ᓄᑖᓂᒃ, ᐅᕝᕙᓘᓐᓃᑦ 

ᐊᖏᒡᓕᒋᐊᕆᐊᖃᕐᓂᖓᓂᑦ 

ᐃᓱᒪᒋᔭᐅᒋᐊᖃᓕᓲᖑᒻᒪᑦ.  

 

ᐄ, ᑕᐃᑲᓂ ᒫᓐᓇ ᓱᓪᓕᐅᑉ ᐃᓕᓐᓂᐊᕐᕕᒃᓴᖓ 

ᑖᓐᓇ ᒫᓐᓇ ᕿᒥᕐᕈᐊᖅᑕᐅᔪᖅ ᐸᕐᓇᑕᐅᕙᓪᓕᐊᔪᖅ, 

ᐅᖃᒻᒪᕆᒍᓐᓇᖏᑦᑐᖓᓱᓕ ᖃᖓ ᑖᓐᓇ 

ᐱᐊᓂᒻᒪᕆᓐᓂᐊᕐᒪᖔᖅ,  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᓯᕗᓪᓕᐅᖃᑕᐅᑦᑎᐊᖅᑐᖅ ᐃᓕᓐᓂᐊᕐᕕᖕᓂ 

ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐃᓛᒃ ᓇᓗᓇᐃᖅᓯᓚᐅᖅᓯᒪᖕᒪᑦ ᒥᓂᔅᑕ ᑕᒪᓐᓇ 

ᐅᖃᐅᓯᕆᒐᓚᒃᖢᓂᐅᒃ ᐸᕐᓇᑕᐅᕙᓪᓕᐊᓂᖓ ᒫᓐᓇ 

ᐅᖃᐅᓯᕆᓪᓗᓂᐅᒃ. ᑕᐃᒪᓐᓇᐃᑦᑑᑎᓪᓗᒍ 

ᖃᓄᑭᐊᖅ … ᖃᑯᒍᑦ ᐃᓱᒪᑖᕈᓐᓇᖅᓯᒐᔭᖅᑰᖅᐸᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓚᒋᐊᖅᓯᓂᐊᕐᒪᖔᑕ ᐃᓕᓐᓂᐊᕐᕕᒃ, ᒫᓐᓇ 

ᐃᓕᓐᓂᐊᕐᕕᐅᔪᖅ ᑕᐃᖕᓇ 

ᐊᖏᓪᓕᒋᐊᖅᑕᐅᓂᐊᕐᒪᖔᕐᓘᓐᓃᑦ ᖃᑯᒍ 

ᓇᓗᓇᐃᖅᓯᔪᒫᖅᑰᖅᐸ ᑕᒪᑐᒥᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒫᓐᓇ ᑕᐃᒪ ᑖᒃᑯᐊ ᓄᓇᓕᖕᓂ ᒐᕙᒪᓕᕆᔩᑦ 

ᐱᔨᑦᑎᕋᖅᑏᓪᓗ ᑕᒪᑐᒥᖓ ᒫᓐᓇ ᕿᒥᕐᕈᐊᕐᒪᑕ, 

ᐊᐅᓚᓂᕐᒧᐊᖓᓂᖓ ᓇᓕᐊᖑᓪᓚᕆᖕᓂᐊᕐᒪᖔᑦ 

ᐊᖏᓪᓕᒋᐊᕐᓗᒍᓘᓐᓃᑦ ᐅᕝᕙᓘᓐᓃᑦ 

ᐃᓚᒋᐊᖅᑕᐅᓗᓂ.  

 

ᐃᓛᒃ ᑖᒃᑯᐊ ᐊᔾᔨᒌᑐᐃᓐᓇᐅᖅᑰᖅᑑᒃ 

ᐊᖏᓪᓕᒋᐊᖅᑐᖅ ᓇᓗᓇᓐᖏᑦᑐᖅ ᑕᐃᒪ 

ᓂᕈᑭᓗᐊᕐᓂᖓ ᐱᔾᔪᑎᒋᓪᓗᒍ 

ᐅᖃᐅᓯᕆᓚᐅᕐᒥᔭᕗᑦ ᑖᒃᑯᐊ ᓇᐅᔮᓂ ᑕᐃᒃᑯᐊ 

ᐃᒻᒥᒎᖅᑐᑯᓗᐃᑦ ᐊᑐᖅᑕᐅᕙᓚᐅᖅᑐᐃᑦ 

ᐃᓕᓐᓂᐊᕐᕕᒃᓴᖓ ᓇᐅᔮᓂ ᓴᓇᐅᔭᐅᑎᓪᓗᒍ. 

ᑕᐃᒪᐅᖕᒪᑕ, ᑕᐃᒃᑯᐊ ᑕᐃᒪ ᒫᓐᓇ 

ᐃᓱᒪᒋᔭᐅᐸᓗᒃᑐᐃᑦ, ᐃᒻᒪᖄ ᓴᓇᔭᐅᕙᓪᓕᐊᓕᕈᓂ.. 

 

ᑖᓐᓇᓕᓛᒃ ᐅᖃᐅᑎᔪᓐᓇᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐃᐳᕈ 2017-ᒥ ᑖᒃᑯᐊ 

ᐊᐅᓚᓂᕐᒧᐊᖓᓂᖓ ᑖᒃᑯᐊ 

ᐱᐊᓂᒃᓯᒪᓂᐊᕋᓱᒋᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᒪ, 

ᒥᓂᔅᑕ ᖃᐅᔨᒪᖕᒪᑦ ᓇᐅᔮᓂᑦ ᑕᐃᖕᓇ 

ᐃᓕᓐᓂᐊᕐᕕᒃ ᓄᑖᖅ ᑕᒪᒃᑮᒪᑦᑎᐊᕐᒪᕆᒻᒪᑦ 

ᐃᓕᓐᓂᐊᕐᕕᒃᑎᐊᕙᔾᔪᐊᖑᓪᓗᓂ ᑕᐃᒪᓐᓇᐃᑦᑑᖕᒪᑦ.  

 

ᐃᓛᒃ ᓴᓪᓕᕐᒥᐅᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᓄᑖᕐᒥ 

ᑕᑯᔪᒪᓪᓚᑦᑖᒻᒪᕆᖕᒪᑕ ᐃᓕᓐᓂᐊᕐᕕᖕᒥ 

ᐱᔾᔪᑎᒋᓪᓗᒍ ᑖᓐᓇ ᐃᓕᓐᓂᐊᕐᕕᖓ 

ᓄᑕᐅᓐᖏᑦᑑᒻᒪᑦ, ᓄᑕᐅᓐᖏᑦᑑᒻᒪᑦ ᐊᒻᒪᓗ 

ᓱᕈᖅᐸᓪᓕᐊᖏᓐᓇᓲᖑᓪᓗᑎᒃ 

ᓄᑕᐅᓐᖏᓪᓚᕆᓕᕌᖓᒥᒃ. ᑕᐃᒪᓐᓇᐃᑦᑑᑎᓪᓗᒍ 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑖᒃᑯᐊ 

ᓄᑖᓪᓚᕆᖕᒥᖔᖅ ᐃᓕᓐᓂᐊᕐᕕᖕᒥ 

ᓴᖅᑭᒃᑎᒋᐊᕋᓱᖕᓂᕐᒥᒃ 

ᐊᒃᓱᕉᑎᖃᕈᓐᓇᕐᓂᖅᓴᐅᓂᐊᖅᐳᑦ? ᖁᔭᓐᓇᒦᒃ, 

ᐅᖃᖅᑎᑦᑏᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪᐃᓛᒃ ᑖᒃᑯᐊ ᕿᒥᕐᕈᐊᖅᑕᐅᒻᒪᕆᒻᒪᑕ ᑕᐃᒪᓐᓇ  

ᓲᕐᓗ ᐱᖓᓱᓂᒃ ᓂᕈᐊᕈᓐᓇᕋᔭᖅᖢᑎᒃ ᑖᒃᑯᐊ 

ᖃᐅᔨᑦᑎᐊᕌᓪᓚᓚᐅᖅᑎᓪᓗᑕ ᐊᖏᒡᓕᒋᐊᕐᓂᖓᓂᒃ, 

ᐅᕝᕙᓘᓐᓃᑦ ᓴᓇᐅᔭᐅᒃᑲᓐᓂᕆᐊᖃᕐᓂᖓᓂᒃ, 

ᐅᕝᕙᓘᓐᓃᑦ ᓄᑖᓐᖑᕆᐊᖃᕐᓂᖓᓂ ᑖᒃᑯᐊ ᑕᕝᕙ 

ᐱᖓᓱᑦ ᒫᓐᓇ ᕿᒥᕐᕈᐊᖅᑕᐅᖕᒪᑕᓗ. 

 

ᐊᒻᒪ ᐅᖃᐅᑎᔪᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ, 

ᐃᒻᒪᖄ ᐅᖃᖅᑲᐅᑎᓪᓗᖓ ᐊᐃᐳᕈ 2017-ᒥᑦ. 

ᑖᓐᓇ ᖃᐅᔨᓴᕈᑎ ᓇᓕᐊᖕᓄᑦ ᐊᑲᐅᓂᖅᓴᐅᖕᒪᖔᑦ 

ᓇᓗᓇᐃᔭᑦᑎᐊᖅᑕᐅᓂᐊᕐᒪᑦ, 

ᐊᐃᐳᕈᖑᓚᐅᖅᑎᓪᓗᒍ ᑕᐃᒪ 

ᐅᖃᐅᑎᑦᑎᐊᕈᓐᓇᕋᔭᖅᑕᕋ ᒪᓕᒐᓕᐅᖅᑎᐅᖃᑎᒐ 

ᖃᓄᐃᓕᖓᓪᓚᕆᖕᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑎᑦᑏᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᒻᒪ ᐃᒡᓗᓕᒑᕐᔪᖕᒧ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᐊᐱᖅᑯᑦ 617 - 4(3): ᐳᔪᓕᕆᓂᖅ ᓄᓇᕗᒥ 

(ᓴᒻᒧᖅᑐᖅ, ᑖ) 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ 

ᐅᑉᓗᖃᑦᑎᐊᕆᑦᑎ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᓇ ᐊᐱᖅᑯᑎᒋᓂᐊᖅᑕᕋ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐅᖃᐅᓯᐅᓚᐅᖅᑎᓪᓗᒋᑦ ᐱᓇᓱᐊᕈᓯᐅᓚᐅᖅᑐᒥ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐃᒪᐃᓕᓚᐅᖅᓯᒪᔪᖅ, 

“ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

$2.5 ᒥᓕᐊᓂᒃ ᐊᕐᕌᒍ ᑮᓇᐅᔭᖅᑖᖅᑎᑕᐅᓂᐊᖅᑐᑦ 

ᐊᖅᑯᑎᕋᓛᓕᐅᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 

ᐳᔪᕐᓗᒃ ᑕᒪᓐᓇ ᓄᖑᔾᔫᒥᓂᐊᕐᒪᑦ.” ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᕐᓂᐊᖅᐸ ᖃᓄᖅ ᑖᓐᓇ $2.5 

ᒥᓕᐊᓐ ᐊᒡᒍᖅᑐᖅᑕᐅᓂᐊᕐᒪᖔᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐅᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᑕᒪᑐᒥᖓ 

ᐊᐱᖅᓱᕐᒪᑦ. ᐅᖃᖅᑎᑦᑎᔩ, ᑖᓐᓇ ᒫᓐᓇᐅᔪᒃᑯᑦ 

ᑲᑎᒪᓂᑦᑎᓐᓂ ᐅᑭᐅᖅ ᑲᑎᒪᓂᐅᔪᖅ. ᑖᓐᓇ ᑕᐃᒪ 

ᓇᓗᓇᐃᖅᐸᓪᓕᐊᓂᐊᓚᐅᕋᑦᑕ 

ᖃᓄᐃᓕᖓᓪᓚᕆᓐᓂᐊᕐᒪᖔᑦ ᑕᕝᕙᓂ. ᑖᒃᑯᐊ 

ᖃᓄᖅ ᐱᓕᕆᐊᖑᓂᐊᕐᓂᖓᓂᒃ ᑖᔅᓱᒥᖓ 

ᓴᖅᑭᑦᑎᒍᒪᓚᐅᕋᒪ. ᓱᓕ ᑖᓐᓇ ᐸᕐᓇᒃᑲᑦᑎᒍᑦ 

ᓇᓗᓇᐃᕐᕕᒋᓂᐊᖅᑕᕋᓗᐊᒃᑲ ᑕᕝᕙ ᐃᓪᓘᑉ 

ᐃᓗᐊᓂ ᖃᓄᐃᓕᖓᓂᐊᕐᓂᕆᔭᕗᑦ ᑕᕝᕙᓂ 

ᑲᑎᒪᑎᓪᓗᑕ ᓂᕆᐅᒍᒪᒐᓗᐊᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᓴᓂᕐᕙᐃᓯᒪᖕᒪᑕ 

ᑮᓇᐅᔭᓂᒃ ᕼᐊᒻᒪᓚᒃᑯᓐᓄᑦ ᐃᓕᓐᓂᐊᖅᑎᑦᑎᔩᑦ 

ᑎᒥᖁᑎᖏᓐᓄᑦ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ 

ᑕᒪᒃᑯᐊ ᐳᔪᕐᓗᐃᑦ ᖃᓄᖅ ᐱᖏᔾᔫᒥᓇᔭᕐᒪᖔᑦ. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕝᕕᐊ ᖃᐅᔨᓴᐃᕙᓪᓕᐊᔪᑦ  

ᓄᑖᓂᒃ ᐳᔪᕐᓄᑦ ᓄᖅᑲᖓᔾᔫᒥᐅᑎᒃᓴᓂᒃ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᖓ 

ᑕᒪᒃᑯᓂᖓ ᐱᒋᐊᖅᑎᑦᑎᔨᐅᖃᑦᑕᕐᓂᐊᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐅᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐅᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᖅᓱᒍ ᑖᓐᓇ 

ᑕᒪᑐᒥᖓ ᐊᐱᖅᓱᕐᒪᑦ. ᑖᓐᓇᐃᓛᒃ ᑐᓴᕐᓇᖅᑐᖅ 

ᑕᕝᕙᓂ ᑮᓇᐅᔭᖅᑐᕈᑎᑦᓴᓂ $2.5 ᒥᓕᐊᓐ 

ᕿᒥᕐᕈᓇᒍᑕᐅᔪᓂᒃ ᖃᐅᔨᓴᕈᑕᐅᔪᓂᒃ ᖃᓄᖅ 

ᐳᔪᕐᓗᖏᓐᓂᖅᓴᒥᒃ ᐆᒃᑐᖅᑐᖃᕈᓐᓇᕐᒪᖔᑦ ᑕᒫᓂ 

ᓄᓇᑦᑎᓐᓂ. ᑖᓐᓇ ᖃᐅᔨᓴᕈᑕᐅᓯᓐᓈᖃᑕᐅᓚᖓᔪᖅ 

ᑕᕝᕙᓂ ᐃᓗᐊᓃᖃᑕᐅᔪᖅ ᑕᒪᓐᓇ ᖃᐅᔨᓴᕐᓂᖅ.  

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᕐᒥ ᐊᐱᖅᑯᓯᕆᓂᐊᕋᑖᖅᑕᓐᓄᑦ 

ᑭᐅᒌᖅᑑᒐᓗᐊᖅ ᒥᓂᔅᑑᔪᖅ ᑭᓯᐊᓂ 

ᖃᓄᐃᑦᑐᓪᓚᕆᓐᓂᒃ ᐱᓕᕆᐊᔅᓴᓂᑦ ᐳᔪᕐᓗᓄᑦ 

ᐊᑐᖅᑕᐅᒍᓐᓇᖅᑐᓂᒃ ᐊᑐᕈᒫᖅᑲ ᑖᒃᑯᓇᓐᖓᑦ $2.5 

ᒥᓕᐊᔪᓂᒃ ᑕᒫᓂ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᔨᒃᑯᓐᓄᑦ ᒥᓂᔅᑐᔪᖅ, ᒥᔅ ᐃᐅᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐅᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᖅᑐᒍ ᑖᓐᓇ ᐊᐱᖅᓱᕐᒪᑦ 

ᑕᒪᑐᒥᖓ. ᑖᓐᓇ ᑮᓇᐅᔭᖅᑐᕈᑎᔅᓴᑎᓐᓂ ᑕᕝᕙᓂ 

ᑲᑎᒪᓂᑦᑎᓐᓂ ᐸᕐᓇᐅᑕᐅᓯᒪᒻᒪᑦ ᓱᓕ 

ᐊᖏᖅᑕᐅᓯᒪᓐᖏᒻᒪᑦ. ᐅᖄᓂᒍᓐᓇᖏᑦᑐᖓ 

ᖃᓄᓪᓚᕆᒃ ᐱᓕᕆᐊᕆᓂᐊᕐᒪᖔᑦᑎᒍᑦ 

ᓇᓗᓇᐃᖅᓯᒪᓪᓚᑦᑖᓕᕈᑦᑕ ᖃᐃᑕᐅᓂᐊᖅᑐᕐᖑᓇ 

ᐊᖏᖅᑕᐅᓂᐊᖅᑐᖅ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3359 

ᑕᒪᑐᒥᖓ ᐅᖃᕈᓐᓇᓕᑕᐃᓐᓇᕋᔭᖅᑐᒍᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 618 - 4(3): ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᓂᖓᓄᑦ ᒪᓕᒐᖅ ᐊᒻᒪᓗ 

ᓇᒻᒥᓂᓖᑦ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐃᑉᐸᔅᓵᓃᓛᒃ ᑕᐃᒫᒃ ᑎᑎᖅᑲᓂᒃ ᐊᓚᒃᑲᐃᓚᐅᕋᒪ 

ᑕᕝᕙᓂ ᑲᑎᒪᕕᑦᑎᓐᓄᑦ ᑖᒃᑯᓄᖓ 

ᑐᕌᖅᑎᑦᑎᓚᐅᖅᓯᒪᒐᒪ ᑎᑎᖅᑲᒧᑦ ᐊᕐᕌᓂ 

ᐅᐱᕐᖔᔅᓵᖅ ᑖᔅᓱᒧᖓ ᒥᓂᔅᑑᔪᒧᑦ 

ᐅᖃᐅᓯᓕᕆᔨᒃᑯᓐᓄᑦ. ᑖᒃᑯᐊ ᖃᖓᓕ ᒪᓕᒐᐃᑦ 

ᐊᑐᓕᓛᕋᓗᐊᖅᑲᑦ ᑖᒃᑯᐊ ᐊᑐᕆᐊᓖᑦ 

ᓇᒻᒥᓂᓕᓐᓄᑦ ᓇᓪᓕᐊᑐᐃᓐᓇᖅ ᑮᓇᐅᔭᓂᒃ  

ᑮᓇᐅᔭᓕᐅᕐᓂᐊᖅᑲᑦ ᒐᕙᒪᒋᔭᑦᑎᓐᓂ?  ᐅᖃᐅᓯᑦ, 

ᐃᓄᐃᑦ ᐅᖃᐅᓯᖏᓐᓂᑦ 

ᐊᑐᐃᓐᓇᖃᖃᑦᑕᕆᐊᖃᕐᖓᑕ ᐃᑲᔫᑎᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᖏᓐᓄᑦ. ᑖᓐᓇ ᓱᓕ ᒪᓕᒐᖅ 

ᑲᔪᓯᓯᒪᓐᖏᒻᒪᑦ.  

 

ᑖᓐᓇ ᑭᐅᓚᐅᖅᑐᓂ ᒥᓂᔅᑕᐅᔪᖅ ᑭᖑᓂᖓᒍᑦ 

ᑖᓐᓇᒎᖅ ᐄᐳᓪ 1−ᒥᒎᖅ ᑕᒫᓂ ᐊᕐᕌᒎᓂᐊᖅᑐᒥ 

ᐊᑐᓕᓛᕐᖓᑕ. ᑖᓐᓇ ᖁᕕᐊᓇᑦᑎᐊᖅᑐᖅ ᑕᐃᒪ 

ᐱᓂᐊᖅᑲᑦ, ᐃᓄᐃᑦ ᓄᓇᖓᓃᒃᑲᑦᑕ ᐊᒻᒪᓗ 

ᐃᓄᐃᑦ ᖃᓄᖅᑕᐅᖅ ᓇᒻᒥᓂᖅ 

ᒪᑭᒪᑎᑕᐅᓇᓱᒋᐊᖃᕐᖓᑕ ᐅᖃᐅᓯᒥᓂᒍᑦ, 

ᐅᖃᐅᓯᑯᓗᖏᓐᓄᑦ. ᑖᓐᓇ ᒥᓂᔅᑕ 

ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᖅᑲ ᑖᓐᓇ 

ᓱᓕᓪᒪᕆᒻᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ, 

ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᒋᔭᖓᓂᒃ. 

ᐅᖃᖅᑎᑦᓯᔨ, ᑖᓐᓇᐃᓛᒃ ᑐᑭᓯᑦᓯᐊᖅᖢᒍ 

ᐊᐱᖅᑯᑎᒋᓚᐅᖅᓯᒪᔭᖓ ᐊᒻᒪᓗ 

ᑭᐅᔾᔪᑎᒋᓚᐅᖅᓯᒪᔭᕋ ᑭᓯᐊᓂ ᐅᖃᖅᑎᑦᓯᔨ, 

ᐅᑉᓗᒥᒧᑦ ᑕᒪᓐᓇ ᐅᕙᒍᑐᐊᖅ  

ᐱᓕᕆᐊᕆᓐᖏᑎᓪᓗᑎᒍᑦ ᐊᓯᖏᑦ ᐱᓕᕆᕝᕖᑦ 

ᑕᒪᑦᓱᒥᖓ ᐱᓕᕆᖃᑎᒋᔭᕆᐊᖃᓪᓚᕆᒃᖢᑎᒍᑦ 

ᐊᒻᒪᓗ ᓱᓕ ᐅᕙᑉᑎᓐᓄᑦ ᐅᑎᖅᑎᓚᐅᓐᖏᖦᖢᑎᒍᑦ 

ᓱᓕ ᑖᑉᑯᐊ ᐱᓕᕆᐊᕆᔭᕗᑦ. ᑕᒪᓐᓇ ᐱᔾᔪᑎᒋᑉᓗᒍ 

ᐅᖃᖅᑎᑦᓯᔨ, ᑖᒻᓇ ᐃᓄᒃᑐᑦ ᑭᓯᐊᓂ ᐅᓇ ᓱᓇ, 

ᖃᐅᔨᒃᑲᐃᔾᔪᑎᒋᕙᕋ ᑖᓐᓇ ᑎᑎᕋᕐᓂᐊᖅᐸᕋ 

ᐅᑎᕐᕕᒋᓛᕐᓗᒍ, ᐅᑉᓗᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᑎᑎᕋᕐᓂᐊᕐᒪᒍ, 

ᑲᔪᓯᒋᐊᕐᓂᐊᕋᑦᑕ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 619 - 4(3): ᑐᐊᕕᕐᓇᖅᑐᓕᕆᓂᖅ 

ᓄᓇᕗᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᐊᐱᖅᑯᑎᒃᑲᓐᓂᕋ ᑖᒃᑯᓄᖓ ᒐᕙᒪᒃᑯᓐᓄᑦ 

ᓄᓇᓕᖕᓄᓗ ᐱᔨᑦᑎᖅᑐᓄᑦ.  

 

ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᑎᑎᖅᑲᓂᒃ 

ᓴᖅᑭᑦᑎᓚᐅᕐᒪᑦ ᐊᕐᕌᒍᑕᒫᖅᓯᐅᓂᒃ ᐅᓂᒃᑳᖏᑦ 

2015-16-ᒥ. ᑕᕝᕙᓂ ᐅᓂᒃᑳᕐᒥ ᐱᓕᕆᕝᕕᖓ 

ᓇᓗᓇᐃᖅᓯᓚᐅᕐᒪᑕ ᐋᖅᑭᒃᓯᓚᐅᕐᒪᑕᒎᖅ ᒐᕙᒪᒃᑯᑦ 

ᑖᒃᑯᓄᖓ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᕐᓂᒃ 

ᐱᓐᖑᖅᑎᑦᑎᔾᔮᓐᖏᒻᒪᑕ. ᑖᓐᓇ 

ᓱᕋᐃᓯᒪᑐᐃᓐᓇᕐᓂᐊᕐᒪᑕᒎᖅ ᒪᓕᒐᕐᒥ ᐅᓂᒃᑳᕐᓗ 

ᐅᖃᖅᓯᒪᒃᑲᓐᓂᕐᒪᑦ ᐅᑯᐊ ᒪᓕᒐᕋᓛᖏᑦ 

ᓴᖅᑭᑕᐅᔭᕆᐊᖃᕐᒪᑕ ᓱᓕ ᐱᖁᔭᐅᑉ ᐊᑖᓂ ᑖᒃᑯᐊ 

ᐱᒋᐊᖅᑕᐅᓚᐅᓐᖏᒻᒪᑕ ᓱᓕ. 

 

ᒥᓂᔅᑕ ᓇᓗᓇᐃᔭᖅᓯᒪᒃᑲᓐᓂᖅᑐᒥᒃ ᐅᓂᒃᑳᕈᓐᓇᖅᐹ 

ᖃᓄᐃᒻᒪᑦ ᑕᐃᒪᓐᓇ ᐋᖅᑮᓐᓂᕐᒪᖔᑕ ᑖᓐᓇ 

ᑐᐊᕕᕐᓇᖅᑐᓕᕆᓂᐅᑉ ᒪᓕᒐᖓ 

ᐊᑐᓕᖅᑎᑕᐅᔪᐃᓐᓇᐅᔾᔮᓐᖏᒻᒪᑦ ᒫᓐᓇᒃᑯᑦ ᐊᒻᒪ 

ᖃᖓᒃᑯᑦ ᐱᓕᕆᕕᖓ ᓂᕆᐅᒻᒪᖔᑕ ᒐᕙᒪᒃᑯᑦ 

ᐱᔭᕇᔭᖅᓯᒪᓕᕐᓂᐊᕐᒪᖔᑕ ᑖᓐᓇ ᒪᓕᒐᖅ 

ᐊᑐᓕᖅᑎᑦᑎᓂᐊᕐᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᔪᐊᔾ ᓴᕕᑲᑖᖅ. 

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑕᐃᒪ ᐱᔾᔪᑎᒋᔭᖓ ᑖᓐᓇ 

ᐊᑐᓕᖅᑎᑕᐅᓚᐅᓐᖏᓚᖅ ᐃᓚᖓ ᐱᖓᓱᓂᒃ ᓱᓕ 

ᓄᓇᓕᖕᓂ, ᒪᒥᐊᓇᖅ ᒪᕐᕉᒃ ᓄᓇᓖᑦ 

ᐱᓕᒻᒪᒃᓴᔭᐅᓯᒪᔫᒐᓗᐊᑦ ᑭᓯᐊᓂ ᐸᕐᓇᐅᑎᖏᑦ 

ᐊᑐᓕᖅᑎᑕᐅᓐᖏᒻᒪᑕ ᐊᒻᒪᓗ ᐊᑕᐅᓯᖅ 

ᐱᓕᒻᒪᒃᓴᔭᐅᔭᕆᐊᖃᖅᑕᖃᕐᒪᑦ ᓱᓕ. 

ᓂᕆᐅᒋᔭᕗᓪᓕ ᐱᓕᒻᒪᒃᓴᔭᐅᓂᐊᕆᐊᖓ 2017-ᒥ 

ᑕᒫᓂ. ᑕᐃᒪ ᑖᒃᑯᐊ ᓄᓇᓖᑦ ᐱᖓᓱᑦ 

ᐱᓕᒻᒪᒃᓴᓯᒪᓕᖅᐸᑕ ᐸᕐᓇᐅᑎᖃᓕᕐᓗᑎᒡᓗ ᑕᐃᓐᓇ 

ᐱᖁᔭᐅᑉ ᐃᓗᓕᖓ ᐊᑐᓕᖅᑎᑕᐅᓂᐊᖅᐳᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂᓗ 

2015-16 ᐊᕐᕌᒍᑕᒫᖅᓯᐅᑦ ᐅᓂᒃᑳᖓᓂ ᐱᓕᕆᕝᕕᒃ 

ᐅᖃᖅᓯᒪᓚᐅᕐᒪᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᖏᑦ  

ᐃᓇᖐᕙᓪᓕᐊᓯᖕᒪᑕᒎᖅ ᐱᑐᖃᐅᓂᖅᓴᓂᒃ 

ᓇᓃᓕᖅᐳᖔᕈᑎᓂᒃ ᐊᒻᒪᓗ ᖃᐅᔨᓴᕆᓪᓗᑕ 

ᐊᓯᖏᓐᓂᒃ ᑐᓴᐅᒪᔾᔪᑎᓂᒃ ᑖᒃᑯᐊ ᓄᑖᑦ 

ᐃᖅᑲᓇᐃᔭᐅᑏᑦ ᐊᑐᖅᑕᐅᔪᓐᓇᕐᒪᖔᑕ 

ᓄᓇᖃᖅᑐᓂ ᐊᑐᕆᐊᖃᕌᖓᑕ.  

 

ᒥᓂᔅᑕ ᐅᓂᒃᑳᕈᓐᓇᖅᐸ ᑖᒃᑯᐊ ᓄᑖᑦ ᑐᓴᐅᒪᔾᔪᑏᑦ 

ᐆᒃᑐᕋᖅᑕᐅᖕᒪᖔᑕ ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓇᖐᓂᐊᕋᑦᑕ ᐃᓚᖏᑦ 

ᓇᓃᓕᖅᐳᖔᕈᑏᑦ ᒪᑯᓄᖓ ᓄᑖᖑᓗᖓ 

ᒥᑭᓐᓂᖅᓴᐅᓪᓗᑎᒡᓗ ᑕᐃᒪᓐᓇᓗ ᑕᐃᒪᓐᓇᑦᑎᐊᖅ 

ᐊᖏᔫᑕᐅᓂᖅᓴᒥᑦ ᐱᑐᖃᖅᑎᑐᑦ.  

 

ᐃᖅᑲᐃᑎᒋᐊᕈᒃᑭᖃᐃ ᑕᖅᑲᒃᑯᐊ ᓈᓚᐅᑎᑦ, 

ᐊᐅᓪᓚᕐᓂᐊᕈᔅᓯ ᑕᖅᑲᐅᖓ ᓇᓃᓕᖅᐳᖔᕈᑎᓂᒃ 

ᓇᒃᓴᖅᐸᒡᓗᓯ ᑕᕝᕙᓐᖓᑦ  

ᐆᒪᔪᓕᕆᔨᒃᑯᖏᓐᓂᑦ ᐅᕝᕙᓘᓐᓃᑦ ᕼᐋᒻᓚᒃᑯᓐᓂᑦ, 

ᐸᓖᓯᒃᑯᓐᓂᓪᓘᓐᓃ. ᑖᒃᑯᐊᓕ ᓄᓇᓕᓕᒫᓂᑦ 

ᐊᑐᐃᓐᓇᐅᑎᑕᐅᖕᒪᑕ ᐊᑭᖃᕋᑎᒃ. ᑕᐃᒪᓕ 

ᓈᒻᒪᖏᔾᔪᑎᖃᕈᑎᒃ ᓄᓇᓕᖕᓂᑦ ᓇᓃᓕᕌᖓᒥᒃ 

ᓇᓗᓕᕈᑎᒃ ᖃᐅᔨᒪᒐᔭᖅᑐᒍᑦ ᓇᒦᒻᒪᖔᑕ. ᓱᓇ 

ᐊᔪᕐᒪᖔᖅ ᖃᐅᔨᑦᑕᐅᑎᒋᓇᔭᓐᖏᑦᑐᒍᑦ ᑭᓯᐊᓂ 

ᖃᐅᔨᒐᔭᖅᑐᒍᑦ ᓇᒦᒻᒪᖔᑕ ᓱᒃᑲᓂᖅᓴᐅᓪᓗᓂᓗ 

ᐊᑭᑭᓐᓂᖅᓴᐅᓪᓗᓂᓗ ᐊᐃᔭᐅᖁᓗᒋᑦ. 

 

ᐊᐃᑉᐹᓄᓪᓗ ᐊᐱᖅᑯᑎᒋᔭᖓᓄᑦ ᓄᑖᓂᒃ 

ᑕᒻᒪᔭᐃᒃᑯᑎᓂᒃ, ᐆᑦᑐᕋᐃᕙᓪᓗᐊᔪᒍᑦ ᓱᓕ ᓲᕐᓗ 

ᑕᐃᒃᑯᐊ ᓇᕿᑦᑕᒐᓖᑦ ᐊᐅᓪᓚᖅᓯᒪᓗᓂ ᓄᓇᒥ 

ᐊᑐᖅᑕᐅᒍᓐᓇᖅᑐᑦ. ᖃᖓᑦᑕᖅᑎᑕᐅᓯᒪᔪᖅᓯᐅᑎᓂᒃ 

ᐅᖄᓚᐅᑎᓂᒃ ᐱᑕᖃᐃᓐᓇᓂᐊᖅᑑᒐᓗᐊᖅ, ᑭᓯᐊᓂ 

ᐊᓯᑦᑕᖃᕐᒥᒻᒪᑦ ᓇᕿᑦᑕᒐᕐᓂᒃ ᐅᖄᓚᐅᑎᕋᓛᓂᒃ 

ᐊᓯᖏᓐᓄᓪᓗ ᐊᑐᖅᑕᐅᔪᓐᓇᖅᑐᓂᒃ. ᑕᒪᒃᑯᐊ 

ᐊᑐᕋᔅᓴᐅᑦᑎᐊᖅᐸᑕ ᐱᐅᓂᖅᓴᐅᓗᑎᓪᓗ, 

ᐃᓚᒋᔭᐊᖃᓯᐅᔾᔭᐅᓂᐊᖅᐳᑦ ᐊᑐᖃᑦᑕᖅᑕᑎᓐᓄᑦ 

ᐊᓯᐅᑦᑕᐃᓕᒍᑎᐅᔪᓐᓇᕋᔭᖅᑐᓂᒃ ᑕᖅᑲᒃᑯᓄᖓ  

ᑐᐊᕕᕐᓇᖅᑐᖃᖅᑕᐃᓕᖁᓪᓗᒋᓪᓗ. ᓄᑖᓂᒃ 

ᕿᓃᓐᓇᖅᑐᒍᑦ ᐊᑐᐃᓐᓇᕈᖅᐸᓪᓕᐊᓂᖏᑦ 

ᒪᓕᓪᓗᒋᑦ ᓲᖃᐃᒻᒪ ᐱᐅᓛᒥᒃ ᐱᔨᑦᑎᕋᕈᒪᒐᑦᑕ 

ᓄᓇᕗᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᓯᒪᖕᒥᖕᒪᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᔨᒃᑯᑦ 

ᑖᒃᑯᓂᖓ ᑐᓴᕈᑎᖃᖅᐸᓪᓕᐊᔪᓂᒃ ᑖᒃᑯᐊ 

ᕿᓂᖅᑐᓂᒃ ᐱᓕᒻᒪᒃᓴᐅᑏᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᑖᒃᑯᐊ ᑐᒪᕈᑎᖃᖅᐸᓪᓕᐊᒍᑏᑦ 

ᖃᓄᐃᑦᑑᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ,  ᑐᓴᕈᑎᖃᖅᐸᓪᓕᐊᒍᑏᑦ 

ᖃᕋᓴᐅᔭᖅᑎᒎᕐᓂᐊᖅᑐᒃᓴᐅᒥᖕᒪᑕ. ᑕᐃᒃᑯᐊ 

ᑕᐃᒪᐃᑦᑑᓂᐊᖅᑐᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᐸᓪᓕᐊᔾᔪᑎᑦ ᑕᒪᒃᑯᐊ ᓄᐊᑦᑎᔪᐃᑦ 

ᐃᓗᓕᖃᒡᒐᖅᑐᒻᒪᕆᐅᓲᖑᖕᒪᑕ. ᖃᓄᐃᑦᑐᓂᒃᑭᐊᖅ 

ᐃᓗᓕᖃᕐᓂᐊᖅᑑᒐᓗᐊᖅ. ᑭᓇᐅᕙ, ᖃᓄᕐᓗ 

ᐱᒍᓐᓇᖅᓯᔭᐅᓯᒪᕙ, ᑭᓱᒧᓪᓗ ᐊᑑᑎᖃᓚᐅᖅᐹᑦ, 

ᐱᓕᒻᒪᒃᓴᐃᔭᐅᑎᑕᐅᓂᐊᕐᓗᓂ 

ᐊᑕᐅᓯᐊᑐᐃᓐᓇᕐᓂᐊᕐᒪᑦ ᐅᕝᕙᓘᓐᓃᑦ 

ᑲᔪᓯᒃᑲᓐᓂᕆᐊᖃᕋᔭᕐᒪᖔᑦ.  

 

ᐄ, ᐊᒻᒪᓗ ᑖᓐᓇ ᑐᓴᕈᑎᖃᖅᐸᓪᓕᐊᒍᑎᒃ ᑖᒃᑯᐊ 

ᐃᓕᓐᓂᐊᖅᓯᒪᔪᑦ. ᐱᓕᒻᒪᒃᓴᐃᓯᒪᔪᑦ ᕿᓂᕐᓂᕐᒥᑦ 

ᐃᓕᓴᕆᔪᓐᓇᖃᑦᑕᕐᓂᐊᕋᑦᑎᒍ ᐱᓕᒻᒪᒃᓴᖅᓯᒪᓂᕐᒥᑦ 

ᑎᒍᒥᐊᖅᑕᖏᓐᓄᑦ ᐊᒻᒪᓗ ᐃᑲᔫᑎᖃᕐᓂᐊᕐᒥᖕᒪᑦ 

ᐅᕙᑦᑎᓐᓄᑦ ᐸᕐᓇᒍᓐᓇᖁᓪᓗᑕ ᓄᓇᕗᒻᒥ 

ᐸᕐᓇᒍᑎᓕᖕᓂᑦ.  

 

ᑖᓐᓇ ᐊᓯᔾᔨᖅᐸᓪᓕᐊᖏᓐᓇᐅᔭᕐᓗᓂ 

ᑎᑎᕋᖅᑕᐅᓯᒪᒐᔭᕐᒪᑦ. ᑕᒪᒃᑯᐊ ᕿᓂᖅᑏᑦ 

ᐊᑭᓕᖅᓱᖅᑕᐅᓇᑎᒃ ᐊᓯᔾᔨᖅᐸᓪᓕᐊᖕᒥᖕᒪᑕ 

ᐃᓚᖏᓪᓗ ᑕᖃᕙᒃᑐᑎᒃ. ᓄᓇᓕᓕᒪᓂᑦ ᑕᐃᒪ 

ᐊᑭᓕᖅᓱᖅᑕᐅᓇᑎᒃ ᐱᓕᕆᔨᖃᐅᕋᑦᑕ 

ᑖᒃᑯᓂᖓᑦᑕᐃᓐᓈᖅᐸᒃᑐᑎᒃ ᐃᓚᖏᑦ. ᓄᓇᓖᑦ 

ᐃᓚᖏᓪᓗ ᐊᓯᔾᔨᖅᐸᓪᓕᐊᕙᒃᑐᑎᒃ. ᑖᓐᓇ 

ᐊᑐᖅᑕᐅᒐᔭᖅᑐᖅ ᑖᒃᑯᐊ ᑐᓴᐅᒪᑎᑦᑎᔨᒋᔭᕗᑦ 

ᓄᑖᖑᐃᓐᓇᕋᔭᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 620 - 4(3): ᒥᖅᑯᓕᓐᓂᒃ 

ᐅᓯᔾᔪᑎᖏᓐᓄᑦ ᐃᑲᔫᑎᒧᑦ ᐆᑦᑐᕋᐅᑎᒃ 

(ᒥᑭᓐᖑᐊᖅ) 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᒥᓂᔅᑕᒧᑦ ᑐᕌᖅᑎᑕᕋ ᐊᕙᑎᓕᕆᓂᕐᒧᑦ.  

 

ᒥᓂᔅᑕ ᐱᓇᓱᐊᕈᓯᐅᕋᑖᖅᑐᒥᑦ 

ᐅᖃᐅᓯᖃᕋᑖᓚᐅᕐᒪᑦ ᒥᖅᑯᓕᖕᓂᒃ. ᑖᒃᑯᓂᖓ 

ᒥᖅᑯᓕᖕᓂᒃ ᐃᑲᔪᖅᑕᐅᔾᔪᑎᓂᒃ ᐅᓯᔭᐅᔾᔪᑎᖏᓐᓂᑦ. 

ᒪᑯᓂᖓ “ᐸᓂᖅᑎᑕᐅᓯᒪᓐᖏᑦᑐᓄᑦ ᐊᒪᕈᕋᔭᖕᓄᑦ 

ᑕᒪᒃᑯᓄᖓ ᒥᖅᑭᕆᕕᓕᔨᖕᓄᑦ ᑕᒫᓃ ᖃᓪᓗᓈᑦ 

ᓄᓇᖓᓐᓃᑦᑐᓄᑦ.”  

 

ᐅᖃᖅᑏ, ᑕᐃᒪ ᐅᖃᐅᓯᕐᓂᑦ ᒥᓂᔅᑕ ᐅᖃᓚᐅᕐᒪᑦ 

ᑖᓐᓇᒎᖅ ᐱᒋᐊᕈᑕᐅᔪᖅ ᐃᑲᔫᑕᐅᓂᐊᕐᒪᑦ 

ᐱᓕᕆᕝᕕᖕᒧᑦ ᐋᖅᑭᒃᓯᔾᔪᑕᐅᓗᓂ ᖃᓄᖅ 

ᐊᑐᓕᖅᑎᑕᐅᓂᐊᕐᒪᖔᑦ ᑭᒃᑯᓕᒫᓄᑦ ᑐᕌᖓᓗᒍᑦ.  

 

ᒥᓂᔅᑕ ᑐᑭᓯᓇᖅᓯᑎᑦᑎᔪᓐᓇᖅᐹ ᑖᓐᓇ 

ᐱᑕᖃᕐᒪᖔᑦ ᐱᓕᕆᕝᕕᖓᑦ ᐸᕐᓇᐸᓪᓕᐊᒻᒪᖔᑕ 

ᐊᑐᓕᖅᑎᑦᑎᓂᕐᒥᒃ ᐊᔾᔨᑲᓴᖏᓐᓂᒃ ᑖᒃᑯᐊ 

ᐃᑲᔫᑎᒋᔭᐅᓂᐊᖅᑐᓂᒃ ᐊᐅᓪᓚᖅᑎᑕᐅᔾᔪᑎᖏᓐᓄᑦ 

ᐊᓯᖏᓐᓄᑦ, ᓲᕐᓗ ᖃᕐᕕᒑᕐᔪᕋᔭᐃᑦ, ᐊᑦᑕᕋᔭᕐᓂᒃ 

ᓇᓄᕋᔭᓂᓪᓗ ᐊᒻᒪᓗ ᐄᖑᒍᓂ, 

ᓇᓗᓇᐃᖅᓯᔪᓐᓇᖅᐹ ᖃᖓ ᓂᕆᐅᒋᔭᖃᕐᒪᖔᑦ  

ᐅᓯᔭᐅᔾᔪᑎᖏᓐᓄᑦ ᐃᑲᔫᑎᓄᑦ ᐱᓕᕆᐊᒃᓴᓂᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᔫ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᒃ. ᑕᐃᒪ ᒫᓐᓇ 

ᑐᕌᖅᑎᑕᕗᑦ ᑕᒪᒃᑯᐊ ᐊᒪᕈᕐᓄᑐᐊᖅ. ᑐᕌᖅᑎᑕᕗᑦ 

ᐱᒋᐊᕈᑎᑐᐃᓐᓇᐅᓪᓗᓂ. ᑖᓐᓇ 

ᐊᖏᒡᓕᒋᐊᖅᑎᑦᑕᕆᐊᖃᕐᒪᖔᑦᑎᒍ ᒪᑯᓄᖓ 

ᐊᓯᖏᓐᓂᒃ ᖃᕐᕕᒑᕐᔪᐃᑦ, ᐊᑦᑕᕋᔭᐃᑦ, ᓇᓄᕋᔭᐃᑦ, 

ᑎᕆᒐᓂᐊᔭᐃᑦ ᖃᓄᐃᑦᑐᑐᐃᓐᓇᕐᓄᑦ. ᑖᓐᓇ 

ᐊᐅᓚᑕᐅᓂᐊᖅᑐᖅ ᑕᐃᒪ ᓈᒻᒪᖏᓐᓂᖅᐸᑦ 

ᐊᖅᑭᒃᓱᕈᓐᓇᕐᓂᐊᕋᑦᑎᒍ ᑭᒃᑯᓕᒫᓄᑦ 

ᑐᕌᖓᔭᓐᓂᖓ ᑲᔪᓯᑦᑎᐊᖅᐸᑦ. ᑖᓐᓇ 

ᐱᒋᐊᖅᑎᑐᐃᓐᓇᕐᒪᑦ ᖃᐅᔨᔾᔪᑎᒋᔪᓐᓇᕐᓂᐊᕋᑦᑎᒍ 

ᐊᓯᖏᓐᓄᑦ ᑖᔅᓱᒧᖓ ᐊᒪᕈᔭᐃᑦ.  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᖃᐅᔨᒪᓂᐊᕐᒪᑕ ᑕᖅᑲᒃᑯᐊ ᓈᓚᒃᑐᑦ ᐅᓪᓗᒥ. 

ᒥᓂᔅᑕ ᐅᖃᐅᔾᔨᔪᓐᓇᖅᐸ ᐅᕙᑦᑎᓐᓂ ᓇᓕᐊᒃ 

ᑲᒻᐸᓂᐅᔪᑦ ᑎᒥᐅᔪᓪᓘᓐᓃᑦ ᐱᓕᕆᕝᕕᖓ 

ᐱᓕᕆᖃᑎᖃᖃᑦᑕᖅᓯᒪᕙᑦ ᑕᒪᓐᓇ 

ᐱᓕᕆᔭᐊᖁᓪᓗᒍ ᓯᕗᓪᓕᖅᐹᒥ ᐱᓕᕆᐊᖑᔪᖅ 

ᐱᑕᖃᖅᐸᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᖃᑎᖃᖅᓯᒪᓐᖏᑦᑐᒍᑦ 

ᓱᓕ ᑲᒻᐸᓂᐅᔪᒥᒃ. ᑲᔪᓯᑎᓐᓇᓱᒃᑕᕗᑦ ᑖᓐᓇ 

ᐱᓕᕆᐊᖅ. ᐃᑲᔫᑎᒋᓇᓱᖕᒪᑦ ᐊᖑᓇᓱᒃᑎᓂᒃ 

ᐊᐅᓪᓚᖅᑎᑦᑎᓇᓱᒃᑎᓪᓗᒋᑦ ᓂᐅᕐᕈᑎᒋᓇᓱᒃᑕᒥᓂᒃ.  

ᑖᒃᑯᐊ ᐃᑲᔫᑎᒃᓴᓕᐊᖑᓯᒪᓐᖏᒻᒪᑕ ᒥᖅᑯᓕᕆᔨᒧᑦ, 

ᑕᐃᒪ ᑖᒃᑯᓄᖓ ᐅᑎᖅᑎᓇᓱᖕᓂᕐᒥᒃ. ᑭᓯᐊᓂ 

ᐃᑲᔫᑎᓇᓱᖕᒪᑦ ᐊᖑᓇᓱᒃᑎᓄᑦ 

ᐊᐅᓪᓚᖅᑎᑦᑎᓇᓱᒃᑎᓪᓗᒋᑦ ᓂᐅᕕᕋᓱᒃᑐᓄᑦ 

ᒥᖅᑯᓕᖕᓂᒃ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓇᓱᐊᕈᓯᐅᓚᐅᖅᑐᒥᒃ ᐅᖃᐅᓯᕆᔭᖓᓂ ᒥᓂᔅᑕ 

ᐅᖃᓚᐅᕐᒪᑦ ᑖᓐᓇᒎᖅ ᐱᒋᐊᓐᖓᐅᑎᖓᑦ 

ᑲᔪᓯᓂᐊᕐᒪᑦ ᒫᑦᓯ 31, 2018-ᒧᑦ ᑎᑭᓪᓗᒍ. 

ᐅᖃᖅᑏ, ᑖᓐᓇ ᐱᓕᕆᕝᕕᖓ ᖁᔭᒋᕙᕋ ᑖᔅᓱᒥᖓ 

ᐊᑐᓕᖅᑎᑦᑎᖕᒪᑦ ᐱᒋᐊᓐᖓᐅᑎᒥᒃ. ᑖᒃᑯᐊᓗ 

ᐊᖑᓇᓱᒃᑐᐃᑦ ᑕᒫᓂ  

ᓄᓇᕗᓕᒫᒥ ᓂᕆᐅᒋᔭᖃᑦᑎᐊᖅᐳᑦ ᑖᒃᑯᓂᖓ 

ᖃᓄᖅ ᓴᖅᑭᑉᐸᓪᓕᐊᔪᓂᒃ ᑕᕝᕙᓂ ᐱᓕᕆᐊᒥᒃ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᐱᓕᕆᕝᕕᖓ ᐅᓂᒃᑳᒥᒃ 

ᐱᕙᒌᔭᐃᖁᓗᒍ ᑖᔅᓱᒥᖓ ᐱᓕᕆᐊᕐᖓᐅᑕᐅᔪᒥᒃ 

ᖃᓄᐃᓕᖓᖕᒪᖔᑦ ᓴᖅᑭᑕᐅᓂᐊᕐᓗᓂ 

ᒪᓕᒐᓕᐅᕐᕕᖕᒥ ᐱᔪᓐᓇᖅᓯᑐᐊᕈᑎᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᓕᕆᐊᕐᖓᐅᑕᐅᔪᖅ 

ᐱᔭᕇᖅᐸᑦ ᓴᖅᑭᑦᑎᓛᖅᐳᒍᑦ ᐃᒪᓐᓇ 

ᓴᖅᑭᒃᑲᔭᕐᒪᖔᑦᑎᒍ ᓇᓗᔪᖓ. 

ᐅᖃᖅᓯᒪᔪᓐᓇᓐᖏᑦᑐᖓ. ᑖᒃᑯᐊ ᖃᐅᔨᔭᕗᑦ 

ᕿᒥᕐᕈᔭᐅᓂᐊᖅᑐᑦ ᑕᑯᓇᒃᑕᐅᓂᐊᖅᑐᑦ. ᑕᐃᒪᓕ 

ᑲᔪᓯᒐᔭᖅᑰᔨᒐᒃᑯ ᑲᔪᓯᑦᑎᐊᕐᓂᐊᖅᑐᒃᓴᐅᔪᒃ 

ᓂᕆᐅᒋᔭᒃᑯᑦ. ᑲᔪᓯᒋᐊᕐᓗᒍᓗ ᐊᖏᒡᓕᒋᐊᕐᓗᒍ. 

ᑕᐃᒪᓕ ᑖᓐᓇ ᓯᕗᓪᓕᐹᖅᓯᐅᑕᐅᔪᖅ ᐱᔭᕇᖅᐸᑦ  

ᑎᑎᖅᑲᓕᔭᓕᕈᒪᓗ ᒫᑦᓯ 2018 ᑭᖑᓂᖓᒍᑦ 

ᑐᓴᖅᑎᓐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᐱᕕᖃᕈᓐᓃᕐᒪᑦ. ᑲᑎᒪᔾᔪᑎᒃᓯᖕᓄᑦ ᐅᑎᕐᓗᑕ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 8. ᑭᐅᔾᔪᑏᑦ 

ᑎᑎᖅᑲᑎᒍᑦ ᐊᐱᖅᑯᑎᓂᒃ. 9. ᑭᐅᔾᔪᑏᑦ 

ᐊᑎᓕᐅᖅᑕᐅᓯᒪᔪᓄᑦ ᑐᒃᓯᕋᐅᑎᓄᑦ. 10. ᑭᐅᔾᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ ᐅᖃᐅᓯᐅᓚᐅᖅᑐᓄᑦ. 11. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 12. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. 13. ᐅᓂᒃᑳᑦ 

ᑲᑎᒪᔨᕋᓛᓂᒃ ᒪᓕᒐᒃᓴᓄᑦ ᐊᓯᖏᓐᓄᓪᓗ ᐱᔭᒃᓴᓄᑦ. 

14. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᕐᒧᑦ ᐋᓕᒃᓵᓐᑐ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 260 - 4(3): 

ᐃᓱᓕᒃᓯᔪᐃᑦ ᓄᓇᐅᑉ ᐊᑖᓂ 

ᐅᔭᕋᕐᓂᐊᓂᕐᒧᑦ ᐃᓕᓐᓂᐊᕈᑎᒥᒃ 

(ᓴᒻᒧᖅᑐᖅ, ᐋ) 

ᐋᓕᒃᓵᓐᑐ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᕝᕙᓂ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ 

ᐅᓪᓗᒥᒃᑲᓐᓂᖅ ᐅᐱᒍᓱᖅᑲᐅᒐᒪ ᑖᒃᑯᓄᖓ 

ᐱᔭᕇᖅᓯᓚᐅᖅᑐᓄᑦ ᓄᓇᕗᑦ ᓯᓚᑦᑐᖅᓴᕐᕕᖓᓂ 

ᓄᓇᐅᑉ ᐊᑖᓂ ᐅᔭᕋᓐᓂᐊᕆᐅᖅᓴᔪᓂᒃ.  

 

ᑖᓐᓇ ᐊᔾᔨᓐᖑᐊᖅ ᓴᖅᑭᑦᑐᒪᒐᒃᑯ 

ᐱᔭᕇᖅᓯᓚᐅᖅᑐᓄᑦ ᐃᓕᓴᐃᔨᖓᓄᓪᓗ 

ᐅᐱᒋᑦᑎᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᐃᑦ 

ᓴᖅᑭᑕᐅᓂᖏᑦ. 15 ᑐᓴᖅᑎᑦᑎᓂᖅ 

ᐱᖁᔨᕗᖔᕈᑎᓂᒃ. 16 ᐱᖁᔨᕗᖔᕈᑎᓂᒃ 

ᑐᓴᖅᑎᑦᑎᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᓐᓂᒃ ᒪᓕᒐᒃᓴᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑮᑦ ᐱᑕᓴᓐ. 

 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᒧᑦ ᑖᒃᓰᔭᕐᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᖕᓂᒃ ᐱᖁᔨᕗᖔᖅᑎᑦᑎᕗᖓ, 

ᑐᓴᖅᑎᑦᑎᕗᖓ ᓯᕗᓪᓕᖅᐹᒥ ᑐᓴᖅᑎᑦᑎᕗᖓ 

ᐊᐃᑉᐹᓂᒃ ᕕᕝᕗᐊᕆ 28, 2017, ᒪᓕᒐᒃᓴᖅ 36, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒥ ᑖᒃᓯᔭᕐᓂᕐᒧᑦ 

ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ.  

 

ᐊᒻᒪᓗ ᐊᐃᑉᐹᓂ ᕕᕝᕗᐊᓕ 28-ᖑᓕᖅᐸᑦ ᐅᖃᖅᑏ 

2017 ᒪᓕᒐᒃᓴᖅ 42, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᒧᑦ ᑖᒃᓰᔭᕐᓂᕐᒧᑦ 

ᒪᓕᒐᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 17 ᐱᖁᔨᕗᖔᕈᑏᑦ. 18. 

ᓯᕗᓪᓕᖅᐹᖅ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖓ. 19. 

ᐊᐃᑉᐹᓂ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ. 20. 

ᐃᓱᒪᒃᓴᖅᓯᐅᕈᑕᐅᔪᑦ ᑲᑎᒪᑐᐃᓐᓇᕐᓗᑕ ᒪᓕᒐᒃᓴᐃᑦ 

ᐊᓯᖏᓪᓗ, ᒪᓕᒐᒃᓴᐃᑦ 32, 33, 34 ᐊᒻᒪᓗ 35, 

ᒥᔅᑕ ᐋᖁᐊᖅ ᐃᒃᓯᕙᐅᑕᕐᒦᓪᓗᓂ.  

 

ᐱᔪᓐᓇᖅᑎᑕᐅᓂᕋ ᐱᖁᔨᕗᖔᕈ 41-4(3) 

ᒪᓕᓪᓗᒍ, ᑖᒃᑯᐊ ᑲᑎᒪᑐᐃᓐᓇᕐᓂᕐᒥ ᓇᖕᒥᓂᖅ 

ᐅᓂᒃᑳᓚᐅᓐᖏᓐᓂᕐᒥᓂᒃ.  

 

ᑕᐃᒪ ᑕᕝᕗᓐᖓᓚᐅᓐᖏᓐᓂᑦᑎᓐᓂ ᑲᑎᒪᓂᕐᒧᑦ, 20 

ᒥᓂᑦ ᓄᖅᑲᖓᑲᐃᓐᓇᕐᓂᐊᖅᐳᒍᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:22ᒥ ᑲᑎᒪᑐᐃᓐᓇᓂᕐᒧᓪᓗ 

ᑲᔪᓯᓪᓗᑎᒃ 15:44ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓄᐃᑦ, ᒪᓕᒐᓕᐅᖅᑎᐅᖃᑎᒃᑲ.  

 

ᐅᓪᓗᑐᐃᓐᓇᐅᑎᓪᓗᒍ ᑕᕝᕙᓃᓚᐅᕋᑦᑕ 

ᒪᑉᐱᒐᖓᓂᑦ 5, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒪᒥᐊᓇᖅ.  

 

ᑲᑎᒪᓂᖅ ᑖᓐᓇ ᐱᒋᐊᖁᔭᕋ. ᓯᕗᕙᓯᓗᐊᓕᕐᓂᕋᒪ. 

ᑲᑎᒪᑐᐃᓐᓇᕐᒥᑦ ᐅᑯᐊ ᐱᓕᕆᐊᔅᓴᕗᑦ, ᒪᓕᒐᒃᓴᐃᑦ 

32, 33, 34 ᐊᒻᒪ 35. ᑲᑎᒪᔨᕋᓛᑦ ᖃᓄᐃᒍᒪᕙᑦ? 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᑐᐃᓐᓇᕈᒪᔪᒍᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᓂᕆᓚᐅᖅᑕᑎᓐᓂᑦ ᑮᓇᐅᔭᖅᑐᕈᑎᔅᓴᖏᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᐱᕕᔅᓴᖃᕈᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᓂᐊᕐᒥᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᓐᓇ ᒪᓕᒐᒃᓴᖅ 34 

ᓯᕗᓪᓕᐅᓂᐊᕐᓗᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇᓕ 

ᑕᐃᒪ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓ 

ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖏᓐᓂᑦ 

ᓴᓂᓕᖃᕈᒪᓂᐊᕐᒪᖔᖅ ᑕᕝᕙᓃᑎᓪᓗᒍ, ᒥᓂᔅᑕ?  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐄ, ᑲᑎᒪᔩᑦ ᓈᒻᒪᓴᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᔩᑎᒍᑦ): ᑲᑎᒪᔩᑦ ᐊᖏᖅᑭᓰ 

ᒥᓂᔅᑕ ᐃᖅᑲᓇᐃᔭᖅᑎᖏᑦ ᓴᓂᐊᓃᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᒥᓂᔅᑕᐅᑉ ᓴᓂᐊᓅᕈᑎᑲᐃᓐᓇᓚᐅᕐᒥᒃᑭ.  

 

ᖁᔭᓐᓇᒦᒃ. ᑲᑎᒪᔾᔪᑎᓂᑦ 

ᑎᑎᕋᖅᑕᐅᒍᓐᓇᓂᐊᕐᖓᑦ, ᒥᓂᔅᑕ 

ᓇᓗᓇᐃᕈᓐᓇᖅᑭᒋ ᐃᖅᑲᓇᐃᔭᖅᑎᑎ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐅᔨᒪᑦᑎᐊᓕᖅᑕᓯ ᑐᖏᓕᕋ, 

ᑳᓖᓐ ᓯᑖᒃᓕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᑉ ᑐᖏᓕᖓ, ᐊᒻᒪ ᓴᐅᒥᓐᓂ ᑭᐅᕋᓐ 

ᖃᓪᓗᓈ, ᑖᓐᓇ ᐃᓅᓯᖃᑦᑎᐊᓂᕐᒧᑦ ᑲᒪᔨᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 

ᑲᑎᒪᓂᑦᑎᓐᓄᑦ. ᑭᖑᓪᓕᖅᐹᒥ ᐅᕙᓃᑎᓪᓗᑕ H-5 

ᒪᑉᐱᒐᖓᓃᔪᒐᑦᑕ, ᐋᓐᓂᐊᖃᕐᓇᓐᖏᑦᑐᓕᕆᔪᑦ. 

ᒥᔅᑕ ᐅᑲᓕᖅ, ᑭᖑᓪᓕᐅᔪᔪᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᓐᖓᓱᒃᑲᓐᓂᕆᔅᓯ ᑕᒫᓂ. ᑕᐃᒪᐃᓛᒃ ᑖᒃᑯᓂᖓ 

ᑲᒪᑎᓪᓗᑕ ᖃᐅᔨᓴᕆᐊᒃᑲᓐᓂᕋᓱᓚᐅᕋᒃᑭ ᑖᒃᑯᐊ 

ᐸᕐᓇᐅᑎᖏᓐᓂ ᖃᓄᐃᓕᐅᖅᐸᓪᓕᐊᓯᒪᒻᒪᖔᑕ 

ᑕᒪᑐᒧᖓ ᐳᕙᓪᓗᓂᕐᒧᑦ, ᑖᒃᑯᐊ 

ᐃᖅᑯᓪᓕᐅᑎᐅᓯᒪᓐᖏᑎᐊᕐᖓᑕ ᐸᕐᓇᐅᑎᖏᓐᓄᑦ. 

ᖃᓄᐃᓕᖓᓕᕐᒪᖔᑕ ᑖᓐᓇ ᓯᕗᓪᓕᖅᐹᒥ 

ᐊᐱᕆᔪᑎᒋᑲᐃᓐᓇᕈᒪᔭᕋ, ᓄᖑᔫᒥᓯᒪᓕᖅᑲᑕ 

ᑕᒪᓐᓇ ᐳᕙᓪᓗᓐᓂᖅ ᓄᓇᕗᑦᒥ, 

ᖃᓄᐃᓕᖓᓕᕋᓗᐊᖅᑭᑕ ᑕᒪᑐᒪ ᒥᔅᓵᓄᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐳᕙᓪᓗᖃᑦᑕᕐᓂᖅ ᐱᔾᔪᑎᒋᓪᓗᒍ ᓱᓕ 

ᐃᓱᒫᓗᓇᖅᑐᖅ ᓄᓇᕘᒥ, ᐊᒻᒪ ᐱᕙᓪᓕᐊᔪᒃᑯᑦ 

ᐅᓂᒃᑳᕆᔭᐅᖃᑦᑕᓚᐅᕐᖓᑦ 

ᓴᖅᑭᔮᖅᑎᑕᐅᒋᐊᒃᑲᓂᖅᑐᓂ.  

ᑕᐃᒃᑯᐊ ᐳᕙᓪᓗᒃᑐᐃᑦ ᒪᓕᑦᑎᐊᖃᑦᑕᖁᔭᐅᔪᐃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐅᖃᐅᔾᔪᖅᑕᐅᓯᒪᓂᕐᒥᓂ. ᑕᐃᒪ 

ᐃᓅᒍᓐᓃᕈᑕᐅᒍᓐᓇᕐᖓᑦ.  

 

ᖃᐅᔨᒪᒋᐊᖃᖅᑐᐃᑦ ᒪᓕᒐᓕᐅᖅᑏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᒐᓱᒻᒪᑕ 

2015-16-ᒥᑦ ᑕᕝᕙᓂ 

ᓇᓗᓇᐃᖅᑐᐃᑦᑎᐊᕐᓂᖅᑕᖃᔪᔪᖅ 

ᑮᓇᐅᔭᖅᑖᖅᑎᑕᐅᒃᑲᓂᖅᑐᑎᓪᓗ ᐅᑉᐱᕆᔭᐅᓕᕐᖓᑕ 

ᐃᑲᔪᖅᑕᐅᑲᓐᓂᕆᐊᓖᑦ. ᐱᖓᓱᑦ ᓄᓇᕗᑦ 

ᐊᕕᑦᑐᖅᓯᒪᓂᖏᑦ ᐱᑎᑕᐅᒃᑲᓐᓂᕈᓐᓇᔪᔪᑦ 

ᐃᑲᔪᖅᑕᐅᑲᓐᓂᕈᑎᔅᓴᓂᑦ.  

 

ᖃᐅᔨᓴᖅᑕᐅᓯᒪᓂᖓᓕ ᐊᐱᖅᑯᑕᐅᑎᓪᓗᒍ 

ᐃᖅᑲᓇᐃᔮᓃᑦ ᓴᖅᑮᓯᒪᔪᒍᑦ ᑲᒪᔨᐅᓂᐊᖅᑐᓂᑦ, 

ᓄᓇᕗᒻᒥ ᑕᐃᒪ ᐅᖃᓕᒫᒐᓕᐅᖅᓯᒪᔪᒍᑦ 

ᐊᑐᐃᓐᓇᐅᓕᖅᑐᑦ ᐊᒥᓱᓕᐅᖅᑕᐅᒍᓐᓇᓛᓕᖅᑐᑦ 

ᑕᖅᑭᓂᑦ ᐊᒡᒋᖅᑐᓂ 2017-ᒥ ᐊᔪᕆᖅᓯᐅᔾᔨᔪᑎ 

ᐅᖃᓕᒫᒐᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒪᓕᑦᑕᐅᖃᑦᑕᓂᐊᖅᑐᐃᑦ ᑎᑎᕋᖅᓯᒪᔫᑉ ᐃᓗᐊᓂ, 

ᖃᓄᖅ  

ᑲᒪᒋᔭᐅᑦᑎᐊᖏᓐᓇᕈᓐᓇᕐᒪᖔᑕ ᐊᔾᔨᒌᑦᑐᓂᒃ 

ᓄᓇᕘᓕᒫᒥ. 

 

ᒫᓐᓇ ᓱᒃᑲᓕᓂᖅᓴᒃᑯᑦ ᖃᐅᔨᓴᖅᑕᐅᖃᑦᑕᓕᖅᑐᐃᑦ 

ᐳᕙᓪᓗᒻᒪᖔᑕ ᖃᐅᔨᓴᕐᕕᒃ 

ᓱᒃᑲᓕᓂᖅᓴᐅᕙᓕᖅᑐᖅ, ᓄᓇᕘᓕᒫᒥ ᑖᓐᓇ 

ᓱᒃᑲᓕᑎᒋᐊᕐᔫᓯᒪᔭᕗᑦ-ᒐᓱᒃᓯᒪᔭᕗᑦ. ᐃᑲᕐᕋᓂ 

ᖃᑦᑏᓐᓇᑯᓗᓐᓂ 

ᖃᐅᔨᑦᑕᐅᑎᒋᒍᓐᓇᖃᑦᑕᓕᐅᖅᑐᐃᑦ ᐳᕙᓪᓗᒻᒪᖔᑕ, 

ᐱᓇᓱᐊᕈᓯᒐᓛᓗᓐᓂᐅᓐᖏᑦᑐᖅ ᐅᑕᖅᑭᓚᐅᕐᓗᑎᒃ.  

 

ᐊᒻᒪ ᐳᕙᓪᓗᒃᑕᐃᓕᒪᑎᑦᑎᓂᕐᒥᒃ 

ᐊᐅᓚᑦᑎᒍᑎᔅᓴᓂᒃ ᑕᐃᒃᑯᓂᖓ ᐳᕙᓪᓗᖃᖅᑐᓂᓗ, 

ᐳᕙᓪᓗᖏᑦᑐᓂᓪᓗ ᐊᒻᒪ 

ᐊᐃᑦᑐᖅᐸᓪᓚᐃᔭᒥᓂᖏᓐᓂᓪᓗ ᖃᐅᔨᒪᔾᔪᑎᓂᒃ 

ᐋᖅᑭᒃᑎᕆᓯᒪᔪᖅᑕᓕᒃ, ᑕᕝᕗᖓᔅᓴᐃᓐᓇᖅ 

ᑎᑎᕋᖅᑕᐅᕙᑦᑐᑎᒃ, ᖃᐅᔨᓴᕐᕕᒻᒥ ᖃᐅᔨᓴᖅᑕᒥᓃᑦ  

ᐊᒻᒪᑦᑕᐅᖅ ᖃᓄᖅ ᐃᓕᓐᓂᐊᖅᑎᑕᐅᓐᓂᕐᒪᖔᑕ 

ᑕᖅᑲᒃᑯᐊ, ᐊᒻᒪᓗ ᐊᐅᓚᑦᑎᐊᕋᓗᐊᕐᒪᖔᑕ ᑖᒃᑯᐊ 

ᖃᐅᔨᓴᖅᑕᐅᒍᑎᖃᖅᐸᑦᑐᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᖅᑲᐅᒐᒪ 

ᓱᑯᑦᑎᐊᓃᓕᕐᒪᖔᑦᑕ, ᐃᒫᒃ ᓄᖅᑲᐅᒥᕙᓪᓕᐊᓕᖅᑲ 

ᑕᒪᓐᓇ ᐳᕙᓪᓗᓐᓂᖅ ᓄᓇᕗᑉ ᐃᓗᐊᓂ ᑖᒃᑯᐊ 

ᐊᔅᓱᕉᑎᒋᓯᒪᔭᕗᑦ ᐃᑲᔫᖃᖅᐸᓪᓕᐊᓯᒪᓕᖅᑲᑦ 

ᑖᒃᑯᓄᖓ ᐳᕙᓪᓗᖃᑦᑕᖅᑐᓄᑦ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒪᒥᐊᓇᖅ ᑕᒪᓐᓇ ᑖᓐᓇ 

ᑭᐅᓐᖐᓐᓇᕐᓂᕋᑖᕋᒃᑯ ᐊᐱᖅᑯᕕᑦ ᐃᓚᖓ.  

 

2015−ᒥ ᖃᑦᑏᓐᓇᐅᓂᖅᐹᖑᓚᐅᖅᑐᐃᑦ 

ᑕᐃᒪᓐᖓᓂᑦ ᖃᐅᔨᒪᕙᓕᔪᒐᑦᑎᒍᑦ 24-ᖑᔪᓪᓗᑎᒃ. 

2016−ᒥ ᐊᔾᔨᐸᓗᑐᐃᓐᓇᖏᑦ 44-ᖑᑦᑕᓚᐅᖅᑯᑦ 

ᒫᓐᓇ ᐊᕐᕌᒍᒥ 50-ᐅᓕᓚᐅᕐᒥᔪᑦ.  

ᖃᑦᑏᓐᓇᕈᖅᐸᓪᓕᐊᔫᔮᖅᓯᒪᔫᒐᓗᐊᑦ ᑕᐃᒪᓕ 75 

ᐳᓴᓐᑎᖏᑦ ᓄᓇᕗᒻᒥ ᖃᐅᔨᔭᐅᖃᑦᑕᖅᑐᐃᑦ 

ᕿᑭᖅᑖᓗᒻᒥᐅᑕᐃᒡᒎᖅ 75 ᐳᓴᓐᑎᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᑖᓐᓇ 

ᖁᕕᐊᒋᔭᕋ ᑐᓴᕐᓂᖅᑐᓂ ᓄᖅᑲᒪᕙᓪᓕᐊᔪᖅ ᐊᒻᒪᓗ 

ᓄᖑᑦᑎᐊᖁᒐᓗᐊᕋᑦᑎᒍᑦ ᓄᓇᕗᓕᒫᒥ, ᓇᒥᓕᒫᖅ. 

ᑖᒃᑯᐊ ᐄᔭᒐᖅᐸᑦᑐᓂᓛᒃ ᑖᒃᑯᐊ ᓴᓐᖏᔪᓂᒃ 

ᐄᔭᒐᖅᐸᒻᒪᑕ ᑖᒃᑯᓄᖓ ᐳᕙᓪᓗᑦᑐᓄᑦ 

ᓯᕗᓂᑦᑎᓐᓂᖃᐃ 

ᖃᐅᔨᒪᑎᑕᐅᑦᑎᐊᕐᓂᐊᖅᑑᒐᓗᐊᖅ ᑖᒃᑯᐊ 

ᐱᑎᓪᓗᒋᑦ ᐊᑦᑕᓇᖅᑐᒦᒍᓐᓇᕐᖓᑕ.  

 

ᐃᒫᓪᓕ ᐄᔭᒐᕐᓂᐊᕋᐃᒻᒪᑕ ᖃᓪᓗᓈᑎᑐᑦ 

ᑎᑎᕋᖅᓯᒪᑦᑎᐊᓲᖑᒻᒪᑕ ᐊᒻᒪᓗ  

ᐅᓂᒃᑳᕐᕕᐅᓲᖑᒻᒪᑕ ᓇᓕᐊᑐᐃᓐᓇᕐᓂᒃ 

ᐄᔭᒐᕐᓂᐊᖅᑐᖅ, ᑖᒃᑯᐊ ᑕᕝᕙ ᐱᒋᐊᕈᕕᒋᑦ ᐅᑯᐊ 

ᐊᓚᒃᑲᐸᓪᓕᐊᒍᓐᓇᕐᖓᑕ ᐊᒻᒪᓗ ᐄᔭᒐᖅᑕᑎᑦ 

ᑖᒃᑯᐊ ᐊᓯᖏᓐᓂᒃ ᐱᖁᔭᐅᓇᑎᒃ, ᐃᓛᒡᓕ 

ᐊᓯᖏᓐᓂᒃ ᐃᒥᐊᓗᓂᓪᓗ 

ᐱᔭᕆᐊᖃᓐᖏᑎᑕᐅᓪᓗᑎᒃ ᑕᒪᒃᑯᐊ ᐊᔾᔨᒌᑎᑦᑐᓂᒃ 

ᓇᓗᓇᐃᖅᓯᓯᒪᑦᑎᐊᓲᖑᒻᒪᑕ, 

ᐊᑦᑕᓇᖅᑐᒦᑦᑐᖁᔨᓇᑎᒃ ᑖᒃᑯᓂᖓ ᐋᓐᓂᐊᔪᓂᒃ.  

 

ᑖᒃᑯᐊᖃᐃ 

ᖃᐅᔨᒪᑎᑕᐅᑦᑎᐊᖃᑦᑕᕐᓂᐊᓕᖅᑑᒐᓗᐊᑦ 

ᓯᕗᓂᑦᑎᓐᓂ, ᐄᔭᒐᖅᐸᓪᓕᐊᔪᑦ ᐃᓄᐃᑦ ᑕᒫᓂ 

ᓄᓇᕗᒻᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑦᑕᓇᕐᓂᕋᐃᒋᐊᔅᓴᖅ ᐃᓛᒃ ᑖᓐᓇ 

ᓴᓐᖏᓗᐊᒐᓛᒃᐸᓪᓚᐃᔪᖅ ᑕᒪᒃᑯᐊ ᐄᔭᒐᐃᑦ ᐃᓛᒃ 

ᐃᓅᓕᓴᐅᑏᑦ ᖃᐅᔨᒪᔭᐅᑦᑎᐊᖃᑦᑕᕆᐊᓖᑦ 

ᐃᓚᖏᓐᓄᑦ ᐱᔭᐅᖃᑦᑕᖏᒃᑲᓗᐊᕐᒪᖔᑕ 

ᖃᐅᔨᒪᑦᑎᐊᖅᑕᐅᑦᑎᐊᖃᑦᑕᕆᐊᓖᑦ.  

 

ᐳᕙᓪᓗᑦᑐᖃᖅᑎᓪᓗᒍ, ᐳᕙᓪᓗᓇᓐᖏᑦᑐᓂᒃ 

ᐄᔭᒐᖃᑦᑕᖅᑲᑦ ᑕᐃᓐᓇ ᐋᓐᓂᐊᓯᐅᖅᑎᖓ 

ᓗᑦᑖᖓᓗᓐᓃᑦ ᖃᐅᔨᒪᐃᓐᓇᕆᐊᓕᒃ  

ᐊᓯᖏᓐᓂᒃ ᐄᔭᒐᖅᑕᖏᓐᓂᑦᑕᐅᖅ ᑕᐃᒫᒃ 

ᑲᑎᑲᒻᒪᑐᐃᓐᓇᕆᐊᖃᕐᒪᖓ ᐳᕙᓪᓗᓇᓐᖏᑦᑑᑉ 

ᐄᔭᒐᖏᓐᓂᒃ. 

 

ᐊᒻᒪᓗᑦᑕᐅᖅ ᕿᒥᕐᕈᐊᓕᕋᐃᒐᑦᑕ 

ᐊᔪᕆᖅᓯᐅᔾᔨᔾᔪᑎᓂᒃ ᐅᖃᐅᓯᐅᓲᓂᒃ ᑕᐃᒃᑯᓄᖓ 

ᐋᓐᓂᐊᕕᓕᐊᖅᓯᒪᔪᓄᑦ ᖃᓪᓗᓈᑎᑐᑦ 

ᑐᑭᓯᐊᓐᖏᒐᐃᒻᒪᑕ ᑐᓵᔨᓄᑦ 

ᓇᓗᓇᐃᖅᓱᖅᑕᐅᖃᑦᑕᓲᑦ 

ᑐᑭᓯᑎᑕᐅᕚᓪᓕᕆᐊᖅᑐᑎᒃ. 

 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦᑕᐅᖅ 

ᐱᓕᕆᖃᑎᒋᕙᒻᒥᔭᕗᑦ ᑕᒪᒃᑯᐊ 

ᐳᕙᓪᓗᑦᑐᓕᕆᔨᕈᓗᔭᐃᑦ ᐅᖃᓕᒫᒐᐃᑦ 

ᐃᓄᑦᑎᑑᓕᖅᑎᑕᐅᑦᑎᐊᖁᓪᓗᑎᒍᑦ ᐊᒻᒪᓗᐅᑦᑕᐅᖅ 

ᐃᓅᓕᓴᐅᑎᓂᒃ ᖃᓄᖅ ᐊᑐᖅᑕᐅᒋᐊᖃᕐᒪᖔᑕ 

ᐊᔪᕆᖅᓯᐅᔾᔨᓪᓗᑎᒃ ᐃᓄᒃᑎᑐᑦ 

ᓇᓗᓇᐃᖅᑕᐅᑦᑎᐊᕋᓱᑦᑐᑎᒃ ᐊᒻᒪᑦᑕᐅᖅ ᖃᓄᑎᒋ 

ᖃᑦᑎᓂᒃ ᐄᓯᖃᑦᑕᕆᐊᖃᕐᒪᖔᑕᓗ  

ᓇᓗᓇᐃᖅᑐᐃᓯᒪᔪᓂᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᐃᒫᒃ 

ᓇᓗᓇᐃᖅᑐᐃᑦᑕᐅᑦᑎᐊᖃᑦᑕᖁᔭᐅᓪᓗᑎᒃ ᐃᓛᒃ 

ᐳᕙᓪᓗᑦᑐᑦ ᖃᐅᔨᒪᔭᐅᑦᑕᐅᑎᒋᖃᑦᑕᓂᐊᕐᖓᑕ 

ᓄᓇᓕᓐᓂ ᖃᑦᑎᐅᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐄᔭᒐᐃᑦ 

ᓴᓐᖏᒻᒪᑕ ᐅᖃᑐᐃᓐᓇᖅᑲᐅᔪᖓ ᑲᑉᐱᐊᓇᓐᖏᑦᑐᑦ, 

ᑲᑉᐱᐊᓵᕆᓐᖏᑦᑎᐊᖅᑐᖓ ᑕᒪᒃᑯᓂᖓ 

ᐳᕙᓪᓗᑦᑐᓂᒃ, ᐃᓛᓪᓗ ᐋᓐᓂᐊᔪᓂᒃ, 

ᐄᔭᒐᕆᐊᖃᖅᐸᑦᑐᓂᒃ. ᑕᕝᕙᓂᓪᓗᐊᑲᐃᓐᓇᖅ 

ᐱᔭᕇᕐᔫᒥᔪᖓ ᑖᒃᑯᐊ ᐊᐱᖅᑯᑎᒋᔪᒪᔭᒃᑲ. 

ᑕᕝᕙᓪᓗᐊᖅ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᔅᓴᑐᐃᓐᓇᖅ ᑖᓐᓇ. ᑕᕝᕙᓃᑦᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ 

ᓂᕈᐊᕈᑕᐅᔭᕆᐊᓕᒃ $18,973,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓ 6. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔨᑦᑎᕋᐅᑎᓂᒃ 

ᐊᑐᐃᓐᓇᐅᑎᑦᑎᓂᖓ ᒥᔅᑕ  

ᒪᑉᓴᓚᖅ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ 

ᑐᕌᖓᔪᒧᑦ ᐊᐱᖅᑯᑎᒃᓴᒃᑲ ᐊᒥᓲᓗᐊᓐᖏᑦᑑᒐᓗᐊᑦ. 

ᑭᓯᐊᓂ, ᐅᓇ ᑕᕝᕙᓃᖅᑰᕐᒪᑦ ᑕᒪᒃᑯᐊ 

ᐊᐅᓪᓚᖃᑦᑕᖅᑐᓄᑦ ᑐᔪᕐᒥᕕᒋᔭᐅᖃᑦᑕᖅᑐᑦ 

ᖃᐅᔨᓴᖅᑕᐅᔭᖅᑐᖅᓯᒪᔪᓄᑦ ᑕᒡᕙᓃᖅᑰᕐᒪᑦ.  

 

ᑕᐃᒪ ᐅᐃᓂᐸᐃᒡ-ᒥ ᐃᓄᐃᑦ ᐱᓕᕆᕕᖓᑦ 

ᑐᔪᕐᒥᕕᒃ ᑕᐃᓐᓇ ᐅᐸᒃᑕᐅᖃᑦᑕᖅᑐᖅ 

ᐊᒥᓱᓪᓚᕆᖕᓂᒃ ᒫᓐᓇᐅᔪᖅ ᓈᒻᒪᒍᓱᖃᑦᑕᖏᑦᑐᓂᒃ 

ᓈᒻᒪᒍᓱᒃᓯᒪᓐᖏᑦᑐᓂᓪᓗ 

ᑐᓴᖅᐸᓪᓕᐊᖏᓐᓇᖅᓯᒪᓕᕋᑦᑕ. ᒫᓐᓇᓗ ᑕᒡᕙᓂ 

ᐅᑭᐅᖑᔪᖅ ᐱᓗᐊᕕᓪᓚᕆᒃᓯᒪᖕᒪᑦ ᖁᕕᐊᓱᓐᖏᑦᑐᑦ 

ᑕᐃᑲᓂ ᑲᒪᒋᔭᐅᓂᕐᒥᓂᒃ 

ᑲᒪᒋᔭᐅᑦᑎᐊᖏᓐᓇᓱᒋᕙᒃᖢᑎᒡᓗ 

ᑕᐃᒪᓐᓇᐃᑦᑑᖃᑦᑕᕐᒪᑦ. ᑖᓐᓇ 

ᐅᖓᓯᒃᓯᒋᐊᖅᑕᐅᓚᐅᖅᓯᒪᖕᒪᑦ ᑳᓐᑐᕌᒧᑦ ᐅᑭᐅᒧᑦ 

ᐊᑕᐅᓯᕐᒧᑦ. ᑖᓐᓇᓕᑭᐊᖅ ᓇᓃᓕᖅᐸ ᒫᓐᓇ 

ᕿᒥᕐᕈᔭᐅᕙᓪᓕᐊᓯᒪᓕᖅᐳᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᑖᓐᓇ ᓱᓕᔪᖅ. 

ᑖᓐᓇ ᒫᓐᓇ ᑲᓐᑐᕌᒋᔭᖓ ᐅᐃᓂᐸᐃᒡ-ᒥ ᑐᔪᕐᒥᕕᖕᒥ 

ᒪᐃ 28, 2018-ᖑᓕᖅᑲᑦ ᓄᖑᕝᕕᒃᓴᓕᒃ, 

ᐅᐃᒍᑲᓐᓂᕈᓐᓇᔾᔮᓛᒍᓐᓃᖅᑐᖅ. ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓂ 

ᐱᓕᕆᖃᑎᖃᓛᖅᑐᒍᑦ ᑳᓐᑐᕌᖅᑖᕋᓱᐊᕋᒃᓴᕐᓂᑦ 

ᓴᖅᑮᒐᓱᐊᕐᓗᑕ ᐊᑭᑦᑐᕋᐅᑎᐅᒍᓐᓇᓛᖅᑐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 

ᕿᒥᕐᕈᔭᐅᑦᑎᐊᕐᓇᕋᓗᐊᕐᒪᑦ ᑕᐃᒪᓐᓇ 

ᖁᕕᐊᓱᓐᖏᑦᑐᑦ ᐊᒥᓱᒻᒪᕆᐅᓕᕐᒪᑕ ᑕᐃᑲᓂ 

ᑕᐃᑲᓃᖃᑦᑕᖅᓯᒪᔪᑦ. ᓇᓗᓇᓐᖏᑦᑐᕐᓗ 

ᒪᓕᒐᓕᐅᖅᑎᐅᖃᑎᒃᑲ ᑭᕙᓪᓕᕐᒥ 

ᐅᐸᒃᑕᐅᒐᔪᖕᓂᖅᓴᐅᓚᖓᓕᖅᑐᖅ ᓇᓗᓇᓐᖏᑦᑐᖅ 

ᑕᒪᑐᒧᖓ ᐱᔾᔪᑎᖃᕐᓗᑎᑦ.  

 

ᐃᓱᒪᓐᖏᓗᐊᕐᒪᑕ ᑕᐃᒃᑯᐊ ᑲᒪᔨᐅᔪᑦ ᑳᓐᑐᕌᒥᒃ 

ᑐᓂᔭᐅᓯᒪᔪᑦ. ᐊᑕᐅᓯᓗᐊᑐᐊᖑᒻᒪᑦ ᑕᐃᒃᑯᐊ ᑲᒪᔪᑦ 

ᑕᐃᑲᓂ ᐱᖓᓲᔫᒐᓗᐊᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑎᖏᑦ ᒪᕐᕉᒃ ᓄᑭᖃᓐᖏᑦᑎᐊᒻᒪᕆᖕᒪᑎᒃ. 

ᑕᐃᖕᓇ ᐊᐅᓚᑦᑎᔨᑐᐊᑦᑎᐊᒻᒪᕆᒃ 

ᖁᕕᐊᒋᔭᐅᓐᖏᓚᕆᖅᑰᓕᕋᓗᐊᕐᒪᑦ. 

ᖃᐅᔨᒪᖅᑰᓕᕐᒪᑕ. ᑕᒪᓐᓇ 

ᑲᒪᒋᔭᐅᑦᑎᐊᕈᓐᓇᖅᑑᒐᓗᐊᖅ ᐊᑯᓂᐅᓗᐊᕐᒪᑦ ᓱᓕ 

ᐊᑯᓂᐅᓗᐊᕐᒪᓪᓘᓐᓃᑦ ᑕᐃᓐᓇ ᐅᖃᐅᓯᕆᔭᖓ 

ᒫᓐᓇ ᕿᒥᕐᕈᔭᐅᑦᑎᐊᕈᓐᓇᖅᑑᒐᓗᐊᖅ.  

 

ᐊᒻᒪᓗ ᐱᖃᑖ, ᑕᒪᒃᑯᐊ ᑎᖕᒥᓲᓕᕆᔨᒃᑯᑦ ᑭᕙᓪᓕᕐᒥ 

ᐊᑕᐅᓯᑐᐊᑦᑎᐊᒻᒪᕆᒻᒥᒃ ᑲᒪᒋᔭᐅᓕᕋᑦᑕ Calm Air-

ᑯᓐᓂ ᐊᓯᐊᓂ ᐱᑕᖃᐱᓪᓚᓐᖏᑦᑎᐊᕐᒪᕆᑦᑐᖅ. 

ᑕᐃᒪᐃᓐᓇᐃᑦᑑᑎᓪᓗᒍ 

ᐃᖢᐊᓐᖏᑦᑐᒦᓪᓚᕆᖃᑦᑕᓕᕐᒥᖕᒪᑕ ᒫᓐᓇ 

ᐋᓐᓂᐊᕐᕕᓕᐊᖅᓯᒪᔪᑦ ᐊᖏᕐᕋᕈᓐᓇᐃᓕᐅᖅᑲᓪᓗᑎᑦ 

ᐃᓂᒃᓴᖃᕈᓐᓇᐃᓪᓕᖃᑦᑕᕐᖓᑕ.  

 

ᐊᑕᐅᓯᑐᐊᑦᑎᐊᒻᒪᕆᖕᒥᒃ ᑲᒪᒋᔭᐅᖕᒪᑕ ᐊᒻᒪᓗ 

ᐱᓗᐊᕐᓂᖅᓴᐅᒻᒪᕆᖃᑦᑕᖅᖢᓂ ᐅᐱᕐᖓᒃᓴᕌᖓᑦ 

ᐊᐅᔭᒃᑯᓪᓗ ᐃᒃᑯᐊ ᐅᑭᐊᒃᓵᑯᓪᓗ ᑯᔾᔪᐊᕐᒧᑦ 

ᐳᓛᕆᐊᖅᓯᒪᔪᑦ ᒪᑯᐊ ᐳᓚᕋᑦᑏᑦ ᐊᒥᓱᓪᓚᕇᑦ 

ᑕᐅᑯᓐᖓᐅᓕᓲᖑᖕᒪᑕ ᐊᒻᒪ  

ᐊᑕᐅᓯᑐᐃᓐᓇᑦᑎᐊᒻᒪᕆᒃ ᑎᖕᒥᓲᖅ ᑖᕙᓐᖓᑦ 

ᐅᐃᓂᐸᐃᒡ-ᒥᑦ ᑰᔾᔪᐊᒃᑰᖅᖢᓂ ᑲᖏᖅᖠᓂᕐᒧᑦ 

ᑕᐃᒪᑐᐊᑦᑎᐊᒻᒪᕆᐅᖃᑦᑕᕐᒪᑦ. 

ᐊᖑᒻᒪᑎᓐᖏᓚᑦᑖᒻᒪᕆᓕᖅᐸᒃᖢᑎᑦ. ᑕᒪᓐᓇᓕᑭᐊᖅ 

ᖃᓄᖅ ᑕᐃᒪᓐᓇᑐᐃᓐᓇᑦᑎᐊᒻᒪᕆᖃᐃ ᑖᓐᓇ 

ᑳᓐᑐᕌᖓ ᑕᐅᕗᖓᑦᑕᐅᖅ ᐅᑭᐅᒧᑦ ᐊᑕᐅᓯᕐᒧᑦ 

ᐅᐃᒍᒋᐊᖅᑕᐅᓯᒪᒃᑲᓂᖅᑐᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑭᐅᖅᑲᐅᔭᕋ ᑖᓐᓇ, ᐄ. ᑳᓐᑐᕌᒃ 

ᐅᐃᒍᔭᐅᓯᒪᔪᖅ ᐋᒡᒌᓯ 2018-ᒧᑦ.  

 

ᒫᓐᓇ ᐱᓕᕆᐊᖑᓕᕇᖅᑐᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᑯᓐᓄᑦ. ᖃᖓᑕᓲᓕᕆᔨᓄᓪᓗ 

ᖃᐅᔨᒪᓪᓚᕆᑦᑐᐃᑦ ᐱᖃᑕᐅᑎᒐᓱᓐᓂᐅᓴᔭᕗᑦ 

ᐃᓚᐅᑎᒐᓱᓐᓂᐅᓴᔭᕗᑦ 

ᐊᐅᓚᑦᑎᑎᓂᐊᕐᓂᐅᓯᒪᔪᓂᒃ ᓈᔅᓴᕈᓐᓇᓛᕐᖓᑕ 

ᐊᔪᕆᖅᓱᐃᔾᔨᒍᓐᓇᕐᓗᑎᑦ ᑳᓐᑐᕌ ᐃᓗᐊᓂ ᑕᐃᒫᒃ 

ᐋᖅᑭᑦᑕᐅᒍᓐᓇᓛᕐᖓᑦ ᐊᑐᖅᑕᓪᓚᕆᐋᓘᖃᑦᑕᕐᖓᑦ.  

ᑖᓐᓇ ᐱᐅᓂᖅᐹᒥ ᐱᔨᑦᑎᕋᑦᑎᐊᒃᑲᐅᓂᖅᐹᓂ 

ᐱᒍᒪᒐᓗᐊᕋᑦᑕ.  

 

ᐃᓐᓇᐃᓛᒃ ᒪᓕᒐᓕᐅᖅᑎ ᐅᖃᕋᑖᕐᖓᑦ 

ᐃᓱᒫᓗᓐᓇᖅᓯᓯᒪᒻᒪᑦ ᐱᓕᕆᖃᑎᒋᓲᕗᑦ 

ᖃᓂᒋᒐᓱᑦᑐᒋᑦ ᖃᖓᑕᓲᓕᕆᔩᑦ ᑳᓐᑐᕌᖏᓐᓂᒃ 

ᒪᓕᒋᐊᓕᖏᓐᓂᒃ. ᑕᒪᒃᑯᐊᓗ ᐋᓐᓂᐊᕕᓕᐊᖅᑐᐃᑦ 

ᓯᕗᓪᓕᐅᑎᑕᐅᖃᑦᑕᕆᐊᓕᐅᒐᓗᐊᑦ 

ᖃᖓᑦᑕᓂᐊᖅᑐᓄᑦ. ᑕᐃᒪᓗ ᓯᓚᓗ 

ᐊᐅᓚᐅᑎᕐᓗᒐᐃᒻᒪᑕᓗ ᑕᐃᒪ 

ᖃᓕᕇᒃᑎᓕᕈᓘᔭᓲᖑᒻᒪᑕ ᓂᕆᐅᓇᓐᖏᑦᑐᐃᑦ. 

ᐱᓕᕆᖃᑎᖃᕋᓱᓲᖑᔪᒍᑦ ᖃᓂᔅᓴᖅᑐᑕ ᑕᐃᒃᑯᓂᖓ 

ᑳᓐᑐᕌᒃᑯᑦ ᑲᑐᔾᔨᖃᑎᒋᓲᓕᒫᑦᑎᓐᓂᒃ 

ᐱᔨᑦᑎᕋᐅᑎᓂᒃ ᑕᐃᒪᐃᑦᑐᓂᒃ 

ᐊᑐᐃᓐᓇᐅᑎᑦᑎᒐᓱᐊᖅᑐᑕ ᐱᒻᒪᕆᐅᓂᖓᓗ 

ᐃᓕᓴᕆᔭᐅᓯᒪᖁᓪᓗᒍ ᐋᓐᓂᐊᕕᓕᐊᖃᑦᑕᖅᑐᐃᑦ.  

 

ᐊᑲᐅᓐᖏᓕᐅᕈᑎᐅᑐᐃᓐᓇᐅᓐᖏᒻᒪᑕ; 

ᐊᑭᖃᒃᑲᓂᖅᐸᒥᒻᒪᑕᑦᑕᐅᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᖏᕐᕋᑦᑕᐅᑎᒋᔪᓐᓇᓐᖏᒐᐃᒻᒪᑕ  

ᖃᐅᔨᓴᖅᑕᐅᒌᓚᐅᖅᑐᑎᒃ. ᐊᑭᖃᒃᑲᓐᓂᖅᑐᑎᒃ 

ᑭᓯᐊᓂᐅᖃᑦᑕᕐᖓᑦ ᑐᔪᕐᒥᔾᔪᑎᖏᑦ, 

ᓂᕆᔾᔪᑎᔅᓴᖏᓪᓗ. ᑕᐃᒫᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᓄᐊᖅᐸᓪᓕᐊᑐᐃᓐᓇᖃᑦᑕᖅᑐᐃᑦ, 

ᐃᓱᒫᓗᒋᒻᒥᔭᕗᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᕆᓪᓗᒍᖃᐃ ᑖᓐᓇ. ᑕᐃᒪᑦᑕᐅᖅ 

ᐅᐸᒃᑕᐅᖃᑦᑕᖅᓯᒪᓂᑰᒐᒪ ᖃᑉᓰᖅᖢᖓᑭᐊᖅ ᑖᓐᓇ 

ᐅᐃᓂᐸᐃᒡᒥ ᓇᔪᖅᑕᐅᖃᑦᑕᖅᑐᖅ ᑕᑕᓗᐊᕌᖓᑦ 

ᓲᖃᐃᒻᒪ ᓯᓂᒃᑕᕐᕕᖕᒧᐊᖅᑕᐅᓪᓗᑎᐅᖃᑦᑕᕐᒪᑕ. 

ᑕᐃᒪᓐᓇᐃᑦᑑᑎᓪᓗᒋᑦ ᓯᓂᒃᑕᕐᕕᖕᒧᐊᖅᑕᐅᓪᓗᑎᒃ 

ᐃᒃᑯᐊ ᓂᕆᔾᔪᑎᒃᓴᓂᒃ ᑐᓂᔭᐅᓲᖑᖕᒪᑕ $30-

ᖑᖅᑰᖅᑐᖅ, $35-ᓂᒃ ᑐᓂᔭᐅᖃᑦᑕᕐᒪᑕ 

ᓂᕆᔾᔪᑎᒃᓴᖓᓂᒃ. ᑖᓐᓇ $35 ᒥᑭᓪᓚᕆᖃᑦᑕᕐᒪᑦ 

ᑖᒃᑯᓄᖓ ᐅᑉᓛᕈᒻᒥᑕᕆᐊᖃᖅᑐᓄᑦ, ᐅᓪᓗᕈᕐᒥᑕᖅ 

ᐊᒻᒪ ᐅᓐᓄᕈᕐᒥᑕᖅ. ᑕᒪᓐᓇ ᖃᓄᑭᐊᖅ 

ᐊᓯᓐᖑᖅᑕᐅᓇᓱᒍᓐᓇᓐᖏᓚᕐᓕᖃᐃ 

ᐊᖏᒡᓕᒋᐊᖅᑕᐅᔾᔫᒥᓗᓂᓘᓐᓃᑦ ᓇᖕᒥᓂᖅ 

ᑮᓇᐅᔭᐃᔭᓕᖃᑦᑕᕐᒪᑕ  

ᑖᔅᓱᒧᖓ $35-ᑐᐃᓐᓇᑯᓗᖕᓂᒃ ᑐᓂᔭᐅᒑᖓᒥᒃ 

ᓂᕆᔾᔪᑎᒃᓴᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᔪᕐᒥᕖᑦ ᒥᒃᓵᓄᑦ ᑖᒃᑯᐊ 

ᑳᓐᑐᕌᒃᑕᐅᓯᒪᒐᒥᒃ ᐱᓕᕆᔭᕆᐊᖃᕐᒪᑕ 

ᐊᒻᒪᓗᑦᑕᐅᖅ ᑐᔪᕐᒥᕕᖕᒦᑦᑕᕆᐊᖃᕌᖓᑕ 

ᖃᓂᒋᔮᓃᑦᑐᑦ ᐋᓐᓂᐊᕕᐅᑉ ᐊᑐᖅᑕᐅᖃᑦᑕᖅᑐᑦ 

ᐅᓄᑲᓪᓚᒃᑐᓪᓗ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᑐᔪᕐᒥᕖᑦ 

ᐊᑐᖅᑕᐅᖃᑦᑕᖅᖢᑎᒃ ᑐᔪᕐᒥᕕᐅᑉ ᖃᓂᒋᔮᓃᑦᑐᑦ. 

 

ᑕᐃᒪᓕ ᓂᕆᓂᒃ ᓂᕆᔪᒪᒡᒍᖕᒪᑕ ᑐᔪᕐᒥᕖᑦ 

ᐅᓯᑲᑦᑕᖃᑦᑕᖅᑐᖅ ᐋᓐᓂᐊᕆᐊᖅᑐᖅᓯᒪᔪᓂᒃ 

ᓂᕆᔭᖅᑐᖅᑎᑦᑎᖃᑦᑕᕐᓂᐊᕐᒪᑕ ᐱᔾᔪᑎᒋᓪᓗᒍ ᖃᔅᓯ 

ᑖᓚᐅᖕᒪᖔᑕ ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ 

ᓂᕆᔾᔪᑎᒃᓴᐃᑦ. ᖃᐅᔨᓴᕆᐊᖃᕋᒃᑯ ᑕᐃᓐᓇ 

ᐊᔾᔨᒋᑦᑎᐊᖕᒪᖔᒍ ᐊᔾᔨᒋᑦᑎᐊᓐᖏᒻᒪᖔᒍᓪᓗ  

ᑳᓐᑐᕌᒃ ᐃᓚᒋᖕᒪᖔᒍ, ᐃᓚᒋᓐᖏᒻᒪᖔᒍᓪᓗ ᑖᒃᑯᐊ 

ᐅᕝᕙᓘᓐᓃᑦ ᐊᑭᓕᖅᓱᖅᑕᐅᖕᒪᖔᑕ 

ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᖏᑎᒍᑦ. 

ᓂᕆᑎᑕᐅᖃᑦᑕᕐᒪᑕ ᑐᔪᕐᒥᕕᖕᒥ 

ᐊᑐᐃᓐᓇᐅᑎᑕᐅᕙᒃᖢᑎᒡᓗ. 

 

ᑕᐃᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ 

ᑐᓐᖓᓱᒃᑎᑕᐅᑦᑎᐊᖃᑦᑕᖅᑐᑦ ᐅᓯᔭᐅᖃᑦᑕᕐᒪᑕ 

ᑐᔪᕐᒥᕕᖕᒧᑦ ᓂᕆᔭᖅᑐᖅᑎᑕᐅᓪᓗᑎᒃ 

ᐅᑎᖅᑎᑕᐅᕙᒃᖢᑎᒡᓗ ᑐᔪᕐᒥᕕᓪᓚᑦᑖᕐᒧᑦ 

ᐋᓐᓂᐊᕆᐊᖅᑐᖅᓯᒪᔪᑦ ᓇᔪᒐᖏᓐᓄᑦ 

ᓂᕆᔭᖅᑐᖅᑎᑕᐅᖅᑳᓚᐅᖅᖢᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓛᒃ, 

ᑖᓐᓇᐃᓛᒃ ᐅᖃᐅᓯᐅᖃᑦᑕᓪᓚᕆᒃᓯᒪᖕᒪᑦ 

ᑖᓐᓇᑦᑕᐅᖅ ᑕᐃᒃᑯᐊ ᐊᒡᔭᖅᑐᐃᔨᐅᖃᑦᑕᖅᑐᑦ 

ᑕᐃᑯᖓ ᓯᓂᒃᑕᕐᕕᒋᔭᐅᕙᒃᑐᒧᑦ 

ᓇᔪᖅᑕᐅᖃᑦᑕᖅᑐᓄᑦ ᐋᓐᓂᐊᕐᕕᓕᐊᖅᓯᒪᔪᓄᑦ 

ᓈᒻᒪᓐᖏᓪᓚᑦᑖᒻᒪᕆᒃᓯᒪᖃᑦᑕᕐᓂᖓ. ᑕᒪᒃᑯᐊ 

ᑕᐃᒪᓐᓇᐃᑦᑑᖕᒪᑦ. ᒥᓂᔅᑕ ᐊᔭᐅᑦᑎᐊᖅᑕᕋᓗᐊᕋ 

ᑕᒪᓐᓇ ᕿᒥᕐᕈᑦᑎᐊᒃᑲᓐᓂᖁᓪᓗᒍ ᑕᒡᕙᓂ 

ᑭᕙᓪᓕᕐᒥᐅᑕᓂᒃ. ᑕᐃᓐᓇ ᐅᐸᒃᑕᐅᖃᑦᑕᖅᑐᖅ 

ᓇᔪᖅᑕᐅᖃᑦᑕᖅᑐᕐᓗ ᐊᔭᐅᕆᑎᑦᑎᐊᓪᓚᕆᒃᐳᖓᓕ 

ᑕᒪᓐᓇ ᕿᒥᕐᕈᔭᐅᑦᑎᐊᒃᑲᓐᓂᖁᓪᓗᒍ ᖃᓂᑦᑐᒃᑯᑦ 

ᐃᖢᕐᕆᕚᓪᓕᖁᓪᓗᒋᑦ ᑖᒃᑯᐊ 

ᐋᓐᓂᐊᕐᕕᓕᐊᖅᐸᒃᑐᑦ ᐊᒻᒪᓗ ᑕᐅᓇᓂ 

ᓯᓂᒃᑕᕆᐊᖃᓲᖑᔪᑦ. ᑖᓐᓇ 

ᐅᖃᐅᓯᓪᓗᑐᐊᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓂᓪᓕᐅᑎᒃᓴᑐᐃᓐᓇᖅ, ᐊᐱᖅᑯᑎᐅᓐᖏᑦᑐᖅ. 

ᐅᖃᓪᓚᒍᒪᓂᐊᓕᕐᒥᔪᖅ, ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᖃᕈᒪᔪᖓ ᐅᑯᐊ ᒥᒃᓵᓄᑦ, ᐋᔅᓂ-ᑯᑦ. 

ᑕᐃᒃᑯᐊ ᐋᓐᑎᐅᕆᐅᒥ ᐋᓐᓂᐊᕕᓕᐊᖅᑐᓄᑦ 

ᑲᒪᖃᑦᑕᖅᑐᑦ. ᐅᖃᐅᓯᒃᑯᑦ ᐊᐱᖅᓱᓚᐅᖅᓯᒪᒐᒪ 

ᑭᖑᓪᓕᕐᒥᑦ ᑲᑎᒪᕐᔪᐊᖅᑎᓪᓗᑕ. ᐃᒻᒪᖃ 

ᐅᖃᐅᓯᕆᐊᕐᔪᑲᐃᓐᓇᒃᑭᑦ ᖃᓄᖅ ᑕᐃᒃᑯᐊ, 

ᓯᕗᓪᓕᕐᒥᑦ ᐆᒃᑑᑎᒋᓗᒋᑦ ᑕᖅᑲᒃᑯᐊ ᓈᓚᒃᑐᑦ, 

ᑐᓵᔪᓪᓗ. ᖃᓄᖅ ᑕᐃᒃᑯᐊ ᐋᔅᓂ−ᒃᑯᑦ, 

ᐋᓐᑎᐅᕆᐅᒥᑦ ᐋᓐᓂᐊᕆᐊᖅᑐᖅᓯᒪᔪᓂᑦ 

ᑲᒪᔨᐅᖃᑦᑕᖅᑐᑦ ᐅᓂᒃᑳᑲᐃᓐᓇᕆᑦ ᐊᒻᒪᓗ 

ᐊᒡᒍᖅᑐᖅᓯᒪᔪᓂᒃ ᐊᓯᖏᓐᓂᑦ ᖃᓄᖅ 

ᐋᖅᑭᒃᓱᐃᓯᒪᖕᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓄᖓ ᑭᐅᔾᔪᑎᒋᓪᓗᒍ 

ᐱᔨᑦᑎᕈᑎᒋᔭᐅᔪᑦ ᐋᓐᑎᐅᕆᐅᒥ 

ᐋᓐᓂᐊᕆᐊᖅᑐᖅᑐᓂᒃ ᑲᒪᕙᒃᑐᑦ 

ᐋᔅᒥᐅᓂᕋᖅᑕᐅᖕᒪᑕ. ᑖᓐᓇ 

ᓯᐊᕐᒪᖅᑎᖅᓯᒪᔪᒻᒪᕆᖕᒥᒃ ᐱᔨᑦᓯᕈᑎᖃᖅᑐᖅ. ᐄ, 

ᒥᐊᓂᖅᓯᓂᕐᒥᒃ ᐃᓅᓕᓴᖅᑕᐅᔪᓄᑦ ᐊᒻᒪᓗ 

ᑕᑯᔭᐅᔭᕆᐊᓕᖕᓄᑦ, ᐱᓚᑦᑕᐅᔭᕆᐊᓕᖕᓄᓪᓗ 

ᑲᒪᔨᐅᖃᑦᑕᖅᑐᑦ ᑕᐃᒃᑯᓄᖓ ᐋᓐᑎᐅᕆᐅᒥᑦ. 

ᑐᓵᔨᖃᖅᖢᑎᒡᓗ, ᐊᑐᐃᓐᓇᐅᑎᑦᑎᓪᓗᑎᒃ ᑐᓵᔨᓂᑦ 

ᐊᒻᒪᓗᑦᑕᐅᖅ ᐃᓅᓕᓴᖅᑕᐅᔭᖅᑐᖅᑐᑦ 

ᑲᒪᒋᔭᐅᖃᑦᑕᖅᖢᑎᒃ ᑕᐃᑲᓂ ᖄᒃᑲᓐᓂᐊᒍᑦ.  

 

ᐃᑲᔪᖃᑎᒌᑦᑎᐊᖅᑐᐊᓘᖃᑦᑕᖅᑐᑦ. 

ᑲᑎᒪᖃᑎᒋᓚᐅᖅᓯᒪᒐᒃᑭᑦ ᐃᒃᓯᕙᐅᑕᖓᑦ ᑕᐃᒃᑯᐊ 

ᑲᑎᒪᔨᖏᑕ ᐋᓐᑎᐅᕆᐅᒥ ᐋᓐᓂᐊᕆᐊᖅᑐᖅᑐᓄᑦ 

ᑲᒪᕙᒃᑐᑦ. ᒥᓂᔅᑕᕈᓚᐅᖅᑎᓪᓗᖓ ᑕᐃᔅᓱᒪᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 

ᓱᖅᑯᐃᓱᓚᐅᖅᓯᒪᒐᒪ ᖃᓄᖅ  

ᐱᒻᒪᕆᐅᖕᒪᖔᑦ ᐱᓕᕆᖃᑕᐅᓂᕆᖃᑦᑕᖅᑕᖓ 

ᐱᕕᒃᓴᒃᑯᕕᕗᑦ ᓄᓇᕗᒻᒥᐅᓄᑦ. 

ᐋᑐᕚᒧᐊᕆᐊᖃᖅᑎᓪᓗᒋᑦ 

ᐋᓐᓂᐊᕆᐊᖅᑐᕆᐊᖃᖅᑎᓪᓗᒋᑦ ᑕᐅᓄᖓ 

ᐋᓐᓂᐊᑎᐅᕆᐅᒧᑦ ᐃᓅᓯᓕᕆᖃᑦᑕᕐᒥᔪᑦ 

ᐃᓅᓕᓴᖅᑕᐅᔭᖅᑐᖅᑐᓂᒃ. ᐋᓐᓂᐊᕆᐊᖅᑐᖅᑐᓂᒃ 

ᐊᒻᒪᓗᑦᑕᐅᖅ ᐊᔪᕆᖅᓱᐃᔾᔭᐅᑦᑎᐊᖃᑦᑕᖅᑐᑦ 

ᓇᐅᒃᑯᑦ ᐃᓅᓕᓴᖅᑕᐅᔾᔪᑏᑦ 

ᖃᓄᐃᓕᐅᓲᖑᖕᒪᖔᑕ. 

ᐃᑲᔪᖅᑐᐃᑦᑎᐊᖃᑦᑕᕐᒥᔪᑦᑕᐅᖅ 

ᐋᓐᓂᐊᕆᐊᖅᑐᖅᓯᒪᔪᓂᒃ.  

 

ᐊᒡᒍᖅᑐᖅᓯᒪᓃᑦ ᑕᐃᒃᑯᐊ ᒪᕐᕉᒃ ᑕᐃᒃᑯᐊ 

ᑕᐃᒪᓐᓇᑦᑕᐅᖅ ᐱᖁᓇᐅᒐᓗᐊᑦ. 

ᐱᑕᖃᖁᓇᐅᒐᓗᐊᖅ ᐱᑕᖃᓐᖏᒻᒪᑦ ᑭᓯᐊᓂ. ᑖᓐᓇ 

ᐋᖅᑭᒃᓱᖅᑕᐅᕈᓘᔭᕆᐊᖃᖃᑦᑕᕐᒪᑦ 

ᐊᒡᒍᖅᑐᖅᓯᒪᓂᐅᑉ ᐊᓯᐊᓃᑦᑐᑦ ᐱᓕᕆᖃᑎᒋᓪᓗᑎᒍ 

ᐋᓪᕘᑕᒦᑦᑐᑦ, ᒫᓂᑑᕙᒥᐅᓪᓗ ᐊᒻᒪᓗ ᑮᓇᐅᔭᐃᓪᓗ 

ᐊᑐᐃᓐᓇᐅᑎᑕᐅᔪᑦ ᐊᑐᖅᐸᒃᖢᑎᒍ.  

 

ᑕᐃᒪᓐᓇ ᑕᕝᕙ ᐃᓚᑰᓂᖃᐅᖃᑦᑕᖅᐳᑦ ᐊᒻᒪᓗ 

ᐅᖃᐅᓯᕆᓚᐅᖅᓯᒪᖕᒥᔭᕗᑦ ᑕᕝᕙᓂ ᒪᓕᒐᓕᐅᕐᕕᖕᒥ 

ᐅᓄᖅᑐᐃᖅᓱᖅᖢᖓ ᑐᓵᔨᖃᕐᓂᖅ ᑕᐅᓇᓂ  

ᐃᓅᓕᓴᐃᔾᔪᑏᑦ ᑕᒪᒃᑯᐊ ᑕᐃᒎᓯᖏᑦ, ᑎᒥᐅᓪᓗ 

ᑕᐃᒎᓯᖏᑦ ᐱᒻᒪᕆᐅᖕᒪᑕ 

ᑐᓴᐅᒪᔭᐅᑦᑎᐊᕆᐊᖃᕐᒪᑕ 

ᖃᓪᓗᓇᐅᔭᕈᓐᓇᖏᑦᑐᓄᑦ, 

ᓱᖅᑯᐃᒪᔭᐅᑦᑎᐊᕆᐊᖃᕐᒪᑕ ᐊᒻᒪᓗᑦᑕᐅᖅ 

ᖃᓪᓗᓇᐅᔭᕈᓐᓇᖅᑑᒐᓗᐊᓄᑦ. ᐃᒻᒥᓄᓪᓗ ᑕᒪᒃᑯᐊ 

ᐱᓚᑦᑕᐅᔾᔪᓯᖏᑦ ᓇᓗᓇᐃᖅᑐᖅᑕᐅᑦᑎᐊᕐᓗᑎᒃ 

ᐊᒻᒪᓗ ᐄᔭᒐᖏᑦ ᐋᓐᓂᐊᕆᐊᖅᑐᓯᒪᔪᑦ 

ᖃᓄᐃᓕᕐᒪᖔᑕ ᑲᒪᒋᔭᐅᖃᑦᑕᖅᑐᑦ. ᑕᒪᐃᓪᓗ 

ᐱᓚᒃᑕᐅᓚᐅᖅᖢᑎᒃ ᐊᖏᕐᕋᖅᓯᒪᓕᖅᑎᓪᓗᒋᑦ 

ᑲᒪᒋᔭᐅᖃᑦᑕᕐᒥᖕᒪᑕ. ᐊᒃᓱᐊᓗᒃ ᑖᓐᓇ 

ᐱᒻᒪᕆᐅᒥᖕᒪᑦ ᐸᖅᑭᑦᑎᓂᖅ 

ᐋᓐᓂᐊᕆᐊᖅᑐᖅᓯᒪᓚᐅᖅᑐᓂᒃ 

ᐊᖏᕐᕋᖅᓯᒪᓕᖅᑎᓪᓗᒋᑦ ᒪᒥᓴᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᐊᒡᒍᖅᑐᖅᓯᒪᓂᖏᑦ ᕿᑭᖅᑖᓘᑉ ᓯᓚᑖᓂ 

ᒪᕐᕉᒃ ᑖᒃᑯᐊ ᖃᓄᐃᑉᐸᒃ? ᓲᕐᓗ ᐋᓐᑎᐅᕆᐅᒥ 

ᐋᔅᓂᓐ-ᖃᕋᑦᑕᓕ  

ᑲᒪᔨᓂᒃ ᐋᓐᓂᐊᕆᐊᖅᑐᓂᒃ, ᖃᓄᕐᓕ ᑕᐃᑲᓂ 

ᑲᒪᒋᔭᐅᔾᔪᑎᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᒃᑑᑎᒋᑐᐃᓐᓇᕐᓗᒍ, ᑖᓐᓇ ᐃᓚᖓᑦ 

ᐅᖃᐅᓯᐅᖃᑦᑕᖅᓯᒪᔪᖅ ᒥᓂᔅᑕᐅᓪᓗᖓ 

ᐃᓅᓯᓕᕆᓂᖅ. ᑖᓐᓇ ᓲᕐᓗ ᑳᓐᓱᖃᖅᑎᓪᓗᒍ 

ᐃᓅᓕᓴᖅᑕᐅᔭᖅᑐᖅᑐᖅ ᑳᓐᓱᖃᖅᑐᖅ 

ᐱᕐᔪᐊᕌᓗᖕᒥᑦ ᐋᓐᓂᐊᖃᖅᑎᓪᓗᒍ, ᐃᓅᓯᓕᕆᔨᓂᒃ 

ᐱᖃᑎᖃᕆᐊᖃᓲᖑᔪᑦ. ᑖᓐᓇ ᐱᒻᒪᕆᐅᖕᒪᑦ, 

ᓱᖅᑯᐃᓱᑦᑎᐊᖁᓪᓗᒍ ᐋᓐᓂᐊᖅᑐᐃᑦ ᐃᓚᖏᓪᓗ 

ᑭᓱᒥᑦ ᐋᓐᓂᐊᖃᕐᒪᖔᑕ. ᑕᒪᓐᓇ ᐆᒃᑑᑎᑐᐃᓐᓇᖅ. 

ᑕᒪᒃᑯᐊ ᐃᓚᐅᑎᖃᑦᑕᕐᒥᔭᕗᑦ ᐃᓅᓯᓕᕆᔩᑦ 

ᑕᐃᑲᓂ ᓯᑖᓐᑕᓐᒥ, ᑳᓐᓱᖃᖅᑐᓂᒃ ᒫᓂᑑᕙᒥᓗ  

ᐱᔨᑦᓯᕈᑎᒋᖃᑦᑕᖅᑕᕗᑦ ᐊᒻᒪ 

ᑐᓵᔩᖃᖅᑎᑦᑎᖃᑦᑕᕐᒥᔪᒍᑦ ᑕᐅᕙᓂ.  

 

OHSNI-ᑯᑦ ᑐᑭᒧᐊᒃᑎᑦᑎᖃᑦᑕᖅᑐᑦ ᑖᒃᑯᓂᖓ 

ᑲᑎᒪᔨᖏᑦ OHSNI-ᑯᑦ ᐋᓐᑎᐅᕆᔫᒥ. ᐃᒪᓐᓇ 

ᐃᑯᖓ ᐱᔨᑦᓯᕐᓂᐊᖅᐳᑎᑦ, ᐃᒪᓐᓇ 

ᐋᖅᑭᒃᓱᐃᖃᑦᑕᖅᑐᑦ ᑕᐃᒃᑯᓂᖓ ᐊᓯᖏᓐᓂ 

ᓯᓚᑖᓃᑦᑐᓂᑦ ᐆᒃᑐᑎᓂᑦ ᐊᑐᖃᑦᑕᖅᑐᑦ 

ᐸᖅᑭᒃᖠᔾᔪᑎᐅᖃᑦᑕᖅᑐᓂᒃ ᑕᒪᒃᑯᐊ ᐱᔨᑦᓯᕈᑏᑦ 

ᑎᒍᔭᐅᑦᑎᐊᖁᓗᒋᑦ. ᑕᐃᒪᓐᓇ 

ᐊᑐᐃᓐᓇᖅᑕᖃᓐᖏᑎᓪᓗᒍ ᑕᐃᑲᓂ 

ᐱᔭᕐᓂᖏᓐᓂᖅᓴᐅᕌᕐᔪᒃᑑᒐᓗᐊᖅ ᐃᓚᒌᓪᓗ, 

ᐋᓐᓂᐊᖅᑐᓪᓗ ᑕᒪᒃᑯᐊ 

ᖃᐅᔨᒪᓐᖏᓐᓂᖅᓴᐅᖃᑦᑕᖅᑐᑦ 

ᐱᔨᑦᓯᖅᑕᐅᔾᔪᑎᒋᒍᒪᔭᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᒻᒪᑦ ᐅᖃᕈᕕᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᓕᕆᔨᓂᑦ ᐊᑐᐃᓐᓇᐅᑎᑦᑎᖃᑦᑕᖅᑐᑦ. 

ᐱᓕᕆᕕᔅᓯᓐᓂ ᐅᖃᐅᓯᖃᖅᐲᑦ, ᐱᓕᕆᕕᓯ 

ᐃᓗᐊᓂ ᐃᓅᓯᓕᕆᔨᖃᕋᔅᓰ ᐃᖅᑲᓇᐃᔭᖅᑎᒥᒃ. 

ᐅᐊᓂᐸᒡᒥ ᓲᕐᓗ ᑐᔪᕐᒥᕕᖓᑕ ᐊᔾᔨᖓᓂ? 

ᓱᖅᑯᐃᖅᓯᓇᓱᒃᑐᖓ ᖃᓄᖅ ᒪᓕᒐᖃᕐᒪᖔᑦ 

ᐱᐅᓯᕆᔭᖓ ᑕᒪᑐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᒃᑲᓐᓂᑐᐃᓐᓇᕐᓗᒍ ᑕᐃᒃᑯᐊ 

ᐃᖏᕐᕋᓂᖓ ᐃᓅᓯᓕᕆᓂᖅ ᓄᓇᕗᑦᒥ 

ᐊᒡᒍᖅᑐᖅᓯᒪᔪᑎᒎᖃᑦᑕᖅᑐᖅ ᑖᔅᓱᒪ 

ᐃᓅᓕᓴᖅᑕᐅᔭᖅᑐᖅᑑᑉ ᐊᐅᓪᓚᕐᕕᖓᓄᑦ ᑖᒃᑯᐊ 

ᐱᔨᑦᓯᖅᑕᐅᔭᕆᐊᖃᖅᑎᓪᓗᒋᑦ.  

 

ᐋᓐᓂᐊᕆᐊᖅᑐᖅᑐᑦ ᐃᓚᒌᓪᓗ ᑖᒃᑯᐊ ᐃᒻᒥᓂᒃ 

ᑐᒃᓯᕋᖃᑦᑕᕆᐊᓖᑦ ᑕᐃᒪᐃᑦᑐᓂᒃ 

ᐊᑐᐃᓐᓇᕈᐃᕕᐅᔪᒪᓗᑎᒃ ᐃᓅᓯᓕᕆᔭᐅᔪᒪᓐᓂᕈᑎᒃ 

ᐊᒻᒪ ᐅᐸᒋᐊᖃᖅᑕᖏᓐᓄᑦ ᐅᐸᒃᑎᑕᐅᖃᑦᑕᖅᖢᑎᒃ. 

ᐊᐱᖅᓱᕈᓘᔭᑲᐃᓐᓇᖃᑦᑕᕐᓗᑎ ᑭᓇᒧᑦ 

ᐅᖃᕈᓐᓇᖅᐳᖓ, ᖃᓄᐃᓕᐅᕐᓂᐊᓕᖅᐳᖓ 

ᑭᖑᓪᓕᕐᒥ, ᐃᒪᓐᓇ ᐊᐱᖅᓱᑲᑕᒡᓗᑎᒃ ᑭᓯᐊᓂ 

ᐱᓂᖅᓴᐅᓕᕋᔭᖅᑐᑦ ᑕᐅᕙᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᕙᓐᓄᑦ, ᓲᕐᓗ ᑳᓐᑐᕌᒃᒥ ᐱᔪᒪᓇᓲᑎᒥᒃ 

ᓴᖅᑭᑦᑎᒐᔭᓐᖏᓚᓰ ᑕᐅᕙᓂ? ᑕᐃᒪᓕ 

ᐊᐱᖅᑯᑎᖃᓕᖅᐳᖓ ᑕᐃᒃᑯᐊ ᐋᓐᑎᐅᕆᔫᒥ 

ᐋᓐᓂᐊᕆᐊᖅᑐᖅᓯᒪᔪᓄᑦ ᐃᑲᔪᖅᑏᑦ OHSNI-ᑯᑦ 

ᑲᑎᒪᔨᖏᑦ ᖃᐅᔨᑦᑎᐊᕆᐊᒃᓴᖅ 

ᐱᔭᕐᓂᖏᑦᑐᐊᓘᖕᒪᑕ ᑕᐃᒃᑯᐊ. ᖃᓄᖅ 

ᐋᖅᑭᒃᑕᐅᓂᕐᒪᖔᑕ ᑕᑯᓚᐅᖅᓯᒪᓐᖏᓐᓇᒃᑭᓪᓘᓐᓃᑦ 

ᑐᒃᓯᕋᖅᑐᑦ ᑳᓐᑐᕌᒃᑯᑦ ᐱᓇᓱᒃᑐᑦ 

ᑕᑯᓚᐅᖅᓯᒪᓐᖏᓐᓇᒃᑭᑦ, 

ᐱᑕᖃᖅᑰᔨᓐᖏᑦᑎᐊᕋᓗᐊᖅᖢᑎᒃ ᐊᑐᖅᑐᑎᒍᓪᓗ. 

OHSNI-ᑯᑦ ᑖᒃᑯᐊ ᓄᓇᕗᑦᒥ ᓇᖕᒥᓂᖃᖅᑐᑦ 

ᐃᑲᔫᑏᑦ  

ᐊᑐᐊᒐᖏᓐᓂᒃ ᐊᑐᕆᐊᖃᕋᔭᕆᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᒃᑯᓐᓄᑦ ᑳᓐᑐᕌᒃᑕᐅᔪᓕᒫᑦᑎᐊᑦ 

ᑕᐃᒪᓐᓇ ᓄᓇᕗᑦᒥ ᓇᖕᒥᓂᖃᖅᑐᓄᑦ ᐃᑲᔪᕈᑎᓄᑦ 

ᐊᑐᖅᑐᐃᓐᓇᐅᖏᓐᓇᖅᑐᑦ. OHSNI-ᑯᑦ ᑖᒃᑯᐊ 

ᐆᒃᑑᑎᒋᓗᒋᑦ ᑐᓂᓯᓐᓂᖅᐸᑕ ᑳᓐᑐᕌᒃᒧᑦ 

ᐱᔪᒪᓇᓱᒃᑐᓂᑦ ᐅᑭᐅᖅᑕᖅᑐᒦᓐᖔᖅᑐᓂᒃ 

ᑎᒥᐅᔪᓂᒃ ᐱᖃᑕᐅᒐᔭᖅᑐᑦ ᑖᒃᑯᓄᖓ ᑳᓐᑐᕌᒃᓄᑦ 

ᐱᓇᓱᒍᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᐃᓄᐃᖅᑲᐃ ᐱᔪᒪᑐᐃᓐᓇᕆᐊᖃᕐᒥᔪᑦ 

ᑕᐃᒪᓐᓇ ᐊᔾᔨᖓᓂᑦ ᐱᔨᔅᓯᕋᐃᔪᒪᓗᑎᒃ. 

ᖃᐃᔨᒪᔭᐅᓐᖏᑦᑎᐊᓚᐅᕐᒪᑦ ᖃᓄᖅ ᑖᓐᓇ ᑳᓐᑐᕌᒃ 

ᓴᖅᑭᓛᖅᐹ ᐊᑯᓂᐅᓐᖏᑦᑐᖅ? ᖃᓄᕐᓗ ᑳᓐᑐᕌᒃ 

ᐊᑯᓂᐅᓂᖃᖅᑎᒋᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᑳᓐᑐᕌᒃ ᓴᖅᑭᓛᖅᑐᖅ 

ᐊᐃᐳᕉ 1, 2021-ᒥᑦ. ᐊᑕᐅᓯᕐᒥᑦ ᐊᕐᕌᒍᒥ 

ᐅᐃᒍᒋᐊᖅᑕᐅᓚᐅᕐᒪᑦ, ᑳᓐᑐᕌᒃᒥᑦ ᓂᐅᕕᕐᓂᒧᓪᓗ 

ᐅᖃᐅᓯᖃᖅᑎᓪᓗᖓ ᑖᒃᑯᐊ ᒪᓕᒐᓕᒫᑦ 

ᒪᓕᒃᑕᐅᑦᑎᐊᕋᓗᐊᕐᒪᖔᑕ ᖃᐅᔨᓴᖃᑦᑕᕋᑦᑎᒍ. 

ᑕᐃᓐᓇ ᐱᓇᓱᒃᑐᖅ ᐱᐅᓂᖅᐹᖅ ᐱᓂᐊᕋᑦᑎᒍ. 

 

ᑕᐃᒪᓐᓇ ᐅᖃᕌᖓᑕ ᐊᐅᓪᓚᑲᑕᒋᐊᖃᖃᑦᑕᖅᑐᖅ 

ᐊᒡᒍᖅᑐᖅᓯᒪᓂᕐᓂ ᕿᑭᖅᑖᓗᖕᒥ, ᑭᕙᓪᓕᖅ, ᐊᒻᒪᓗ 

ᕿᑎᕐᒥᐅᓂᓗ. ᑖᒃᑯᐊ OHSNI-ᑯᑦ ᐋᓐᑎᐅᕆᔫᒥ 

ᑲᑎᒪᔨᖏᑦ ᐋᓐᓂᐊᕆᐊᖅᑐᖅᑐᓄᑦ ᑲᒪᔨᐅᔪᑦ, 

ᑖᒃᑯᐊ ᓈᓴᐅᑎᓂᒃ ᕿᒥᕐᕈᓇᒃᑎᐊᕆᐊᖃᓲᖑᒻᒪᑕ 

ᑕᐃᒪᓐᓇᐃᑦᑐᓂᒃ ᐱᔨᑦᓯᕋᕐᓂᐊᕈᑎᒃ, ᑕᐃᒫᒃ 

ᐊᔾᔨᖓᓂᑦ OHSNI-ᑯᑦ ᐊᔾᔨᖓᓂᑦ ᐱᔨᑦᓯᕐᓂᐊᕈᑎ 

ᐊᒡᒍᖅᑐᖅᓯᒪᓂᕐᒥ  

ᐱᒍᓐᓇᕋᔭᖅᐸ ᐊᓯᖏᓐᓂ. 

 

ᑕᒪᓐᓇ ᕿᒥᕐᕈᓇᓕᖅᑕᕗᑦ, ᖃᓄᐃᓕᐅᕈᓐᓇᕐᒪᖔᑦᑕ 

ᐊᒡᒍᖅᑐᖅᓯᒪᓂᕐᓂ ᕿᑭᖅᑖᓗᒃ, ᑭᕙᓪᓕᖅ, 

ᕿᑎᕐᒥᐅᓂᓗ ᑕᒪᒃᑯᐊ ᕿᒥᕐᕈᓇᒃᑕᕗᑦ, ᖃᓄᖅ 

ᑖᒃᑯᐊ ᑲᒪᒋᔭᐅᔪᓐᓇᕋᔭᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᕿᒥᕐᕈᓇᒃᑕᐅᑦᑎᐊᕆᐊᖃᕋᔭᖅᑐᖅ 

ᐊᑑᑎᖃᕐᒪᑦ ᐱᔾᔪᑎ.  

 

ᐋᑐᕚᒧᐊᕌᖓᒪ ᐋᓐᓂᐊᕕᖕᒧᑦ ᐳᓛᕆᐊᓱᖑᒐᒪ 

ᐳᓚᕋᕈᓗᔭᖃᑦᑕᕋᑦᑕ ᓇᒧᑦ ᑕᑯᕈᓗᔭᖃᑦᑕᕋᑦᑕ 

ᓄᓇᕗᒻᒥᐅᖃᑎᕗᑦ ᑕᑯᔭᖅᑐᖅᖢᑎᒍᑦ. 

ᖃᐅᔨᒪᓇᖃᑦᑕᓚᐅᖅᓯᒪᓐᖏᒻᒪᑦ 

ᖃᓄᐃᓕᖃᑦᑕᕐᒪᖔᑕ ᓗᒃᑖᒥᒃ 

ᑕᑯᔭᕆᐊᖃᖃᑦᑕᕌᖓᑕ ᐃᓛᓐᓂᒃᑯᑦ ᓗᒃᑖᒥᒃ 

ᑕᑯᕝᕕᒃᓴᖃᓐᖏᖦᖢᑎᒃ ᑕᐅᓄᓐᖓᑐᐃᓐᓇᖃᑦᑕᕐᒪᑕ 

ᑕᐅᓄᓐᖓᖅᑎᑕᐅᑐᐃᓐᓇᖃᑦᑕᕐᒪᑕ ᐃᓛᓐᓂᒃᑯᓪᓗ  

ᑐᓴᖃᑦᑕᖅᖢᖓ. ᐋᔅᓂᒃᑯᑦ ᑲᒪᖕᒪᑕ ᓗᒃᑖᓂᒃ 

ᑕᑯᔭᖅᑐᕐᕕᒃᓴᖓᓂᒃ ᐃᓂᒃᓴᓕᐅᖅᑎᐅᖕᒪᑕ 

ᑕᐃᒃᑯᐊ ᐋᔅᓯᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᑲᒪᔨᐅᓐᖏᑦᑐᑦ, 

ᐃᑲᔪᖃᑦᑕᖅᑐᑦ. ᑕᐃᒪᓐᓇ 

ᐊᐅᓪᓚᕆᐊᖃᖅᑐᖃᕆᐊᖃᕌᖓᑦ 

ᐃᓅᓕᓴᖅᑕᐅᔭᕆᐊᖃᖅᑐᓂᒃ ᐊᔾᔨᒌᓐᖏᑦᑐᓂᒡᓗ 

ᐃᓅᓕᓴᐃᔨᓂᒃ ᓗᒃᑖᓂᒃ ᑕᑯᔭᕆᐊᖃᖅᑎᓪᓗᒍ 

ᑕᐃᒃᑯᐊ ᐱᓕᕆᑦᑎᐊᕋᓱᒋᐊᖃᖃᑦᑕᖅᑐᑦ 

ᑕᑯᕕᒃᓴᖓᓐᓂᒃ ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ 

ᑕᑯᖃᑦᑕᖁᓪᓗᒋᑦ. 

 

ᑭᓯᐊᓂ ᑕᐃᒪᓐᓇᐃᓕᖃᑦᑕᕐᒪᑕ ᑕᑯᔭᖅᑐᖅᑐᑦ 

ᓗᒃᑖᒥᒃ ᐅᐸᒍᑎᒐᓗᐊᖅᖢᑎᒃ ᐃᓂᒃᓴᖃᓐᖏᖦᖢᑎᒃ. 

ᓱᖅᑯᐃᓱᖃᑦᑕᖅᑐᑦ ᑕᐃᒃᑯᐊᓗ ᓗᒃᑖᓄᑦ 

ᑕᑯᓂᐊᓚᐅᖅᑑᒐᓗᐊᑦ ᐊᒻᒪᓗᑦᑕᐅᖅ ᑕᐃᒃᑯᐊ  

ᑲᒪᖃᑦᑕᖅᑐᖅ ᐋᓐᓂᐊᕆᐊᖅᑐᖅᑐᓂᒃ ᑕᐃᒪᓐᓇ 

ᑲᒪᖃᑦᑕᕆᓪᓗᑎᒃ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ 

ᐋᖅᑭᒃᓱᖅᑕᐅᑦᑎᐊᖅᓯᒪᓕᖅᑐᖅ ᑖᒃᑯᐊ ᐊᒃᓱᐊᓗᒃ 

ᐅᔾᔨᕐᓇᖅᑐᑦ. 

 

ᑖᒃᑯᐊ ᐊᐅᓪᓚᖃᑦᑕᖅᑐᓄᑦ ᐊᑐᐊᒐᐃᓪᓗ 

ᕿᒥᕐᕈᓇᒃᑕᐅᑎᓪᓗᒋᑦ ᑖᒃᑯᐊ ᐊᑑᑎᖃᑦᑎᐊᖅᑐᓂᒃ 

ᐊᐅᓚᓂᖃᑦᑎᐊᖅᑐᓂᒃ ᐊᑐᕈᓐᓇᖅᑐᓂᑭ 

ᓴᓐᖏᓂᖅᓴᓂᒃ ᕿᓂᖃᑦᑕᕐᓂᐊᖅᑐᒍᑦ. ᑕᐃᒃᑯᐊ 

ᐃᓂᒃᓴᖏᓐᓂᒃ ᓗᒃᑖᓄᑦ ᑕᑯᔭᖅᑐᕐᕕᒃᓴᖏᓐᓂᒃ 

ᓇᓗᓇᐃᖅᓯᑦᑎᐊᖃᑦᑕᖁᓪᓗᒋᑦ ᐊᒻᒪ 

ᓯᕗᕐᖓᑐᖃᖓᒍᑦ ᑐᓴᖅᑎᑕᐅᖃᑦᑕᕐᓗᑎᒃ 

ᐸᕐᓇᒍᓐᓇᕐᓂᐊᕐᒪᑕ. ᐱᓕᕆᑦᑎᐊᕋᓱᖃᑦᑕᖅᑐᒍᑦ 

ᐱᓕᕆᕕᑦᑕ ᐃᓗᐊᓂ ᑕᐃᒪᓐᓇ 

ᐊᐅᓪᓚᕐᕕᒃᓴᕋᓗᐊᖏᑎᒍᑦ ᐃᓚᖏᑦ 

ᐱᓕᕆᐊᒃᓴᖃᖅᑎᓪᓗᒋᑦ ᖃᓪᓗᓈᓅᕐᓂᖅ 

ᐱᓕᕆᖃᑎᒋᑦᑎᐊᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᓯᐊᓄᐊᑲᐃᓐᓇᕐᓂᐊᕋᒪ, ᒪᓕᒐᓕᐅᖅᑏᑦ ᐃᓚᖓ 

ᐅᖃᖅᐸᔪᒻᒪᑎᑐᑦ. 

 

ᑖᓐᓇ ᐅᖃᐅᓯᕆᑲᐃᓐᓇᕈᒪᒐᒃᑯ ᑕᐃᒃᑯᐊ 

ᑲᒪᒋᔭᐅᖏᓐᓇᖃᑦᑕᕆᐊᓖᑦ ᐃᓐᓇᐃᑦ ᐱᓗᐊᕐᓗᒋᑦ. 

ᑕᒪᑐᒥᖓ ᐱᓕᕆᐊᖃᖅᓯᒪᓪᓚᕆᒃᑲᒪ ᐊᒻᒪᓗ ᐅᑯᐊ 

ᐸᐃᕆᕖᑦ ᑲᒪᒋᓪᓗᐊᑕᖅᑕᖏᑦ. 

 

ᑭᓯᐊᓂ ᑐᓴᒃᑲᓐᓂᕈᒪᔪᖓ ᓄᓇᕗᒻᒥᐅᑦ 

ᐃᓐᓇᐅᓐᖏᒃᑲᓗᐊᖅᖢᑎᒃ ᖃᓪᓗᓈᑦ 

ᓄᓇᖓᓐᓃᑦᑕᕆᐊᓖᑦ ᒫᓂ 

ᑲᒪᒋᔭᐅᔪᓐᓇᓐᖏᓐᓂᖏᑦ ᐱᔾᔪᑎᒋᓪᓗᒍ 

ᐃᒻᒪᖄᓗᓐᓃᑦ ᑲᒪᒋᔭᐅᖏᓐᓇᐅᔭᕆᐊᖃᓕᖅᑐᑦ 

ᐃᓐᓇᐅᓐᖏᒃᑲᓗᐊᕐᓗᑎᒃ ᑕᐃᒃᑯᐊ 

ᐅᖃᐅᓯᕆᔪᒪᒐᒃᑭᑦ. ᖃᔅᓯᐅᕙᑦ ᐃᒃᑯᐊ ᑕᐅᓇᓂ 

ᓄᓇᖃᓕᖅᑐᑦ ᐃᓅᓕᓴᖅᑕᐅᔭᕆᐊᖃᕐᓂᓂ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᕆᐊᒃᓴᖅ ᐱᔭᕐᓂᓐᖏᑦᑐᖅ. 

ᐃᓛᓐᓂᑦ ᐃᒃᑯᐊ ᑕᐅᓇᓃᑦᑐᖃᖃᑦᑕᕐᒪᑦ 

ᑲᒪᒋᔭᐅᓪᓗᑎᒡᓗ ᐃᓄᓕᕆᔨᒃᑯᓐᓄᑦ. ᑕᒪᒃᑯᓄᖓ 

ᑐᕌᖓᔪᓂᒃ ᐱᓯᒪᓐᖏᑦᑐᖓ ᐃᒻᒪᖄ ᐃᓄᓕᕆᔨᒃᑯᑦ 

ᒥᓂᔅᑕᖓᑦ ᐊᒻᒪᓗ ᐅᕙᖓ ᑲᑎᑦᑐᓐᓇᖅᐳᒍᑦ 

ᐃᓗᓕᖃᐅᑯᓗᔭᖅᑐᓂᒃ ᑭᐅᔪᓐᓇᕐᓂᐊᕋᒃᑯ ᑖᓐᓇ 

ᐊᐱᖅᑯᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪᓗ 

ᐸᕐᓇᐅᑏᑦ $7.7 ᒥᓕᐊᓐᓂᒃ ᓴᓂᕐᕙᐃᓯᒪᒐᔅᓯ 

ᑲᒪᒋᔭᐅᖏᓐᓇᕆᐊᖃᓕᖅᑐᓄᑦ ᑐᕌᖓᔪᓂᒃ ᐃᒃᑯᐊ 

ᒫᓃᓐᖏᑦᑐᑦ, ᐃᓛᒃ ᓄᓇᕗᒻᒦᓐᖏᑦᑐᓂᒃ ᐅᑯᐊ 

ᐱᔪᑦ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᕗᒻᒦᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖃᐅᔨᒪᔪᒃᓴᐅᕗᑎᑦ ᓂᓐᖓᒐᓚᖃᑦᑕᕋᒪ 

ᐃᒃᑯᐊ ᐋᓐᓂᐊᕖᑦ ᐋᓐᓂᐊᕕᖕᒥ ᐊᐅᓚᑦᑎᔩᑦ 

ᑲᑎᒪᔨᖏᑦ ᐱᔾᔪᑎᒋᓕᕌᖓᒃᑭᑦ. 

 

ᒪᓕᒐᓕᐅᖅᑎᓕᒫᑦ ᐊᖏᖃᑎᒌᓚᐅᖅᓯᒪᔪᑦ 

ᕿᒥᕐᕈᓇᒃᑕᐅᖁᔨᓪᓗᑕ ᓴᖅᑭᑦᑎᔪᓐᓇᕐᒪᖔᑕᓗ 

ᐋᓐᓂᐊᕕᖕᓂ ᐊᐅᓚᑦᑎᔩᑦ ᑲᑎᒪᔨᖏᓐᓂᒃ. 

ᑐᑭᓯᐅᒪᓐᖏᑦᑐᖓ ᓱᖕᒪᑦ ᑕᒪᓐᓇ, ᐃᓛᒃ ᑲᑎᒪᔨᓂᒃ 

ᑕᐃᒪᐃᑦᑐᓂᒃ ᓴᖅᑭᑎᔪᒪᓐᖏᒻᒪᖔᖅ ᒐᕙᒪᒃᑯᑦ. 

ᐅᑉᐱᕆᔭᖃᖅᑐᖓ, 

ᑕᒻᒪᖅᓴᐃᓕᓐᖏᒃᑲᓗᐊᖅᐱᑕᖃᐃ ᑕᐃᒃᑯᐊ  

ᒪᓕᒐᓕᐅᕐᕕᐅᑉ ᐱᔪᒪᔭᖏᑦ 

ᐱᓐᖑᖅᑎᑕᐅᖃᑦᑕᖏᓪᓗᑎᒃ, ᐊᒻᒪᓘᓐᓃᑦ ᑎᑎᖅᑲᑦ 

ᑕᐃᒃᑯᐊ ᓴᖅᑭᑕᐅᓚᐅᓐᖏᓪᓗᑎᒃ, ᐊᒻᒪᓗ 

ᖃᐅᔨᒪᓪᓗᑎᑦ ᐊᐃᑉᐲᓚᐅᕋᕕᑦ ᑕᐃᔅᓱᒥᖓ 

ᐱᖁᔨᕗᖔᕐᒥ. ᖃᓄᐃᓕᖓᓕᕐᒪᖔᖅ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᓐᖏᑦᑎᐊᖅᐸᒋᑦ ᑖᔅᓱᒥᖓ 

ᑲᒪᓚᐅᓐᖏᓐᓂᕋᐃᑎᓪᓗᑎ, ᑕᐃᓐᓇ ᐱᖁᔨᕗᖔᖅ 

ᐅᖃᖅᓯᒪᓚᐅᖅᓯᒪᖕᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᓂᒃ 

ᓴᖅᑭᑦᑎᓐᓂᕈᑦᑕ ᕿᑭᖅᑕᓂ ᐋᓐᓂᐊᕕᖕᒧ 

ᕿᒥᕐᕈᓇᒃᑕᐅᑦᑎᐊᕐᓂᐊᖅᑐᑦ, ᑐᑭᓯᔭᕗᓪᓗ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓂᐊᖅᖢᑎᒃ.  

 

ᑕᐃᒃᑯᐊ ᓱᓕ ᐅᓂᒃᑳ ᓴᖅᑭᑕᐅᓚᐅᓐᖏᑦᑐᑦ, 

ᑭᓯᐊᓂ ᑖᓐᓇ ᒪᓕᒐᓕᐅᖅᑎ ᑲᑎᒪᖃᑎᒋᔪᓐᓇᖅᑕᕋ 

ᖃᓄᖅᑑᕈᑎᒋᓗᑎᒃᑯᑦ ᑖᓐᓇ ᑲᑎᒪᔨᓂᑦ 

ᓴᖅᑭᑦᑎᓂᖅ. ᐊᖏᖃᑎᒋᓐᖏᑦᑎᐊᖅᐸᒋᑦ 

ᐅᖃᖅᑎᓪᓗᑎᑦ ᑕᒪᓐᓇ ᑲᒪᒋᓚᐅᓐᖐᓐᓇᕋᒃᑯᒎᖅ 

ᐊᒃᓱᕉᑎᒋᔭᕗᑦ ᑕᒪᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᓂᑦ 

ᓴᖅᑭᑦᑎᔪᒫᕐᓂᐊᕐᓂᖅ ᐃᓱᒪᒋᓪᓗᒍ ᓯᕗᓂᒃᓴᕗᑦ. 

 

ᑲᑎᒪᔨᓂᑦ ᓴᖅᑭᑦᑎᓂᐊᕈᑦᑕ ᓄᓇᓖᑦ 

ᐃᓚᐅᖁᓇᔭᖅᑕᕗᑦ, ᐃᓅᓯᖃᑦᑎᐊᓂᕐᒧᓪᓗ 

ᑲᑎᒪᔨᕋᓛᑦ ᓄᓇᓕᖕᓂ ᐃᓚᐅᓗᑎᒃ, 

ᖃᐅᔨᒪᔨᑕᕆᔭᐅᔪᓂᓪᓗ ᑎᒥᓂᒃ ᓴᖅᑮᓗᑕ. 

ᒫᓐᓇᕈᓘᓂᐊᖅᑐᖅ ᑕᒪᒃᑯᐊ ᐱᕙᓪᓕᐊᓂᐊᖅᑐᑦ. 

 

ᐅᑯᐊ ᒐᕙᒪᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓘᓐᓃᑦ 

ᐅᓗᕆᐊᓇᖅᑐᒨᖅᑎᑦᑐᒪᓐᖏᓐᓇᑦᑎᒃᑯᑦ ᐊᒻᒪᓗ 

ᑕᐃᒃᑯᐊ  

ᐃᓅᓕᓴᖅᑕᐅᖃᑦᑕᖅᑐᑦ ᐊᔾᔨᒌᓂᒃ ᑲᒪᔾᔪᓯᕐᓂᒃ 

ᓴᖅᑭᔮᖅᑎᑦᑎᔪᒪᔪᒍᑦ ᓄᓇᕗᓕᒫᒥ ᐊᒻᒪᓗ ᑕᒪᓐᓇ 

ᓵᑕᔅᓴᐅᓂᖅ, ᐅᕙᖓᓗ, ᐅᕙᖓ ᑕᒪᒃᑯᓂᖓ 

ᐱᔭᔅᓴᖅᑖᖅᑎᑕᐅᓯᒪᒐᒪ. 

 

ᑕᒫᓂ ᓴᖅᑭᑦᑎᔪᓐᓇᖅᑐᒍᑦ ᐃᖏᕐᕋᑦᑎᐊᖅᑐᓂᑦ, 

ᑭᓯᐊᓂ ᓱᓕ ᐅᓪᓗᒥ ᐅᐸᓗᖓᐃᖅᓯᒪᓐᖏᓗᐊᕋᑦᑕ, 

ᑕᐃᑯᓐᖓᖅᐸᓪᓕᐊᓇᓱᒃᑲᓗᐊᖅᑐᒍᑦ. ᖃᐅᔨᒪᔨᑕᐃᑦ 

ᑲᑎᒪᔨᕋᓛᑯᓗᖏᓐᓂ ᐃᑲᔪᖅᑎᖃᕈᒪᔪᒍᑦ, 

ᐱᓗᐊᕐᓗᒍ ᑕᑉᐱᖕᓇ ᕿᑭᖅᑕᓂ ᐋᓐᓂᐊᕕᒃ 

ᑕᐃᒃᑯᓄᖓᓗ ᑲᑎᒪᔨᐅᓇᔭᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᓐᖏᒃᑭᕙᒋᑦ, ᑭᓱᓂᒃ ᐃᓛᒃ ᐱᓕᕆᕝᕕᓯ 

ᓴᖅᑭᑦᑎᓯᒪᓐᖏᑦᑐᑦ ᑕᒪᓐᓇ ᐱᓕᕆᐊᕆᓯᒪᓂᓐᓂ. 

ᐱᖁᔨᕗᖔᖅᑕᖃᓚᐅᖅᓯᒪᔪᖅ, ᐅᕝᕙᐅᑯᐊ  

ᐱᖁᔨᕗᖔ ᐃᓗᓕᖏᓐᓃᓚᐅᖅᑐᑦ ᐅᑯᐊ ᐸᐃᑉᐹᑦ 

ᑕᑯᔪᒪᓂᐊᖅᑕᕗᑦ, ᓱᓖᓛᒃ ᓇᐅᒃ ᑕᑯᓚᐅᓐᖏᓚᕗᑦ.  

 

ᖃᐅᔨᒪᔨᑕᐅᓂᐊᖅᑐᑦ ᑲᑎᒪᔨᖏᓂᒃᑯᐊ 

ᖃᐅᔨᒪᔨᑐᐃᓐᓇᐅᒐᒥ ᓴᓐᖏᓂᖃᕋᔭᓐᖏᑦᑐᑦ 

ᐃᒻᒪᖄ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᓂᑦ 

ᓴᖅᑭᑦᑎᒍᑦᑕ, ᐃᒻᒪᖄᓘᓐᓃᑦ 

ᑐᓴᖅᑎᑕᐅᔪᓐᓇᕐᓂᐊᖅᐳᒍᑦ ᓱᖕᒪᑦ ᒫᓐᓇ ᑲᑎᒪᔨᓂᒃ 

ᓴᖅᑮᔪᓐᓇᖏᒻᒪᖔᑦᑕ. ᑕᐃᒃᑯᐊ ᑐᓴᐅᒪᔾᔪᑏᑦ 

ᐱᓯᒪᓐᖏᓐᓇᑦᑎᒃᑯ, ᐱᖁᔨᕗᖔᓕᐅᓚᐅᖅᓯᒪᔪᒍᑦ 

ᐱᖁᔨᕗᖔᕐᓗ ᐃᑲᔪᖅᓱᖅᑕᐅᓚᐅᖅᑐᓂ 

ᐃᓘᓐᓇᖏᓐᓄᑦ ᒪᓕᒐᓕᐅᖅᑎᓕᒫᓄᑦ, ᐊᒻᒪᓗ 

ᑐᓴᖅᓯᒪᓪᓗᑕ ᐋᒃᑲ ᑕᐃᒪᐃᓕᐅᕈᓐᓇᓐᖏᑦᑐᒍᑦ 

ᒫᓐᓇ ᖃᐅᔨᒪᔨᑕᖅᑕᖃᓐᖏᒻᒪᑦ, ᑕᒪᒃᑯᓄᖓ 

ᐸᐃᑉᐹᓂᒃ ᑭᓱᓂᒃ ᑎᑎᖅᑭᕆᔪᑎᓂᒃ 

ᑕᑯᓚᐅᖅᓯᒪᓐᖏᑦᑐᒍᑦ. 

 

ᐄ, ᓱᓕᔪᑎᖅᑲᐃ ᑕᒻᒪᓐᖏᑦᑎᐊᖅᑐᑎᖅᑲᐃ, ᐃᒻᒪᖄ 

ᑲᑎᒪᔨᑖᕆᐊᖃᖅᑐᒍᑦ ᓇᓗᔪᒍᑦ ᑕᐃᒃᑯᓂᖓ 

ᑐᒃᓯᕌᕆᓚᐅᖅᑕᑎᓐᓂᒃ ᐸᐃᑉᐹᓂᑦ 

ᑕᑯᓚᐅᓐᖏᓐᓇᑦᑕ. ᑕᐃᒃᑯᐊ 

ᐊᑐᐃᓐᓇᕈᖅᑎᑕᐅᔭᕆᐊᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᒃᓱᕉᑎᒋᒻᒪᒍ. ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᐃᓐᓇ 

ᐱᖁᔨᕗᖔᕈᑦ ᐅᖃᖅᓯᒪᓚᐅᖅᓯᒪᖕᒪᑦ, 

ᕿᒥᕐᕈᓇᒃᑕᐅᓂᐊᕐᓗᑎᒃ ᐱᔾᔪᑎᒃᓴᑦᑎᐊᕙᖏᑦ. 

ᖃᐃᔨᒪᔨᑕᕐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᑎᒪᔨᖏᓐᓂ ᓂᓪᓕᐅᑎᖃᓚᐅᓐᖏᑦᑐᑦ, ᒐᕙᒪᒃᑯᑦ 

ᑭᓱᓂᒃ ᑮᓇᐅᔭᖅᑐᕈᑎᒃᓴᓂᒃ 

ᐱᑎᓐᓇᓱᒋᐊᖃᓐᖏᓇᑦᑎᒃᑯᑦ. ᑕᐃᒪᐃᑦᑑᖕᒪᑦ  

ᖃᓄᖅᑑᕈᑎᒃᓴᓕᐅᓕᓚᐅᖅᓯᒪᔪᒍᑦ ᐊᒻᒪᓗ 

ᒥᓂᔅᑕᓄᑦ ᐊᖏᖅᑕᐅᓪᓗᑎᑦ ᓴᖅᑭᑦᑎᓂᐊᕋᑦᑕ 

ᑎᒥᐅᔪᓂᒃ ᑕᐃᒪᐃᑦᑐᓕᕆᔨᐅᓂᐊᖅᑐᓂᒃ.  

 

ᐃᖅᑲᓇᐃᔭᖃᑎᒋᔪᓐᓇᓂᐊᖅᑕᒋᑦ 

ᐅᖃᐅᓯᕆᔪᓐᓇᕐᓂᐊᕋᑦᑎᒃᑯ ᐱᐅᓂᖏᑦ 

ᐱᐅᓐᖏᓐᓂᖏᓪᓗ. ᐃᒃᑯᐊ ᑲᑎᖓᓐᖏᒻᒪᑕ 

ᑐᓴᐅᒪᔾᔪᑏᑦ ᐊᑕᐅᓯᕐᒨᖅᓯᒪᓐᖏᒻᒪᑎᒃ 

ᐅᓂᒃᑳᓕᐊᕆᔭᐅᓯᒪᓐᖏᒻᒪᑕ ᑲᑎᖅᓱᖅᓯᒪᓕᕐᓗᑎᑦ. 

ᒪᑯᐊ ᐱᕙᓪᓕᐊᔾᔪᓰᑦ ᒪᓕᒋᐊᖃᖅᑕᕗᑦ 

ᒪᓕᒋᐊᖃᕐᓂᐊᖅᑕᕗᑦ ᐅᓂᒃᑳᑦ 

ᓴᖅᑭᑕᐅᔪᒃᓴᐅᓂᐊᕐᒪᑕ ᐊᒻᒪᓗ ᐊᑕᐅᓯᐅᓐᖏᑦᑐᓂᒃ 

ᐱᓕᕆᔪᑦ ᑕᒪᔾᔭᐅᖕᒪᑕ. 

ᑮᓇᐅᔭᖅᑐᓗᐊᖅᓱᕆᓇᔭᖅᑕᕗᑦ 

ᐅᓂᒃᑳᓕᐊᕆᓂᐊᕈᑦᑎᒃᑯᑦ. ᒪᑐᐃᖓᑦᑎᐊᖅᑐᖓ 

ᐅᖃᐅᓯᕆᔭᐅᔪᒪᒃᐸᑕ.  

ᑕᒪᓐᓇ ᐊᒃᓱᕉᑎᒋᓂᐊᖅᐸᐅᒃ ᑖᔅᓱᒪ 

ᒪᓕᒐᓕᐅᖅᑎᐅᑉ ᒪᓕᒐᓕᐅᖅᑎᐅᖃᑎᒃᑲᓗ 

ᑐᑭᓯᒃᑲᓐᓂᕈᒪᓐᓂᖅᐸᑕ ᑲᑎᒪᖃᑎᒋᔪᓐᓇᑎᐊᖅᑕᒃᑲ 

ᕿᓈᔪᓐᓇᕐᓂᐊᕋᑦᑕ ᖃᓄᖅᑑᕈᑎᔅᓴᓂᒃ ᐅᓂᒃᑳᓂᒃ 

ᑖᓐᓇ ᐱᔪᒪᓪᓚᕆᓐᓂᖅᐸᑦ ᒪᓕᒐᓕᐅᖅᑎ 

ᑕᐃᒪᐃᓕᐅᕈᓐᓇᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓴᓂᖅᑯᐃᓕᕋᑦᑕ ᐅᖃᐅᓯᕆᔭᑦᑎᓐᓂᒃ. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᖃᐃ ᐊᓯᐊᒍᖔᖅ ᑲᒪᒋᔪᓐᓇᖅᐱᑎᒍᑦ.  

 

ᑐᑭᓯᒃᑲᓐᓂᕈᒪᔪᖓ ᑭᒍᑎᓕᕆᓂᕐᒧᓂᒃᑯᐊ 

ᓇᓪᓕᐅᒃᑯᒫᖃᖅᑎᑦᑎᖃᑦᑕᕋᑦᑕ. ᒫᓐᓇᕈᓘᓚᐅᖅᑐᖅ 

ᓂᕈᐊᑦᑎᓐᓂᒃ ᑲᑎᒪᖃᑎᖃᖃᑦᑕᓚᐅᕋᒪ 

ᕿᑐᕐᖓᖃᐅᖅᖢᓂ ᐃᓚᖓᓪᓗ ᒪᕐᕉᒃ  

ᑭᒍᑎᓕᕆᔭᐅᔭᕆᐊᖃᖅᖢᑎᒃ ᐱᓚᒃᑐᐃᔨᒥᒃ. 

ᐊᑕᐅᓯᖅ ᐊᖏᖅᑕᐅᖤᖅᐳᖅ ᐱᖃᑖ 

ᐊᖏᖅᑕᐅᓐᖏᒃᖤᖅᐳᖅ. ᑖᓐᓇ 

ᐃᓐᓇᐅᓂᖅᓵᕐᔪᑯᓘᓪᓗᓂ ᐊᖏᔪᒃᓯᕐᔪᑯᓘᓪᓗᓂ.  

 

ᑕᐃᒪ ᐅᐃᒪᐅᑎᒋᓯᒪᓕᖅᑕᕋ ᑖᓐᓇ ᖃᓄᐃᒻᒪᑦ 

ᑕᐃᒪᐃᑦᑑᒻᒪᑦ ᖃᓄᐃᑦᑐᓂᒃ ᒪᓕᒐᓂᒃ 

ᒪᓕᖃᑦᑕᕐᒪᖔᑦ. ᓲᕐᓗ ᓱᕈᓯᖅ ᐱᓚᒃᑕᐅᓂᐊᖅᐸᑦ 

ᑭᒍᑎᓕᕆᔭᐅᓗᓂ ᐱᓚᒃᑕᐅᓂᐊᖅᐸᑦ 

ᑲᒪᒋᔭᐅᔪᓐᓇᖅᐹ ᑭᓯᐊᓂ ᑖᓐᓇ ᐊᖓᔪᖅᑳᖓ 

ᓇᖕᒥᓂᖅ ᓇᓪᓕᐅᒃᑯᒫᓂᑦ ᐱᓯᒪᓐᓂᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐸᐃᖅᑐᖓ ᑕᐃᒪᓕᒐᕕᑦ. 

ᖁᕕᐊᓱᑐᐃᓐᓇᓂᐊᖅᑐᖓ ᑕᒪᓐᓇ  

ᐅᓂᒃᑲᐅᓯᕆᒃᑲᓐᓂᕈᖕᓂ ᐅᕙᓐᓄᑦ 

ᐅᖃᐅᓯᕆᒃᑲᓐᓂᕈᕕᐅᒃ. 

 

ᓇᓪᓕᐅᒃᑯᒫᖃᓐᖏᑦᑐᓕᕆᔨᒃᑯᑦ ᐊᖏᖅᓯᒪᕗᑦ, 

ᓱᕈᓰᑦ ᖃᓂᕐᑯᑦ ᐱᓕᕆᐊᖑᓂᖓᑎᒍᑦ, 

ᑐᓴᐅᒪᑎᑦᑎᒍᑎᖃᕐᓂᐊᖅᑐᑦ, 

ᖃᓂᕐᓗᑦᑕᐃᓕᒍᑎᖃᕐᓂᐊᖅᑐᑦ 

ᖃᓂᕐᓗᖅᑐᓕᕆᓂᐊᖅᑐᑎᓪᓗ ᓱᕈᓯᕐᓄᑦ 

ᐅᑭᐅᖃᓐᖏᑦᑐᑦ 9-ᓂᒃ ᐊᕐᕌᒍᖃᓕᕐᓂᖓᓄᑦ 

ᑎᑭᓪᓗᒍ. ᑲᒪᒋᔭᐅᒃᑲᓐᓂᕆᐊᖃᕌᖓᑕ 

ᑲᒪᒋᔭᐅᒃᑲᓐᓂᖃᑦᑕᕐᓗᑎᑦ.  

 

ᑭᒍᑎᓕᕆᔩᑦ ᒫᓂ ᑳᓐᑐᕌᑕᐅᓪᓗᑎᑦ ᑲᒪᖃᑦᑕᕐᒪᑕ 

ᓄᓇᕗᒻᒥᐅᑕᓂᒃ ᐊᒻᒪᓗ ᒪᓕᒐᖏᑦ ᑕᐃᒃᑯᐊ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒎᖅᑎᑕᐅᖃᑦᑕᖅᖢᑎᑦ. 

ᑕᐃᓐᓇ ᐃᓚᖓᑦ ᐊᖏᖅᑕᐅᓪᓗᓂ 

ᐊᖏᒃᑎᐊᕐᔪᑯᓗᓪᓗ ᑕᐃᓐᓇ ᐋᒡᒑᖅᑕᐅᒻᒪᑦ ᑕᐃᒃᑯᐊ 

ᑐᑭᓯᒃᑲᓐᓂᕈᒪᓂᐊᖅᑕᒃᑲ ᖃᓄᐃᓪᓚᕆᓚᐅᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᐱᓇᓱᐊᕈᓯᐅᓚᐅᖅᑐᓂ ᐋᓐᓂᐊᕕᖕᒧᑦ 

ᐅᖄᓚᓚᐅᖅᓯᒪᒻᒥᒐᒪ ᑕᐃᔅᓱᒧᖓ 

ᐃᓅᓕᓴᖅᑕᐅᔪᓂᒃ ᑲᒪᔨᐅᔪᓂᒃ.  

 

ᐅᖄᓚᒋᐊᕋᒃᑭᑦ ᑭᐅᔭᐅᓚᐅᓐᖏᑦᑐᖓ 

ᑐᑭᓯᒋᐊᒃᑲᓐᓂᕋᒪ ᐅᓪᓗᒥ ᓇᐅᒃ ᓱᓕ 

ᓂᓐᖓᐅᒪᓕᕐᒪᑕ ᓱᖕᒪᑦ ᑕᐃᓐᓇ ᓄᑲᖅᖠᒃ 

ᑲᒪᒋᔭᐅᒍᓐᓇᖅᖢᓂ ᐊᖓᔪᒃᖠᖅ ᑕᐃᓐᓇ 

ᑲᒪᒋᔭᐅᔪᓐᓇᖏᖦᖢᓂ. ᑕᐃᒪ ᒪᓕᒐᐃᑦ 

ᐊᓯᔾᔨᑲᓪᓚᒃᑭᕗᑦ. ᐃᒻᒪᖃ ᐃᓛᒃ ᐊᓈᓇᖓᐃᓐᓇ 

ᐅᖃᓚᐅᕐᒪᑦ ᓘᒃᑖᒧᑦ ᐊᐱᕆᑦᑎᐊᒻᒪᕆᒍᒪᓪᓗᓂ 

ᑭᒍᑎᓕᕆᔭᐅᖁᓪᓗᒍ. ᑕᐃᒪᐃᒃᑲᓗᐊᖅᐸᒡᒎᖅ 

ᐃᓱᒪᓕᐊᖓ ᓱᕐᕋᔾᔮᓐᖏᑦᑐᖅ.  

ᑕᐃᓐᓇᓴᐃᓐᓇᖏᓐᓇ. ᖃᓄᖅᑑᕈᑎᒋᔭᐅᔭᕆᐊᓕᒃ 

ᑖᔅᓱᒧᖓ ᒥᓂᔅᑕᕆᔭᐅᔪᒧᑦ.  

 

ᑖᒃᑯᐊᖑᖅᑰᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᖅᑲᐅᒪᔭᕋ ᑖᓐᓇ 

ᐅᖃᐅᓯᕆᔭᐃᑦ, ᑲᒪᒋᒃᑲᓂᕐᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᒃ, ᒥᔅᑕ ᐋᓕᒃᓵᓐᑐ ᓴᒻᒧᖅᑐᖅ. 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᐱᖅᑯᑎᒃᓴᖃᒐᓛᒍᒪᓂᐊᕋᒪ. 

 

ᐃᓅᓕᓴᖅᑕᐅᔭᕆᐊᓕᒃ ᐅᖄᓚᑉᐸᑦ ᐋᓐᓂᐊᕕᒻᒧᑦ, 

ᐋᓐᓂᐊᓯᐅᖅᑎ ᑕᐃᓐᓇ ᐃᖅᑲᓇᐃᔭᖅᑐᖅ  

ᑕᐃᔅᓱᒧᖓ ᐅᖄᓚᐅᑦ ᑐᓂᔭᒍᖕᒪᑦ ᐊᒻᒪᓗ ᐊᓯᖏᑦ 

ᑲᒪᒋᔭᐅᔭᕆᐊᓖᑦ ᐅᑕᖅᑭᔪᒡᒍᑎᐅᖃᑦᑕᕐᒪᑕ.  

 

ᖃᓄᐃᒻᒪᓪᓕ ᑲᖏᖅᖠᓂᕐᒥᑦ ᑕᓪᓕᒪᑦ, 6-ᓘᓐᓃᑦ 

ᐋᓐᓂᐊᓯᐅᖅᑎᒧᑦ ᐅᐸᖁᔭᐅᖃᖅᐸᑦ? 

(ᑐᓵᔩᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 5-ᒦᓐᖔᓕᖅᑎᓪᓗᒍ 

ᑲᒪᒋᔭᖃᕆᐊᖃᖅᑐᓂ, ᐃᓛᒃ 

ᐃᖅᑲᓇᐃᔭᕐᓇᐅᔪᓐᓃᕌᖓᑦ 

ᐅᓐᓄᒃᓯᐅᑎᑕᖃᓲᖑᒻᒪᑦ, ᐃᒻᒪᖃ ᐃᓛᓐᓂᒃᑯᓪᓗ 

ᐅᓪᓗᒐᓴᓐᓂᑦ ᓄᖅᑲᓚᐅᕋᓂ ᐃᖅᑲᓇᐃᔭᓲᖑᓪᓗᑎᒃ 

ᑕᐃᒃᑯᐊ ᐋᓐᓂᐊᓯᐅᖅᑏᑦ. 

 

ᓄᓇᖁᑖ ᑲᖏᖅᖠᓂᖅ ᐅᖃᐅᓯᕆᓗᒍ ᖃᓄᐃᒻᒪᑦ, 

ᖃᓄᕐᓗ, ᑭᓱᒥᓪᓗ ᐋᓐᓂᐊᖃᕐᒪᖔᑦ, 

ᖃᓄᐃᑦᑑᒻᒪᖔᓪᓗ ᑕᒪᒃᑯᐊ ᒪᓕᑐᐃᓐᓇᕋᔭᖅᑐᑦ. 

ᒫᓐᓇ ᑖᒃᑯᐊ ᐱᐅᓯᕆᔭᕗᑦ ᒪᓕᒃᖢᒋᑦ ᑭᓱᓂᒃ 

ᓂᕆᐅᓐᓂᖅᑕᖃᕌᖓᑦ ᓴᖅᑭᔮᖅᑎᑦᑎᓇᓱᓲᖑᔪᒍᑦ 

ᐊᒻᒪᓗ ᐋᓐᓂᐊᓯᐅᖅᑏᓂᒃᑯᐊ ᐃᑲᕐᕋᖏᑦ 

ᓂᒡᒋᑦᑖᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ, ᑕᐃᒪᓐᓇ 

ᑕᒪᒃᑯᐊ ᕿᒥᕐᕈᓇᓱᖤᖅᐸᕗᑦ ᐃᓚᖏᑦ ᐃᑲᕐᕋᖏᑦ 

ᐅᖓᕙᕆᐊᖅᖢᑎᒃᑯ ᐃᓅᓕᓴᖅᑕᐅᔭᕆᐊᓖᑦ 

ᑕᒪᒃᑯᐊ ᐅᓄᕐᓂᖏᑦ ᒪᓕᒃᖢᒋᑦ. 

 

ᑕᐃᒪᐃᑦᑐᓂᒃ ᐱᔨᑦᑎᕈᑎᑦᑎᐊᕙᓐᓂᒃ ᐊᔾᔨᒌᑦᑐᓂᒃ 

ᓴᖅᑭᔮᖅᑎᑦᑎᔪᒪᖃᑦᑕᕋᑦᑕ ᓄᓇᕗᒻᒥ. ᐃᓚᖏᓪᓗ, 

ᐄ ᐃᓚᖏᓐᓂᑦ ᓄᓇᓕᖕᓂ ᑕᐃᒪᐃᑐᐃᓐᓇᖅᑐᖅ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐃ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐃᓂᒃᓴᓕᐅᕋᓱᑦᑐᓅᓐᖏᑦᑐᖅ, 

ᐃᖅᑲᓇᐃᔭᕐᓇᐅᑎᓐᓇᒍ ᐅᕗᖓ 8:30-ᒥᑦ ᐅᓪᓛᒃᑯᑦ 

ᑕᒪᐅᖓ 5-ᒨᕋᓱᓐᓂᖓᓂ ᐅᓐᓄᓴᒃᑯᑦ ᑖᒃᑯᐊ 

ᐋᓐᓂᐊᓯᐅᖅᑎᑦ ᑕᒫᓂ ᐃᑲᕐᕋᖏᓐᓂᑦ 

ᑐᓂᔭᐅᖃᑦᑕᕐᒪᑕ ᐋᓐᓂᐊᓯᐅᖅᑎᓄᑦ 

ᑐᖅᑲᖅᑕᕐᕕᐅᓚᐅᑲᒃᑐᒧᑦ. ᑖᓐᓇ 

ᑐᑭᓯᓇᑦᑎᐊᒃᑲᓐᓂᕐᓗᒍ ᐅᖃᐅᓯᕆᒃᑲᓐᓂᓚᐅᕈᒃ 

ᐅᕙᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᑯᓇᓗᐊᖅᐸᑦᑕᕋ ᒪᑯᐊ 

ᓯᕿᓐᖑᔭᓂᑦ ᐋᖅᑭᒃᓯᒪᓂᕆᖃᑦᑕᖅᑕᖏᑦ 

ᑲᖏᖅᖠᓂᕐᒥ ᐃᒪᓐᓇ  

ᓇᓚᐅᑦᑖᑐᐃᓐᓇᕈᒪᓲᖑᓐᖏᒃᑲᓗᐊᕋᒪ.  

 

ᑖᓐᓇᖃᐃ ᐅᐸᑦᑕᕐᕕᐅᔪᖅ ᐃᒪᓐᓇ 

ᖃᐅᔨᒪᓂᖅᐹᖑᒻᒪᑦ ᑭᓱᑦ ᑐᐊᕕᕐᓇᕐᓂᖅᓴᐃᑦ, 

ᑐᐊᕕᕐᓇᓐᖏᓐᓂᖅᓴᐃᓪᓗ ᖃᐅᔨᓴᖅᑎᓪᓗᒍ ᑖᒃᑯᐊ 

ᐋᓐᓂᐊᕕᖕᒦᑦᑐᑦ ᐋᓐᓂᐊᓯᐅᖅᑏᑦ ᐊᓯᖏᓐᓂᑦ 

ᐱᓕᕆᑐᐃᓐᓇᕆᐊᖃᕐᒪᑕ, ᐅᖄᓚᐅᒻᒥᓪᓗ 

ᖃᓄᒃᓴᖏᓪᓗᑎᒃ.  

 

ᑕᐃᒪᓕ ᑕᑯᔭᕆᐊᖃᕋᔭᖅᑕᕋ 

ᖃᓄᐃᓕᖓᓪᓚᑦᑖᕋᔭᕐᒪᖔᖅ ᑲᖏᖅᖠᓂᕐᒥ, 

ᑭᓯᐊᓂ ᓇᓚᐅᑦᑖᑦᑎᐊᖅᑰᕋᒃᑯᓕ ᑖᓐᓇ 

ᐊᑐᐃᓐᓇᐅᔪᒥᑦ ᐅᖄᓚᐅᒻᒥᑦ ᐊᑐᐃᓐᓇᖃᕐᓂᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐃ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᓪᓕ, ᓘᒃᑖᖅ ᐃᓂᒃᓴᓕᐅᕆᒃᐸᑦ 

ᐃᓅᓕᓴᖅᑕᐅᔭᕆᐊᖃᖅᑐᒥᑦ, ᑖᓐᓇ ᓘᒃᑖᖅ 

ᖃᓪᓗᓈᓕᐊᖃᖅᐸᑦ. ᖃᓪᓗᓈᓃᓐᖔᖅᑐᖅ 

ᖃᓪᓗᓇᐅᔭᖁᔨᓗᓂ ᖃᐅᔨᒪᔨᒻᒪᕆᒻᒧᑦ. ᑭᓇ 

ᓄᓇᕗᒻᒥ ᐋᖅᑭᔅᓯᓲᖑᒻᒪᑦ ᒪᓕᒃᑕᐅᔭᕆᐊᖃᕐᒪᖔᑦ, 

ᐱᓗᐊᖅᑐᒥ ᐱᓚᑦᑕᐅᔭᖅᑐᖅᑐᓄᑦ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᕐ, 

ᐃᒃᓯᕙᐅᑖᖅ. ᐃᓄᖕᒧᑦ ᐊᑕᐅᓯᕐᒧᑦ 

ᑐᕌᖓᑎᑦᑎᑦᑐᒪᖏᓐᓇᒃᑯᑦ ᑖᓐᓇ ᐊᑐᐊᒐᖅᑎᒍᑦ 

ᐋᖅᑭᒃᓯᒪᖕᒪᑦ ᒪᓕᑦᑕᐅᔭᕆᐊᓖᑦ 

ᒪᓕᑦᑕᐅᔭᕆᐊᖃᓐᖏᑦᑐᓪᓗ. ᖃᐅᔨᖃᑦᑕᖅᓯᒪᒻᒥᒐᒪ 

ᓘᑦᑖᖅ ᒪᓕᑦᑕᐅᖁᓗᓂᐅᒃ 

ᐃᓅᓕᓴᖅᑕᐅᔨᐊᖅᑐᖅᑐᖅ, ᑭᓯᐊᓂ 

ᖃᓄᐃᓘᖅᑕᐅᔭᕆᐊᖃᕐᓂᖓ ᐊᑐᕐᓗᒍ,  

ᒪᓕᑦᑕᐅᔭᕆᐊᖃᓐᖏᑐᐃᓐᓇᕆᐊᖃᕐᒪᑦ. ᑕᐃᒪ 

ᒪᓕᑦᑕᐅᔪᓐᓇᖅᑐᖅ ᑕᕝᕙᓂ 

ᐋᓐᓂᐊᕕᓕᐊᖅᐸᑦᑐᓄᑦ ᒪᓕᑦᑕᐅᔭᕆᐊᓕᖕᓄᑦ 

ᐊᑐᐊᒐᖏᓐᓂ ᑖᓐᓇ ᐃᓅᓕᓴᖅᑕᐅᔨᐊᖅᑐᖅᑐᖅ 

ᒪᓕᑦᑕᐅᓂᐊᕐᒪᖔᕐᓘᓐᓃᑦ ᐋᒃᑲᓘᓐᓃᑦ.  

 

ᑖᓐᓇ ᐊᑐᐊᒐᕐᓂ ᒪᓕᒋᐊᓕᒻᒪᕆᖕᓂᒃ 

ᐊᑐᖃᖅᑕᕐᒪᑕ. ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ 

ᐊᖓᔪᖅᑳᕆᔭᐅᔪᒧᑦ ᐸᖅᑭᔅᓯᔨᖓᓄᓪᓘᓐᓃᑦ 

ᐊᖏᖅᑕᐅᔭᕆᐊᖃᖅᐸᑦ ᒪᓕᒐᑎᒍᑦ 

ᐊᐅᓪᓚᖁᔭᐅᓐᖏᓪᓗᓂ ᒪᓕᑦᑕᐅᖏᓪᓗᓂ, ᑖᓐᓇ 

ᐃᓄᒃᑎᑐᑐᐊᖅ ᐅᖃᐅᓯᖃᖅᐸᑦ ᒪᓕᑦᑎᑕᐅᔪᖅ 

ᑖᓐᓇ ᖃᓪᓗᓇᐅᔭᕈᓐᓇᑦᑎᐊᕆᐊᖃᕐᒪᑦ. 65 

ᐅᖓᑖᓄᓪᓘᓐᓃᑦ ᐃᓄᒃᑐᑐᐊᖅ ᐅᖃᓪᓚᓲᖑᓗᓂ 

ᐊᒻᒪᓗ ᑖᓐᓇ ᐃᓅᓕᓴᖅᑕᐅᓂᖓᒍᑦ 

ᓇᓗᓇᐃᔭᖅᓯᒪᑦᑎᐊᖅᑐᓂ 

ᐅᖃᓪᓚᐅᔾᔭᐅᔭᕆᐊᖃᕐᓂᐊᖅᐸᑦ. 

 

ᑖᒃᑯᐊ ᖃᓪᓗᓈᓃᖔᖅᑐᑦ 

ᒪᓕᑦᑕᐅᖁᔨᑐᐃᓐᓇᕆᐊᖃᕐᒪᑕ. ᓄᓇᕗᒻᒥ 

ᐋᓐᓂᐊᓯᐅᖅᑎᒥ ᐸᐃᑉᐹᖃᖅᑐᒧᑦ 

ᐊᖏᖅᑕᐅᓯᒪᔭᕆᐊᖃᓗᓂ ᑖᓐᓇ 

ᐊᒃᓱᕈᕐᓇᖅᑐᒃᑰᕈᑎᒋᓲᕆᒻᒥᒐᑦᑎᒍ. ᑕᒪᒃᑯᐊ 

ᖃᓪᓗᓈᓃᓐᖔᖅᑐᑦ ᐃᓅᓕᓴᐃᔩᑦ ᑐᑭᓯᐅᒪᓐᖏᒻᒪᑕ 

ᐊᑐᐊᒐᖁᑎᑦᑎᓐᓂᒃ ᓄᓇᕗᒥᐅᑕᐅᖏᓐᓇᒥᒃ, ᑕᐃᒪ 

ᐅᓪᓘᖅᑲᐃ ᒪᕐᕉᒃ ᐊᓂᒍᖅᑑᖅ 

ᑭᐅᔾᔪᑎᖃᓚᐅᖅᑎᓪᓗᖓ ᑕᐃᒪ 

ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᐋᓐᓂᐊᕕᓕᐊᕈᑎᒃᓴᓂᒃ 

ᑮᓇᐅᔭᖅᑖᕋᓱᒃᑲᓐᓂᓛᖅᑐᔅᓴᐅᒻᒥᒐᑦᑕ.  

 

ᑕᐃᒪ ᑭᐅᔭᔅᓴᕆᒐᓗᐊᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐃ ᓴᒻᒧᖅᑕᖅ. 

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᓐᓇᖏᑕᕋᓕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᐃᖃᑦᑕᕐᒪᑕ $10,000-ᓂᒃ 

ᐊᐅᓪᓚᐅᑎᑐᐊᖏᓐᓄᑦ. ᑖᓐᓇ 

ᐊᖏᖅᑕᐅᑕᐃᓐᓇᕈᓂ ᒪᓕᑦᑎᖃᕐᓗᓂᓗ 

ᐃᓅᓕᓴᖅᑕᐅᓗᓂ, ᑐᑭᓯᓐᖏᓐᓇᒪ ᓱᓕ ᖃᓄᐃᒻᒪᑦ 

ᒪᓕᑦᑕᐅᑲᐅᑎᒋᓚᐅᕈᓂ ᑐᒃᓯᕋᖅᑎᓪᓗᒍ. 

ᐃᓅᓕᓴᖅᑕᐅᒐᔭᓚᐅᖅᑐᖅ $8,000-ᓂᒃ 

ᐊᑐᓐᖏᓂᖅᓴᐅᒐᔭᓚᐅᖅᑐᑦ ᑖᔅᓱᒧᖓ. 

 

ᐊᔾᔨᒋᓐᖏᒻᒪᒍᓗᑭᐊᖅ ᖃᓪᓗᓈᓂ ᐊᑐᐊᒐᖏᑕ 

ᑖᓐᓇ ᑕᑯᓇᑦᑕᐅᑦᑎᐊᒃᑲᓐᓂᕆᐊᖃᕐᓂᐊᖅᑰᖅᑐᖅ 

ᑮᓇᐅᔭᖅᑐᖏᓐᓂᖅᓴᐅᓂᐊᕐᒪᑦ ᑕᒪᑐᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐋᓐᓂᐊᕕᓕᐊᖃᑦᑕᕐᓂᕐᒧᑦ  

ᕿᒥᕐᕈᓕᕈᑦᑕ ᑕᒪᓐᓇ ᓴᖅᑭᓂᐊᖅᑐᒃᓴᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᐃ ᓴᒻᒧᖅᑕᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᐅᒋᓂᖅᐹᕋ ᑖᓐᓇ. ᑕᕝᕙᓂ 

ᓯᕗᓪᓕᐅᑎᓯᒪᔭᔅᓯᓐᓂᒃ 2017-18. ᑕᕝᕙᓂ 

ᐊᑯᓂᐅᔪᒥ ᐸᖅᑭᔭᐅᔭᕆᐊᓕᖕᓂ ᓄᓇᕗᒻᒥ. 

ᐊᐃᐳᕈᓪ 2015-ᖑᑎᓪᓗᒍ ᐅᓂᒃᑳᒥᒃ 

ᓴᖅᑭᑦᑎᔪᖃᓚᐅᕐᒪᑦ ᑲᔪᓰᓐᓇᖅᑐᒥᒃ 

ᐸᖅᑭᔭᐅᔭᕆᐊᓕᖕᓂᒃ 2015-ᒥ 2035-ᒧᑦ.  

 

ᐊᐱᖅᑯᑎᒐᓕ ᖃᐅᖕᒪᑦ ᕿᒥᕐᕈᓂᖃᒃᑲᓐᓂᕆᐊᖃᖅᐸ 

ᐅᓂᒃᑳᒃᑲᓐᓂᕐᒧᑦ ᖃᐅᔨᒪᕙᒌᖅᑎᓪᓗᒋᑦ ᐃᓐᓇᐃᑦ 

ᐸᖅᑭᔭᐅᔭᕆᐊᖃᕐᓂᖏᑦ ᒪᑯᓄᖓ 

ᐸᖅᑭᔭᐅᖏᓐᓇᕐᓂᕐᒧᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓕ ᑲᔪᓰᓐᓇᖅᑐᒥ 

ᐸᖅᑭᔭᐅᔭᕆᐊᖃᕐᓂᕐᒥᒃ ᕿᒥᕐᕈᓕᕌᖓᑦᑕ 

ᐱᓗᐊᖅᑐᒥ ᓄᓇᓕᓐᓂ ᐊᓯᔾᔨᐸᓪᓕᐊᖃᑦᑕᕐᖓᑕ 

ᖃᓄᐃᓕᖓᓂᖏᑦ ᓈᓴᐅᑎᖏᓪᓗ ᐊᓯᔾᔨᖃᑦᑕᕐᖓᑕ. 

ᑕᒪᒃᑯᐊ ᐃᓄᒋᐊᓐᓂᖏᓪᓗ ᐊᓯᔾᔨᐸᓪᓕᐊᑎᓪᓗᒋᑦ 

ᐃᑲᔪᖅᓱᐃᔭᕌᖓᑦᑕ ᐊᖏᕐᕋᒥ ᐸᖅᑭᔭᐅᕕᓐᓄᑦ 

ᕿᓃᓐᓇᐅᔭᕋᑦᑕ ᐱᓕᕆᖃᑎᔅᓴᑎᓐᓂᒃ, ᓯᓚᑖᓂ 

ᐱᓕᕆᕝᕕᓐᓂ ᐱᓕᕆᖃᑎᒃᓴᓂᓪᓘᓐᓃᑦ ᓄᓇᓕᓐᓂ 

ᐊᔾᔨᒌᓐᖏᑦᑐᑦ. ᒪᑯᓄᖓ ᐃᓐᓇᐃᑦ ᐸᖅᑭᔭᐅᓂᖏᑦ 

ᐱᓪᓗᒋᑦ ᐊᑭᓕᖅᓱᖅᑕᐅᕙᓪᓕᐊᑎᓪᓗᒋᑦ.  

 

ᖃᐅᔨᒪᑦᑎᐊᕐᒪᑦ ᑖᓐᓇ ᒪᓕᒐᓕᐅᖅᑎ, 

ᑐᑭᓯᓇᑦᑎᐊᖅᑐᓂ ᐸᖅᑭᔭᐅᖏᓐᓇᕐᕕᒻᒥ 

ᐊᐃᕙᔾᔪᑎᖃᕐᒥ ᑲᖏᖅᖠᓂᕐᒥᒃ ᓄᓇᖓᓐᓂ 

ᐊᕐᕌᒍᓂᑦ ᐱᖓᓲᓗᐊᖅᑐᓂ ᑕᕝᕙᓂ 

ᒪᓕᒐᓕᐅᕐᕕᒻᒦᖃᑎᒋᓪᓗᒍ. ᐄ, ᑖᓐᓇ 

ᐊᐃᕙᔾᔪᑕᐅᔪᓐᓇᕐᒪᑦ. ᐊᒃᓱᕈᓐᓇᕐᓂᖃᕈᓐᓇᕐᒪᑕ 

ᐊᑭᑐᔪᖅᑐᕈᑎᓂᒃ ᓇᓂᓯᓂᖅ 

ᑕᐃᒪᐃᑦᑐᓕᐅᕈᑎᔅᓴᓂᒃ ᐊᒻᒪᓗ 

ᐊᑯᓂᐅᓂᕆᖃᑦᑕᖅᑕᖓ ᐱᖁᑎᕐᔪᐊᖅ 

ᐸᕐᓇᐅᑎᖏᑎᒍᑦ.  

 

ᐊᔾᔨᒌᓐᖏᑦᑐᓂᒃ ᐱᓕᕆᕝᕕᓐᓂᒃ 

ᐊᐱᖅᓱᕈᑎᖃᖅᐳᖓᓗ. ᒪᑯᐊ ᐱᖁᑎᕐᔪᐊᑦ 

ᐱᑕᖃᕆᐊᖃᕐᓂᖏᑦ ᓄᓇᕗᒻᒥ. ᐱᓗᐊᖅᑐᒥ 

ᑲᖏᖅᖠᓂᕐᒥ ᓱᕙᓕᑭᐊᑐᐃᓐᓇᓐᖏᓪᓗᒍ, 

ᐱᓕᕆᖃᑎᔅᓴᐃᓪᓗ ᕿᓂᖅᑕᐅᔪᓐᓇᕐᓂᖏᑦ 

ᐊᓯᖏᓐᓄᑦ ᑎᒥᓄᑦ ᐱᔭᕆᔭᐅᓯᒪᔪᓄᑦ. 

ᐃᓕᓴᕆᔭᐅᓯᒪᔪᓄᓪᓕ ᑖᓐᓇ 

ᕿᓂᖅᐸᓪᓕᐊᖏᓐᓇᖅᑕᕗᑦ. 

 

ᑲᔪᓰᓐᓇᖅᑐᒥ ᐸᖅᑭᔭᐅᓂᖅ ᓄᓇᕗᒻᒥ 2016-ᒥ 

ᓴᖅᑭᑕᐅᓚᐅᖅᓯᒪᔪᖅ ᕿᒥᕐᕈᐊᖅᑕᐅᓂᖏᑦ 

ᐱᖁᑎᕐᔪᐊᑦ ᐊᑭᑐᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐃ ᓴᒻᒧᖅᑐᖅ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᕐᕕᒻᒥ ᐊᐱᖅᑯᑎᒋᖃᑦᑕᖅᓯᒻ ᖃᔅᓰᓐᓇᐃᑦ 

ᐊᐅᓪᓚᖅᑎᑕᐅᓯᒪᔭᕆᐊᖃᖅᐸ ᑲᖏᖅᖠᓂᕐᒥ 

ᓄᑖᒥᒃ ᐃᒡᓗᓕᐅᕈᒪᓕᓚᐅᓐᖏᓐᓂᖏᓐᓂᒃ? 

ᑲᖏᖅᖠᓂᕐᒥᑑᓐᖏᒻᒪᑦ. ᓇᓂᑐᐃᓐᓈᕈᓐᓇᕐᒪᑦ 

ᑭᕙᓪᓕᕐᒥ.  

 

ᒫᓐᓇ ᐋᑐᕚᒥ ᑎᓴᒪᓂᒃ ᑖᒥ ᐹᑐᕆᑦᔅ, ᒥᐊᕆᓕᓐ 

ᐊᓇᕈᐊᖅ, ᐴᓇᑕᓐ ᕼᐊᓄᕆ, ᐊᒡᒎᑎ ᐊᕐᕕᐊᓂ, 

ᑑᓂ ᒪᓕᕐᖓᐅᑦ, ᐅᖅᓱᖅᑑᒥ ᐆᓇ ᐃᓯᒐᐃᑦᑐᖅ, 

ᖃᒪᓂᑦᑐᐊᖅ ᐃᕗᐊ ᐊᐃᕈᐊᖅ, ᓕᓯ ᐃᑎᓐᓄᐊᖅ, 

ᒥᔅ ᐊᑭᕈᓕᒃ, 8-ᖑᓕᖅᐳᑦ ᑲᖏᖅᖠᓂᕐᒥ.  

 

ᖃᔅᓯᓂᒃ ᐊᐅᓪᓚᑎᑦᑎᒃᑲᓐᓂᕆᐊᖃᖅᐸᑦᑕ 

ᑲᖏᖅᖠᓂᕐᒥ ᐸᖅᑭᔭᐅᔭᖅᑐᕐᓗᑎᑦ ᐊᓯᖏᓐᓂ 

ᓄᓇᓂ? ᐃᓱᒪᒃᓴᖅᓯᐅᓕᓚᐅᓐᖏᓂᔅᓯᓐᓂ 

ᓇᑉᐸᖅᑎᕆᔭᕆᐊᔅᓴᖅ ᑭᓱᑐᐃᓐᓇᕐᒥ ᓄᓇᖁᑎ. 

ᑕᕝᕙᓂ ᐅᓂᒃᑳᒥᑦᑕᐅᖅ ᐱᑕᖃᕐᓄᒥᒻᒪᑦ ᐃᓐᓇᐃᑦ  

ᐊᐅᓪᓚᖅᑎᖃᑦᑕᕐᒥᒐᔅᓯᐅᒃ ᐋᑐᕚᒧᑦ. ᑕᐃᒃᑯᐊᑦᑕᐅᖅ 

ᐊᒥᒐᖅᓯᓕᕐᓂᐊᕐᒥᒻᒪᑕ. ᑕᐃᒪ ᐊᔭᐅᖅᐸᒃᑲ 

ᐱᓕᕆᕝᕕᒃᓯ ᕿᒥᕐᕈᓪᓚᑦᑖᖁᓪᓗᒋᑦ 

ᓴᓇᒃᑲᓐᓂᕆᐊᔅᓴᖅ ᓄᓇᕗᒻᒥᐅᓄᑦ ᑭᕙᓪᓕᕐᒥ, 

ᐱᓗᐊᖅᑐᒥ ᑭᕙᓪᓕᕐᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐱᖁᑎᕐᔪᐊᓅᖓᓕᕐᓂᖅᓴᐅᒐᓗᐊᖅ ᒥᓂᔅᑕ 

ᑭᐅᔪᒪᑉᐸᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᒃᓱᕈᕐᓇᕆᔭᖓ 

ᑐᑭᓯᑦᑎᐊᖅᑕᕋ. ᑕᐃᒪ ᐅᖃᐅᓯᖃᓕᕌᖓᑦᑕ 

ᐱᖁᑎᕐᔪᐊᓕᕆᓂᕐᒧᑦ ᑖᒃᑯᐊ 

ᐱᔭᕆᐊᑭᑦᑐᑯᓘᖃᑦᑕᖏᒻᒪᑕ. ᑕᐃᒪ ᒪᓕᒐᓕᐅᖅᑎ 

ᐅᖃᕋᑖᕐᒪᑦ ᑭᕙᓪᓕᖅ, ᖃᒪᓂᑦᑐᐊᕐᒥ ᐱᑕᖃᕐᒪᑦ,  

ᐊᕐᕕᐊᓃᑦᑐᖃᖅᑐᓂᓗ.  

 

ᐊᐃᑦᑖᖑᒐᓗᐊᖅ ᐊᐅᓪᓚᖅᑎᑦᑎᔭᕆᐊᖃᖃᑦᑕᕋᑦᑕ 

ᓄᓇᓖᑦ ᓯᓚᑖᓄᑦ ᑕᒪᒃᑯᐊ ᐸᖅᑭᔭᐅᔭᕆᐊᖃᕐᓂᖏᑦ 

ᒪᓕᓪᓗᒋᑦ. ᑕᑯᓇᒋᐊᖃᖃᑦᑕᕋᑦᑎᒍ ᑭᓱᓂᒃ 

ᐃᓅᓕᓴᖅᑕᐅᔭᕆᐊᖃᖅᑐᑦ. ᑕᐃᒪᓕ 

ᐱᔪᓐᓇᕐᓂᖃᓕᓚᐅᓐᖏᓐᓂᑦᑎᓐᓂ ᑕᕝᕙᓂ 

ᓄᓇᓕᓐᓂ ᐊᑐᓂ, ᑕᒪᓐᓇ 

ᕿᒥᕐᕈᐊᖏᓐᓇᕆᐊᖃᕐᓂᐊᕋᑦᑎᒍ ᓇᓖᕌᕐᓂᕐᒧᑦ 

ᓄᓇᒋᔭᖓᑦᑕ ᓯᓚᑖᓅᖅᑎᑦᑎᖃᑦᑕᕆᐊᔅᓴᖅ ᑕᒫᓂ 

ᓄᓇᕗᑦ ᐃᓗᐊᓂ ᓯᓚᑖᓂᓗ. 

 

ᑕᐃᒪ ᐊᑕᐅᓯᐅᓐᖏᑦᑐᒥᒃ ᑎᒥᐅᔪᓂᒃ 

ᑲᑎᖃᑎᖃᖃᑦᑕᖅᓯᒪᒐᒪ ᒫᓐᓇᕋᑖᖅ ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᓐᖑ ᑎᒥᐅᔪᒥᒃ ᐱᖃᑎᒋᔭᐅᒻᒥᒻᒪᑦ 

ᐊᑯᓂᐅᔪᒥᒃ ᐸᖅᑭᔭᐅᕝᕕᒻᒥ ᐃᓐᓇᕐᓄᑦ ᐊᒻᒪᓗ 

ᐱᔨᑦᑎᕋᕐᓗᑎᒃ ᐊᑭᓕᖅᓱᐃᑎᑦᑎᓗᑎᒃ. ᑕᐃᒪ 

ᕿᑎᕐᒥᐅᓂ ᓄᓇᓕᒻᒥ ᑲᑎᖃᑎᖃᖅᓯᒪᒐᒪ 

ᐅᖃᖃᑎᒋᓪᓚᑦᑖᖅᑐᒋᑦ ᑕᐃᒪᓐᓇ ᐊᔾᔨᑲᓴᖓᓂᑦ  

ᐱᒋᐊᖅᑎᑦᑎᓗᑎᒃ ᑖᒃᑯᐊ ᑎᒥᐅᔪᑦ ᓇᒻᒥᓂᖅ 

ᐃᒡᓗᓕᐅᕐᓂᐊᕐᓗᑎᒃ. ᑕᐃᒃᑯᐊᓕ 

ᐊᑐᖃᑦᑕᕋᔭᕐᓗᑎᒍ ᐊᑭᓕᖅᓱᐃᓗᑕ ᐱᔨᑦᑎᕋᕐᓂᕐᒧᑦ.  

 

ᑕᐃᒪᓕ ᓯᕗᒧᐊᑉᐸᓪᓕᐊᓪᓗᒍ, ᐄ ᐅᖃᒃᑲᓐᓂᕐᓗᖓ 

ᑕᒪᓐᓇ ᐊᒃᓱᕈᕐᓇᖅᑐᖃᖅᐸᓪᓕᐊᒻᒪᑦ 

ᐱᖁᑎᕐᔪᐊᓕᐅᕐᓂᖅ ᓄᓇᕗᑦᒥ. ᑕᐃᒪᓐᓇ 

ᐱᓕᕆᐊᔅᓴᒥᑦ ᐱᖁᑎᕐᔪᐊᑦ ᐊᑭᑐᔪᖅᑑᑏᑦ 

ᐸᕐᓇᐅᑎᖏᓐᓅᓚᐅᓐᖏᓐᓂᖓᓂ ᓇᓖᕌᕋᔅᓴᓂᒃ 

ᐊᑐᐃᓐᓇᖃᖃᑦᑕᕆᐊᖃᕐᒥᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐊᐃ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᔭᕋᓗᐊᕋ ᐊᑭᑐᔪᖅᑐᕈᑎᓂᒃ. ᐃᒪᓐᓇ 

ᐅᒡᒍᐊᕐᓇᖅᑐᒻᒪᕆᐅᒐᓗᐊᕐᒪᑦ ᐱᓗᐊᖅᑐᒥ 

ᓄᓇᑦᑎᓐᓃᓐᖔᖅᑐᓂ ᐊᓯᑦᑎᓐᓃᓐᖔᖅᑐᑦ 

ᓄᓇᓕᑦᑕᐅᑦ ᐊᓯᖏᑦ ᓇᒻᒥᓂᕐᒥᓐᓂᒃ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᕈᓐᓇᕋᓗᐊᕐᒥᒻᒪᑕ ᐸᖅᑭᒃᓯᓗᑎᒃ ᐃᓐᓇᕐᒥᓐᓂ. 

ᑕᐃᑲᓐᖓ ᓇᒻᒥᓂᖅ ᓄᓇᒥᓐᓂ, ᓲᕐᓗ ᐊᕐᕕᐊᓂ 

ᐊᐅᓪᓚᖅᑎᑦᑎᔪᖃᖅᓯᒪᒻᒥᒻᒪᑦ ᑕᒻᒪᖏᒃᑯᖓ 

ᐋᑐᕚᓕᐊᖅᑐᑦ 

ᐊᕐᕕᐊᓃᖏᓐᓇᕈᓐᓇᕋᔭᓚᐅᖅᑑᒐᓗᐊᖅ. 

ᐊᔭᐅᖅᐸᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒐᕙᒪᑐᖃᒃᑯᓐᓄᑦ ᐅᖃᓪᓚᖁᓪᓗᒋᑦ ᑕᒪᒃᑯᐊ 

ᐃᓐᓇᖁᑎᕗᑦ ᓄᓇᕗᑦᒦᖏᓐᓇᖁᓪᓗᒋᑦ. ᑖᓐᓇ 

ᐅᖃᐅᓯᓪᓗᐊᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᓐᓇ 

ᐅᖃᐅᓯᕆᕋᑖᖅᑕᖓ ᑭᐅᔪᒪᒻᒪᒍ. ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᖃᕋᑖᕋᒪ ᑕᐃᒪ ᑖᓐᓇ 

ᐃᑲᔪᖅᓯᖅᑕᕋᓗᐊᕋ ᒪᓕᒐᓕᐅᖅᑎ 

ᐅᖃᐅᓯᕆᖃᑦᑕᖅᑕᖏᓐᓄᑦ. ᒪᐅᓇ 

ᓱᒋᐊᕋᓱᒻᒥᔭᕋᓗᐊᕗᑦ ᐊᖏᕐᕋᒥ 

ᐃᑲᔪᖅᑕᐅᓂᖅᓴᐅᑎᖃᑦᑕᓕᖅᑐᑎᒍ 

ᐊᖏᕐᕋᒥᓃᒍᓐᓇᖃᑦᑕᓂᐊᕐᖓᑕ ᐊᑯᓂᐅᓂᖅᓴᖅ, 

ᐊᓯᐊᓅᕆᐊᖃᓚᐅᓐᖏᓂᕐᒥᓂᒃ 

ᐃᑲᔪᖅᑕᐅᒃᑲᓐᓂᕕᔅᓴᒧ ᖃᓄᐃᑦᑐᑐᐃᓐᓇᕐᒧᑦ 

ᓇᒥᑐᐃᓐᓇᕐᖏᓛᒃ. ᑕᕝᕘᓇ ᑕᕝᕙ  

ᓵᓐᖓᑦᑎᒋᐊᕐᓂᖅᓴᐅᒐᓱᒃᓯᒪᔪᒍᑦ ᐊᖏᕐᕋᒥᑦ 

ᐃᑲᔪᖅᑕᐅᑎᑦᑎᓂᕐᒧᑦ 

ᑮᓇᐅᔭᖅᓯᐊᒃᑲᓐᓂᓚᐅᓐᖏᓂᑦᑎᓐᓂ ᓴᓇᔪᑎᔅᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᐅᓕᕐᒥᔪᖅ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᑖᓐᓇ ᐱᒋᐊᕈᑎᒋᓂᐊᒐᕋ 

ᒪᓕᒐᓕᐅᖅᑎᐅᖃᑎᒋᔭᒪ ᐃᓚᖓᒍᑦ 

ᐅᖃᐅᓯᕆᐱᓪᓚᓚᐅᕋᓗᐊᒑ ᐋᓐᓂᐊᕐᕕᓐᓄᑦ 

ᐊᐅᓪᓚᖅᑕᖅᑐᑦ ᖃᓪᓗᓈ ᓄᓈᓐᓄᑦ 

ᐃᓕᕼᐊᖅᕼᐃᔨᓂᒃ ᑕᑯᔭᐅᔭᖅᑐᖅᕼᐅᑎᒃ. ᑖᓐᓇᓕ 

ᐃᓪᓗᐊᒍᑦ ᐅᖃᐅᕼᐃᕕᒋᓪᓗᐊᕋᒃᑯ, 

ᐊᐱᖅᑯᑎᕈᐊᖅᑐᒍᓗ.  
 

ᑕᐃᒃᑯᐊ ᐃᓛᓐᓂᒃᑯᑦ 

ᑮᓇᐅᔭᖅᑐᕐᔪᐊᕌᓗᒋᓂᐊᖅᑐᒃᑰᖅᑕᕐᒪᑕ ᐃᓄᒃᑐᓪᓗ 

ᖃᓪᓗᓈᑐᓪᓗ ᐅᖃᓗᒍᓐᓇᖅᑐᑦ. ᐆᑦᑑᑎᒋᓗᒍ, 

ᐅᕙᖓ ᒪᓕᒐᓕᐅᖅᑎᐅᖅᑎᓄᑦ ᑖᑉᑯᓄᖓ. 

ᐋᓐᓂᐊᕕᖕᒧᑦ ᐊᐅᓪᓚᓚᐅᖅᕼᐃᒪᒐᒪ  

ᐱᓚᑦᑐᒐᐅᔭᕆᐊᖃᖅᑐᖓ ᑭᕼᐃᐊᓂ ᑕᐃᓐᓇ 

ᐃᓱᐊᖅᓴᐃᔨᐅᓚᐅᖅᓯᒪᔪᖅ  

ᐱᓚᒃᑐᐃᕼᐅᐊᓚᐅᖅᓯᒪᓐᖏᒻᒪᑦ. ᐱᓚᒃᑐᒐᐅᓂᕋᒎᖅ 

ᓱᓇᑐᐃᓐᓇᕐᒧᑦ ᐅᖁᒪᐃᑦᑐᒥᑦ ᖃᖓᑦᑕᐃᓂᖅ 

ᐊᔪᕐᓂᐊᕋᒪ. ᑲᒪᒋᔭᕆᐊᖃᓐᖏᖦᖢᒍᓗ, 

ᑎᒍᒥᐊᕆᐊᖃᓐᖏᖦᖢᖓ ᑕᖅᑭᓄᑦ ᐊᕐᕕᓐᓂᕐᓂᑦ.  

 

ᑕᕝᕘᓇ ᐃᓚᖓᒍᑦ ᑕᐃᓐᓇ ᐋᓐᓂᐊᕐᕕᖕᒧᑦ 

ᐊᐅᓪᓚᖅᑕᖅᑐᓂᒃ ᐊᑐᐊᒐᖅ ᐋᖅᑭᒋᐊᖃᖅᑑᔭᕐᒪᑦ. 

ᐊᒥᕼᐅᑦ ᑕᒪᒃᑯᐊ ᑕᕝᕘᓇ 

ᐃᕼᐅᐊᖅᕼᐊᐃᔨᓪᓚᕆᖕᓄᑦ ᐱᓚᑦᑐᖅᑎᓪᓚᕆᐅᔪᓂᒃ 

ᐊᔾᔭᖅᑎᖃᕆᐊᖃᕐᓂᕐᒥᑦ 

ᓇᓗᓇᐃᖅᑐᖏᓐᓇᖅᑕᕐᒪᑕ. 

ᐊᔾᔭᖅᑎᖃᓐᖏᑐᐊᖅᐸᓐᖒᖅ ᐱᓕᕆᐊᕆᓂᖅ 

ᐊᔪᕐᓂᐊᕐᒪᒍ, ᑲᒪᒋᓂᖅ ᐊᔪᕐᓂᐊᕐᒪᒍ 

ᐅᑎᖅᑎᑕᐅᓂᐊᓕᖅᐸᑦᑐᑎᒃ. ᑕᕝᕘᓇ 

ᐋᓐᓂᐊᖅᑐᓕᕆᔨᒃᑯᑦ ᑮᓇᐅᔭᖅᑐᕐᓂᐊᒥᐊᖅᑐᑎᒃ 

ᓇᓗᓇᓐᖏᑦᑐᖅ ᑭᕼᐃᐊᓂ ᑖᓐᓇ 

ᐊᐱᖅᑯᑎᒋᓕᖅᐸᕋᓕ.  

 

ᑕᐃᒪ ᐅᕙᑦᑎᐊᖅ ᒥᓂᔅᑕ ᑭᐅᑦᑕᕐᒪᑦ 

ᖃᐅᔨᕼᐊᖅᐸᓪᓕᐊᒐᑉᓯᐅᒃ, 

ᐱᓕᕆᐊᕆᕙᓪᓕᐊᓂᓗᒃᑲᑉᓯᐅᒃ. ᑖᓐᓇᓕ ᖃᖓᒍ 

ᑭᒡᓕᖃᕐᓂᐊᖅᐸ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᕆᐅᒃᑐᒍᑦ ᑕᕝᕙᓂ 

ᑮᓇᐅᔭᓕᕆᔾᔪᑎᐅᑉ ᐊᕐᕌᒍᖓᓂ 

ᐱᔭᕇᕐᓂᐊᖅᑐᒋᓪᓗᑎᒍ 2017-18 ᐊᕐᕌᒍᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐅᖃᖅᑲᐅᒻᒥᒐᕕᑦ ᐅᐊᑦᑎᐊᕉᖅᑲᐅᔪᖅ 

ᓄᓇᕗᒻᒥ ᓘᑦᑖᒧᑦ ᐊᖏᖅᑕᐅᒋᐊᖃᕐᓗᓂ, ᓘᑦᑖᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᒧᑦ. ᑕᐃᒪᓕ 

ᖃᓪᓗᓈᓃᓐᖔᖅᑐᖅ ᐱᓚᑦᑐᐃᔨ ᑐᓂᓯᖃᑦᑕᓲᓯ 

ᐋᓐᓂᐊᕕᓕᐊᖅᑐᓂᒃ, ᑕᐃᓐᓇ ᐱᓚᑦᑐᐃᔨ ᑕᐅᓇᓂ 

ᐱᓚᑦᑐᐃᒍᒪᑎᓐᓇᒍ. ᑕᐃᒫᓪᓕ ᒪᒥᑦᑎᐊᖁᓪᓗᒍᒎᖅ 

ᐊᔾᔭᖅᓯᔭᕆᐊᖃᔾᔮᓐᖏᑦᑐᑎᑦ 10 ᐸᐅᓐ 

ᐅᖁᒪᐃᓐᓂᓕᒻᒥᑦ 6-ᓄᑦ ᑕᖅᑭᓄᑦ, ᐱᖓᓲᔪᖅᑐᓄᑦ 

ᑕᖅᑭᓄᑦ. ᓇᓕᐊᒃ ᓴᓐᖏᓂᖅᓴᐅᒐᔭᖅᑲ ᐅᖃᐅᓯᖅ. 

ᐱᓚᑦᑐᐃᔨ ᐅᕝᕙᓘᓐᓃᑦ ᓄᓇᕗᒻᒥ ᐋᓐᓂᐊᓯᐅᖅᑎ. 

ᐋᓐᓂᐊᖃᕐᓇᓐᖏᑦᑐᓕᕆᔨ, ᑕᐃᓐᓇ 

ᐱᓚᑦᑐᐃᓂᐅᓴᔪᖅ, ᐱᓚᔅᓯᓂᐅᓴᔪᖅ ᐅᕝᕙᓘᓐᓃᑦ 

ᓄᓇᕗᒻᒥ ᐋᓐᓂᐊᓯᐅᖅᑎ, ᓘᑦᑖᕐᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓪᓗᓈᓂᑦ ᐊᑐᓕᖁᔭᓕᐅᕈᓐᓇᖅᑐᑦ 

ᒪᓕᒃᑎᖃᖁᔨᓗᑎᒃ. ᓄᓇᕗᒻᒥᓕ 

ᐋᓐᓂᐊᖃᕐᓇᓐᖏᑦᑐᓕᕆᔨ ᐊᖏᖅᑎᐅᔪᖅ, 

ᒪᓕᒃᑎᓄᑦ ᐊᖏᖅᑎᒋᔭᐅᒻᒪᑕ.  

 

ᑕᐃᒪᐃᑦᑐᖅᑕᖃᖃᑦᑕᑐᐃᓐᓇᕆᐊᓕᐅᒐᓗᐊᖅ 

ᐊᑐᖅᓯᒪᔭᖓᑕ ᑖᔅᓱᒪ ᐊᔾᔨᖓᓂ ᒪᓕᒐᓕᐅᖅᑎᐅᑉ 

ᑭᖑᓂᐊᒍᑦ ᑲᒪᒋᔭᐅᓂᖓ. ᑕᐃᒪ 

ᐊᔾᔭᖅᓯᒋᐊᖃᓐᖏᑎᑕᐅᑐᐃᓐᓇᕆᐊᖃᖃᑦᑕᓲᖅ. ᓱᓕ 

ᑕᐃᒪᐃᒃᑲᓗᐊᖅᑎᓪᓗᒍ ᖃᖓᑦᑕᐅᑎᓕᕆᔨᒃᑯᓐᓄᑦ 

ᓱᓕ ᑲᒪᒋᔭᐅᖃᑦᑕᖅᑐᒍᑦ 

ᐋᓐᓂᐊᕐᕕᓕᐊᕐᓂᐅᓴᔪᓄᑦ. 

ᐋᓐᓂᐊᕐᕕᓕᐊᖅᑐᖃᕋᐃᒻᒪᑦ ᑕᐅᓄᖓ 

ᐃᑦᑎᕐᕕᕐᔪᐊᕌᓗᒻᒥᑦ ᓇᔅᓴᓲᖑᒻᒥᒻᒪᑕ ᐊᖏᔪᐊᓗᒻᒥᑦ 

ᐅᓪᓗᓄᑦ ᖃᑦᑏᓐᓇᑯᓗᓐᓂᑦ 

ᑕᐅᓄᓐᖓᕆᐊᖅᑐᖅᑐᑎᒃ. ᖃᐅᔨᒪᔪᖓ ᒫᓂ 

ᐊᑭᑐᔪᕐᔪᐊᕌᓘᒻᒪᑕ ᑕᐅᓄᓐᖓᖅᑐᐃᑦ 

ᑕᐅᓇᓃᕐᓂᕐᒥᓂᒃ ᓂᐅᕕᕆᐊᕋᓱᐊᖃᑦᑕᓲᒻᒪᑕ. ᐄ,  

ᑕᐃᒪᐃᒃᑲᓗᐊᖅᑎᓪᓗᒍᓗ 

ᓂᐅᕕᕆᐊᕈᒪᔪᖃᖃᑦᑕᖅᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐊᑭᓕᖅᑕᐅᑲᓐᓂᖃᑦᑕᕆᐊᖃᓐᖏᒻᒪᑕᓕ.  

 

ᑕᐃᒪᓕ ᖃᖓᑐᐃᓐᓇᒃᑯᑦ ᑕᐃᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᖅ 

ᐱᑲᒻᒪᖃᑦᑕᖃᓪᓘᓐᓃᑦ ᐅᕝᕙᓘᓐᓃᑦ 

ᑐᓵᐅᒪᔭᐅᓐᖏᑦᑐᓂᒃ ᑐᓴᐅᒪᖔᖅᑐᒥᓂᐅᑉᐸᑦ 

ᐊᔪᐃᓐᓇᕆᐊᒃᑲᓐᓂᕈtᔅᓴᖃᕐᖓᑕ, 

ᐅᕐᓂᓗᔅᓴᕆᖃᐊᒃᑲᓐᓂᕈᓐᓇᕐᖓᑕ 

ᐊᖏᖅᑕᐅᓂᓐᖏᑦᑐᑦ ᖁᑦᑎᓂᖅᓴᓂᒃ 

ᐃᖅᑲᓇᐃᔮᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐄ, 

ᐅᕙᓐᓂᒃ ᐆᑦᑑᑎᖃᑐᐃᓐᓇᓚᐅᑲᓐᓂᐊᖅᐳᖓ. 

ᐊᒥᕼᐆᓚᐅᖅᕼᐃᒪᒻᒪᑕ ᑕᐃᑦᓱᒪᓂ 

ᐱᓚᑦᑕᐅᓂᐊᓕᖅᑎᓪᓗᖓ ᑎᐊᑦ ᐃᑦᑐᒃᑰᖅᑐᑦ 

ᐊᒥᕼᐅᒃᑲᓐᓂᐅᓚᐅᖅᕼᐃᒪᒻᒪᑕ. ᑭᕼᐃᐊᓂᓕ 

ᐅᐃᕖᓕᕆᓚᐅᖅᕼᐃᒪᒐᑉᑯ. ᐄᑯᓘᒐᓗᐊᖅ, 

ᐆᒪᕈᐊᕐᓇᒥᐊᒃᑲᐅᒻᒪᑦᑕᐅᖅ.  

 

ᐊᕼᐃᐊᓄᓪᓕ ᐅᓇ ᒪᓕᒐᓕᐅᖅᑎᐅᖃᑎᒪ ᓇᐅᔮᓄᑦ 

ᕼᐊᕐᓕᕐᒧᓪᓗ ᐅᖃᐅᕼᐃᕆᕕᓪᓚᓚᐅᕋᓗᐊᒑ ᑭᕼᐊᓂ 

ᑭᕙᓪᓕᕐᒥ ᒫᓐᓇ ᐊᑕᐅᓰᓐᓇᐅᒻᒪᑦ 

ᑎᒻᒥᓲᓕᕆᔨᐅᔪᖅ, ᐊᐅᓚᑦᑎᔨᐅᔪᖅ 

ᐊᔾᔭᖅᑐᐃᕙᑦᑐᓂ ᐋᓐᓂᐊᕐᕕᓕᐊᖅᑐᓄᑦ ᖃᓪᓗᓈᑦ 

ᓄᓈᓐᓄᑦ. ᑭᕼᐊᓂᓕᑦᑕᐅᖅ ᐅᓇ 

ᑕᑯᓐᓇᕋᔪᒻᒫᓕᖅᕼᐅᓂ, ᐃᓚᖏᓪᓗ ᑭᒡᒐᖅᑐᖅᑕᒪ 

ᐊᑐᖅᖢᑎᑦᑐᒃ ᓇᓗᓇᓐᖏᑦᑎᐊᖅᑐᖅ 

ᐊᐱᖅᓲᑎᒋᕼᐃᒪᒐᒃᑯ. ᒥᓂᔅᑕᐅᔪᕐᓗ 

ᖃᐅᔨᒪᓂᐊᖅᑐᖅ ᐃᖅᑲᐃᓂᐊᖅᑐᖅ. 

 

ᐊᓂᖅᕼᐋᖅᑑᑎᓂᒃ ᑎᒍᒥᐊᖅᕼᐅᑎᒃ 

ᐊᔾᔭᖅᑎᒋᔭᖏᑦ ᑎᒍᒥᐊᖃᑕᐅᑉᓗᑎᒃ 

ᐊᐅᓪᓚᕐᓂᐊᓕᕌᖓᑕ. ᑭᕼᐊᓂ ᐃᓛᓐᓂᒃᑯᑦᑕᐅᑎ 

ᐃᖏᕐᕋᔪᓕᕆᔨᒃᑯᑦ ᐅᕝᕙᓘᓐᓃᑦ ᑎᒻᒥᓲᓕᕆᔩᑦ 

ᐃᓛᓐᓂᒃ ᑐᐊᕕᓐᖏᑦᑎᐊᕋᐅᔭᖅᐸᒻᒪᑕ, 

ᐅᑕᖅᑭᖃᑦᑕᓕᕌᖓᑕ ᑖᒻᓇ ᐊᓂᖅᓵᖅᑑᑎᖓ 

ᑲᑉᐳᑎᓯᒪᓐᖏᒃᑯᒥ ᖃᓄᖅ ᕚᑕᓖᖓ 

ᐆᒪᖃᑦᑖᕐᓂᖓ ᑭᓪᓕᖃᕐᒥᒻᒪᑦᑕᐅᖅ. ᐅᓇᓕ 

ᐃᕼᐅᒪᒋᔭᐅᓇᔭᕐᒪᖔᑦ?  

 

ᓇᐅᑦᓯᐅᒪᑕᐅᓇᔭᖅᑐᓂ ᑖᔅᓱᒧᖓ 

ᐊᐅᓪᓛᖃᑦᑕᓂᐊᖅᑐᒧᑦ ᑕᐃᑲᓐᖓᑦ ᑲᖏᖅᖠᓂᕐᒥᑦ  

ᐅᐊᓂᐸᒡᒧᑦ ᐃᑲᕐᕋ ᒪᕐᕉᒃ ᐊᐅᓪᓛᕐᓇᔪᕐᒥᒻᒪᑦ. 

ᐊᒥᕼᐅᓐᖑᖅᐸᓪᓕᐊᒫᖅᑐᑎᒃ ᐊᓂᖅᕼᐋᖅᑑᑎᓂᒃ 

ᑎᒍᒥᐊᖅᑐᑦ ᐊᑐᖅᑐᑦ. ᓇᐅᑦᓯᐅᒪᑎᖃᕐᓂᕐᓕ 

ᐃᓛᓐᓂᒃᑯᑦ ᑎᒻᒥᕼᐆᕐᒦᓚᐅᖅᐸᑦᑐᓂ. ᐃᓛᓐᓂᒃᑯᑦ 

ᐊᑐᕆᐊᖃᓐᖏᑦᑕᕌᖓᒥ ᑎᒻᒥᕼᐆᖃᕐᕕᒻᒥ 

ᐅᑕᖅᑭᕕᒻᒥ ᓇᓂᑭᐊᖅ ᑐᖅᑰᒪᑦᑎᐊᕐᓗᓂ 

ᑕᐃᒃᑯᓂᖓ ᒥᑭᔪᓂᒃ ᐊᒃᕼᐊᔪᐊᓕᕋᓛᓂᒃ 

ᓇᐅᑦᓯᐅᒪᑎᖃᑦᑕᕐᓂᖅ.  

 

ᑕᒪᓐᓇ ᑳᒻ ᐃᐊ-ᑯᓪᓗ, ᐋᓐᓂᐊᖅᑐᓕᕆᔨᒃᑯᓪᓗ 

ᐃᕼᐅᒪᖅᕼᐊᖅᕼᐅᕈᑎᒋᓯᒪᓐᖏᑉᐹ? ᒪ`ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐃᓱᒪᒋᔭᐅᒋᐊᖓ 

ᑐᓴᕆᐅᑦᑎᐊᕋᒃᑯ. ᑕᒪᒃᑯᐊ ᐊᓂᖅᓵᖅᑑᑎᓂᖏᓛᒃ 

ᐊᔾᔭᕋᔅᓴᖃᑦᑕᐅᓲᑦ ᐊᒻᒪ ᐊᑯᓂᑲᓪᓛᓗᒃ ᕚᑕᓖᖏᑦ 

ᐆᒪᒍᓐᓇᓲᖑᓪᓗᑎᒃ. ᐊᐅᓪᓚᖅᑐᖃᕐᓂᐅᓴᑉᐸᑦ 

ᐳᓪᓚᒥ ᓇᔅᓴᕐᓗᓂ. ᐳᓪᓚᒃᑕᖃᒃᑲᓂᖅᑐᔅᓴᐅᓲᖅ 

ᐊᐅᓪᓚᕈᓐᓇᐅᑎᓂᒃ, ᐃᓛᒃ ᓇᔅᓴᖃᑦᑕᕋᔅᓴᓂᒃ. 

ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖅᑎᒍᓐᓇᑕᒃᑲ 

ᑕᒪᑐᒧᖓ. ᑕᒪᑐᒪ ᒥᔅᓵᓄᑦ ᑐᓴᕆᐅᑦᑎᐊᕋᒃᑯ ᑖᓐᓇ 

ᐃᓱᒫᓗᒋᔭᐅᖃᑦᑕᕆᐊᖓ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᑦᑕᐅᖅ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ 

ᑖᔅᓱᒥᖓ ᑕᑯᒋᐊᕐᓂᐊᕐᖓᑕᒎᖅ. ᑕᐃᒃᑯᐊ 

ᑲᒪᒋᔭᐅᑦᑎᐊᓂᖅᓴᐅᓕᕋᔭᖅᑐᑦ 

ᐅᐊᑦᑎᔭᐅᑦᑎᐊᓂᖅᓴᐅᖃᑦᑕᓕᕋᔭᖅᑐᑦ 

ᐊᐅᓪᓚᖃᑦᑕᖅᑐᐃᑦ ᐊᓂᖅᓵᖅᑑᑎᒋᕆᐊᓖᑦ.  

 

ᐊᓯᐊᓄᖔᕐᓕ, ᒥᓂᔅᑕ ᑕᐃᒪ ᖃᐅᔨᒪᓪᓚᕆᒻᒪᑦ 

ᐃᓐᓇᑐᖃᒃᑯᕕᖃᕋᑦᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑎᒍᔭᐅᕙᓪᓕᐊᓂᐅᓴᔪᒥᑦ ᐃᓄᓕᕆᔨᒃᑯᓐᓂ. ᑕᐃᑲᓂ 

2017-18 ᐱᓕᕆᐊᔅᓴᓄᑦ ᐸᕐᓇᐅᑎᓯ ᐅᖃᖅᓯᒪᒻᒪᑦ 

ᓯᕗᓂᑦᑎᓐᓂᒎᖅ ᓯᕗᓪᓕᐅᑎᑕᐅᒐᔭᖅᑐᒥᑦ, 2018-

19 ᐊᕐᕌᒍᖓᓄᑦ, ᑕᐃᒃᑯᐊ ᐃᓱᒪᖏᑦ 

ᓄᖑᑉᐸᓪᓕᐊᓕᖃᑦᑕᖅᑐᐃᑦ 

ᑲᒪᒋᔭᐅᖃᑦᑕᕈᓐᓇᕐᒪᖔᑕ.  

 

ᑕᒪᓐᓇ ᓇᓗᓇᐃᖅᑐᑲᓐᓂᕈᓐᓇᖅᑭᐅᒃ ᖃᓄᖅ 

ᐸᕐᓇᓯᒪᒻᒪᖔᔅᓯ ᑕᒪᒃᑯᐊ 

ᐃᑲᔪᖅᑕᐅᖃᑦᑕᓂᐊᕐᒪᖔᑕ, 

ᐃᑲᔪᖅᑕᐅᖃᑦᑕᕐᒪᖔᑕᓗ ᒫᓐᓇ ᐃᓱᒪᒃᑯᑦ 

ᐋᓐᓂᐊᖃᖃᑦᑕᖅᑐᐃᑦ 

ᓄᖑᑉᐸᓪᓕᐊᓕᑦᑎᖃᑦᑕᖅᑐᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᑦᑎᐅᓂᖏᑦ ᐊᓯᔾᔨᑕᖅᑐᐃᑦ, 

ᓇᓗᓇᐃᖅᑕᐅᔪᖃᕋᐃᒻᒪᑦ 

ᐃᑲᔪᖅᑕᐅᑎᑕᐅᖃᑦᑕᖅᑐᐃᑦ ᐃᑲᔪᖅᑎᓄᑦ 

ᐊᑐᐃᓐᓇᐅᔪᓄᑦ. ᐊᑯᓂ ᐃᑲᔪᖅᑕᐅᒋᐊᖃᓛᖅᑐᐃᑦ 

ᐅᑕᖅᑭᔪᑦ ᑕᐃᒪᐃᑦᑐᒋᔭᐅᔪᑦ 12-ᖑᓚᐅᖅᑐᑦ 

ᕖᕝᕗᐊᕆ ᐱᒋᐊᓐᖓᕐᓂᖓᓂᑦ, ᖁᓕ ᒪᕐᕉᓪᓗ, 

ᑖᓐᓇ ᐊᓯᔾᔨᖅᓯᒪᓕᕇᖅᑐᓴᐅᒻᒥᔪᖅ ᐃᓚᖏᑦ 

ᐃᓂᑖᖅᐸᓕᐊᓪᓗᑎᑦ ᐃᓂᑖᖅᐸᓪᓕᐊᕙᒻᒪᑕ.  

 

ᖃᐅᔨᓴᐃᓐᓇᖃᑦᑕᖅᑐᒍᑦ ᖃᓄᒃᑲᓐᓂᖅ 

ᐱᔨᑦᑎᕋᕈᓐᓇᕐᒪᖔᑦᑕ ᑕᐃᑲᓂ ᓯᕗᓂᐊᒍᑦ. 

ᐸᕐᓇᐅᑎᑦᑎᓐᓂ ᐊᑭᑐᔪᖅᑐᕈᑎᓂᓛᒃ 

ᐅᖃᐅᓯᕆᒐᓛᑲᐃᓐᓇᕐᓗᒋᑦ, ᐅᕙᒍᑦ ᓯᕗᓂᐊᒍᑦ 

ᐸᕐᓇᐅᑎᑦᑎᓐᓂ ᐃᒡᓗᓕᖕᒥ ᐱᓕᕆᕕᑦᑎᓐᓂ 

ᐸᕐᓇᐅᑎᔅᓴᓂᑦ. ᑕᐃᑲᒥ ᓴᓂᕐᕙᐃᓯᒪᒐᑦᑕ  

ᐊᖏᓪᓕᒋᐊᖅᑕᐅᓛᖁᓪᓗᑎᒍ. ᑕᐃᒪᐃᑦᑐᓄᑦᑕᐅᖅ 

ᐅᖅᓱᖅᑑᒥ ᑕᐃᒪᐃᑦᑐᓕᕆᕕᒻᒧᑦᑕᐅᖅ 

ᓯᐊᒻᒪᖅᑕᐅᒍᓐᓇᓛᕐᓗᓂ. ᒫᓐᓇ ᑖᓐᓇ 

ᖃᐅᔨᓴᖅᐸᓪᓕᐊᒐᓱᑦᑕᕗᑦ. ᑐᑭᓯᒍᑦᑎᒍ 

ᐃᓱᒪᑖᕈᑎᒋᔪᓐᓇᓛᕋᑦᑎᒍ ᓄᓇᕗᒻᒥ ᑕᐃᒪᐃᑦᑐᓂᒃ 

ᐱᔨᑦᑎᕋᕐᕕᔅᓴᓂ ᐱᑕᖃᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐸᕐᓇᐅᑎᒋᓯᒪᔭᑉᓯᓐᓂ 2017-18 

ᐅᖃᖅᓯᒪᖕᒥᖕᒪᑦᑕᐅᖅ ᑖᒃᑯᐊ ᒫᓐᓇᐅᔪᖅ 

ᐃᓐᓇᐅᓯᕝᕖᑦ ᐋᓐᓂᐊᖅᑐᓕᕆᔨᒃᑯᑦ 

ᑎᒍᕙᓪᓕᐊᓕᒐᐃᑦ ᐃᓄᓕᕆᔨᒃᑯᓐᓂᒃ. 

ᐋᓐᓂᐊᖅᑐᓕᕆᔨᒃᑯᑦ ᑐᓐᖓᕕᖃᑦᓯᐊᖅᐸᑦ 

ᑕᒪᒃᑯᓂᖓ ᑎᒍᓯᕙᓪᓕᐊᓕᖅᑎᓪᓗᓯ ᐃᓐᓇᐅᓯᕕᓐᓂ 

ᓄᓇᕗᒻᒥ ᐅᕝᕙᓘᓐᓃᑦ ᑕᐃᓐᓇ 

ᑐᓐᖓᕕᒃᓴᒋᓂᐊᒃᑲᓯ ᖃᓄᖅ 

ᑲᒪᒋᔭᐅᑦᑎᐊᕆᐊᖃᕐᓂᖏᑦ, ᑕᒪᒃᑯᐊ ᐃᓐᓇᐃᑦ 

ᐃᓐᓇᐅᓯᕝᕕᓐᓂ ᓇᔫᑎᔪᑦ ᑕᕝᕙᓂ  

ᐊᕐᕌᒎᔪᒥ ᐅᑭᐅᖑᔪᒥ 

ᐱᓕᕆᐊᕆᕙᓪᓕᐊᓂᐊᖅᑕᓯᐅᒃ ᐅᕝᕙᓘᕝᕙ 

ᐱᕙᓪᓕᐊᓂᐊᓕᓵᖅᐱᓯ? ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᐱᓕᕆᐊᖃᕆᐊᖃᕐᓂᖓ ᓴᖑᑎᑕᐅᒻᒪᑦ 

ᐃᓄᓕᕆᔨᒃᑯᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓚᖓ ᑲᒪᒋᔭᐅᓂᐊᕐᓗᓂ. ᐃᓄᓕᕆᔨᒃᑯᓐᓄᑦ 

ᐃᓚᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑲᒪᒋᔭᐅᑲᐃᓐᓇᓂᐊᕐᓗᓂ. ᑕᐃᑲᓂ 

ᐊᕕᑉᐸᓪᓕᐊᑎᓪᓗᒋᓂᓛᒃ ᐊᒡᒍᖅᑕᐅᖃᓯᐅᔾᔭᐅᔪᒻᒪᑕ 

ᑕᒪᒃᑯᐊ.  

 

ᓄᓇᕗᒻᒥ ᐱᓯᒪᔭᐅᓲᑦ ᑐᑭᒧᐊᑦᑎᑦᑎᔨᖏᑕ 

ᐃᖅᑲᓇᐃᔮᖏᑦ ᐃᖅᑲᓇᐃᔭᖅᑎᖏᑦ 

ᐃᑲᔪᖃᑦᑕᖅᓯᒪᔪᑦ ᐊᐅᓪᓛᖅᑎᕆᕙᓪᓕᐊᑎᓪᓗᑕ. 

ᐊᕐᕌᒍᓕᒫᐸᓗᒃ ᑕᐃᒃᑯᐊ ᐱᓕᕆᓯᒪᓕᖅᑐᑦ 

ᐊᕐᕌᒎᓗᐊᒐᓛᒻᒪᕆᑦᑐᖅ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3382 

ᐊᕕᓐᓂᕆᓛᖅᑕᖏᓐᓂ ᐱᓕᕆᐊᖃᖅᐸᓪᓕᐊᓯᒪᔪᐃᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑲᒪᒋᔭᐅᓛᓕᕐᓗᑎᑦ. ᑕᐃᑲᓂ ᑕᐃᒪ ᖃᐅᔨᒪᔪᖅ 

ᐃᖅᑲᓇᐃᔭᖅᑯᖅ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᑕᐃᑲᓃᑦᑐᑦ ᐱᓕᕆᖃᑕᐅᔪᑦ 

ᑕᒪᑐᒥᖓ. ᑕᐃᒪ ᑲᔪᖏᑦᑎᐊᓪᓚᕆᑦᑐᒍᑦ 

ᑎᒍᓯᓛᓕᕋᑦᑕ ᑕᐃᒃᑯᓂᖓ ᑲᒪᒋᔭᖃᕆᐊᖃᓕᕐᓗᑕ.  

 

ᐆᒃᑑᑎᒋᑐᐃᓐᓇᕐᓗᒍ ᐃᖅᑲᓇᐃᔮᒥ ᓴᖅᑮᓚᐅᕐᒥᒐᑦᑕ 

ᓄᓇᕗᒻᒥ ᐊᖓᔪᖅᑳᖑᒐᔭᖅᑐᒥᒃ. ᑭᓱᒥᓂᓐᓇᒎᖅ, 

ᐃᑲᔪᖅᑕᐅᖏᓐᓇᕆᐊᖃᓲᓄᑦ. 

ᐃᖅᑲᓇᐃᔮᖅᑖᕋᑖᑦᑎᐊᖅᑐᖅ ᐅᓪᓗᒥ ᐱᒋᐊᖅᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓇᒫᖅᖢᒍᓗ ᒥᓂᔅᑕ ᑭᐅᑎᑦᑎᔮᓄᑦ. ᑭᓯᐊᓂᓕ 

ᐅᓇ ᑕᐃᓐᓇ ᓄᓇᓕᒋᔭᑉᑎᓐᓃᒻᒪᑦ ᒫᑕ ᑕᓕᕈᖅ  

ᐃᒡᓘᔪᖅ, ᐃᓐᓇᐅᓯᕕᒃ. ᐊᕐᕌᒍᓂ ᐊᒥᓱᓂᒃ 

ᖄᖏᖅᑐᓂᒃ ᐊᐅᓪᓛᖏᓐᓇᖅᑐᓂ 

ᐃᖅᑲᓇᐃᔭᖅᑎᖃᖅᖢᓂ. ᐃᖅᑲᓇᐃᔭᖅᑎᐅᔪᓪᓗ 

ᒫᓐᓇᐅᔪᖅ ᐃᓕᓐᓂᐊᖅᑎᑕᐅᓯᓪᓗᑎᑦ. 

ᑲᑎᒪᔨᐊᓪᓚᓐᖑᓚᐅᖅᐸᑦᑑᒐᓗᐃᑦ ᑭᓯᐊᓂ 

ᑕᐃᒪᓐᖓᓂᑦ ᑐᓐᖓᕕᖃᑦᓯᐊᖅᑯᑎᑦ 

ᐊᐅᓪᓛᑦᓯᐊᖏᓐᓇᕐᒪᑕ. ᑭᓯᐊᓂ ᑖᓐᓇ ᐃᒡᓗᕐᔪᐊᖓ 

ᑲᒪᒋᔭᐅᓂᖓ ᑕᕝᕘᓇ ᐃᖢᐃᓪᓕᐅᕈᑕᐅᕙᓗᑦᑕᕐᒪᑦ. 

 

ᑖᒻᓇ ᑲᒪᒋᔭᐅᔭᕆᐊᖃᕐᓂᖏᑦ ᐃᓐᓇᐃᑦ 

ᑐᓐᖓᕕᓕᐅᖅᐸᓪᓕᐊᓂᐊᕋᑉᓯ 

ᐋᓐᓂᐊᖅᑐᓕᕆᔨᑎᒍᑦ ᑕᒪᒃᑯᐊ ᐅᑐᖅᑲᐅᓯᕕᓐᓂ 

ᓄᓇᕘᓗᑦᑖᒥ. ᑕᐃᒃᑯᐊᑦᑕᐅᖅ ᑲᑎᒪᔨᐅᔪᑦ 

ᐃᖅᑲᓇᐃᔭᖅᑎᐅᔪᑦ ᑐᑭᓯᒋᐊᕐᕕᐅᔪᒫᖅᐸᑦ 

ᐅᕝᕙᓘᓐᓃᑦ ᑲᑎᒪᖃᑎᒋᔭᐅᔪᒫᖅᐸᑦ ᑕᕝᕙᓂ 

ᐅᑭᐅᖑᔪᒥ? ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕᒃᑯᓐᓂ ᓄᑦᑎᖅᑎᓪᓗᒋᑦ 

ᑕᒪᒃᑯᐊ ᐱᓕᕆᕕᒻᒥ ᑲᒪᒋᔭᐅᔪᔅᓴᐃᑦ 

ᓄᑦᑎᓕᖅᑎᓪᓗᒋᑦ  

ᑲᑎᒪᖃᑎᒌᓕᕇᖅᑕᕗᑦ ᓯᕗᒧᐊᒃᐸᓪᓕᐊᓂᐊᕋᑦᑕ. 

ᑖᒃᑯᐊ $200,000 ᓄᑦᑎᖅᑕᐅᓂᐊᖅᑐᑦ 

ᐃᓄᓕᕆᔨᒃᑯᑦ ᐊᑐᕈᒫᖅᑕᕋᓗᐊᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᐊᖅᑕᐅᓂᐊᖅᑐᑦ.  

ᐊᑭᓕᐅᑕᐅᓂᐊᕐᒪᑕ ᑕᒪᒃᑯᓄᖓ ᓄᑖᕈᕆᐅᕈᑎᓄᑦ 

ᐅᕝᕙᓘᓐᓃᑦ ᓴᓇᔾᔪᑕᐅᓂᐊᖅᑐᒥ ᐃᓐᓇᒃᑯᕕᓐᓄᑦ.  

 

ᓄᓇᓕᓐᓄᓪᓗ ᒐᕙᒪᒃᑯᓐᓄᑦ ᐱᔨᔅᓯᖅᑎᒃᑯᓐᓂ 

ᐱᓕᕆᖃᑎᖃᕐᓗᑕ ᐊᖑᒻᒪᑎᓕᕐᓂᐊᕐᒪᑕ 

ᐊᑦᑕᕐᓇᔾᔭᐃᖅᓯᒪᖁᓪᓗᒋᓪᓗ ᑕᐃᑲᓂ ᓇᔪᒐᖃᖅᑐᑦ. 

ᖃᒪᓂᖅᑐᐊᕐᒥ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐃᕙᓪᓕᐊᒐᑦᑕ ᒥᑭᑦᑑᑎᓂᒃ 

ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ. ᑖᒃᑯᐊ 

ᓄᑖᕈᕆᐊᖃᖅᑐᑦ ᐃᓪᓗᓄᑦ ᐱᓕᕆᔭᐅᓂᐊᕐᒪᑕ 

ᑮᓇᐅᔭᑦ ᐊᑐᐃᓐᓇᕈᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᖃᐅᔨᕼᐊᐅᑎᑦ ᐃᕼᐅᓕᑉᐸᓪᓕᐊᒐᑦᑎᒎᓪᓗᐊᖅ, 

ᑭᕼᐃᐊᓂᓕ ᑭᖑᓪᓕᖅᐹᒥ ᐅᓇ. 

ᑭᕙᓪᓕᕐᒥᐅᑕᐅᖃᑕᐅᓪᓗᖓ, 

ᖃᒪᓂᖅᑐᐊᕐᒥᐅᑕᐅᓪᓗᖓ ᐋᓐᓂᐊᕐᕕᓕᐊᖅᑕᖅᑐᒍᑦ 

ᐱᐅᒋᓚᐅᕋᒃᑯ ᑕᐃᓐᓇ ᑕᑲᓇᓂ ᐅᐃᓂᐸᐃᒡᒥ 

ᑐᔪᕐᕕᒥᕝᕕᕗᑦ ᐅᓐᓂᖅᓲᑐᐃᓐᓇᖅᑕᕋ. 

ᐋᓐᓂᐊᕐᕕᓕᐊᖅᑐᓄᑦ ᐅᓐᓂᕐᓗᕝᕕᒃᓴᖅ 

ᓇᓗᓇᐃᖅᑕᕐᕕᒌᓐᓇᕋᒃᑭᑦ. ᒪᓕᒐᓕᐅᖅᑎᐅᖃᑎᒋᔭᕋ 

ᑭᕙᓪᓕᕐᒥ, ᑭᕙᓪᓕᕐᒥᐅᑕᐃᑦ ᐊᓪᓛᑦ 

ᒪᓕᒐᓕᐅᖅᑎᑎᒍᑦ, ᓴᓂᑭᓗᐊᕐᓗ 

ᐃᓚᐅᖃᑕᐅᓪᓗᓂ, ᐃᓱᐃᓪᓕᐅᕈᑏᑦ 

ᐊᒥᒐᓐᖏᑦᓯᐊᓪᓗᐊᕕᖕᒪᑕ ᐊᒥᕼᐆᓪᓗᑎᓪᓗ 

ᐊᑲᐃᓪᓕᐅᕈᑎᓂᒃ 

ᐅᖃᐅᕼᐃᖃᐃᓐᓇᖅᑑᔭᖅᐸᒻᒫᖅᖢᑕ.  

 

ᑖᓐᓇᓕ ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᐅᓐᓂᕐᓗᕐᕕᒃᓴᖅ ᑕᐃᓐᓇ 

ᐊᑐᕐᔪᐊᖅᑐᑦᑑᓕᕐᒪᑦ ᑭᕙᓪᓕᕐᒥᐅᓄᑦ. 

ᓇᓗᓇᓐᖏᓚᖅ ᖃᒪᓂᖅᑐᐊᕐᒥᐅᑕᕐᓂᑦ 

ᐊᑐᒐᐅᓪᓗᐊᖅᑐᕐᔫᓕᕐᒪᑦ. 

ᑐᑭᕼᐃᒋᐊᕐᕕᒋᔫᓪᓗᐊᕋᔭᖅᐱᕼᐃᐅᒃ ᑕᐃᒃᑯᐊ 

ᐱᒡᒎᑕᒃᓴᐃᑦ ᐃᕼᐅᒪᒃᕼᐊᖅᓯᐅᕆᐊᓕᕈᑉᓯ  

ᑐᔪᕐᒥᕕᒃᓴᖅ ᑭᕙᓪᓕᕐᒥᐅᑕᕐᓄᑦ 

ᐱᓕᕆᐊᕆᕙᓪᓕᐊᓕᕈᑉᓯᐅᒃ ᐅᕝᕙᓘᓐᓃᑦ ᒫᓐᓇᐅᕚ 

ᑐᑭᓯᒋᐊᕐᕕᒋᔫᓪᓗᐊᕈᑉᓯᐅᒃ ᐃᓱᐃᓪᓕᐅᕈᑎᑦ 

ᐋᓐᓂᐊᕐᕕᓕᐊᖅᐸᒃᑐᓂᒃ. 

ᑐᑭᕼᐃᓪᓗᐊᖅᑑᒐᓗᐊᖅᑐᕼᐃ. ᑕᐃᓐᓇ ᑎᑎᕋᕐᕕᒃ 

ᐊᑐᕋᔭᕈᑉᓯᐅᒃ ᐃᓚᖏᓐᓄᑦ, ᐃᓚᖏᑦ ᐊᓪᓛᑦ 

ᑎᑎᕋᖅᕼᐃᒪᔪᑦ, ᓇᒻᒥᓂᖅ ᑎᑎᕋᖅᕼᐃᒪᔪᑦ 

ᑕᐃᒪᐅᒻᒪᑕ. ᑕᐃᒃᑯᐊ ᑭᕙᓪᓕᕐᒥᐅᑕᐃᑦ 

ᐋᓐᓂᐊᕐᕕᓕᐊᖅᐸᒃᑐᑦ ᐃᑲᔪᖅᑐᖅᖢᒋᑦ ᐅᑯᐊ 

ᐃᓕᑉᓯᓐᓄᑦ ᐊᑕᒻᒪᑕ ᐋᓐᓂᐊᖅᑐᓕᕆᔨᖏᑦ.  

 

ᑖᓐᓇ ᐃᓱᒪᒃᓴᖅᓯᐅᕈᑎᒋᖁᑉᓗᒍ ᐊᒻᒪᓗ 

ᑐᑭᕼᐃᒋᐊᕐᕕᒋᔪᓐᓇᕈᑉᓯᐅᒃ ᖁᕕᐊᓇᕋᔭᖅᑐᖅ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᖓᑐᐃᓐᓇᑦᑎᐊᒃᑯᑦ  

ᐊᑲᐅᓐᖏᓕᐅᕈᑎᓂᒃ ᓴᖅᑭᑦᑐᖃᕌᖓᑦ  

ᐅᓐᓂᕐᓗᕝᕕᐅᔪᑦ ᐃᕐᓐᖐᓐᓇᖅ ᑲᒪᒋᔭᐅᑲᐅᑎᒋᓲᑦ.  

 

ᖃᐅᔨᒪᔪᖓᓗ ᐅᓄᑲᓪᓚᒃᑐᓂᒃ ᐱᔾᔪᑎᓂᒃ 

ᐅᖃᐅᓯᕆᔭᐅᖃᑦᑕᓚᐅᕐᒪᑕ ᒪᓕᒐᓕᐅᖅᑎᓄᑦ 

ᑭᕙᓪᓕᐅᑉ ᒥᒃᓵᓄᑦ, ᑐᔪᕐᒥᕕᐅᑉ ᑕᐃᔅᓱᒪ ᒥᒃᓵᓄᑦ. 

ᐅᖃᐅᔾᔨᔪᓐᓇᖅᑕᔅᓯ ᐃᓄᓐᓄᑦ ᐊᑲᐅᓂᖅᐹᖅ 

ᐱᔾᔪᑎᒥᑦ ᓴᖅᑭᑦᑐᖃᕌᖓᑦ ᐊᑲᖅᓴᓐᖏᒃᑯᓂ 

ᐅᖃᐅᔾᔭᐅᔭᕌᖓᓯ ᐅᖃᐅᑎᔭᐅᑦᑕᐅᑎᒋᖃᑦᑕᖅᑐᑦ 

ᑐᓴᖅᑎᖃᑦᑕᕐᓂᐊᕋᑦᑎᒍ ᑕᐃᓐᓇ ᐅᓐᓂᕐᓗᒃᓴᕐᕕᒃ.  

 

ᑕᐃᒃᑯᐊ ᐊᒃᓱᐊᓗᒃ ᐅᓐᓂᕐᓗᒍᑕᐅᔪᓂᒃ 

ᐱᕐᔪᐊᖃᖃᑦᑕᖅᑐᑦ. ᑕᐃᒃᑯᐊ ᓴᖅᑭᑦᑎᖃᑦᑕᖅᑐᑦ 

ᐆᑦᑑᑎᓂᒃ. ᐅᖃᖃᑎᒋᑦᑎᐊᖃᑦᑕᕈᓐᓇᕐᓂᐊᕋᑦᑎᒍ 

ᑳᓐᑐᕌᒃᑕᐅᓯᒪᔪᖅ ᑕᐃᓐᓇ ᑐᔪᕐᒥᕕᒻᒥᑦ ᐱᓪᓗᒋᑦ 

ᐊᒻᒪᓗ ᖃᐅᔨᒪᔪᖓ ᐅᐃᓂᐸᐃᒥ 

ᐅᖃᖃᑎᒋᖃᑦᑕᕋᑦᑎᒍ ᑕᐃᒃᑯᐊ ᐊᖓᔪᖅᑲᐅᑎᖏᑦ 

ᑐᔪᕐᒥᕕᒻᒥᑦ ᓴᓇᔪᑦ. ᑐᓴᖃᑦᑕᖅᑕᕗᑦ ᑕᐃᑲᓐᖓᑦ  

ᐱᔾᔪᑏᒡᒎᖅ ᑲᒪᒋᔭᐅᓕᖅᑐᑦ 

ᐊᑲᐅᒋᔭᐅᖃᑦᑕᓚᐅᓐᖏᑦᑐᑦ.  

 

ᑕᒪᒃᑯᐊᓗ ᐊᑲᐅᓐᖏᓕᐅᕈᑎᒃᑲᓐᓃᑦ 

ᑐᓴᖅᑎᑕᐅᓐᓂᕈᔅᓯ ᐅᖃᐅᑎᔭᐅᑲᐅᑎᒋᖃᑦᑕᖅᑐᑦ. 

ᖃᓄᐃᓕᐅᕐᓂᖏᑦ ᑭᓱᖏᓐᓂᑦ ᑐᓴᑦᑎᐊᕆᐊᖃᕋᑦᑕ. 

ᐃᓛᓐᓂᒃᑯᑦ ᐱᔭᕐᓂᖏᑦᑐᐊᓘᒻᒪᑦ, 

ᐃᖅᑲᓇᐃᔭᖅᑎᒃᑲ ᖃᐅᔨᒪᓐᖏᑦᑐᑎᒃ ᑕᒪᒃᑯᓂᖓ 

ᑲᒪᔭᕆᐊᒃᓴᖅ ᓇᓗᖃᑦᑕᕐᒪᑕ. ᑕᒪᒃᑯᐊ ᑐᓴᒐᒃᓴᐃᑦ 

ᐃᑲᔪᖅᑕᐅᔾᔪᑎᒋᔪᓐᓇᖅᑕᕗᑦ 

ᑐᓂᔭᐅᑲᐅᑎᒋᔪᓐᓇᖅᐸᑕ, ᑐᓂᔭᐅᑦᑕᐅᑎᒋᔭᕌᖓᑕ 

ᑳᓐᑐᕌᖏᓐᓂᑦ ᒪᓕᑦᑎᐊᕐᓂᖅᓴᐅᖃᑦᑕᕐᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒪᑉᐱᒐᖅ 8-6-ᒦᑦᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. 

ᐃᓅᓕᓴᖅᑕᐅᔾᔪᑏᑦ ᐱᔨᑦᓯᖅᑕᐅᔾᔪᑎᖏᑦ, ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, 

ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ.  

 

ᐅᕙᖓ ᓇᖕᒥᓂᖅ 

ᐊᐱᖅᑯᑎᒋᔪᒪᔭᓐᓅᕆᐊᓚᐅᓐᖏᓂᓐᓂᑦ, ᑕᐃᓐᓇ 

ᑭᐅᔾᔪᑎᒋᖅᑲᐅᔭᐃᑦ ᒥᔅ ᐊᕐᓇᒃᑲᕐᒧᑦ, ᒥᔅ 

ᐊᕐᓇᒃᑲᕐᒨᖅᑰᖅᑲᐅᔪᖅ. ᐅᖃᖅᑲᐅᒐᕕᑦ, ᑕᒪᓐᓇᒎᖅ 

ᐋᓐᓂᐊᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᖅ ᒪᓕᒐᖏᑦ 

ᑕᑯᓇᒃᑕᐅᖕᒪᑕ, ᐃᓛᒃ ᑕᑯᓇᒃᑲᔅᓯᐅ ᒫᓐᓇ. ᐃᒻᒪᖄ 

ᐅᖃᐅᓯᕆᓯᒪᔭᕋᓗᐊᑦ ᐊᐱᕆᒃᑲᓐᓂᓚᐅᕐᒪᒋᑦ, 

ᖃᖓᑭᐊᖅ ᑖᓐᓇᐃ ᑕᑯᓇᓐᓂᖅ ᐱᔭᕇᕋᔭᖅᑲ 

ᐊᒻᒪᓗ ᖃᖓᒃᑯ ᑐᓴᖅᑎᑕᐅᒐᔭᕈᓇᖅᐱᑕ? ᐅᕙᓂ 

ᐃᒡᓘᔪᓃᑦ ᐃᓗᐊᓂ ᑕᑯᓇᒃᑕᐅᓯᒪᓂᕆᓕᖅᑕᖓᓂᑦ 

ᐊᒻᒪᓗ ᐊᓯᔾᔨᕆᐊᖁᔭᐅᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔩᑦ ᐊᒻᒪᓗᑦᑕᐅᖅ 

ᒪᓕᒐᓕᐅᖅᑎᐅᖃᑎᒃᑲ ᓱᖅᑯᐃᒪᒃᓯᔪᐃᓐᓇᐅᖅᑰᖅᑐᑦ 

ᐱᔭᕐᓂᖏᑦᑑᖕᒪᑦ ᕿᒥᕐᕈᓇᒃᑕᐅᑎᓪᓗᒋᑦ 

ᐃᓅᓕᓴᖅᑕᐅᔭᖅᑐᖅᑐᑦ ᐊᐅᓪᓚᐅᑎᒋᖃᑦᑕᖅᑕᖏᑦ, 

ᑖᓐᓇ ᑲᒪᒋᔭᐅᓕᕇᖅᑐᖅ ᐊᒻᒪᓗᑦᑕᐅᖅ 

ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓂᑦ ᓴᖅᑭᑎᓂᐊᖅᑐᖅ 

ᐃᓱᓕᓕᖅᐸᑦ 2017-18 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ, ᐊᒡᒋᖅᑐᒥᑦ ᐊᕐᕌᒎᔪᒫᖅᑐᖅ  

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᑕ ᐊᒡᒋᖅᑐᒥ.  

 

ᒪᕐᕉᓐᓂᒃ ᐃᓗᓕᖃᖅᑑᓐᓂᒃ ᑕᑯᓐᓇᖅᑐᒍᑦ 

ᐊᓪᓚᕕᐅᑉ ᐃᓗᐊᓂ, ᐱᖃᑖ ᖃᐅᔨᓴᖅᑕᐅᓂᐊᖅᑐᑦ 

ᓇᓗᓇᐃᖅᓯᓗᑎᑦ ᐊᑲᐅᓐᖏᓕᐊᕈᑎᓂᒃ, 

ᐊᒻᒪᓗᑦᑕᐅᖅ ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᖏᑦ 

ᓴᖅᑭᑦᑎᓯᒪᖕᒪᑕ ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᓄᖓ 

ᐊᒃᑐᐊᓂᖃᕐᒪᑕ ᓄᓇᖃᖅᑳᖅᓯᒪᔪᑦ 

ᐃᓅᓕᓴᖅᑕᐅᔪᑎᖏᓐᓄᑦ, ᐊᒻᒪᓗᑦᑕᐅᖅ ᐊᑕᐅᓯᕐᒥᑦ 

ᐃᓕᓴᖅᓯᖕᒥᔪᑦ ᐊᒃᓱᕉᓴᐅᑎᒋᔭᕗᑦ 

ᐊᐅᓪᓚᕈᑎᒋᖃᑦᑕᖅᑕᖏᑦ ᐃᓅᓕᓴᖅᑕᐅᔭᖅᑐᖅᑐᑦ 

ᐊᑭᖏᑦ. ᐊᑭᑐᓗᐊᕐᓂᖓ ᐊᒻᒪᓗᑦᑕᐅᖅ ᐊᓯᖏᑦ 

ᑖᒃᑯᓂᖓ ᑲᒪᖕᒥᖕᒪᑕ ᕿᒥᕐᕈᓇᕐᓂᕐᒥᑦ 

ᐃᓚᐅᖕᒥᖕᒪᑕ. ᑕᑯᔪᒪᑦᑎᐊᓛᖅᑐᖓ 

ᕿᒥᕐᕈᓇᓐᓂᕐᒥᑦ ᓴᖅᑭᖅᑐᓂ ᑖᒃᑯᓇᓐᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖓ ᐆᒪ 

ᒐᕙᒪᐅᔫᑉ ᐃᓱᓕᓚᐅᓐᖏᓐᓂᖓᓂᑦ 

ᓴᖅᑭᔾᔮᓐᖏᑦᑐᖅ? ᑭᖑᓪᓕᐅᓛᖅᑐᒧᑦ 

ᒐᕙᒪᐅᓛᖅᑐᓂ ᑭᓯᐊᓂ ᓴᖅᑭᑕᐅᓛᖅᑑᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇᐃᑦᑐᖅ, ᑭᖑᓪᓕᕐᒥ 

ᓂᕈᐊᕐᔪᐊᓚᐅᖅᑎᓪᓗᒋᑦ ᒪᓕᒐᓕᐅᖅᑏᑦ 

ᓂᕈᐊᖅᑕᐅᓯᒪᓕᖅᐸᑕ ᓴᖅᑭᑕᐅᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐃᒻᒪᖄ 

ᐃᓗᓕᓪᓚᕆᖏᓐᓂ 

ᐅᖃᐅᓯᖃᕈᒪᓗᐊᓐᖏᒃᑲᓗᐊᖅᑐᖓ ᑭᓯᐊᓂ 

ᐱᕕᖃᕐᓂᓐᓂ ᑭᖑᓪᓕᕐᒥ ᒐᕙᒪᐅᓛᖅᑐᓄᑦ 

ᐃᓚᐅᓐᖏᑐᐃᓐᓇᕆᐊᖃᕋᒪ, ᓯᕗᓂᒃᓴᖅ 

ᓇᓗᓇᖦᖤᖅᐳᖅ.  

ᐅᓇᓕ ᓄᓇᑦᑎᓐᓂ ᑐᓴᒐᔪᓛᕆᖃᑕᐅᖕᒥᒐᒃᑯ, ᒪᑯᐊ 

ᐃᓐᓇᓪᓚᕇᑦ, ᐃᓛᒃ ᒫᓐᓇᐅᔪᖅ ᒪᓕᒐᖅ 

ᐅᖃᖅᓯᒪᖕᒪᑦ 60-ᓂᓪᓗᑭᐊᖅ, 65-ᓂᓪᓗᑭᐊᖅ 

ᐊᕐᕌᒍᖃᕈᓂ ᐃᓄᒃᑎᑐᑐᐃᓐᓇᖅ ᐅᖃᐅᓯᖃᕈᓂ 

ᐃᑲᔪᖅᑎᖃᐃᓐᓇᐅᔭᕈᓐᓇᖅᑐᖅ, 

ᐊᐃᑉᐸᖃᐃᓐᓇᐅᔭᕈᓐᓇᖅᑐᖅ. ᐅᓇ 

ᐃᓗᐊᓐᖏᖓᔪᒃᑐᖅᑕᐅᖅ ᑕᐅᕙᓂ ᐊᕐᕌᒍᖃᖅᑐᖅ 

ᖃᓪᓗᓈᑎᑐᑦ ᐅᖃᕈᓐᓇᑐᐊᕋᒥ 

ᐃᑲᔪᖅᑎᒡᒋᕆᐊᖃᓐᖏᑎᐊᒻᒪᕆᖕᒪᑦ ᒫᓐᓇᐅᔪᖅ 

ᒪᓕᒐᖅ ᒪᓕᒃᖢᒍ.  

 

ᐃᑲᔪᖅᑎᖃᕐᓂᐊᕈᓂ ᐱᖁᔭᒥᒃ ᓱᕋᐃᑲᐅᑎᒋᖕᒪᑦ 

ᒪᓕᒐᕐᒥ. ᑖᓐᓇ ᐃᓗᐊᓐᖏᑦᑐᐊᓘᖃᑦᑕᖅᑐᖅ 

ᑕᒫᓂᓗ ᐆᒧᖓ ᐱᓗᐊᖅᑰᖃᑦᑕᖅᑐᖅ ᑕᒫᓂ 

ᐊᕐᕌᒍᖃᓕᖅᑐᑦ ᑕᖃᓴᐃᒐᔪᓕᓲᖑᓪᓗᑎᒃ, ᑎᒥᖏᓪᓗ 

ᓴᓐᖐᑦᑑᒐᔪᓕᓲᖑᓪᓗᑎᒃ, ᐆᒻᒪᑎᒥᖕᓄᓪᓗ 

ᐱᔾᔪᑎᖃᖅᖢᑎᒃ ᑎᒥᖏᑦ ᓴᓐᖐᒐᔪᒃᖢᑎᒃ, 

ᐃᓄᑑᔪᓐᓇᖅᑎᑕᐅᓪᓗᓂᓗ ᒪᑯᓂᖓ ᐱᖁᑎᒥᓂᒃ 

ᑭᕕᒃᓯᖃᑕᒋᐊᖃᖅᖢᓂ ᖃᓪᓗᓈᑎᑐᑦ 

ᐅᖃᕈᓐᓇᕈᓗᖕᒪᑦ. ᑖᓐᓇ 

ᑕᑯᓇᒃᑕᐅᖃᓯᐅᔾᔭᐅᑎᐊᕐᓂᐊᖅᐳᖓᐃ 

ᓇᒡᓕᓵᖅᑎᑦᑎᓗᐊᖅᑰᖃᑦᑕᖅᑐᒍᑦ ᐃᓐᓇᖁᑎᑦᑎᓐᓂ 

ᖃᓪᓗᓈᑎᑐᑦ ᐅᖃᕈᓐᓇᕈᓗᖕᒪᑦ, ᖃᓂᒻᒪᓯᖓ ᑕᐃᒪ 

ᖃᓄᐃᓐᖏᓐᓂᖅᓴᐅᕗᖅ ᖃᓪᓗᓈᑎᑐᑦ 

ᐅᖃᕈᓐᓇᓐᖏᑦᑐᒥᒃ, ᑕᐃᒪᐃᓐᖏᑦᑎᐊᕐᒪᑦ ᑖᓐᓇ 

ᐃᓱᒪᒋᔭᐅᖃᓯᐅᔾᔭᐅᓂᐊᖅᐳᖅᑐᖅ.  

 

ᐅᓇ ᐊᐱᖅᑯᑎᒋᔪᒪᔭᕋ ᐃᒃᓯᕙᐅᑖᖅ, ᒥᔅᑕ 

ᒥᑭᓐᖑᐊᖅ ᐅᖃᐅᓯᕆᖅᑲᐅᔭᖓ ᐃᓄᐃᑦ 

ᐃᒡᓗᖁᑎᖓ ᐅᐃᓂᐸᒡᒥ ᐃᓗᐊᓐᖏᓕᐅᕈᑎᓂᒎᖅ 

ᑐᓴᕐᓇᖃᑦᑕᕐᒪᑦ, ᐊᒻᒪᑦᑕᐅᖅ ᒫᓂ ᕿᑭᖅᑖᓗᖕᒥ 

ᑕᖕᒫᑎᕐᕕᖕᒥ ᐊᒻᒪ ᒥᔅᑕ ᕿᔪᒃᑖᑉ ᐅᖃᒐᔪᖃᑦᑕᖅᑐᖅ 

ᐃᓗᐊᓐᖏᓕᐅᕈᑎᓂᒃ ᑐᓴᕈᓘᔭᖅᑐᐊᓘᖃᑦᑕᕐᒥᒐᑦᑕ. 

ᑐᓴᕈᓘᔭᕌᖓᑦᑕ ᓲᕐᓗ ᑕᒻᒫᑎᕐᕕᒻᒥ 

ᐃᓗᐊᓐᖏᓕᐅᕈᑕᐅᔪᑦ, ᑭᐊ ᐋᖅᑭᓐᓂᐊᖅᐸᐃᑦ? 

ᐱᓕᕆᕝᕕᔅᓯ ᐅᕝᕙᓘᓐᓃᑦ ᑕᑉᐱᒃᑯᐊ ᐊᐅᓚᑦᑎᔩᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᕐᒥᒃ, ᐱᓕᕆᖃᑎᒌᒃᖢᑎᑦ  

ᑲᑎᒪᖃᑦᑕᖅᑐᑦ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑭᑦ ᐱᖓᓱᑦᑕᒫᑦ ᐊᒻᒪᓗᑦᑕᐅᖅ ᑭᖑᓪᓕᕐᒥ 

ᑲᑎᒪᓂᐊᖅᑐᑦ ᒫᑦᓯᐅᓕᖅᐸᑦ. 

 

ᐱᔾᔪᑎᐅᒐᔪᒃᑐᖅ ᑐᓴᖃᑦᑕᖅᑕᕋ ᑕᒻᒫᑎᕝᕕᖕᒥ ᓂᕿ 

ᑐᓴᕆᐅᓚᐅᖅᑕᕋ ᑕᐃᓐᓇ ᖃᐅᔨᓴᕆᐊᕐᓂᐊᖅᑕᕋ 

ᐊᒻᒪ, ᐋᖅᑭᓱᖅᓯᒪᔪᖃᕐᒪᑦ ᓂᕆᔭᖅᑐᕐᕕᐅᖃᑦᑕᖅᑐᑦ 

ᓂᖀᑦ ᐊᑐᐃᓐᓇᐅᖃᑦᑕᖅᑐᑦ ᐃᖁᒻᒪᒃᓵᓕᖃᑦᑕᖅᑐᑦ 

ᐅᓪᓛᒃᑯᑐᒐᖅᑐᖃᑦᑕᖅᑐᑦ ᐸᓚᐅᒑᒐᓚᓐᓂᓪᓗ 

ᑕᒪᑐᓗᖃᖅᑎᑎᓪᓗᑎ ᐅᓪᓛᒃᑯᑦ ᐊᒻᒪᓗᑦᑕᐅᖅ 

ᐅᓪᓛᕈᕐᒥᓴᖅᓯᖃᑦᑕᖅᑐᑦ ᐅᓪᓗᑯᓪᓗ 

ᐅᓪᓗᕈᕐᒥᑕᖅᑐᑦ ᑕᒧᓗᒃᑎᑦᑎᖃᑦᑕᖅᑐᑦ ᐅᓐᓄᓴᒃᑯᑦ 

ᐅᓪᓛᑯᓪᓗ. ᑕᐃᒪᓐᓇ ᐃᓄᐃᓪᓗ ᓂᕿᖏᓐᓂᒃ 

ᓂᕿᖁᑎᖏᓐᓂᒃ ᐅᓪᓗᒃᑯᑦ ᓂᕆᑎᑦᑎᖃᑦᑕᕐᒥᔪᑦ. 

ᑕᐃᒪᓐᓇ ᐊᔾᔨᒌᓐᖏᕐᕈᓘᔭᖅᑐᓂᒃ 

ᓂᕆᑎᑦᑎᖃᑦᑕᖅᑐᑦ ᐅᓪᓛᒃᑯᓪᓗ 9-ᒥ.  

 

ᐃᓚᖓ ᑕᐃᓐᓇ ᐱᔾᔪᑎᐅᒐᔪᒃᑐᖅ ᐸᖕᒥᐅᕐᓂᖓ. 

ᑖᓐᓇ ᐋᖅᑭᑦᑕᐅᑎᒋᓗᐊᕌᓗᓐᖏᒻᒪᑦ 

ᐊᒃᓱᕈᓐᓇᖅᑐᕈᓘᖕᒪᑦ. ᑖᒃᑯᐊ ᑐᔪᕐᒥᕖᑦ ᐱᖓᓱᑦ  

ᐃᖃᓗᖕᓂ ᐊᒃᓱᐋᓗᒃ ᑐᔪᕐᒥᕕᖏᑦ 

ᑕᑕᐃᓐᓇᐅᔭᕐᒪᑕ. ᑕᐃᒪᓐᓇ ᑕᑖᕈᓘᔭᖅᖢᑎᒃ 

ᑕᐃᒃᑯᐊ ᑐᔪᕐᒥᕕᕈᓘᔭᐃᑦ ᐊᑐᖅᑕᐅᖃᑦᑕᖅᖢᑎᒃ. 

ᐱᓇᓱᐊᕈᓯᕆᓚᐅᖅᑕᑎᓐᓂ ᑐᓴᒐᒃᓴᖅᑕᖃᓚᐅᕐᒪᑦ 

ᐅᖃᐅᓯᖃᖅᖢᑎᒃ ᑕᒻᒫᑕᕐᕕᒻᒥ ᑐᔪᕐᒥᕕᒃᓴᑲᓐᓂᕐᒥᒃ 

ᕿᓂᖅᑐᑦ. ᐃᓄᓐᓂᑦ ᑐᔪᕐᒥᕕᐅᔪᓐᓇᖅᑐᓂᒃ 

ᕿᓂᖅᖢᑎᒃ ᐊᑭᓕᖅᑕᐅᖃᑦᑕᓂᐊᕐᒪᑕ.  

 

ᖃᐅᔨᒪᔪᖓ ᐅᖃᐅᓯᕆᔭᐅᕈᓘᔭᖃᑦᑕᖅᓯᒪᖕᒪᑕ 

ᑕᒪᒃᑯᐊ ᑳᓐᑐᕌᖏᓐᓄᑦ ᕿᒥᕐᕈᓇᖕᓂᐊᕐᒪᑕ 

ᐊᖏᓪᓕᒋᐊᖅᑕᐅᔪᓐᓇᕐᒪᖔᖅ ᑖᓐᓇ. 

ᑐᓴᒃᑲᓐᓂᕈᒥᓇᖅ ᑕᒪᓐᓇ ᖃᓄᖅ 

ᐋᖅᑭᒃᑕᐅᓂᐊᕐᒪᖔᖅ ᐊᒻᒪᓗᑦᑕᐅᖅ ᓈᓴᐅᑏᑦ 

ᐱᓯᒪᔭᒃᑲ ᑖᒃᑯᐊ ᑕᑉᐱᓐᓇᒎᖅ ᑐᔪᕐᒥᕕᒃ  

30 ᐳᓴᓐᑎᒥᒃ ᑕᑕᓗᐊᓐᖏᓐᓇᐅᔭᖃᑦᑕᕐᒪᑦ. ᐃᒻᒪᖃ 

$23,000-ᖏᓐᓃᖃᑦᑕᖅᑐᑦ ᑐᔪᕐᒥᕕᖃᑦᑕᖅᑐᑦ 

$30,000-ᖏᓐᓅᖃᑦᑕᕐᒪᑦ. ᑖᓐᓇ 

ᐊᒃᓱᕉᔅᓴᖕᓇᕈᓘᔭᖃᑦᑕᕐᒪᑦ 

ᐸᒻᒥᐅᖏᓐᓇᐅᔭᖃᑦᑕᕐᒪᑕ.  

 

ᐱᔭᕐᓂᖏᑦᑐᕈᓘᖃᑦᑕᕐᒪᑦ ᐊᔾᔨᓐᖑᐊᓂ ᑕᑯᔭᕌᖓ 

ᓄᓇᖃᖅᑐᓂ ᐃᓐᓇᑐᖃᐃᑦ ᓇᑎᕐᒥ ᓯᓂᑦᑐᑦ 

ᕿᐱᖃᑐᐃᓐᓇᒃᖢᑎᑦ. ᑕᑉᐱᓐᓇ ᑐᔪᕐᒥᕕᒃ 

ᑐᒃᓯᕋᖅᓯᒪᓕᖅᑐᖅ ᐊᖏᕐᕋᖃᖅᑐᑦ ᑕᐃᒪᓐᓇ 

ᑐᔪᕐᒥᕕᐅᔪᓐᓇᕐᒪᖔᑕ. ᑕᐃᒃᑯᐊ ᓈᓚᒃᑐᑦ 

ᐃᓱᒪᒃᓴᖅᓯᐅᑦᑎᐊᖁᓪᓗᒋᑦ 

ᑐᔪᕐᒥᕕᐅᖃᑦᑕᕈᓐᓇᓂᐊᕐᓗᑎᑦ 

ᐋᓐᓂᐊᕆᐊᖅᑐᖅᑐᓄᑦ. ᐃᓐᓇᖅᐳᑦ ᐊᑏ 

ᐃᑲᔪᖅᑕᐅᓚᐅᕐᓕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐊᓯᐊᓄᐊᕐᓗᖓ. ᐃᒃᓯᕙᐅᑖᖅ, ᑕᒻᒪᓗᐊᓕᕈᒪ 

ᐊᔪᕆᖅᓯᐅᑎᓂᐊᕐᒥᒐᕕᓐᖓ.  

 

ᐃᔅᓱᒥᖓ ᐋᑐᕚᒦᑦᑐᒥᒃ ᒪᒥᓴᕐᕕᖕᒥ 

ᐊᑐᖅᑕᐅᖃᑦᑕᕐᓂᖓᓂ ᐊᐱᖅᑯᑎᖃᕈᒪᒐᓗᐊᖅᖢᖓ 

ᐊᐱᕆᔪᓐᓇᕈᒪ. ᐊᐱᕆᔪᓐᓇᖅᑎᒃᑯᕕᓐᖓ. ᑕᐃᒪ 

ᒪᒥᓴᕐᕕᐅᓂᕋᖅᑕᐅᔪᖅ ᑕᐃᓐᓇ ᒪᑐᓚᐅᖅᓯᒪᖕᒪᑦ, 

ᑕᐃᓐᓇ ᑐᓐᖓᕕᖃᓚᐅᕐᒪᒡᒎᖅ ᐃᓄᐃᑦ 

ᐱᖅᑯᓯᖏᓐᓂ ᐃᓕᖅᑯᓯᖏᓐᓂ ᐅᒃᐱᕆᔭᖏᓐᓂ 

ᐃᓅᓯᓕᕆᓂᕈᓯᖏᓐᓂᒃ ᑐᓐᖓᕕᖃᖅᖢᓂ ᐃᓄᖕᓂᒃ 

ᐃᖅᑲᓇᐃᔭᖅᑎᖃᖅᖢᓂ ᐃᓄᓪᓚᑦᑖᓂᒃ ᑕᐃᑲᓂ 

ᐃᖅᑲᓇᐃᔭᖅᑎᐅᓪᓗᑎᑦ ᐊᒻᒪᓗ ᒐᕙᒪᒋᔭᑦᑎᓐᓄᑦ 

ᑕᐃᓐᓇ ᐊᑐᖅᑕᐅᓪᓚᕆᓚᐅᖅᑰᕐᒪᑦ. ᑐᓴᐅᒪᓪᓗᖓ 

ᑮᓇᐅᔭᑲᓪᓛᓗᓐᓂᒃ ᐊᑐᖃᑦᑕᓚᐅᖅᑐᒍᑦ. ᒪᑐᖕᒪᑦ 

ᐃᖅᑲᓇᐃᔭᖅᑎᖏᓪᓗ ᓄᖅᑲᖅᑎᑕᐅᓪᓗᑎᑦ.  

 

ᒫᓐᓇ ᒪᑐᐃᖅᑐᖃᑉᐸᓚᑦᑎᒥᖕᒪᑦ 

ᐅᖃᐅᓯᕆᕋᑖᓚᐅᖅᑕᐃᑦ ᓴᖅᑭᕋᑖᓚᐅᖅᑕᐃᑦ 

ᑐᓴᕈᑎᑎᒍᓪᓗ ᑕᐃᓐᓇᒎᖅ ᐊᑐᖃᑦᑕᕐᓂᐊᓕᕐᒥᔭᕗᑦ. 

ᓯᕗᓪᓕᖅᐹᒥ ᐊᐱᕆᓚᐅᕐᓚᖓ, ᒪᕐᕉᓐᓂᒃ 

ᐊᑕᐅᑦᑎᒃᑯᑦ ᐊᐱᕆᔪᓐᓇᕈᒪ, ᐃᒃᓯᕙᐅᑖᖅ. 

ᑕᐃᒃᑯᐊᖃᐃ ᐃᓄᐃᑦ ᐋᑐᕚᒦᑦᑐᑦ ᒪᒥᓴᕐᕕᑐᖃᕐᒥ 

ᐃᖅᑲᓇᐃᔮᖃᓚᐅᖅᑐᑦ ᐃᖅᑲᓇᐃᔭᓕᖅᑎᑕᐅᓂᑰᕙᑦ 

ᑕᕝᕗᖓ ᖃᐅᔨᒪᓂᖏᑦ ᒪᓕᒃᖢᒋᑦ, ᐱᓕᕆᓯᒪᓂᖏᑦ 

ᒪᓕᒃᖢᒋᑦ ᐃᓄᖕᓄᑦ ᑕᐃᓐᓇ 

ᑐᕌᖓᓪᓚᕆᓚᐅᖅᓯᒪᖕᒪᑦ. ᓄᑖᖅ ᑖᓐᓇ 

ᑕᐃᒪᐃᑦᑑᒋᕙ? ᑕᐃᒪᐃᑦᑐᒥᒃ  

ᑐᓐᖓᕕᖃᕆᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᒃᖢᖓ ᑕᐃᒃᑯᐊ ᖃᔅᓯᐅᒻᒪᖔᖏᑦ 

ᐃᖅᑲᓇᐃᔭᖅᑏᑦ ᓇᓗᔪᖓ. ᑭᓯᐊᓂ ᑕᐃᒃᑯᐊ 

ᑲᑎᒪᔨᓄᑦ ᐊᐅᓚᑕᐅᔪᑦ. ᐃᒻᒪᖃ ᐃᖅᑲᓇᐃᔭᖅᑎᑦ 

ᐃᓚᖏᑦ ᐊᓯᖏᓐᓄᑦ ᓅᓯᒪᔪᒃᓴᐅᓕᖅᑐᑦ. 

ᑭᓯᐊᓂᑦᑕᐅᖅ ᑕᐃᒃᑯᐊ ᓄᑕᐅᓐᖏᑦᑐᒦᓚᐅᖅᑐᑦ 

ᐃᓚᖏᑦ ᑕᐃᑯᖓᖅᑕᐅᓚᐅᖅᑐᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐊᐱᖅᑯᑎᒋᖅᑲᐅᔭᖓ ᐃᓚᒋᓇᓱᖅᑲᐅᔭᖓ, ᑕᐃᓐᓇ 

ᒪᑐᐃᖅᑕᐅᔪᖅ, ᖃᐅᔨᒪᒐᓗᐊᖅᑐᖓ 

ᐊᐅᓚᑦᑎᔨᐅᓐᖏᑦᑐᑎᑦ, ᐊᐅᓚᑦᑎᔨᐅᓐᖏᑦᑐᓯᓗ. 

ᓈᒻᒪᒋᕕᐅᒃ ᑕᐃᓐᓇ ᐊᑐᖃᑦᑕᕐᓂᐊᕋᑦᑎᒍᒎᖅ 

ᓈᒻᒪᒋᕕᓯᐅᒃ ᐋᖅᑭᒃᓯᒪᓂᖓ ᐃᓄᐃᑦ 

ᐱᖅᑯᓯᖏᑎᑐᑦ ᐊᐅᓚᓂᐊᕐᓂᖓ, 

ᐃᓅᓯᓕᕆᔪᑎᖏᑎᑐᑦ ᐊᐅᓚᓂᐊᕐᓂᖓ, ᐃᓄᖕᓄᑦ 

ᑐᕌᖓᓂᐊᕐᓂᖓ. ᐋᖅᑭᒃᓯᒪᓂᖓ ᓈᒻᒪᒋᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᑎᐊᖅᐸᒋᑦ ᑕᒪᓐᓇ 

ᐱᕐᔪᐊᒻᒪᕆᐊᓗᒃ, ᐃᓄᐃᑦ ᐱᖅᑯᓯᖏᑦ 

ᑐᓐᖓᕕᒋᔭᐅᑉᐸᑕ ᒪᒥᓴᕐᓂᖅ ᐱᓗᐊᕐᓗᒍ. 

ᑕᐃᒃᑯᐊᓗ ᑎᒥᒥᒍᑦ ᐅᐃᕆᓐᓂᑯᐃᑦ ᑲᒪᒋᔭᐅᓂᖏᑦ, 

ᒪᒥᓴᖅᑐᓪᓗ ᑕᐃᒪᐃᑦᑐᓂᒃ ᐊᑐᕐᓗᓂ ᐊᒃᓱᐊᓗᒃ 

ᐱᕐᔪᐊᖅ. ᐅᓄᖅᓯᕙᓪᓕᐊᑐᐃᓐᓇᕐᒪᑕᐃᒃᑯᐊ 

ᐃᓄᑐᐃᓐᓇᐅᓐᖏᑦᑐᑦ, ᐃᖅᑭᓖᓪᓗᐃᒃᑯᐊ ᐊᓯᖏᓪᓗ 

ᓄᓇᖃᖅᑳᖅᓯᒪᔪᑦ ᑲᓇᑕᒥ ᑕᐃᒪᐃᑦᑐᓂᒃ 

ᑐᓐᖓᕕᓕᖕᓂ ᐊᑐᖃᑦᑕᕆᐊᓖᑦ ᐃᓕᖅᑯᓯᑐᖃᕐᒥᓄᑦ 

ᑐᓐᖓᕕᓕᖕᓂ ᐊᑐᖃᑦᑕᕆᐊᓖᑦ.  

 

ᓱᓖᓛᒃ ᐃᖅᑲᓇᐃᔭᖃᑎᒋᔭᕗᑦ ᑕᐃᓐᓇ 

ᐊᑐᖅᑕᐅᓂᐊᓕᓵᖅᑐᖅ,  

ᐊᒻᒪᓗ ᐅᓪᓛᖅ ᓱᓕ ᐱᓕᕆᐊᕆᓚᐅᖅᐸᕗᑦ ᐊᒻᒪᓗ 

ᑐᑭᓯᐅᒪᓂᕋ ᒪᓕᒃᑐᒍ 

ᒪᑐᐃᖅᐸᓪᓕᐊᓕᑕᐃᓐᓇᖅᑐᖅ. ᑕᐃᒪ 

ᐊᑐᐃᓐᓇᖃᕈᒪᒐᑦᑕ ᑕᒪᒃᑯᓂᖓ ᒪᒥᓴᐃᕝᕕᖕᓂ 

ᐃᓄᓐᓄᑦ.  

 

ᐅᖃᖃᑎᒋᖃᑦᑕᖅᓯᒪᔭᕋ ᓇᑖᓐ ᐅᐱᑦ, ᐃᓄᐃᑦ 

ᑕᐱᕇᒃᑯᑦ ᖓᔪᖅᑳᖓᑦ, ᐅᖃᐅᓯᒋᖃᑦᑕᖅᓯᒪᒻᒪᒍ 

ᒪᒥᓴᕐᕕᑦᑕᖃᓐᖏᑦᑎᐊᓐᖓᓄᒃ ᓇᓪᓕᐊᓐᓂ ᐃᓄᐃᑦ 

ᓄᓇᖁᑎᖏᓐᓂ ᑲᓇᑕᓕᒫᒥ. ᓇᓂ ᐱᑕᖃᔮᓐᖏᒻᒪᑦ 

ᒪᒥᓴᕐᕕᖕᒥ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖓ 

ᑕᒪᑐᒥᖓ ᖃᐅᔨᒪᑦᑎᐊᖅᑐᖅ, ᐊᒻᒪᓗ 

ᐱᓇᓱᐊᕈᓯᐅᓚᐅᖅᑐᒥ ᑕᐃᓐᓇ 

ᐅᖃᓪᓚᖃᑎᒋᓚᐅᖅᓯᒪᓪᓗᑎᒃᑯ ᐊᑐᖅᑕᐅᓂᐊᖅᑐᑦ 

ᐃᓄᐃᑦ ᐱᖁᓯᑐᖃᖏᓐᓂ ᑐᓐᖓᕕᖃᖁᓪᓗᒋᑦ. 

ᐃᓄᐃᑦ ᐃᓕᓐᓂᐊᖅᑎᑕᐅᓯᒪᓗᑎᒃ ᑕᐃᒪᐃᑦᑐᒥᒃ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᐅᓇ 

ᐊᐱᖅᑯᑎᒋᔪᒪᔭᕋ ᑕᕝᕙᓂ ᕼ-6-ᒦᒻᒪᑦ 

ᐱᔨᑦᑎᖃᑦᑕᕐᓂᖅ ᐊᔾᔨᒌᓐᖏᑦᑐᓄᑦ. ᒪᑯᐊ 

ᐅᖃᐅᓯᐅᒐᔪᖃᑦᑕᖅᓯᒪᖕᒪᑕ ᓲᕐᓗ ᓄᓇᑦᑎᓐᓄᑦ 

ᑎᑭᓚᐅᑲᖃᑦᑕᖅᑐᑦ ᕿᓚᒥᓗᐊᑯᓘᖃᑦᑕᕐᓂᖏᓐᓂᑦ, 

ᑐᓴᓐᖑᖅᑕᔅᓴᕆᓕᖅᑕᕋᓗᐊᓯ ᑕᑯᔭᐅᔪᒪᔪᓪᓗ 

ᑕᑯᔭᐅᔪᐃᓐᓇᐅᖃᑦᑕᖏᓐᓂᖏᓐᓂᒃ. 

ᑲᓐᖑᓇᓐᖏᒻᒪᑦ ᑐᑭᓕᐅᔾᔨᓗᖓ ᓇᒻᒥᓂᖅ ᐸᓂᒐ, 

ᐸᓂᖏᑦ ᒪᕐᕉᒃ ᐊᕐᕌᒎᓐᓂ ᒪᕐᕉᓐᓂᒃ ᐃᔨᓕᕆᔨᒧᑦ 

ᑕᑯᔭᐅᑎᓇᓱᓕᖅᑕᖏᑦ ᐃᓂᖃᓚᐅᖅᓯᒪᓐᖏᑦᑐᖅ, 

ᐊᕐᕌᒎᖕᓄ ᒪᕐᕉᓐᓄᒃ, ᑐᑭᓕᐅᑎᑐᐃᓐᓇᖅᑕᕋ.  

 

ᖃᓄᖅ ᑕᒪᒃᑯᐊ ᐋᖅᑭᒐᓱᑉᐸᓪᓕᐊᕕᓯᐅᒃ ᓄᓇᓕᖕᓂ 

ᕿᓚᒻᒥᐅᓗᐊᖃᑦᑕᕐᓂᖏᓪᓘᓐᓃᑦ, ᑕᑯᔭᐅᓐᖏᑦᑐᑦ 

ᐊᑯᓂᓗᐊᕌᓗᒃ ᐅᑕᖅᑭᓕᖃᑦᑕᕐᓂᖏᑦ, 

ᖃᓄᐃᓕᐅᕆᐊᖅᐸᓪᓕᐊᓇᓱᑉᐱᓯᐅᒃ ᑕᒪᒃᑯᐊ? 

ᑭᒍᓯᕆᔨᒃᑰᑉᐸᑕᓘᓐᓃᑦ, ᐃᔨᓕᕆᔨᒃᑰᐸᑕᓘᓐᓃᑦ, 

ᑭᓱᓕᕆᔨᐅᒐᓗᐊᖅᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ ᐱᕐᔪᐊᖑᒻᒥᔪᖅ 

ᐱᒋᐸᕋᓱᑉᐸᓪᓕᐊᔭᕗᑦ, ᐊᒃᓱᕉᑎᒋᔪᒪᓪᓗᒍᓗ. 

ᑕᐃᒃᑯᐊ ᓘᑦᑖᑦ ᓱᕈᓯᕐᓄᖅᑲᐃ ᑐᕌᖓᔪᑦ 

ᐱᔾᔪᑎᒋᓪᓗᒋᑦ, ᐊᒻᒪᓗ ᖃᐅᔨᒪᓪᓗᒋᑦ ᑕᐃᒃᑯᐊ 

ᐃᔨᓕᕆᔩᑦ, ᐊᓯᖏᓐᓂᓪᓗ ᑲᒪᔨᐅᔪᑦ 

ᓄᓇᓕᖕᓄᐊᖅᑕᖃᑦᑕᕐᒪᑕ.  

 

ᑕᐃᒃᑯᐊ ᐅᑕᖅᑭᔪᑦ ᐅᓄᕐᓂᖏᑦ ᑕᒪᒃᑯᐊ 

ᕿᒥᕐᕈᓇᐃᓐᓇᖃᑦᑕᖅᑕᕗᑦ. ᒪᑯᐊᓗ ᒪᓕᒐᖅᑎᒍᑦ 

ᑲᒪᒋᔭᐅᔭᕆᐊᓖᑦ, ᓲᕐᓗ ᑳᓐᓄᕌᒃᑎᒍᑦ ᑎᑎᕋᖅᓯᒪᔪᑦ 

ᐱᓗᐊᕐᓗᒋᑦ ᑭᒍᑎᓕᕆᔩᑦ, ᐊᒻᒪ ᐃᔨᓕᕆᔩᑦ 

ᐃᒪᓐᓇᑎᒋ ᐅᓄᖅᑐᓂᒃ ᓄᓇᓕᓐᓃᖃᑦᑕᕆᐊᓖᑦ. 

ᐅᐱᓐᓇᕋᓂ ᑐᕌᒐᖃᕐᒪᑕ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᔪᔅᓴᐅᑕᐅᓪᓗᑎᒃ ᑳᓐᑐᕌᒃ 

ᑎᑎᕋᖅᓯᒪᓂᖓ ᒪᓕᒃᖢᒍ. 

 

ᐊᒻᒪᓗᐃᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᖃᓚᐅᖅᓯᒪᒻᒪᑕ ᓱᕈᓯᕐᓂ 

ᑭᒍᑎᓕᕆᔭᐅᓂᖏᓐᓄᑦ ᐊᑐᖅᑐᔅᓴᐅᑕᐅᔪᑦ. ᐃᒃᑯᐊ 

charter-ᖢᑎᑦ ᒫᓂᑑᐸᒨᖅᑕᐅᖃᑦᑕᓚᐅᕐᒪᑕ 

ᑭᒍᑎᓕᕆᔭᐅᔭᖅᖢᒃᑐᑎᑦ.  

 

ᐅᖃᐅᓯᕆᖃᑦᑕᖅᓯᒪᒻᒥᔭᕗᑦ ᑕᐃᒃᑯᐊ 

ᑕᑯᔭᐅᔭᕆᐊᓖᑦ ᖃᓄᕐᓗ ᑕᒪᒃᑯᐊ 

ᑲᒪᒋᔪᓐᓇᕐᒪᖔᑦᑎᒃᑯ. ᐃᒻᒪᖄᓗ ᑲᓇᑕᐅᑉ 

ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᕐᓗᑕ ᑕᒪᒃᑯᓂᖓ 

ᐱᓕᕆᐊᖃᒃᑲᓐᓂᕈᒪᔪᒍᑦ. ᑕᐃᒪᑐᖅ ᑭᐅᕗᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐊᒻᒪ ᐊᓯᐊᓄᐊᕐᓗᖓ ᑮᓇᐅᔭᒥᒃ 

ᐊᑐᖅᑕᐃᓕᒪᔾᔫᒥᓇᓱᖃᑦᑕᕋᓗᐊᕋᑦᑕ 

ᓇᐅᒃᑯᑐᐃᓐᓇᕐᓗ ᖃᓄᖅᑑᖃᑦᑕᖅᖢᑕ. ᐃᓐᓇ 

ᐅᖃᐅᓯᔪᔭᕋᑦᑕᐅᖅ Telehealth ᑕᓚᕖᓴᒃᑯᑦ 

ᑕᐅᑐᖃᑎᒌᓪᓗᓂ ᓘᒃᑖᓕᕆᓂᖅ, ᐊᑯᓂᕈᓗᒃ 

ᐊᐱᖅᓲᑎᒋᖃᑦᑕᖅᓯᒪᒐᒃᑯ  

ᐊᑐᓕᖅᐸᓪᓕᐊᖅᑰᔨᓇᓂᓗ. ᖃᓄᐃᒻᒪᒃᑭᐊᕐᖓᐃ 

ᐊᑭᑐᓗᐊᕐᓂᐊᓗᐋᓄᑦ ᐅᕝᕙᓘᓐᓃᑦ ᐱᓕᕆᔾᔪᑏᑦ 

ᓱᓕ ᓈᒻᒪᓐᖏᓗᐊᕐᒪᑕ? 

ᐊᑐᓕᖅᐸᓪᓕᐊᓗᐊᖅᑰᔨᓐᖏᓚᖅ ᐅᕝᕙᓘᓐᓃᑦ 

ᐅᔾᔨᕈᓱᓐᖏᑐᐃᓐᓇᖅᐳᖓᖃᐃ? ᑭᓯᐊᓂ 

ᑐᓴᖅᓯᒪᓐᖏᓐᓇᒪ ᐊᑐᓕᖅᑐᐊᓘᓕᖅᑐᕉᖅ 

ᐊᑐᖅᑕᐅᔪᐊᓘᓕᖅᑐᕉᖅ, ᐃᒪᐃᓕᔪᒥᒃ 

ᑐᓴᓚᐅᖅᓯᒪᓐᖏᓐᓇᒪ. ᑖᔅᓱᒥᖓ 

ᑐᓴᖅᑎᒋᐊᑲᐃᓐᓇᓚᐅᓐᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐅᖁᐃᓐᓇᕋᒃᑯ 

ᑕᕝᕙᐅᓕᖅᐳᖅ. ᐆᒃᑑᑎᑦᑎᐊᕙᐅᕗᖅ ᑕᕝᕙ, 

ᐱᔨᑦᑎᕈᑎᓂᒃ ᑕᒪᒃᑯᓂᖓ ᐱᐅᓂᖅᓴᓂᒃ 

ᓴᖅᑭᑎᑦᑎᔪᒪᒐᑦᑕ ᖃᖓᑦᑕᐅᓰᓐᓇᓗᓐᖏᓪᓗᑎᒃᑯᑦ.  

 

ᐊᑕᐅᓯᐅᓐᖏᑦᑐᓂᒃ 

ᐱᒋᐊᖅᑎᑦᑎᕙᓪᓕᐊᓯᒪᓕᖅᑐᒍᑦ. ᐃᓚᖏᓪᓗ 

ᖁᕕᐊᓲᑎᒋᓗᐊᓐᖑᐊᖅᑕᕋ ᑕᒡᒐ. ᒪᑯᐊ 

ᐱᖁᑎᕐᔪᐊᓂᒃ ᑕᒪᒃᑯᓂᖓ ᕿᓂᖅᐸᓪᓕᐊᒐᑦᑕ. 

ᓄᓇᓖᑦ ᓱᓕ ᐃᓚᖏᑦ ᐱᓯᒪᓐᖏᑦᑐᑦ 

ᐊᔾᔨᓕᐅᕈᑎᖃᓕᖅᑐᑦ ᓲᕐᓗ ᑕᒪᒃᑯᓂᖓ 

ᖃᐅᔨᓴᐅᑎᓂᒃ. 

 

ᐃᓚᖓ ᐱᒋᐊᖅᑎᓯᒪᒻᒥᔭᕗᑦ ᑕᓚᕖᓴᒃᑯᑦ 

ᓴᖅᑭᔮᑲᐅᑎᒋᓗᑎᑦ ᐊᑐᖅᑕᐅᔪᓐᓇᖅᑐᖅ 

ᐃᓱᒪᓕᕆᓂᖅ. ᐱᓗᐊᕐᓗᒋᑦ ᐃᓱᒪᒃᑯᑦ 

ᐊᑲᐅᓐᖏᓕᐅᕈᑎᓖᑦ ᐅᕝᕙᓘᓐᓃᑦ ᐃᓗᓯᕐᓗᒃᑐᑦ 

ᒪᑯᐊᓗ ᐊᔾᔨᒌᓐᖏᑦᑐᑦ ᑕᒪᒃᑯᐊ 

ᖃᓄᖅᑑᕈᑎᒋᕈᓘᔭᖅᑕᕗᑦ.  

 

ᓱᓇᒃᑯᑖᑦ ᑕᐃᒃᑯᐊᖑᑎᓪᓗᒋᑦ ᐊᑐᓐᖏᓗᐊᖅᑕᕗᑦ 

ᐅᓪᓗᒥ. ᐊᑐᒃᑲᓐᓂᕈᓐᓇᖅᑰᖅᑕᕗᓂᒃᑯᐊ 

ᑕᑯᔅᓴᐅᑲᐅᑎᒋᓗᑎᑦ ᐃᓅᓕᓴᖅᑕᐅᔪᓐᓇᖅᑐᑦ 

ᑕᓚᕖᓴᒃᑯᑦ.  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᓐᓇ ᑕᐃᒪᐃᑦᑐᓂᒃ ᑲᒪᔨᐅᔪᖅ ᓈᓚᒃᑐᒃᓴᐅᕗᖅ 

ᐊᒻᒪ ᖁᕕᐊᓱᒃᑐᔅᓴᐅᕗᖅ ᐃᑲᔪᖅᑕᓪᓚᕆᐋᓗᒋᒐᒃᑯ 

ᑕᒪᕐᒥ. ᑖᒃᑯᐊᖑᖅᑲᐅᑎᓪᓗᒋᓪᓗ ᑕᐃᒪᓐᖓᓕᒫᖅ 

ᐃᓅᓕᓴᖅᑕᐅᔭᕆᐊᓖᑦ ᑕᒪᒃᑯᐊ ᑕᓚᕖᓴᒃᑯᑦ 

ᐃᓅᓕᓴᖅᑕᐅᑎᑉᐸᓪᓕᐊᔭᕗᑦ ᐊᒻᒪᓗ 

ᓯᕗᒧᐊᒃᐸᓪᓕᐊᒐᓗᐊᖅᖢᓂ ᑭᓯᐊᓂ 

ᖃᓄᖅᑑᕈᑎᒋᒃᑲᓐᓂᕆᐊᖃᕐᓂᐊᖅᑕᕗᑦ ᓇᐅᒃᑯᑦ 

ᐊᑐᒃᑲᓐᓂᕈᓐᓇᕐᒪᖔᖅ.  

 

ᐊᐃᐳᕈᓪ 1-ᒥ ᓅᕖᕝᕙ ᐃᓱᐊᓄᑦ ᑎᑭᒃᖢᒍ ᐊᕐᕌᓂ, 

737 ᐃᓅᓕᓴᖅᑕᐅᓚᐅᖅᓯᒪᔪᑦ ᑕᐃᒃᑯᐊ ᑕᓚᕖᓴ 

ᐃᕐᖐᓐᓇᖅ ᑕᑯᒃᓴᐅᑲᐅᑎᒋᔪᑦ ᐊᑐᖅᑕᐅᓪᓗᑎᑦ. 

ᐃᕐᓂᔭᖅᑐᑐᕐᓘᓐᓃᑦ ᐃᕐᓂᔭᖅᑐᕆᐊᓕᒡᓗ ᓲᕐᓗ  

ᑕᓚᕖᓴᒃᑯᑦ ᐃᓅᓕᓴᖅᑕᐅᓚᐅᖅᑐᑦ 4,000 ᐃᑲᕐᕋᑦ 

ᑲᑎᓪᓗᒋᑦ. ᒪᒃᑯᒃᑐᓪᓗ ᐊᕐᕌᒍ ᒪᕐᕉᓕᖅᑑᒃ ᑕᒫᓂ 

2,500 ᐃᑲᕐᕋᐅᓚᐅᕐᒪᑦ. ᐄ, 

ᐊᑐᖅᑕᐅᕙᓪᓕᐊᖏᓐᓇᕋᔭᖅᑐᖅ ᐊᕐᕌᒍᑕᒫᖅ ᐊᒻᒪᓗ 

ᑕᑯᒃᑲᓐᓂᕈᒪᓪᓗᖓ ᐊᑐᖅᑕᐅᑲᓐᓂᖁᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥᓪᓗᖃᐃ ᐊᐱᖅᑯᑎᒋᓚᐅᕐᓚᒍ. ᐅᑯᓇᓂ 

ᑮᓇᐅᔭᖅᑑᑎᓃᓪᓚᕆᓐᖏᑦᑑᒐᓗᐊᖅ ᑭᓯᐊᓂ 

ᐊᑕᐅᓯᐊᕐᓇᖓ ᐊᐱᖅᓱᖃᑦᑕᖅᓯᒪᖕᒥᒐᒪ.  

 

ᐃᖅᑲᐃᑎᓗᑎᑦ, ᒥᓂᔅᑖ, ᑕᐃᒪ ᒥᑦᑎᒪᑕᓕᖕᒥ 

ᓘᒃᑖᖅᑕᖃᓚᐅᖅᓯᒪᖕᒪᑦ. ᑖᓐᓇ ᓘᒃᑖᕆᔭᐅᔪᖅ 

ᓘᒃᑖᖑᓪᓗᓂ ᖁᑦᑎᑦᑐᕐᒥᐅᓄᓪᓘᖅᑰᖅᑐᖅ 

ᑲᖏᖅᖢᒑᐱᖕᒧᑦ ᐃᒡᓗᓕᖕᒧᓪᓗᑭᐊᖅ 

ᐃᓚᒋᔭᐅᓐᓂᖅᐸ. ᑖᒃᑯᓂᖓ ᑲᒪᒋᔭᖃᖅᖢᓂ. 

ᑭᓱᒧᑭᐊᖅ ᐱᔾᔪᑎᖃᖅᖢᓂ 

ᐊᐅᓪᓚᕆᐊᖃᓕᓚᐅᖅᓯᒪᒻᒪᑦ 

ᑭᖑᕝᕕᖅᑕᐅᓚᐅᖅᓯᒪᓇᓂᓗ.  

 

ᑕᐃᒪᓐᖓᑦ ᒪᓕᒐᓕᐅᖅᑎᓐᖑᕋᒪ 

ᐊᐱᕆᓇᓱᖃᑦᑕᖅᓯᒪᒐᒪ 

ᖃᐅᔨᓴᖅᑕᐅᓚᐅᓛᖅᐳᖅᑐᕐᖑᓇ ᖃᓄᖅ ᑮᓇᐅᔭᒥᒃ 

ᐊᑐᓐᖏᑉᐹᓪᓕᖅᑎᑦᑎᓚᐅᕐᒪᖔᑦ. 

ᐊᐅᓪᓚᕆᐊᖃᖅᑐᕕᓂᐅᒍᓗᐊᑦ ᓲᖃᐃᒻᒪ ᓘᒃᑖᒧᑦ 

ᐱᓕᕆᐊᖑᔪᓐᓇᕐᒪᑕ ᐊᒻᒪᓗ 

ᑕᑯᓇᒃᑕᐅᒃᑲᓐᓂᓚᐅᕐᓂᐊᖅᐳᕐᖑᓇ ᓱᓕ ᑮᓇᐅᔭᒥᒃ 

ᐊᑐᖏᑉᐹᓪᓕᕈᓐᓇᕐᒪᖔᑦ. ᐅᓪᓗᒥᐅᓕᖅᑐᖅ 

ᑕᐃᔅᓱᒪᓂ ᐃᓂᖃᑦᑎᐊᓚᐅᖅᓯᒪᖕᒪᑦ ᐋᓐᓂᐊᕕᖕᒥ 

ᐃᒡᓗᒃᓴᖃᑦᑎᐊᖅᖢᓂᓗ. ᑕᒪᓐᓇ 

ᐃᓱᒪᒋᓯᒪᕐᓚᖏᑦᑎᐊᒻᒪᕆᒃᐱᓯᐅᒃ 

ᐅᑎᖅᑎᓐᓇᓱᒃᑲᔭᕐᒪᖔᓪᓘᓐᓃᑦ ᐅᕝᕙᓘᓐᓃᑦ 

ᑕᑯᓇᒃᑕᐅᒃᑲᓐᓂᕋᔭᕐᒪᖔᑦ ᑖᔅᓱᒥᖓ 

ᑐᑭᓯᔪᒪᓐᖑᐊᐱᓕᕐᒥᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᓚᒥᕈᓗᒃ ᒥᓂᔅᑕᐅᓯᒪᒐᒪ ᑕᕝᕙᓂ 

ᖁᑦᑎᒃᑐᕐᒥ. ᒪᑯᓂᖓᓗ ᐸᐃᑉᐹᕈᓘᔭᕐᓂᑦ 

ᓵᓐᓃᑦᑐᖃᕋᓂ. 

 

ᑭᓯᐊᓂ ᐅᐱᑦᑐᖓ ᑕᐃᒃᑯᐊ ᓘᒃᑖᓪᓚᕆᑲᓴᐃᑦ 

ᐋᓐᓂᐊᓯᐅᖅᑏᑦ ᑕᐃᒪᐃᑦᑐᒥᒃ ᐃᓐᓄᐃᔪᒪᔪᒍᑦ 

ᒥᑦᑎᒪᑕᓕᖕᒦᓪᓗᓂ. 570-ᖑᖕᒪᑕᐃᒃᑯᐊ ᓘᒃᑖᑦ 

ᐊᑐᖅᑕᐅᖃᑦᑕᖅᑐᑦ 

ᐋᓐᓂᐅᓯᐊᖅᑎᑐᐃᓐᓇᐅᖏᑦᑐᓂᒃ ᓘᒃᑖᐸᓗᑦᑎᐊᖅ. 

ᑕᐃᒪᐃᑦᑐᖔᕐᒥᒃ ᑕᑯᓐᓇᖅᑐᒍᑦ. 

ᑭᐅᖏᑦᑐᖓᐅᒐᓗᐊᖅ ᐊᐱᖅᑯᑎᖕᓄᑦ ᑭᓯᐊᓂ 

ᑕᐃᒪᐃᑦᑐᒥᒃ ᑕᑯᓐᓇᖅᑐᒍᑦ ᑲᒪᒋᔭᐅᑦᑎᐊᕐᓂᐊᕐᒪᑕ 

ᑕᐃᒃᑯᐊ ᐃᓄᐃᑦ ᐱᓕᒻᒪᒃᓯᒪᓪᓚᕆᒃᑐᒧᑦ. ᐄ, 

ᑕᒪᓐᓇ ᕿᒥᕐᕈᓇᒃᑕᕗᑦ.  

 

ᐊᒻᒪᓗ ᑕᐃᖕᓇ ᓘᒃᑖᐸᓗᑦᑎᐊᒻᒪᕆᒃ ᐋᓐᓂᐊᓯᐅᖅᑎ 

ᑕᑉᐸᐅᓐᖓᓛᕐᓂᐊᕐᓂᖓ ᑕᒪᓐᓇ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑉᐸᓪᓕᐊᔪᒪᔭᕗᑦ ᑕᒫᓂ ᓄᓇᕗᒻᒥ, 

ᓇᒥᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᒋᔭᓐᓂ ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐃᑦᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ 

ᕼᐃᒃᔅ, ᒥᔅ ᓯᑖᒃᓕ ᐊᒻᒪᓗ ᒥᔅ ᖃᑉᓗᓈᖅ.  

 

ᓯᕗᓪᓕᕐᒥ ᑕᒪᒃᑯᐊ ᓂᐊᖁᓕᕆᔩᑦ ᐃᓱᒪᓕᕆᔩᑦ 

ᒥᑦᓵᓄᑦ ᐊᐱᕆᖅᑳᕈᒪᒐᒪ. ᑖᒃᑯᐊ 

ᐃᒻᒥᓃᖅᑕᐃᓕᓂᕐᒧᑦ ᐱᔨᑦᓯᕈᑎᒥ ᑕᐃᓐᓇ, 

ᐅᖃᖃᑎᒌᓪᓗᒃ ᑕᐃᒫᒃ ᑕᐃᒍᖅᑕᖅ. ᑕᐃᑦᓱᒪᖓᑦ 

ᐃᓕᓐᓂᐊᖅᓯᒪᔪᐃᓐᓇᐅᕚᑦ ᑕᒪᒃᑯᐊ ᐃᓱᒪᓕᕆᔩᑦ?  

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᐅᑕᖅᑭᑎᑦᑎᒐᒪ.  

 

ᑕᐃᒪᐃᑦᑐᓂᒃ ASIST-ᒥ 

ᐃᓕᓐᓂᐊᕆᐊᑐᒋᐊᖅᓯᒪᒐᔭᖏᑦᑐᑦ. 

ᓇᓗᓇᐃᕆᐊᒃᑲᓐᓂᕐᓗᒍ, ᐳᖅᑐᓂᖅᓴᒥᒃ 

ᐃᓕᓐᓂᐊᖅᓯᒪᕙᒌᖃᑦᑕᕐᒪᑕ ᑕᐃᔅᓱᒥᖓ 

ᐊᑦᑎᖕᓂᖅᓴᒥ ᐃᓕᓐᓂᐊᕆᐊᑐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒫᖃᐃ, 

ᐊᐱᕆᒍᒃᑯ. ᑖᒃᑯᐊ ᐃᓱᒪᓕᕆᔩᑦ ᑖᑦᓱᒪᓐᖓᑦ 

ᐅᖃᖃᑎᒌᓪᓗᒃ ᐱᔨᑦᓯᕈᑎᒥᒃ ᐃᒻᒥᓃᖅᑕᐃᓕᓂᕐᒧᑦ 

ᐃᓕᓐᓂᐊᖅᑎᑦᓯᒍᓐᓇᖅᑐᐃᓐᓇᕚᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒪ’ᓇᓪᓗᐊᕕᒃ, ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᓚᖏᑦ ᐱᓕᒻᒪᒃᓴᐃᔨᐅᖃᑦᑕᖅᑐᑦ  

ᐅᓄᖅᓯᕙᓪᓕᐊᓪᓗᑎᒡᓗ 

ᐃᓕᓐᓂᐊᖅᑎᑦᑎᔪᓐᓇᖅᓯᑎᑕᐅᓯᒪᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᑐᑭᓯᓇᖅᓯᕗᖅ. 

ᑕᑯᒃᑲᓐᓂᕈᒪᑐᐃᓐᓇᕐᓂᐊᖅᐳᒍᑦ ᑕᐃᒪᐃᑦᑐᓂᒃ 

ᐃᓕᓐᓂᐊᕈᑎᓂᒃ ᓄᓇᕗᒻᒥᐅᓄᑦ 

ᐊᑐᐃᓐᓇᕈᖅᑎᑕᐅᒐᓱᐊᖃᑦᑕᕐᓂᐊᕐᓂᖏᓐᓂᒃ. 

 

ᐊᒻᒪᑦᑕᐅᖅ ᒥᔅᑕ ᐃᓅᑉ 

ᐅᖃᐅᓯᕆᕋᑖᕐᒥᔭᖓᐅᒐᓗᐊᖅ. ᑕᒪᒃᑯᐊ ᑕᓚᕖᓴᒃᑯᑦ 

ᐋᓐᓂᐊᓯᐅᖅᑕᐅᒍᓐᓇᕐᓂᖅ 

ᐱᓇᓱᐊᕈᓯᕆᓚᐅᖅᑕᑎᓐᓂ ᐱᒋᐊᕈᑎᓐᓅᕕᑦ, 

ᐅᒃᑯᐃᕈᑎᓐᓅᕕᑦ ᐅᖃᓚᐅᕐᒥᒐᕕᑦ ᑖᒃᑯᐊᒎᖅ 

ᐃᓱᒪᓕᕆᔨᒻᒪᕇᑦ psychiatrist-ᖑᓂᕋᖅᑕᐅᔪᑦ 

ᑕᐃᒪᐃᑦᑐᒃᑯᑎᒍᑦ 

ᐱᔨᑦᓯᖅᐸᓪᓕᐊᒃᑲᓐᓂᕈᓐᓇᓚᖓᒻᒪᑕᒎᖅ  

ᓄᓇᕗᒻᒥᐅᓄᑦ. ᖃᖓᑭᐊᖅ ᑖᓐᓇ ᐱᒋᐊᕈᒫᖅᑲ 

ᐊᒻᒪᓗ ᑕᐃᒃᑯᐊ ᐃᓱᒪᓕᕆᔨᒻᒪᕇᑦ ᓇᒦᑦᑐᐃᒃᑭᐊᖅ 

ᐊᑐᖅᑕᐅᒐᔭᖅᑲᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓱᒪᓕᕆᔨᒻᒪᕆᒻᒧᑦ 

ᐊᑐᖅᑐᐊᕆᔭᐃᑦ. ᑲᔪᓰᓐᓇᖅᑐᖅ 

ᕿᒥᕐᕈᐊᖅᐸᓪᓕᐊᒻᒥᔭᕗᑦ. 

ᐱᓕᕆᖃᑎᖃᖅᐸᓪᓕᐊᖏᓐᓇᖅᑐᒍᑦ ᖃᓪᓗᓈᓂᑦ 

ᑎᒥᐅᔪᓂᑦ, ᓱᕈᓯᕐᓄᑦ ᖃᓂᒪᔪᒃᑯᕕᒃ ᑐᕌᓐᑐᒥ, ᑖᓐᓇ 

ᑏᕖᒃᑯᑦ ᐱᓕᕆᖃᑎᒋᓯᒪᒐᑕ. ᑕᐃᒪ ᐊᓯᖏᓐᓂᑦ 

ᐱᑕᖃᒃᑲᓐᓂᕐᒪᑦ ᐱᕈᖅᐸᓪᓕᐊᓪᓗᓂᓗ 

ᐊᑐᐃᓐᓇᖃᓕᖅᐸᓪᓕᐊᔪᖅ ᐱᔾᔪᑎᖃᐅᖅᑐᑎᒃ 

ᐊᔾᔨᒌᓐᖏᑦᑐᓂᒃ. ᒪᑯᐊ ᑭᖑᕙᖅᐸᓪᓕᐊᑐᐃᓐᓇᖅᑐᑦ 

ᐱᓕᕆᐊᖑᕙᓪᓕᐊᔪᓐᓇᕆᓪᓗᑎᒃ. ᑕᒪᓐᓇ 

ᐃᓅᓕᓴᐃᓂᖅ ᐃᒪᓐᓇ 

ᐊᑐᐃᓐᓇᐅᔾᔪᑕᐅᕙᓪᓕᐊᑐᐃᓐᓇᖅᑐᖅ 

ᓄᓇᖃᖅᑐᓄᑦ ᐊᐅᓪᓚᕆᐊᖃᓐᖏᑦᑐᑎᒃ. ᖁᔭᓐᓇᒦᒃ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ, 

ᑭᐅᒋᐊᓪᓚᒻᒪᑦ. ᑕᐃᒃᑯᐊ ᐸᕐᓇᐅᑎᖏᓐᓂᑦ 

ᒪᑉᐱᒐᖓᓂ 129-ᒦᒃᑲᒪ 

ᐅᔾᔨᕆᔭᐅᒋᐊᖁᑐᐃᓐᓇᖅᑐᒍ. ᑖᓐᓇ ᐃᓱᒪᓕᕆᓂᖅ 

ᐊᒻᒪᓗ ᐃᓛᖅᑲᐃ, ᐋᓐᖓᔮᕐᓇᖅᑐᓄᑦ ᐅᐃᕆᓯᒪᓂᖅ 

ᐱᔾᔪᑎᒋᓪᓗᒍ, ᑖᒃᑯᐊ ᐊᕐᕌᓂ $24 

ᒥᓕᐊᓃᑦᑕᓚᐅᖅᑯᑦ. ᒫᓐᓇ ᑐᑦᓯᕋᖅᑕᓯ 

$26,986,000-ᖑᑦᑕᕋᒥᒃ ᐊᒻᒪᓗ ᓱᓕ 

ᐊᕐᕌᒎᓛᖅᑐᒥᑦ ᓯᕗᓂᑦᑎᓐᓂᑦ ᑕᒪᓐᓇ 

ᐃᓚᒋᐊᖅᐸᓪᓕᐊᑐᐃᓐᓇᕐᒪᑦ.  

 

ᐃᓛᒃ, ᖁᔭᒋᔭᕋᓗᐊᒃᑲ ᑕᒪᑦᓱᒪᓐᖓᑦ 

ᐃᓱᒪᓕᕆᓂᕐᒥᑦ ᐃᓱᒫᓗᓗᐊᕐᓇᖅᑐᒦᖃᑦᑕᖅᑐᐃᑦ 

ᐱᔾᔪᑎᒋᑦᓱᓂᒋᑦ. ᑮᓇᐅᔭᐃᓪᓗ ᑖᒃᑯᐊ 

ᕿᒥᕐᕈᑉᐸᓪᓕᐊᓪᓗᒋᑦ ᑭᓯᐊᓂᑦᑕᐅᖅ ᖃᓄᖅ ᑖᓐᓇ 

ᐋᖅᑭᑉᐸᓪᓕᐊᒃᑲᓐᓂᕈᓐᓇᕋᔭᕐᒪᖔᖅ ᓄᓇᓕᑦᑎᓐᓂᑦ. 

ᐃᓚᖏᑦ, ᐃᓛᖃᐃ ᐃᓱᒪᓕᕆᔨᒧᑦ ᑕᑯᔭᖅᑐᕋᓗᐊᕋᒥ 

ᓱᓕ ᐋᖅᑭᑦᑑᔮᓲᖑᓐᖏᒻᒪᑕ ᐅᕝᕙᓘᓐᓃᑦ 

ᓱᓕᒃᑲᓐᓂᖅ 

ᐋᓐᓂᐊᓯᐅᖅᑎᕈᒃᑲᓐᓂᕆᐊᖃᖅᑐᕆᓲᖑᔪᑦᓴᐅᒥᒻᒪᑕ  

ᐃᓚᖏᑦ. ᑕᒪᓐᓇᖃᐃ ᖃᓄᑭᐊᖅ 

ᐋᖅᑭᒋᐊᒃᑲᓐᓂᕈᒫᖅᑲ ᓯᕗᓂᑦᑎᓐᓂᑦ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. ᒥᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᑕᕝᕙ 18-ᓄᑦ ᓄᑖᓄᑦ 

ᐃᖅᑲᓇᐃᔮᓄᑦ ᑐᒃᓯᕋᖅᑕᕗᑦ ᑕᕝᕙᓂ 

ᑮᓇᐅᔭᖅᑐᒐᐃᑦ. ᐃᒪᓐᓇ ᓄᓇᓕᖕᓂᑦ ᓇᓕᒧᒌᒃᑯᑦ 

ᐃᑲᔪᖃᑦᑕᐅᑎᖁᔪᑦ ᑖᒃᑯᐊ ᓄᓇᖃᖅᑑᔪᑦ. 

ᐋᓐᓂᐊᓯᐅᖅᑏᑦ, ᐃᓱᒪᓕᕆᔩᑦ 

ᓇᓗᓇᐃᖅᓯᔪᓐᓇᖁᓪᓗᒋᓪᓗ 

ᐱᓕᕆᐊᖑᒃᑲᓐᓂᕐᓗᑎᒃ. ᓇᖕᒥᓂᖅ 

ᓇᓗᓇᐃᖅᓯᓗᑎᒃ ᐃᒪᓐᓇ ᐃᓅᓕᓴᖅᑕᐅᑉ 

ᖄᒃᑲᓐᓂᐊᒍᑦ ᐊᔾᔨᒌᓐᖏᑦᑐᓂᒃ 

ᐱᓕᕆᐊᒃᓴᒃᑲᓐᓂᕐᓄᑦ ᐊᑐᐃᓐᓇᐅᔪᐃᑦ.  

 

ᑕᐃᒪᓕ ᑭᓇᑐᐃᓐᓇᖅ ᐱᓕᕆᔭᓂᒃ 

ᐱᑦᑎᐊᓐᖏᓗᐊᖅᑐᕆᒍᑎᒃ, 

ᐊᐱᖅᑯᑎᒃᓴᖃᕈᑎᒡᓘᓐᓃᑦ ᐱᓕᕆᐊᕕᓂᕐᒥᓂᒃ 

ᑖᔅᓱᒥᖓ ᐃᓅᓕᓴᐃᔨᒥᒃ ᑖᓐᓇ ᐃᓅᓕᓴᖅᑕᐅᔪᒧᑦ 

ᐅᓐᓂᕐᓗᒃᓴᕐᕕᖕᒧᑦ ᐅᖄᓚᖃᑦᑕᕈᓐᓇᖅᑐᖅ 

ᕿᒥᕐᕈᐊᖅᑕᐅᒃᑲᓐᓂᕐᓂᕐᐊᕐᒪᑦ ᖃᓄᒃᑲᓐᓂᖅ 

ᐊᑐᐃᓐᓇᖃᕈᓐᓇᕐᓂᐊᕐᒪᖔᑕ ᑖᒃᑯᐊ ᑕᕝᕘᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐋᖁᐊᖅ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ. ᐃᓛᖃᐃ ᐊᓯᖓᓅᖅᐸᓪᓕᐊᓗᖓ, 

ᐅᖃᐅᓯᕆᕋᑖᕐᒥᒻᒪᒍ. ᑖᓐᓇ 

ᐅᓐᓂᕐᓗᑦᓴᕐᕕᐅᖃᑦᑕᖅᑐᖅ ᐋᓐᓂᐊᕕᒻᒥᓪᓘᓐᓃᑦ 

ᐅᕝᕙᓘᓐᓃᑦ ᖃᓄᑐᐃᓐᓇᖅ 

ᐱᔨᑦᓯᕐᓂᕋᖅᑕᐅᒐᓱᐊᖃᑦᑕᖅᑎᓪᓗᒋᑦ 

ᐱᓕᕆᕝᕕᒋᔭᖓᓂᑦ ᑕᐃᑯᖓᒎᖅ ᐅᕗᖓ 

ᐅᓐᓂᕐᓗᒋᐊᖅᑐᖃᑦᑕᕈᓐᓇᖅᑐᓯ. ᒥᔅᑕ ᒥᑭᓐᖑᐊᖅ, 

ᐅᖃᖅᑲᐅᒐᕕᑦ ᐅᕙᖓᑦᑕᐅᖅ ᓇᒻᒥᓂᖅ 

ᐅᕙᓐᓅᖅᑐᖃᓚᐅᕐᒪᑦ ᑕᐃᑯᖓ 

ᑐᕌᖅᑎᑐᐃᓐᓇᖃᑦᑕᕐᒥᒐᒃᑭᑦ. ᑕᒪᓐᓇᖃᐃ ᑕᐃᓐᓇ 

ᐅᓐᓂᕐᓗᕝᕕᒃ ᖃᓄᑭᐊᖅ ᐊᐅᓚᓂᖃᖅᓯᒪᓕᖅᑲ 

ᒫᓐᓇᒧᑦ? ᐃᖏᕐᕋᑦᓯᐊᖅᐹ? 

ᐃᖅᑲᓇᐃᔭᖅᑎᑭᓗᐊᓕᖅᐹ? ᖃᓄᖅ 

ᑐᑭᓯᑎᑕᐅᒋᐊᕈᓐᓇᖅᑭᑖ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᑖᓐᓇᑦᑕᐅᖅ ᖁᔭᒋᑦᑎᐊᖅᐸᕋ.  

ᑕᐃᒪ ᒫᓐᓇ ᐱᖓᓱᓂᒃ ᐃᓂᖃᕋᑦᑕ, ᒫᕐᕉᒃ 

ᐃᓐᓄᒃᓯᒪᓪᓗᑎᒃ. ᑕᐃᓐᓇ 

ᓇᔅᓯᐅᔾᔨᕕᒋᐊᓪᓚᑐᐃᓐᓇᕆᒃᑭ 

ᐃᖅᑲᓇᐃᔮᔅᓴᑲᓐᓂᕐᓂ ᑐᒃᓯᕋᓕᕇᕐᓂᐊᖅᑰᖅᑐᖅ.  

 

ᐅᖃᐅᓰᑦ ᖃᓪᓗᓈᑎᑐᑦ ᐅᐃᕖᑎᑐᓪᓗ ᒫᓐᓇ 

ᐱᑕᖃᖅᐳᒍᑦ, ᐊᓯᖏᓐᓂᓪᓗ ᐃᖅᑲᓇᐃᔭᖅᑎᓂᒃ 

ᐊᑐᐃᓐᓇᐅᑎᑦᑎᔪᖃᖃᑦᑕᒥᖕᒪᑦ ᐃᓄᒃᑎᑐᑦ 

ᐃᑲᔪᖅᓱᐃᓂᕐᒧᑦ. ᑕᐃᒪ ᒫᓐᓇ 

ᑕᑯᓐᓈᒐᖃᕋᓗᐊᖅᑐᒍᑦ ᐱᔪᓐᓇᖅᑐᕆᔭᑦᑎᓐᓂ, 

ᐃᒪᓐᓇ ᐃᓅᓕᓴᐃᓂᕐᒧᑦ ᐱᓕᕆᐊᖃᖃᑦᑕᖅᓯᒪᓗᓂ 

ᐃᓄᒃᑎᑐᓪᓗ ᐅᖃᓪᓚᒍᓐᓇᖅᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ.  

ᑕᐃᓐᓇ ᐅᓐᓂᕐᓗᕕᒃ ᐃᓚᖓᒍᑦᑕᐅᖃᐃ ᖃᓄᖅ, 

ᐅᓐᓂᕐᓘᑎᒋᔭᒥᓂᒃ 

ᓂᓐᖓᐅᒪᖃᑦᑕᖅᑐᑦᓴᐅᒻᒪᑕᐃᓛᒃ ᐃᓚᖏᑦ ᐃᓄᐃᑦ 

ᓄᓇᕗᑦᒥᐅᑦ ᖃᓄᑐᐃᓐᓇᖅ. ᖃᓄᕐᓕᑭᐊᖅ 

ᐱᓕᕆᖃᑎᖃᕆᐊᖃᒃᑲᓐᓂᓲᖑᒻᒪᖔᖅ ᓲᕐᓗ ᑕᒪᓐᓇ 

ᓂᓐᖓᐅᒪᓂᖅ ᐊᑑᑎᖃᓗᐊᓐᖏᒻᒪᑦ, ᐃᓛᒃ ᐅᕝᕙᓗ 

ᐋᖅᑭᓯᔾᔮᓐᖏᒻᒪᑦ, ᐱᐅᓐᖏᑦᑐᒦᒃᑯᑎᒃ 

ᓂᓐᖓᐅᒪᓗᐊᕈᑎ ᐅᓐᓂᕐᓗᒋᐊᖅᑐᕋᓱᐊᖅᐸᑕ, 

ᐅᕝᕙᓗ ᑕᒪᓐᓇ ᐃᓱᒫᓗᓐᓇᖅᓯᓯᒪᓐᖏᓛᖅ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᖃᑎᒋᑐᐃᓐᓇᖅᑕᕋ ᑖᓐᓇ 

ᑭᐅᔾᔪᑎᒐ ᑐᑭᓯᓇᒃᑲᓐᓂᖁᓪᓗᒍ. 

 

ᐅᓄᖅᑐᐃᖅᓯᖅᑐᓂ ᐃᒪᓐᓇ 

ᐃᑉᐱᒋᔭᐅᔪᒻᒪᕆᐅᒐᓗᐊᖅᑎᓪᓗᒍ ᑖᒃᑯᐊ 

ᐃᖅᑲᓇᐃᔭᖅᑏᑦ ᐅᓐᓂᕐᓗᒃᓴᕕᖕᒥ ᑕᕝᕙᓂ 

ᐅᖃᕐᕕᐅᒋᐊᓕᑐᐊᕌᖓᒥ ᐃᑲᔪᖅᓯᑲᐅᑎᒋᖃᑦᑕᕐᒪᑕ  

ᐃᓅᓕᓴᖅᑕᐅᔪᒥᒃ. ᑐᑭᓯᒃᑲᓐᓂᕋᓱᑐᐃᓐᓇᖅᑐᑎ 

ᓇᒧᓐᖓᒃᑲᓐᓂᕈᓐᓇᕐᓂᖏᑦ, ᐃᒪᓐᓇ  

ᓂᓐᖓᐅᒪᕕᐅᓗᐊᖃᑦᑕᖏᑦᑐᓪᓕ ᑕᐃᒃᑯᐊ. 

ᑕᐃᒪᓐᓇ ᐱᒋᐊᕋᔭᖅᑐᔅᓴᐅᔫᒐᓗᐊᖅ 

ᐱᒋᐊᖃᑦᑕᖅᑐᓴᐅᔫᒐᓗᐊᖅ, ᑭᓯᐊᓂ 

ᓴᐃᒻᒪᖅᓴᐃᑕᐅᑎᒋᓲᖑᒻᒪᑕ.  

 

ᐅᖃᕋᑖᕐᒪᑦ ᑖᓐᓇ ᓂᓐᖓᐅᒪᓂᖅ 

ᓯᕗᒧᐊᒋᐊᕈᑕᐅᓐᖏᒻᒪᑦ. ᑕᐃᒪᓗ ᐱᔨᑦᑎᕋᕐᓂᓐᓂ 

ᐱᔭᕆᐊᖃᖅᑕᖏᑦ, ᓇᓗᓇᐃᕆᐊᑐᐃᓐᓇᕐᓗᒍ 

ᖃᓄᐃᒻᒪᖔᖅ ᑖᒃᑯᐊ ᐃᓅᓕᓴᖅᑕᐅᔪᖅ 

ᐸᖅᑭᔭᐅᔭᕆᐊᖃᕐᓂᖓ ᐱᑕᖃᑦᑎᐊᖁᓪᓗᒍ, ᑖᓐᓇ 

ᐱᓕᕆᐊᕆᒐᑦᑎᒍ ᐱᓕᕆᕝᕕᐅᓪᓗᑕ. ᑕᒪᒃᑯᐊ 

ᐸᖅᑭᔭᐅᔭᕆᐊᖃᕐᓂᖏᑦ ᐊᑐᕐᓗᒋᑦ, ᒪᓕᓪᓗᒋᑦ.  

 

ᑲᓇᑕᒥ ᐊᔾᔨᒌᓐᖏᑦᑐᓂᒃ 

ᐃᓱᒪᖃᐃᓐᓇᐅᔭᕐᓂᐊᖅᑰᕋᑦᑕ ᖃᓄᑎᒋ 

ᐱᔨᑦᑎᕋᖅᑕᐅᔭᕆᐊᖃᕐᒪᖔᑕ. ᑕᐃᒪ 

ᐃᑲᔪᖅᓱᐃᑦᑎᐊᕈᓐᓇᖅᑐᑦ 

ᐃᓅᓕᓴᖅᑕᐅᖃᑦᑕᖅᑐᓂᒃ,  

ᑖᓐᓇ ᐋᖅᑭᒐᓱᒃᑐᒍ ᑖᒃᑯᐊ ᑭᒃᑯᓕᒫᑦ 

ᓈᒻᒪᓴᓕᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ ᖁᔭᓐᓇᒦᓪᓗ. 

ᐊᒻᒪᓗ ᑖᓐᓇ ᓲᕐᓗ ᓄᓇᕗᒻᒥᐅᑦ ᓂᓐᖓᐅᒪᓂᖏᑦ 

ᐅᕝᕙᓗ ᐃᓱᒪᖃᕐᓂᖏᑦ 

ᓈᒻᒪᓐᖏᓕᐅᕈᑎᖃᕐᓂᖅᐸᑕ ᖃᓄᑐᐃᓐᓇᖅ 

ᐱᔨᑦᑎᖅᑕᐅᓂᕆᔭᖓᑎᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ, ᐃᓛᒃ 

ᓇᒥᑐᐃᓐᓇᖅ, ᖃᓄᖅ ᐅᓐᓂᕐᓗᕕᒻᒥᑑᓐᖏᑦᑐᖅ 

ᑕᐃᒪᐃᒍᓐᓇᖃᑦᑕᕐᒪᑦ ᓲᕐᓗ ᐱᓕᕆᔨᖃᕐᒪᑕ 

ᑕᒻᒫᑕᕐᕕᒃᑯᓐᓂ, ᐋᓐᓂᐊᕕᓐᓂ ᑕᒪᒃᑯᐊᖑᑎᓪᓗᒋᑦ. 

ᐃᒻᒪᖄ ᐋᖅᑭᒃᓯᒋᐊᖃᒃᑲᓂᖅᑐᒍᑦ 

ᐃᑉᐱᒋᑦᑎᐊᖃᑦᑕᐅᑎᓂᕐᒥ ᑕᒪᒃᑯᐊ ᓲᕐᓗ 

ᑕᐃᒪᐃᑦᑐᒧᑦ ᑎᑭᑕᐅᖃᑦᑕᓚᐅᓲᖑᕙᓪᓚᐃᒻᒪᑕᐃᓛᒃ 

ᐋᓐᓂᐊᓯᐅᖅᑏᓪᓘᓐᓃᑦ ᐱᓕᕆᑎᓪᓗᒋᑦ, 

ᓈᒻᒪᒋᔭᐅᒍᓐᓃᖅᑐᕕᓂᐅᓐᓂᖅᐸᑕ. ᖃᓄᖅ ᒪᓐᓇ 

ᑲᓲᒪᑎᒋᐊᒃᑲᓐᓂᕋᔭᖅᑭᓯᐅᒃ ᓄᓇᓕᒻᒥᐅᑦ ᓲᕐᓗ 

ᓂᓐᖓᐅᒪᓂᕐᒥᓂᒃ ᐊᑐᓐᖏᖔᕐᓗᑎᑦ ᑕᒪᓐᓇ 

ᐋᖅᑭᒋᐊᖅᑕᐅᑲᓐᓂᕋᓱᐊᓛᖅᑐᔅᓴᐅᕚ ᓯᕗᓂᑦᑎᓐᓂ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᐅᒪᑦᑎᐊᖅᐸᕋ 

ᐊᐱᖅᑯᑎᒋᔭᖓ. ᒫᓐᓇᕋᑖᖅ ᑕᑯᓚᐅᕐᒥᒐᒪ 

ᑲᓇᑕᓕᒫᒥ ᓄᓇᕐᔪᐊᓕᒫᒥᓗᑭᐊᖅ 

ᐋᓐᓂᐊᖃᕐᓇᓐᖏᑦᑐᓕᕆᓂ ᐃᒫᒃ 

ᐃᓅᓕᓴᖅᑕᐅᔪᓄᑦ ᖃᓄᐃᓕᐅᖅᑕᐅᖃᑦᑕᕐᓂᖏᑦ 

ᐃᓱᒫᓗᓇᖅᑐᒻᒪᕆᐅᓲᖑᒻᒪᑦ.  

 

ᑕᐃᒪ ᒪᓕᒐᓕᐅᖅᑏᑦ ᐅᔾᔨᕈᓱᖃᑦᑕᑐᔅᓴᐅᒻᒪᑕ 

ᐋᓐᓂᐊᕕᓕᒫᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᒡᓗᖁᑎᖏᓂᒃ ᐃᒪᓐᓇ 

ᐃᑉᐱᒍᓱᓐᖏᑦᑐᖃᖅᑎᓪᓗᒍᓘᓐᓃᑦ 

ᐋᓐᓂᖅᓯᔪᖃᕋᓱᑦᑎᓪᓗᒍᓘᓐᓃᑦ 

ᓄᖅᑲᖅᑎᑕᐅᑲᐅᑎᒋᔭᒻᒪᑕ. ᐃᑲᔪᕋᓱᒃᖢᑎᒃ 

ᑕᐃᑲᓃᒻᒪᑕ ᐃᓅᓕᓴᒃᑕᐅᓇᓱᒃᑐᓂ ᐅᕙᑦᑎᓂᓪᓗ. 

ᐃᒪᓐᓇ ᐃᒃᐱᒋᔭᐅᑦᑎᐊᕐᓗᑎᑦ ᐃᓱᒪᒋᐅᑦᑎᐊᕐᓗᑎᑦ 

ᐱᔭᐅᖁᒐᑦᑎᒍ. ᐃᒪᓐᓇ ᐱᖅᑯᓯᒃᑯᓪᓗ ᐃᒪᓐᓇ  

ᐱᔨᑦᑎᕋᖅᑕᐅᓂᖏᑦ ᐃᒪᓐᓇ 

ᐃᒃᐱᒍᓱᓗᐊᓕᖅᑐᓪᓘᓐᓃᑦ ᓂᓐᖓᐅᒪᔪᓪᓘᓐᓃᑦ 

ᐱᓕᕆᖃᑎᒋᓇᓱᓪᓗᒋᑦ. ᑖᒃᑯᐊ ᐃᓱᒫᓘᑎᒋᔭᖏᑦ 

ᐋᖅᑭᒐᓱᓪᓗᒋᑦ. 

 

ᑕᐃᒪᓕ ᖃᐅᔨᖃᑦᑕᖅᓯᒪᒻᒥᒪᑦ ᐃᓅᓯᕐᒥ 

ᐊᑕᖏᖅᑑᒐᓗᐊᖃᐃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᐱᓗᐊᖅᑐᒥ ᓈᓚᒃᑕᐅᔪᒪᑐᐃᓐᓇᕐᒪᑕ 

ᐃᓱᒪᒋᔭᐅᑦᑎᐊᕐᓗᑎᑦ. ᑕᐃᒪᓕ 

ᓇᒻᒪᖏᔾᔪᑎᒋᔭᕐᒥᓐᓂᒃ ᓈᓚᒃᑕᐅᔪᒪᒻᒪᑕ 

ᑐᓵᔭᐅᔪᒪᒻᒪᑕ ᐃᓱᒪᔅᓯᐅᑦᑎᐊᓂᒃᑯᑦ. ᐃᒪᓐᓇ 

ᓂᓐᖓᐅᒪᓂᐅᔪᖅ ᐊᑦᑎᒃᑎᔾᔫᒥᓇᓱᒡᓗᒍ. ᑕᐃᒪ 

ᐋᓐᓂᐊᕕᒻᒥ ᐃᖅᑲᓇᐃᔭᖅᑐᑦ ᑕᒪᑐᒥᖓ 

ᑐᑭᓯᐅᒪᓂᖅᑳᖑᖅᑰᕐᒪᑕ ᑕᒪᒃᑯᐊ  

ᐃᓅᓕᓴᖅᑕᐅᔪᒪᔪᑦ ᐃᓱᒪᓯᐅᑦᑎᐊᕐᓗᑎᑦ 

ᐃᒃᐱᒋᐊᕐᓗᒋᓪᓗ.  

 

ᑕᒪᓐᓇ ᑭᐅᔭᒃᓴᕆᒐᓗᐊᖅᐸᕋ ᐊᐱᖅᑯᑎᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑭᐅᔭᕋᓗᐊᕆᔭᓐᖓ. ᐅᕙᖓᑦᑕᐅᖅ ᑭᒡᒐᑐᖅᓱᖓ 

ᓄᓇᓕᓐᓃᕙᖓ ᑖᒃᑯᐊ ᓄᓇᓕᒻᒥᐅᑦ ᑭᒡᒐᑐᖅᑕᒃᑲ 

ᑕᐃᒫᑦᓴᐃᓐᓇᖅᑕᐅᖅ ᐃᑉᐱᒋᔭᐅᒍᒪᒻᒥᔪᑦ 

ᐋᓐᓂᐊᓯᐅᖅᑎᒋᔭᒥᓐᓄᑦ ᐅᕝᕙᓗ ᐱᓕᕆᔨᓄᑦ. 

ᐃᓛᖃᐃ ᑖᓐᓇ ᐃᓕᖅᑯᓯᖃᖃᑎᒌᓐᖏᓐᓂᖅ 

ᐊᕝᕕᐊᕈᑕᐅᓕᑐᐃᓐᓇᕆᐊᓕᒃ ᑭᓯᐊᓂ 

ᐅᖓᓯᑦᓯᒌᐸᓪᓕᐊᖏᓇᑐᐃᓐᓇᓚᐅᓐᖏᓐᓂᖓᓂ 

ᖃᓄᖅ ᑲᑎᑉᐸᓪᓕᐊᑲᓐᓂᕈᓐᓇᕐᒪᖔᑦ ᑖᒃᑯᐊ 

ᓄᓇᓕᐅᔪᖅ ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ, 

ᐃᓛᒃ ᖃᓄᖅ, ᑖᓐᓇ ᐋᖅᑭᐸᓪᓕᐊᖁᓇᑐᐃᓐᓇᖅᑐ. 

ᑖᓐᓇ ᐅᖃᐅᓯᕆᑐᐃᓐᓇᖅᑲᕋ ᑭᒡᒐᑐᖅᑕᒃᑲᓂ ᑖᓐᓇ 

ᓂᓪᓕᐅᑎᒋᔭᐅᖃᑦᑕᓲᖑᒻᒪᑦ. ᑕᐃᒫᑦᓴᐃᓐᓇᖅ 

ᐃᒃᐱᒋᖃᑦᑕᐅᑎᒋᐊᑦᓯᐊᓂᕐᒥᒃ 

ᐱᑕᖃᖁᓇᑐᐃᓐᓇᖅᑯᖅ.  

 

ᐊᓯᖓᓅᕐᒥᓗᖓ, ᑕᒪᓐᓇ ᐸᕐᓇᐅᑎᓂ ᒪᑉᐱᒐᖅ 

129-ᒥ ᑕᕝᕙᓂᑦᑕᐅᖅ ᐅᑯᐊ 

ᐋᓐᓂᐊᕕᓕᐊᖅᐸᑦᑐᓄᑦ ᐃᖏᕐᕋᔾᔪᑎᓄᑦ ᑮᓇᐅᔭᑦ 

ᓱᕐᕋᓯᒪᓐᖏᒻᒪᑕ. ᑖᓐᓇ ᖃᓄᖅ ᐃᓱᒪᒋᕕᓯᐅᒃ 

ᓈᒻᒪᒐᓱᒋᒐᑦᓯᐅᒃ ᑮᓇᐅᔭᐃᑦ ᐅᕝᕙᓗ 

ᓈᒻᒪᔾᔮᖏᑉᐸᑕ ᓱᓇ ᐱᔾᔪᑎᒋᓪᓗᒍ  

ᐃᓚᒋᐊᕆᐊᖃᕋᔭᖅᑲᑦ ᑖᒃᑯᐊ ᑮᓇᐅᔭᐃᑦ 

ᐊᕐᕌᒎᓂᐊᖅᑐᒥ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᕕᓕᐊᖃᑦᑕᖅᑐᐃᑦ 

ᐊᐅᓪᓚᖃᑦᑕᕆᐊᓖᑦ ᐱᓪᓗᒋᑦ. 

ᐊᐅᓪᓚᕆᐊᖃᓕᕋᐃᒻᒪᑕ 

ᐊᐅᓪᓚᖅᑐᖃᕆᐊᖃᓕᕋᐃᒻᒪᑦ 

ᑮᓇᐅᔭᐃᕈᑎᐅᖃᑦᑕᖅᑐᑦ. ᒥᔅᓴᐅᓯᒐᓱᒋᐊᖏᑕ 

ᖃᑦᑎᓂᒃ ᐊᑐᕆᐊᖃᓛᕐᒪᖔᑦᑕ ᓇᓗᓇᕕᐅᑎᓲᖅ. 

ᐊᕐᕌᒍ ᐃᖏᕐᕋᓪᓗᐊᑲᓪᓚᒐᐃᒻᒪᑦ 

ᖃᐅᔨᕙᓪᓕᐊᕙᒃᑲᓗᐊᖅᑐᒍᑦ. ᑖᓐᓇ ᒪᓕᒐᓕᐅᖅᑎ 

ᓱᓕᑦᑎᐊᖅᑐᖅ. ᐊᕐᕌᓂ ᑕᐃᒪ ᓇᒻᒥᓂᖃᐅᑎᓂᒃ 

ᐃᓛᒃ ᐱᓕᕆᐊᔅᓴᓂᒃ ᐊᖏᖅᓯᓚᐅᖅᓯᒪᒻᒪᑕ $5 

ᒥᓕᐊᓂᒃ ᐃᓚᒋᐊᖅᑕᐅᓂᐊᕐᓗᑎᑦ 

ᖃᖓᑦᑕᐅᑎᑖᕈᑎᔅᓴᐃᑦ, ᐃᓛᒃ 

ᐋᓐᓂᐊᕕᓕᐊᕈᑎᔅᓴᐃᑦ. ᑕᐃᒫᔅᓴᐃᓐᓇᖅ ᒫᓐᓇ 

$64,000,000-ᐸᓗᓐᓂᒃ ᓴᓂᕐᕙᐃᓯᒪᔪᒍᑦ,  

ᐃᓱᒪᔪᒍᑦ $73,000,000-ᒨᕈᓐᓇᑐᐃᓐᓇᕆᐊᓕᒃ 

ᑕᕝᕙᓂ ᐊᕐᕌᒍᑦᑎᓐᓂ. ᑕᐃᒪᓕ ᑕᒪᓐᓇ 

ᐊᕐᕌᒍᓛᖅᑐᒧᑦ ᐅᑉᐱᓇᖅᓯᑎᒐᓱᒋᐊᖃᓛᕐᒥᔭᕗᑦ 

ᑕᐃᒪᓐᓈᓘᔭᕆᐊᖃᕐᓂᖏᓐᓂᑦ ᑮᓇᐅᔭᐃᑦ. 

 

ᖄᖓᒍᒃᑲᓐᓂᖅ ᐱᒻᒪᕆᐅᓂᖅᓴᐅᓱᒋᒻᒥᔭᕋᓕ 

ᓇᓗᓇᐃᖅᓯᒍᓐᓇᕈᑦᑕ 

ᐊᐅᓚᑦᑎᐊᓕᕐᓂᖅᓴᕈᖅᑎᑦᑎᒍᓐᓇᕈᑦᑕ 

ᐊᑭᑭᓐᓂᖅᓴᐅᓗᒋᑦ ᐊᐅᓚᓕᖅᑎᑦᑎᒍᓐᓇᕈᑦᑕ, 

ᕿᒥᕐᕈᔭᕗᑦ ᑕᕝᕙ ᑖᓐᓇ 

ᐊᐅᓪᓚᑎᖅᑎᑦᑎᖃᑦᑕᕐᓂᐅᕙᑦᑐᖅ 

ᐋᓐᓂᐊᕕᓕᐊᖅᑐᓄᑦ. ᑕᐃᒫᒃ ᑕᕝᕙ 

ᑮᓇᐅᔭᖅᑐᖏᓐᓂᖅᓴᕈᖅᑎᑦᑎᒍᓐᓇᕈᑦᑎᒍ 

ᖃᑦᑏᓐᓇᐅᓂᖅᓴᐅᓕᕐᓗᑎᓪᓗ ᐊᐅᓪᓚᖃᑦᑕᖅᑐᐃᑦ 

ᐱᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖄ 

ᓈᓴᖃᑦᑕᖅᑐᑦᓴᐅᕗᑦ ᐊᑐᖅᑕᐅᖃᑦᑕᕐᓂᖓᓂᑦ 

ᑖᔅᓱᒪ ᐊᐅᓪᓚᕆᐊᓕᓐᓄᑦ ᐋᓐᓂᐊᕕᓐᓄ, ᐃᒻᒪᖃ 

ᓇᑲᑎᖅᑕᐅᒍᓐᓇᖅᑲᖃᐃ ᑖᓐᓇ $64 ᒥᓕᐊᓄᑦ 

ᑎᑭᓕᕐᒪᑦ, ᓲᕐᓗ ᓇᑲᑦᑕᐅᒍᓐᓇᖃᖃᐃ ᑕᐃᒃᑯᐊ  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᕕᓕᐊᑐᐃᓐᓇᖃᑦᑕᖅᑐᑦ ᐅᕝᕙᓗ ᐊᒻᒪᑦᑕᐅᖅ 

ᐊᑭᓕᖅᓱᐃᓯᓲᖑᓐᖏᒻᒪᑕ ᒪᓕᑦᑎᓂᒃ 

ᒪᓕᑦᑎᑐᐃᓐᓇᕐᓄᑦ ᑮᓇᐅᔭᓂᑦ ᖃᑦᑎᓂᒃ 

ᐊᑐᓲᖑᒻᒪᖔᑕ ᐱᓯᒪᕕᓯᐅᒃ ᑖᒃᑯᐊ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 2015-16 ᐊᕐᕌᒍᖓᓂᑦ 

28,000 ᖃᖓᑦᑕᐅᑎᒥᓃᑦ, 1,800 ᑐᐊᕕᕐᓇᑐᒃᑯᑦ 

ᐊᐅᓪᓚᕆᐊᓕᒥᓃᑦ, ᑲᑎᓕᒫᖅᑐᒋᑦ $70 

ᒥᓕᐊᕌᐸᓗᑦᑐᒥᓃᑦ. ᑖᒃᑯᐊ ᒪᓕᑦᑎᑐᐃᓐᓇᕐᓄᑦ 

ᑮᓇᐅᔭᐃᔭᕈᑎᒥᓃᑦ ᐅᕙᖓ ᓵᖓᓃᓐᖏᒥᒻᒪᑕ.  

 

ᐱᒡᒐᓇᐃᓐᓇᖅᑐᖅ 

ᐱᔭᕆᐊᑐᔪᖅᓯᐅᕈᑎᒌᓐᓇᐸᑦᑕᕗᑦ ᑕᒪᓐᓇ, ᐃᒫᒃ 

ᒪᓕᑦᑎᖃᖅᑎᑎᓐᖏᓗᐊᕐᓂᕋᖅᑕᐅᖏᓐᓇᐸᑦᑐᑕ,  

ᐊᒻᒪᓗ ᖃᖓᑦᑕᐅᑎᓄᑦ 

ᑮᓇᐅᔭᐃᔭᓗᐊᖅᑐᐊᓘᓂᕋᖅᑕᐅᑕᖅᐸᑭᓪᓗᑕᓗ. 

ᑕᕝᕙᓴᐃᓐᓇᕐᓗ ᐱᐅᓂᖅᐹᒃᑯᑦ 

ᐋᓐᓂᐊᕕᓕᐊᖅᓯᒪᔪᑦ ᐃᑲᔪᕋᓱᑦᑕᕗᑦ 

ᑲᒪᒋᒋᐊᖃᖅᐸᑦᑐᑎᒍ.  

 

ᑕᐃᒫᒃ ᐋᒡᒑᕈᑎᔅᓴᖅᓯᐅᑐᐃᓐᓇᐸᓐᖏᒃᑲᓗᐊᖅᑐᒍᑦ, 

ᐊᖏᕋᐃᒐᑦᑕ ᒪᓕᑦᑎᐊᖅᓯᒪᔭᕆᐊᓖᑦ ᐊᖏᕐᓂᕗᑦ 

ᐅᕙᒍᑦ ᐊᑐᐊᒐᓕᐊᕆᓯᒪᔭᖏᓐᓂ. ᑕᐃᒫᓪᓗ 

ᐅᓐᓂᕐᓗᒃᓴᕐᕕᖃᖅᑎᑦᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᐃᒃᑯᐊ 

ᐃᓐᓇᕆᔭᕗᑦ ᒪᓕᑦᑎᖃᕈᓐᓇᓚᐅᓱᖓᑐᐊᕈᑎ 

ᑮᓇᐅᔭᐃᑦ ᐊᖏᖃᑦᑕᕐᓗᓯᐅᒃ, ᑖᓐᓇ 

ᐅᖃᐅᓯᕆᑐᐃᓐᓇᓕᖅᑲᕋ. ᑕᕝᕙᓗ ᐃᓱᓕᒃᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ 80 ᒥᓂᔅᓯᒥᒃ ᐊᐱᖅᓱᖅᑕᐅᓕᕐᖓᑦ, 

10 ᒥᓂᔅᓯᒥᒃ ᑕᖃᐃᖅᓯᖅᑎᑲᐃᓐᓇᓚᐅᕐᒪᕗᑦ. 

ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:53ᒥ 

ᐱᒋᐊᒃᑲᓐᓂᖅᑐᑎᓪᓗ 18:06ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒃᑲᓐᓂᓕᕐᒥᒋᔅᓯ 

ᑲᑎᒪᓂᑦᑎᓐᓄᑦ 8.6 ᒪᒃᐱᒐᖓᓃᑦᑐᒍᑦ. ᑭᖑᓪᓕᖅ. 

ᒥᔅᑕ ᕿᓐᖑᓂᐊᓕᕐᒥᔪᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᐱᖅᑯᑎᒋᓂᐊᖅᑕᕋᓗᐊᒃᑲ ᐅᖃᐅᓯᐅᒪᖕᒪᑕ 

ᐃᑭᑦᑑᓕᖅᑐᑦ ᐊᐱᖅᑯᑎᒋᔪᒪᔭᒃᑲ ᐃᑭᑦᑐᓐᓄᐊᖦᖢᒃ 

ᐅᕙᑦᓯᐊᖏᓐᓇᖅ ᐊᐱᕆᓚᕐᓂᐊᖅᑐᒃᓴᐅᕗᖓ. ᑖᒻᓇ 

ᓯᕗᓪᓕᖅᐹᒥᒃ ᐊᐱᖁᑎᒋᓂᐊᖅᑕᕋ ᑕᐃᑉᑯᐊ 

ᒧᓇᖅᓯᓴᕐᕖᑦ ᐃᓗᓕᖃᖃᑦᑕᖅᑐᑦ ᐱᖁᑎᓂᒃ 

ᐊᑐᒐᐅᔪᒃᓴᓂᒃ ᑕᐃᑉᑯᐊᓪᓕ ᐱᖁᑏᑦ 

ᐊᑐᒐᐅᖃᑦᑕᖅᑐᒃᓴᑦ ᓇᓪᓕᐊᓐᓂᒃ 

ᑲᒪᒋᔭᐅᖃᑦᑕᖅᐸᑦ, ᐅᕝᕙ ᐅᑯᐊ ᐊᐅᓚᑦᑎᔨᐅᔪᑦ 

ᐅᕝᕙᓘᓐᓃᑦ ᓴᓇᔩᓐᓇᐅᔪᑦ ᑕᓪᕙᓂ ᒧᓂᖅᓴᕐᕕᐅᑉ  

ᐃᓗᐊᓂ? ᑐᑭᓯᔪᒪᓪᓗᖓ ᐊᐱᖅᑯᑎᖃᖅᑯᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᓲᒃᐸᑦ ᓱᓇᒃᑯᑖᖅ ᐊᔾᔨᒌᖏᒻᒥᖕᒪᑕ, 

ᐃᓚᖏᑦ ᓴᓇᒋᐊᖅᑕᐅᖃᑦᑕᓂᕐᒧᑦ 

ᑲᓐᑐᓛᖃᖃᑦᑕᖁᑦ ᓂᐅᕕᕆᔭᐅᒐᐃᖕᒪᑕ 

ᐊᑕᖏᐸᓗᒃᑐᑎᒡᓕ ᐋᓐᓂᐊᓯᐅᖅᑏᑦ ᐊᖓᔪᖅᑳᖓᑕ 

ᐊᒻᒪᓗ ᓄᓇᕗᑦ ᐊᕕᒃᑐᖅᓯᒪᓂᖏᑕ ᐊᐅᓚᑦᑎᔨᑦ 

ᐊᖓᔪᖅᑳᖏᑦ ᖃᐅᔨᓴᖃᑦᑕᖅᑐᑦ ᑭᓱᓂᒃ 

ᐃᒡᓗᓯᐅᑎᑖᕆᐊᖃᖃᑦᑕᕐᒪᖔᑕ 

ᐊᓯᔾᔨᖅᑕᐅᔭᕆᐊᖃᖅᐸᓘᓐᓃᑦ 

ᓴᓇᔭᐅᒋᐊᖃᖅᑐᖃᖅᐸᓘᓐᓃᑦ ᐅᕝᕙᓘᓐᓃᑦ 

ᐊᑐᖅᑕᐅᑐᐃᓐᓇᒃᑲᓐᓂᖁᔭᐅᒃᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ, ᑕᒻᓇ 

ᐊᐱᖅᑯᑎᒋᕙᕋ, ᐅᑭᐅᖅ ᐊᓂᕝᕕᐊᓯᐅᕐᓇᖅᑎᓪᓗᒍ 

ᐃᓕᕆᕐᓇᑐᖃᖅᓯᒪᓕᕐᒪᑦ ᑕᐃᑲᓂ ᓄᓇᑉᑎᓐᓂ 

ᖁᕕᐊᓱᒃᑐᐊᖄᖅᖢᑎᒃ ᐅᓐᓄᒃᑯᑦ ᐊᐃᓕᖅᖢᑎᒃ 

ᓯᑭᑑᒥᒃ ᐃᓐᓇᖅᑐᖃᕐᓂᕋᒥᒃ ᑖᓐᓇ ᐃᖏᓪᕋᔪᖅ 

ᓯᑭᑑᒃᑯᑦ, ᐃᓐᓇᐅᒐᓗᐊᖅ ᐃᓂᕐᓂᖅ ᓄᑕᖅᑲᒥᓂᒃ 

ᐱᖃᑎᖃᖅᖢᓂ ᐃᓐᓇᕐᒪᑦ, ᑖᓐᓇ ᐃᓐᓇᖅ, 

ᓇᓪᕕᖕᓂᖅᖢᓂ ᐱᖕᒪᑦ ᑕᐃᑉᑯᐊ  

ᐅᓐᓄᐊᒃᑰᕐᒪᓪᓗ. ᑕᐃᑉᑯᐊ ᐅᑉᓗᒃᑯᑦ ᓴᓇᖃᑦᑕᖅᑐᑦ 

ᐱᑕᖃᖏᖢᑎᒃ ᑕᐃᑲᓂ ᒧᓇᖅᓴᕐᕕᖕᒥ. 

 

ᑕᐃᒃᑯᐊᓕ ᐃᕆᕐᓇᖅᑐᓕᕆᔨᐅᔪᑦ ᑕᐃᑲᓂ 

ᒧᓂᖅᓴᕐᕕᖕᒥ ᑕᐃᒃᑯᓂᖓ ᐊᒡᔭᖅᑑᑎᓂᒃ 

ᓇᓪᓚᖅᓯᒪᓗᓂ ᖃᑉᓗᓈᑐᑦ stretcher-ᒥᒃ 

ᖃᐅᔨᒪᔪᖃᖏᓐᓂᕐᒪᑦ ᑕᐃᒃᑯᐊᓕ 

ᖃᐅᔨᒪᒃᑲᐅᖃᑦᑕᕋᓗᐊᖅᐸᑦ ᐅᓪᕙᓘᓐᓃᑦ 

ᓴᓇᔨᑐᐃᓐᓇᐅᔪᑦ ᑭᓯᒥᒃ ᖃᐅᔨᒪᔮᖃᖅᐸᑦ 

ᑕᐃᑉᓱᒥᖓ ᑐᑭᓯᑦᑎᐊᕈᒪᑉᓗᖓ 

ᐊᐱᑦ−ᖁᑎᒋᖦᖤᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔭᕆᐊᑐᓪᓚᕆᒃᑐᖅ ᓄᓇᓖᑦ 

ᐃᓚᖏᓐᓃ ᓄᓇᓯᐅᑎᑕᖃᖅᑎᓐᓇᒍ 

ᑐᐊᕕᕐᓇᖅᑐᖅᓯᐅᒻᒥᒃ ᓄᓇᓯᐅᑎᑕᖃᖅᑎᓐᓇᒍ  

ᐊᐃᔅᓯᓵᕈᑎᔅᓴᒥ. ᖃᐅᔨᒪᔪᖓ ᐃᓛᓐᓂᒃᑯᑦ ᐸᓖᓯᒃᑯᑦ 

ᐃᑲᔪᕋᓱᓲᖓᒐᓗᐊᑦ. ᓄᓇᓖᑦ ᐃᓚᖏᑦ 

ᑐᐊᕕᕐᓇᑐᔅᓯᐅᑎᓂᒃ ᓄᓇᒃᑰᕈᑎᓕᐅᒐᓗᐊᑦ 

ᕼᐊᒻᒪᓚᒃᑯᑎᒍᑦ ᑮᓇᐅᔭᖃᖅᑎᑕᐅᔪᓂᒃ. 

ᓂᐅᕕᑦᑕᖅᑯᑦ ᕼᐊᒻᒪᓚᒃᑯᑦ ᐊᒻᒪ 

ᐃᓕᓐᓂᐊᑎᑦᑎᓪᓗᑎᑦ ᐃᖅᑲᓇᐃᔭᖅᑎᒥᓂᒃ 

ᑐᐊᕕᕐᓇᖅᑐᓂᒃ ᐊᐃᔅᓯᖃᑦᑕᑎᑦᑎᖃᑦᑕᖅᑐᑎᑦ.  

 

ᖃᓄᒃ ᑭᐅᒋᐊᖓ ᓇᓗᒋᔭᕋ. ᐃᒫᒃ 

ᐊᑭᕋᐅᑎᓕᑦᑕᖃᕐᓂᕋᓗᐊᖅᑲᑦ, ᐃᓛᒃ ᐋᓐᓂᐊᕕᓕᒫᑦ 

ᑕᐃᒪᐃᑦᑐᓖᓐᓇᐅᒐᓗᐊᑦ ᐊᑭᕋᐅᑎᓖᓐᓇᐅᒐᓗᐊᑦ. 

ᑕᐃᒪ ᐋᓐᓂᐊᕕᒻᒥ ᐊᐃᔅᓯᓵᖅᑐᖃᖅᑐᐊᓘᓗᓂ 

ᐋᓐᓂᖅᑐᒧᑦ ᐅᐱᔅᓯᓵᖅᑐᖃᕐᒥᓗᓂ ᐊᑭᕋᐅᓯᔭᕐᓗᑎᑦ. 

ᑕᐃᒃᑯᐊᖃᐃ ᖃᑦᑎᕆᔨᒃᑯᖅᑲᐃ 

ᐃᓕᓐᓂᐊᖅᑎᑕᐅᓯᒪᒐᔭᖅᑐᐃᑦ ᓯᕗᓪᓕᖅᐹᖑᓗᑎᑦ 

ᐋᓐᓂᖅᑐᓕᕆᒍᓐᓇᕐᖓᑕ. ᑕᐃᒫᒃ 

ᐋᓐᓂᐊᕕᓕᐊᕈᔾᔨᒍᓐᓇᕋᔭᖅᑐᔅᓴᐅᔪᑦ. ᑖᓐᓇ 

ᐱᔭᕆᐊᑐᐃᓐᓇᖅᑐᖅ ᓄᓇᕘᒥ ᐋᖅᑭᒐᓱᒋᐊᖓ 

ᐱᔭᕆᐊᑭᑦᑐᒥ ᐋᖅᑭᒍᑎᔅᓴᖃᖅᑑᔮᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒻᓇ 

ᑕᐃᑉᓱᒪ ᐱᖃᑎᒋᔭᐅᔪᖅ  

ᐃᓱᒫᓗᒋᖕᒪᒍ ᖁᐊᖅᓵᕆᓪᓗᓂᐅᒡᓗ ᖃᑯᒍ 

ᑎᐊᑦᓇᐃᑦᑐᖃᖁᓐᓇᓐᖏᑦᑑᒐᓗᐊᖅ 

ᐃᓕᓐᓂᐊᖅᐹᓪᓕᖅᓯᒪᒃᐸᑕ ᑖᑉᑯᐊ ᐊᐅᓚᑦᑎᔨᐅᔪᑦ. 

ᐃᓕᕐᓇᖅᖅᑐᓕᕆᔨᐅᔪᓐᓇᖅᖢᓂ. ᐆᒥᖓᑦᑕᐅᖅ, 

ᑖᒻᓇ ᐅᖃᐅᓯᓐᓇᐅᑦ. 

 

ᐆᒥᖓᑦᑕᐅᖅ ᐊᐃᑉᐹᓂ ᐊᐱᖅᑯᑎᔅᓴᖃᕈᒪᓪᓗᖓ 

ᑕᒡᕙᓂ ᓴᓇᔩᑦ ᐊᐅᓚᑦᑎᓂᖏᓐᓄᑦ. ᑖᒻᓇᓕ 

ᐋᓐᓂᐊᕐᕕᓕᐊᖅᑕᕐᓂᖅ ᓇᓕᐊᓂᓪᓕᑭᐊᖅ 

ᐃᓗᐊᑉᓯᓇᐅᕙ ᑕᐃᑉᑯᓇᖓᑦ ᐋᓐᓂᐊᖅᑐᓕᕆᔨᒃᑯᑦ 

ᐃᓱᒪᑕᐅᔪᓂᒃ? ᑲᑎᒪᔨᕋᓛᖑᔪᓂᓪᓘᓐᓃᑦ 

ᐅᕝᕙᓘᓐᓃᑦ ᓇᓕᐊᓐᓂᓕᑭᐊᖅ 

ᐃᑉᓗᐊᓐᓂᖅᓯᔭᐅᑉᖤᖅᐸ ᐋᓐᓂᐊᕐᕕᓕᐊᖅᑐᑦ 

ᒥᔅᓵᓄᑦ? ᑐᑭᓯᑦᑎᐊᕈᒪᓪᓗᖓ ᐊᐱᖅᑯᑎᖃᖅᑯᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᒍᒃᑯ ᐊᐱᖅᑯᑎᖓ. 

ᐊᐅᓪᓚᖅᑐᖃᕋᐃᒻᒪᑦ ᐋᓐᓂᐊᕕᓕᐊᖅᑐᓂᒃ  

ᒪᓕᑦᑎᖃᓐᖏᒐᐃᒻᒪᑕ ᑎᑭᕝᕕᖓᓂ 

ᐃᖃᓗᓐᓅᖅᑐᖃᕐᓂᐊᓂᖅᑲᑦ ᐋᓐᓂᐊᕕᓕᐊᖅᑐᒥ 

ᑕᐃᒪᓕ ᑐᔪᕐᒥᕕᒻᒥᐅᑕᐃᑦ ᐊᐃᔅᓯᕋᔭᖅᑐᐃᑦ 

ᑐᐊᕕᕐᓇᑐᒃᑰᖏᑉᐸᑕ. ᑐᐊᕕᕐᓇᑐᒃᑰᖅᑲᑕᓕ 

ᑐᐊᕕᕐᓇᑐᔅᓯᐅᒻᒧᑦ ᐊᐃᔭᐅᒐᔭᖅᑐᑦ ᖃᖓᑕᓲᒥ. 

ᓇᒧᓐᖓᕐᓂᖓ ᒪᓕᓪᓗᒍ ᐋᖅᑭᑦᑕᐅᓯᒪᒐᔭᕐᒥᔪᖅ 

ᖃᓄᑎᒋᓗ ᐅᓯᔭᐅᔭᕆᐊᖃᕐᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ. ᑐᑭᓯᐊᑦᓯᐊᕐᓂᕋᑉᑯ 

ᖃᓪᓗᓇᐅᔭᕐᓗᖓ ᐅᖃᓪᓚᐅᑎᒋᓂᐊᓕᖅᐸᕋ. ᐅᑯᐊ 

schedule-ᓕᐅᖅᑕᐅᖃᑦᑕᖅᑐᖅ ᐱᓱᒃᓯᓐᓇᕐᓗᓂ 

ᒧᓚᖅᓯᓛᕐᓂᐊᖅᐸ ᓇᓕᐊᓐᓂ ᑖᒃᑯᐊ? 

ᑐᑭᓯᓇᕐᓂᕈᒪ ᐃᓪᓗᐊᓯᔭᐅᖃᑦᑕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐅᓪᓚᖅᑐᖃᕆᐊᖃᕋᐃᒻᒪᑦ 

ᐋᓐᓂᐊᕕᓕᐊᖅᑐᓂᒃ ᐃᖅᑲᓇᐃᔭᖅᑎᖏᓐᓂ 

ᐋᓐᓂᐊᕕᒻᒥ ᐊᐅᓪᓚᖅᑐᓕᕆᔨᖏᓐᓄᑦ ᑲᒪᒋᔭᐅᓲᑦ. 

ᐋᓐᓂᐊᕕᒻᒥᓗ ᐅᕙᓂ ᐊᐅᓪᓚᖅᑐᓕᕆᔨᖏᓐᓄᑦ  

ᑲᒪᒋᔭᐅᓲᖑᑦᑕᕆᕗᑦ. ᓄᓇᖅᑲᑎᖏᓐᓄᑦ 

ᐊᐅᓪᓚᖅᑐᓕᕆᔨᖏᓐᓄᑦ ᑲᒪᒋᔭᐅᔾᔮᓲᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ. ᑐᑭᓯᔭᐅᒃᓴᖅᑭᕋᒪ. ᐅᓇ 

ᐋᓐᓂᐊᕐᕕᓕᐊᕐᓂᐊᖅᑐᖅ ᑕᓪᕙᓂ ᓄᓇᓕᐅᑉ 

ᐃᓗᐊᓂ ᐅᖃᕐᓗᖓ ᑐᑭᓯᓇᕐᓂᕈᒪ, ᓄᓇᓕᖕᒪ 

ᐃᓗᐊᓂ ᐋᓐᓂᐊᕐᕕᓕᐊᕐᓂᐊᕈᒪ ᑐᑭᓕᐅᕐᓗᖓ 

ᐅᕙᒻᓂᒃ, ᐋᓐᓂᐊᖅᑐᓕᕆᔨᒃ ᐅᓂᖅᓴᐃᕕᖕᒧᑦ 

ᐃᓯᖅᑯᖓ ᐊᐱᕆᕗᖓ ᑲᒪᒋᔭᐅᔪᓐᓇᕆᐊᔅᓴᒻᓂᒃ. 

ᐅᖃᐅᔾᔭᐅᕗᖓ ᐃᑲᕐᕋᖅ ᑕᑖᕐᒪᑦ, ᑖᓐᓇ 

ᐊᓂᒍᖅᐸᓪᓗᓐᓃᑦ ᖃᐃᔪᓐᓇᖅᐳᑦ, ᑕᑯᔭᐅᔪᓐᓇᖅᑐᑦ 

ᐊᐱᕆᔪᖃᕐᓂᖅᐸᑦ.  

 

ᐅᐱᕐᖓᒃᓵᖅ ᐊᕐᕌᓂᐅᓕᕆᐊᖅᑐᖅ ᑕᓴᒻᓇ 

ᐊᓯᐊᓐᖑᖅᑕᐅᓯᒪᓕᕋᓗᐊᕐᒪᑦ ᐃᑲᕐᕋᓕᐅᖅᓯᒪᔪᒥᑦ 

ᐱᑕᖃᓐᖏᒃᑲᓗᐊᕋᑦᑕ, ᐅᕝᕙᓗ ᐅᓇ ᒧᓂᖅᓵᕐᕕᖕᒧᑦ 

ᐃᓯᖅᓯᓐᓇᕐᓗᓂ ᐋᓐᓂᐊᖅᑐᖃᕈᓂ ᑖᓐᓇ 

ᐃᖃᑦᑕᕋᓗᐊᕐᒪᑦ ᐊᕐᕌᓂᐅᓕᖅᑐᖅ ᐅᐱᕐᖓᒃᓵᒃᑯᑦ. 

ᑕᐃᓐᓇ ᑐᑭᓯᓐᓇᕐᓂᕈᒪ, ᐊᐱᖅᑯᑎᒋᓂᐊᖅᑕᕋ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᓇᓗᓇᐃᑦᑎᐊᕋᕕᐅᒃ 

ᐊᐱᖅᑯᑏᑦ. ᑕᐃᒪ ᐃᓱᐊᖅᓴᐃᕕᒻᒨᖅᑐᖃᕋᐃᒻᒪᑦ, 

ᐃᖅᑲᓇᐃᔭᖅᑎᖃᕐᓂᖏᑦ ᒪᓕᓪᓗᒋᑦ 

ᐊᔾᔨᒌᓐᖏᑦᑐᑎᒍᑦ ᐋᖅᑭᑦᑕᐅᓯᒪᓲᖑᒻᒪᑕ ᖃᖓᒃᑯᑦ 

ᑲᒪᒋᔭᐅᓲᖑᒻᒪᖔᑕ ᐃᓯᖅᐸᓪᓕᐊᔪᐃᓪᓗ ᖃᓄᑎᒋ 

ᑐᐊᕕᕐᓇᖅᑎᒋᒻᒪᖔᑕ ᖃᐅᔨᓴᖅᑕᐅᓲᖑᒻᒪᑕ 

ᐱᖓᓲᓕᖅᑲᖓᑎᑕᐅᓪᓗᑎᒃ. ᐃᒫᒃ, 

ᐃᓱᒪᖃᕆᐊᖃᓲᑦ ᖃᓄᖅ ᐊᑯᓂ 

ᐅᑕᖅᑭᑎᑕᐅᓂᐊᕐᒪᖔᖅᐱᑦ. ᑕᐃᒪᓕ 

ᐃᓯᑐᐃᓐᓇᕈᕕᑦ ᑐᐊᕕᕐᓇᖅᑐᒨᖅᑎᑕᐅᒐᔭᖅᑐᑎᑦ, 

ᑐᐊᕕᕐᓇᕐᒪᖔᖅᐱᑦ ᖃᐅᔨᓴᖅᑕᐅᒐᔭᖅᑐᑎᑦ, 

ᑕᕝᕙᑦᑕᐅᑎᒋ ᑕᑯᔭᐅᒋᐊᖃᕐᒪᖔᖅᐱᑦ ᐅᕝᕙᓘᓐᓃᑦ 

ᐅᐊᑦᑎᐊᕈᒃᑲᓐᓂᖅ ᑕᕝᕙᔅᓴᐃᓐᓇᖅ ᐅᓪᓗᕐᒥᑦ. ᑕᐃᒪ  

ᐋᓐᓂᐊᓯᐅᖅᑎᒧᑦ ᐋᖅᑭᑦᑕᐅᒐᔭᖅᑐᖅ ᖃᓄᑎᒋ 

ᑐᐊᕕᕐᓇᖅᑐᒥᑦ ᑕᑯᔭᐅᔭᕆᐊᖃᕐᓂᖃᕐᒪᖔᖅᐱᑦ. 

 

ᐊᒻᒪᓗ ᖃᖓᒃᑯᑦ ᐃᑲᕐᕋᕐᓄᑦ 

ᑕᑯᔭᐅᖁᔭᐅᓛᕐᒪᖔᖅᐱᑦ ᐅᕝᕙᓘᓐᓃᑦ 

ᐃᓯᑐᐃᓐᓇᕈᓐᓇᕐᒪᖔᖅᐱᑦ ᐋᓐᓂᐊᕕᓕᐊᕐᓗᑎᑦ. 

ᐃᓚᖏᑦ ᓄᓇᓖᑦ ᐃᖅᑲᓇᐃᔭᖅᑎᑦᑎᓲᖑᒻᒪᑕ, 

ᖃᐅᔨᒪᔪᖓ ᒫᓐᓇ 

ᐋᓐᓂᐊᔪᖃᖃᑦᑕᕈᓘᔭᖅᑐᐊᓘᑎᓪᓗᒍ, 

ᐆᓇᖅᑐᖃᖃᑦᑕᕈᓘᔭᖅᑎᓪᓗᒍ ᐋᓐᓂᐊᕖᑦ 

ᐱᔭᕆᐊᑐᔪᖅᓯᐅᓪᓚᕆᓚᐅᖅᑐᑦ, ᐋᓐᓂᐊᓯᐅᖅᑏᓪᓗ 

ᖃᕗᖃᑕᐅᖃᑦᑕᖅᑐᑎᒃ. ᐃᓚᖏᓪᓗ ᐋᓐᓂᐊᕖᑦ, 

ᐋᓐᓂᐊᕕᓕᐊᕐᕖᑦ ᑐᐊᕕᕐᓇᖅᑐᐃᓐᓇᕐᒥᑦ  

ᑕᑯᖃᑦᑕᕈᒪᕙᓕᓚᐅᖅᑐᑦ. ᑕᐃᒫᒃ 

ᐱᒡᒐᓇᐃᓐᓇᓪᓚᕆᑉᐸᑦᑐᖅ ᐋᖅᑭᒐᓱᒋᐊᖓ.  

 

ᑕᕝᕙ ᑖᓐᓇ ᐊᑦᑐᐊᓂᖃᖅᑐᖅ 

ᖃᐅᔨᓴᕐᓂᕆᔭᑦᑎᓐᓂᑦ ᖃᓄᑎᒋ 

ᑲᒪᒋᔭᐅᖃᑦᑕᕐᒪᖔᑕ ᐋᓐᓂᐊᕕᐅᑉ ᐃᓗᐊᓂ. 

ᑕᒪᒃᑯᐊ ᓄᓇᓕᓐᓂᑦ ᐋᓐᓂᐊᕕᓕᐊᕐᕖᑦ 

ᑲᒪᖃᑦᑕᑕᖅᑯᑦ ᐊᖑᑎᖏᑦ ᐊᕐᓇᖏᓪᓗ 

ᐊᔾᔨᒌᓐᖏᑦᑐᓂᒃ ᐃᑲᕐᕋᖃᖅᑎᑦᑎᓪᓗᑎᒃ, ᑕᐃᒫᓪᓕ 

ᖃᐅᔨᓴᕐᓂᕗᑦ ᒪᓕᑦᑐᒍ ᐃᖅᑲᓇᐃᔭᖅᑎᖏᓪᓗ 

ᖃᐅᔨᓴᖅᑐᑎᒍ ᖃᑦᑎᒡᒍᑕᐅᒻᒪᖔᑕ. ᖃᐅᔨᒪᔭᕗᑦ 

ᑖᓐᓇ ᐃᓱᒫᓗᓐᓇᕐᖓᑦ. ᖃᓄᖅ 

ᐊᔾᔨᒌᓕᖅᑎᑦᑎᐊᕈᓐᓇᕐᒪᖔᑦᑕ 

ᐃᑲᔪᖅᑕᐅᓂᐅᖃᑦᑕᖅᑐᒥᑦ, ᐃᓛᒃ 

ᑐᓐᖓᓕᖅᑎᑦᑎᐊᕈᓐᓇᕐᒪᖔᑦᑕ ᖃᐅᔨᓴᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᔾᔪᑎᒋᑦᑎᐊᕐᒪᒍ ᖁᕕᐊᓱᒃᑐᖓ, ᒥᓂᔅᑕᕆᔭᑦᑕ. 

ᐃᒪᓐᓇ ᑭᖑᓖᑦᑐᕆᓗᒍ ᐅᖄᓪᓚᒃᑲᓐᓂᕐᓂᐊᖅᑐᖓ. 

ᐅᑭᐅᖅ ᐊᓂᕝᕕᐊ ᐊᓂᒍᕆᐊᓐᓄᐊᖅᑎᓪᓗᒍ 

ᑰᕌᕐᔪᒻᒥ ᓄᕙᓐᓇᓪᓗᐊᖅᓯᒪᕐᒪᑕ, ᑕᒪᓐᓇ ᓄᕙᖕᓇᖅ 

ᐃᖢᐊᖅᓴᐅᒻᒧᑦ ᐸᓚᖅᓯᓐᓇᓗᐊᖏᓪᓗᓂ ᐱᖕᒪᑦ.  

ᐃᒪᓐᓇᓗ ᐃᓕᓚᐅᒻᒧᑦ ᓄᓇᖅᑎᓐᓂᑦ ᑕᐃᑯᖓ 

ᓄᑖᕐᒥᑦ ᑎᑭᑦᑐᖃᕐᒪᑦ, ᐃᓱᒪᑕᐅᔪᒥᒃ 

ᐃᒪᓐᓇᐃᓕᐅᕐᓗᓯ ᑕᐃᖕᓇ ᐃᖢᐊᖅᓴᐅᒻᒧᑦ 

ᐸᓚᖅᓯᓐᓇᑦᑎᐊᖏᒻᒪᑦ ᐊᑐᒐᒃᓴᖅᓯ 

ᐅᓐᓂᖅᑑᓯᖅᖢᓂ ᓈᓚᐅᑎᒃᑯᑦ ᑕᐃᑲᓂ ᓄᓇᓕᑉᑕ 

ᐃᓗᐊᓂ ᖃᓄᐃᒻᒪᑦ ᑖᓐᓇ ᐃᖢᐊᕐᒪᑦ, ᑖᓐᓇ 

ᐅᖃᐅᓯᒃᓴᐃᓐᓇᐅᖕᒪᑦ.  



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᓯᔅᓴᕋ ᓄᖑᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᐊᑎᖁᑎᒋᓂᐊᕐᒥᔭᕋ ᑭᖑᓪᓕᖅ, ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᓯᕆᓂᐊᖅᑲᐅᔭᒃᑲ ᐃᓚᖏᑦ 

ᐊᐱᖅᑯᑎᕆᔭᐅᖅᑲᐅᒻᒪᑕ, ᓇᐃᑦᑐᒥᒃ 

ᐊᐱᖅᑯᑎᖃᕐᓂᐊᓕᖅᑐᖓ. ᓯᕗᓪᓕᖅᐹᒥᑦ 

ᑐᓄᓂᕐᒧᑦ ᒪᓕᒐᓕᐅᖅᑎᐅᑉ 

ᐊᐱᖅᑯᑎᓯᖅᑲᐅᔭᕋᓗᐊᖓ ᐃᓚᖓ 

ᐊᐱᖅᑯᓯᕆᒃᑲᓐᓂᐊᕐᔪᓪᓗᒍ. ᑕᒻᒫᑕᕐᕕᐅᑉ ᒥᔅᓵᓄᑦ  

ᑖᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᐊᒥᓱᐊᖅᑎᖅᑐᒍ 

ᑕᒻᒫᑕᕐᕕᒃ ᐋᖅᑭᒋᐊᕆᐊᖃᒃᑲᓂᕐᓂᖓ.  

 

ᒫᓐᓇ ᑕᐃᒪ ᓴᖅᑭᔮᖅᑎᑕᐅᔪᖃᒻᒪᕆᕋᑖᓚᐅᕐᖓᑦ 

ᐃᓐᓇᑯᓗᒻᒥᑦ ᓇᑎᕐᒥᑦ ᓯᓂᕝᕕᖃᖅᑎᑕᐅᔪᖅ, 

ᓇᑎᕐᒥᐅᑕᐅᑎᑕᐅᔪᖅ ᐃᓐᓇᓪᓚᕆᐅᓪᓗᓂ. 

ᑕᐃᒪᓐᖓᑦ ᒪᓕᒐᓕᐅᕐᕕᒻᒧᑦ 

ᑕᕝᕙᓃᖃᑕᐅᓕᓚᐅᖅᓯᒪᒐᒪ ᑕᒪᓐᓇ 

ᐅᖃᐅᓯᐅᖏᓐᓇᐅᔭᕐᖓᑦ ᑕᒪᒃᑯᐊ 

ᓯᕗᓪᓕᐅᑎᑕᐅᖃᑦᑕᕆᐊᖃᕋᓗᐊᕐᖓᑕ ᐃᓐᓇᐃᑦ, 

ᐊᒻᒪᓗ ᓇᒻᒥᓂᖅ ᐊᐅᓚᒃᑐᓐᓇᓗᐊᓐᖏᑦᑐᑦ ᑕᒪᒃᑯᐊ 

ᐋᓐᓂᐊᕕᓕᐊᖅᓯᒪᔪᑦ, ᓲᕐᓗ ᐱᓱᒍᓐᓇᖏᑦᑐᓘᓐᓃᑦ 

ᐃᓂᖃᑦᑎᐊᖅᑎᑕᐅᓗᑎᒃ 

ᓯᕗᓪᓕᐅᔭᐅᑎᑕᐅᒋᐊᖃᕋᓗᐊᕐᖓᑕ. ᑕᒪᓐᓇᖃᐃ 

ᐱᓕᕆᐊᖑᒋᐊᕐᓂᐊᓕᖅᑯᖅ? ᑐᓴᐅᒪᔫᔮᖅᑲᐅᒻᒪᑦ 

ᒥᓂᔅᑕ, ᐊᓪᓛᑦ ᑕᒪᒃᑯᐊ ᐃᓐᓇᐃᑦ ᓇᑎᕐᒥ 

ᓯᓂᒃᑎᑕᐅᖃᑦᑕᕐᓂᖏᓐᓂᑦ, ᑕᒪᒃᑯᐊ 

ᓇᑎᕐᒥᐅᑕᐅᖃᑦᑕᕆᐊᖃᓐᖏᒃᑲᓗᐊᕐᖓᑕ 

ᐃᓐᓇᑯᓗᐃᑦ, ᓯᕗᓪᓕᐅᔭᐅᖃᑦᑕᕆᐊᖃᕋᓗᐊᕐᖓᑕ. 

ᑕᒪᓐᓇᖃᐃ ᑲᒪᒋᔭᐅᒋᐊᒃᑲᓂᕐᓂᐊᓕᖅᑲ ᒫᓐᓇᒃᑯᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᑳᓐᑐᕌᒃᑕᐅᔪᑦ ᑕᐃᒃᑯᐊ ᐃᓪᓕᓂᒃ 

ᐊᑐᐃᓐᓇᐅᑎᑦᑎᖃᑦᑕᖁᓪᓗᑕ 

ᐊᑐᐃᓐᓇᐅᓐᖏᑎᓪᓗᒋᑦ ᕿᓂᖃᑦᑕᖅᑐᑦ 

ᐃᓪᓕᖅᓴᖅᑕᖃᓐᖏᑎᓪᓗᒍ, ᑐᔪᕐᒥᕕᓐᓂᓪᓕ 

ᕿᓂᖃᑦᑕᖅᑐᑦ ᐃᓂᒃᓴᐅᓂᐊᖅᑐᓂᒃ ᐊᓯᖏᓐᓂᒃ 

ᐃᓪᓕᖃᖅᑎᑦᑎᓇᓱᓪᓗᑎᒃ, ᐊᒻᒪᓗᑦᑕᐅᖅ 

ᖄᒃᑲᓐᓂᐊᒍᑦ  

ᐅᖃᖅᑲᐅᒻᒥᒐᒪᐃᓛᒃ ᐅᐊᑦᑎᐊᖅ ᑐᒃᓯᕋᖃᑦᑕᒥᒻᒪᑕ 

ᑕᑉᐱᒃᑯᐊ ᐃᓪᓕᕐᒥᓂ ᐃᓐᓇᕐᒧᑦ ᑐᓂᓯᖔᕈᒪᔪᑦ 

ᑕᑉᐱᑲᓂ ᑕᒻᒫᑎᕐᕕᒻᒥ ᑐᔪᕐᒥᔪᑦ ᐃᖃᓗᓐᓂ. 

ᐃᖅᑲᓇᐃᔭᖃᑎᒌᓐᓇᖅᑕᕗᑦ ᑳᓐᑐᕌᒃᑕᐅᓯᒪᔪᖅ 

ᑕᐃᓐᓇ, ᐊᖑᒻᒪᑎᑦᑎᐊᖁᓪᓗᒋᑦ 

ᐃᓅᓕᓴᖅᑕᐅᔭᖅᑐᖅᑐᑦ.  

 

ᒪᒥᐊᓇᖅᑑᒐᓗᐊᖅ ᑕᑉᐱᓐᓇᖅ ᑕᒻᒫᑎᕐᕕᒃ 

ᑕᑕᐃᓐᓇᑦᑎᐊᖃᑦᑕᕐᒪᑦ, ᐸᒻᒥᐅᖃᑦᑕᖅᑐᑎᓪᓗ. 

ᐅᖃᐃᓐᓇᖅᑲᐅᒐᒪ 30 ᐳᓴᖏᑎᒍᑦ 

ᑕᑕᐃᓐᓇᖃᑦᑕᕐᒪᑦ ᐸᒻᒥᐅᖅᖢᑎᒃ, ᑕᐃᒪᓐᓇ 

ᓘᑦᑖᓪᓗ ᑎᑭᕝᕕᒃᓴᖏᑦ ᐋᖅᑭᒃᓱᖅᑕᐅᓇᓱᖃᑦᑕᖅᑐᑦ 

ᑐᔪᕐᕕᒥᒃ ᐃᓄᐃᓴᓐᓂᖅᓴᐅᑎᓪᓗᒍ. ᑭᓯᐊᓂᓕ  

ᐊᒃᓱᕉᓴᐅᑎᒌᓐᓇᖅᑕᕗᑦ ᑕᒪᒃᑯᐊ, ᖃᐅᔨᒪᔪᖓ 

ᑳᓐᑐᕌᒃᑕᐅᓯᒪᔪᑦ. ᐅᖃᖅᑲᐅᒐᒪᐃᓛᒃ, ᑕᑉᐱᓐᓇ 

ᐊᖏᓪᓕᒋᐊᖅᑕᐅᖁᓪᓗᒍ ᐃᓱᒪᒋᔭᖓ, 

ᐊᒻᒪᓗᑦᑕᐅᖅ ᑳᓐᑐᕌᒃᑕᐅᓯᒪᔪᖅ ᑕᐃᓐᓇ 

ᑲᑎᒪᖃᑎᒋᓛᖅᐸᓪᓚᐃᔭᕋ ᑕᒪᑐᒧᖓ 

ᐱᐅᓯᒋᐊᖁᓪᓗᒍ ᐱᔨᔅᓯᕐᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐆᒥᖓ 

ᐊᐱᕆᖅᑲᐅᒐᓗᐊᖅᑐᖓ, ᑕᒪᒃᑯᐊ ᐃᓐᓇᐃᑦ 

ᓯᕗᓪᓕᐅᔾᔭᐅᖃᑦᑕᕆᐊᖃᕋᓗᐊᕐᖓᑕ 

ᐃᓂᖃᖅᑎᑕᐅᑦᑎᐊᕐᓗᑎᑦ, ᐊᒻᒪᓗ ᐱᒡᒐᖅᑐᑦ 

ᑕᒪᒃᑯᐊ. ᑕᑕᖃᑦᑕᖅᑐᐊᓗᒃ ᖃᐅᔨᒪᔭᕋᓗᐊᕗᑦ, 

ᖃᐅᔨᒪᐃᓐᓇᑦᑎᐊᖅᑐᒍ ᑕᑕᑉᐸᑦᑐᖅ, ᑭᓯᐊᓂ 

ᐃᓂᖃᖅᑎᑕᐅᔭᕆᐊᖃᕐᓂᖏᑦ 

ᓯᕗᓪᓕᐅᔾᔭᐅᔭᕆᐊᖃᓪᓚᕆᑦᑑᔮᕐᖓᑕ ᐃᓐᓇᓪᓚᕇᑦ, 

ᑕᒪᒃᑯᐊ ᐃᓂᖃᑦᑎᐊᕆᐊᖃᕐᓂᖅᐹᖑᒻᒪᑕ ᐃᓐᓇᐃᑦ 

ᐊᒻᒪᓗ ᐱᒡᒐᖅᑐᑦ. ᑖᔅᓱᒥᖓ ᐊᐱᕆᓇᓱᖅᑲᐅᔪᖓ, 

ᓯᕗᓪᓕᐅᔾᔭᐅᑎᑕᐅᓂᐊᕋᓗᐊᕐᒪᖔᑕ ᑕᒪᒃᑯᐊ? 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓇᓗᓇᓐᖏᑦᑐᖅ ᐃᓘᓐᓇᑦᑎᐊᖏᑦ 

ᑕᒪᒃᑯᐊ ᐃᓅᓕᓴᖅᑕᐅᔭᖅᑐᖅᑐᑦ  

ᐱᒻᒪᕇᓐᓈᓘᒻᒪᑕ, ᐱᓗᐊᖅᑐᒥ ᐃᓐᓇᑐᖃᐃᑦ 

ᑕᒪᒃᑯᐊ. ᑕᑉᐱᑲᓂ ᑐᔪᕐᒥᓐᓂᕈᒪ 

ᐃᓐᓇᖅᑕᖃᕐᓂᖅᐸᑦ ᐃᓪᓕᕐᓂ ᐱᖔᕐᓗᖓ 

ᐃᓐᓇᖅᑎᑦᑎᖔᕋᔭᕋ ᐃᓪᓕᖃᖅᑎᑦᑎᖔᕐᓗᖓ. 

ᑭᓯᐊᓂ ᑐᔪᕐᒥᓕᕇᒻᒪᑕ ᑕᑉᐱᑲᓂ. 

 

ᐃᓚᖏᑦᑕᐅᖅ ᓇᓖᕌᕈᑎᖃᕈᓐᓇᕐᒥᔪᑦ 

ᐊᑐᖅᑕᐅᔪᓐᓇᖅᑐᖅ ᑕᑉᐱᑲᓐᖓᑦ, ᐲᖅᓯᖔᕐᓗᑎ 

ᐃᓐᓇᑐᖃᕐᒧᑦ ᐃᓕᓯᖔᕐᓗᓂ 

ᐊᐃᕙᐅᑎᕈᓘᔭᓕᕋᔭᕆᓪᓗᑎ ᑕᐃᒪᓐᓇ ᓇᓕᐊ 

ᐃᓅᓕᓴᖅᑕᐅᓂᖅᓴᐅᔭᕆᐊᖃᕐᒪᖔᖅ 

ᐊᐃᕙᐅᑎᖃᓕᕋᔭᕐᒪᑕ. ᑕᒪᓐᓇ ᐱᔭᕐᓂᖏᑦᑐᕈᓘᒻᒪᑦ. 

ᐅᖃᕈᓐᓇᖅᑐᖓ ᑕᐃᒪᓐᓇ. ᑭᓯᐊᓂᓕ  

ᐃᖅᑲᓇᐃᔭᖃᑎᒋᔭᕗᑦ ᑳᓐᑐᕌᒃᑕᐅᓯᒪᔪᖅ 

ᐋᖅᑭᒃᑕᐅᖁᓪᓗᒋᑦ ᐊᑲᐅᓐᖏᓕᐅᕈᑎᐅᔪᑦ.  

 

ᐃᓐᓇᑐᖃᐃᑦ ᓇᑎᕐᒥ 

ᓯᓂᒃᑎᑕᐅᕋᓱᒋᓐᖏᑕᒃᑲᓕᑦᑕᐅᖅ ᐅᕙᖓᑦᑕᐅᖅ, 

ᑳᓐᑐᕌᒃᑕᐅᓯᒪᔪᖅ ᑕᐃᓐᓇ ᐱᓕᕆᖃᑎᒋᓂᐊᖅᑕᕗᑦ, 

ᐃᖅᑲᓇᐃᔭᖃᑎᒋᓗᑎᒋ ᑖᒃᑯᐊ ᐊᑲᐅᓐᖏᓕᐅᕈᑏᑦ 

ᐋᖅᑭᒃᑕᐅᖁᓪᓗᒋᑦ, ᐅᓐᓄᐊᖏᓐᓇᖅ 

ᐋᖅᑭᒍᓐᓇᔮᓐᖏᒻᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ ᖁᔭᓐᓇᒦᓪᓗ 

ᒥᓂᔅᑕ ᑭᐅᑦᑎᐊᕐᖓᑦ ᑖᔅᓱᒥᖓ, 

ᓂᕆᐅᓐᓂᐊᕆᕗᒍᑦ ᑕᒪᑐᒥᖓ 

ᐋᖅᑭᒋᐊᖅᑕᐅᕙᓪᓕᐊᓂᐊᖅᑐᖅ ᖃᐅᔨᒪᒐᑦᑎᒍ.  

 

ᐊᓯᐊᓄᑦ ᓅᒃᑲᓂᐊᕐᔪᓪᓗᖓᓗ, ᑕᐃᒪ 

ᐊᐱᖅᑯᓯᐅᖅᑲᐅᒻᒥᔫᒐᓗᐊᖅ ᐃᓚᖓ 

ᑐᑭᓯᒃᑲᓐᓂᕈᒪᒐᒃᑯᑦᑕᐅᖅ. ᐅᓐᓂᓗᒃᓴᕐᕕᒃ ᑖᓐᓇ 

ᐅᓐᓂᓗᒃᓴᕐᕕᐅᓂᕋᖅᑕᐅᔪᖅ, ᒪᑯᐊ ᓄᓇᑦᑎᓐᓂ 

ᐃᓚᖏᑦ ᖃᐅᔨᒪᓐᖏᑦᑎᐊᕐᖓᑕ ᑕᒪᑐᒥᖓ 

ᐅᓐᓂᕐᓗᒃᓴᕐᕕᒻᒥ. ᐅᓇᖃᐃ 

ᐅᓐᓂᕐᓗᒃᓴᕐᕕᐅᓂᕋᖅᑕᐅᕙ ᑖᓐᓇᓴᐃᓐᓇᐅᕙᖅ 

ᓈᓴᐅᑎᖓ ᐅᖄᓚᐅᑦ ᑐᑭᓯᒋᐊᕐᕕᐅᔪᓐᓇᖅᑐᖅ, 

ᑕᐃᒃᑯᐊ ᖃᐃᑕᐅᓚᐅᖅᓯᒪᒻᒪᑕ ᐅᕙᑦᑎᓐᓄᑦ 

ᑐᒃᓯᕋᓚᐅᖅᓯᒪᒐᑦᑎᒍ ᐅᖄᓚᐅᑏᑦ ᓈᓴᐅᑎᖏᑦ 

ᐅᑭᐊᔅᓵᖅᓯᐅᑎᒥᑦ ᑲᑎᒪᖅᑰᖅᑎᓪᓗᑕ, 

ᒪᓕᒃᑕᐅᖃᑦᑕᕈᒪᔪᑦ ᑐᑭᓯᒋᐊᒃᑲᓐᓂᕈᒪᒐᐃᒍᑎ ᓇᒧ 

ᐅᖄᓚᖃᑦᑕᕈᓐᓇᕐᒪᖔᑕ. ᑕᐃᓐᓇ ᐅᖄᓚᐅᑦ 

ᑐᓂᔭᐅᓯᒪᔪᖅ ᐅᕙᑦᑎᓐᓄᑦ ᑖᒃᑯᐊᓴᐃᓐᓇᐅᕗᖅᑲᐃ 

ᐅᖄᓚᐅᑏᑦ ᑭᓇᑐᐃᓐᓇᖅ ᐅᕐᓂᕐᓗᔅᓴᕈᒪᒍᓂ, 

ᑲᒪᒋᔭᐅᑦᑎᐊᖅᑐᕆᓐᖏᒃᑯᓂ ᐋᓐᓂᐊᕕᒻᒥᓘᓐᓃ 

ᑲᒪᒋᔭᐅᒋᐊᖃᕋᓗᐊᕐᓗᓂ 

ᑲᒪᒋᔭᐅᑦᑎᐊᖅᑐᕆᓐᖏᒃᑯᓂ ᐅᕝᕙᓘᓐᓃᑦ 

ᐊᐃᑉᐸᖓ, ᐅᐃᖓᓘᓐᓂᑦ, ᓄᓕᐊᖓᓘᓐᓃᑦ, 

ᐃᓚᖓᓘᓐᓃᑦ ᐋᓐᓂᐊᕕᓕᐊᖃᑦᑕᕋᓗᐊᖅᑎᓪᓗᒍ 

ᐱᓕᕆᐊᖑᑦᑎᐊᖅᑐᕆᔭᐅᓐᖏᑉᐸᑦ, 

ᐅᕐᓕᕐᓗᖅᓴᕐᕕᐅᓂᕋᖅᑕᖅ ᑕᐃᓐᓇ ᐅᖄᓚᐅᑦ 

ᑖᓐᓇᓴᐃᓐᓇᐅᕗᖃᐃ ᓇᒻᒪᖓ? ᖁᔭᓐᓇᒦᒃ, 

ᐃᔅᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  
 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᓲᖃᐃᒻᒪᑦᑕᐅᖅ ᖃᐅᒪᓂᐊᕋᔅᓯ 

ᐅᕝᕙ ᐅᖄᓚᐅᑖ, ᕿᒥᕐᕈᓇᓐᓂᐊᖅᐸᕗᑦ ᐃᒻᒪᖃ. 

ᐊᓪᓚᕝᕕᒻᒧᑦ ᑐᓴᖅᑎᑦᑎᐊᖅᐳᖓ ᑐᓴᒐᒃᓴᖅ 

ᐃᓕᓐᓄᑦ ᑎᑎᕋᕐᓂᐊᖅᐸᕋ, 1-855-483-3003 

ᐅᖄᓚᐅᑎᒋᒻᒪᒍ, ᖃᕋᓴᐅᔭᒃᑯᑦ 

patientrelations@gov.ca. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅᑕ ᕿᔪᒃᑖᖅ.  
 

ᕿᔪᒃᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, 

ᑖᓐᓇ ᑐᑭᓯᑦᑎᐊᕋᒃᑯ. ᑕᐃᒪ ᑭᒡᒐᖅᑐᖅᑕᒪ 

ᓄᓇᓕᐅᑉ ᐊᐃᑉᐸᖓᓄᑦ ᑕᒪᓐᓇ 

ᐃᓱᒫᓘᑕᐅᖏᓐᓇᓪᓚᕆᑦᑎᐊᕐᖓᑦ ᓄᓇᖓᓂ 

ᐋᓐᓂᐊᕕᓕᐊᕋᓱᑦᑑᒐᓗᐊᑦ 

ᑲᒪᒋᔭᐅᑦᑎᐊᖃᑦᑕᖅᑐᕆᔭᐅᓇᑎᒃ. ᑕᐃᒪ 

ᐅᓂᒃᑳᓚᐅᖅᑐᖅ ᓇᓪᓕᒋᓪᓚᕆᓕᓚᐅᕋᒃᑯ ᐊᐃᑉᐸᖓ 

ᐊᖑᑎᖓ.  
 

ᐅᐃᖓ ᐅᖃᕋᓱᑦᑐᑎᓪᓗ ᐋᓐᓂᐊᖃᖅᓯᒪᔪᕉᖅ 

ᐊᑯᓂᐊᓗᒃ ᐋᓐᓂᐊᕕᓕᐊᖅᐸᒃᑲᓗᐊᖅᑐᓂ 

ᑕᐃᓚᓈᒥ ᑐᓂᓯᔭᐅᑐᐃᓐᓇᖅᐸᑦᑐᓂ. ᓈᖓᒍᑦ 

ᐊᑯᓂᐊᓗᒡᒎᖅ ᐋᓐᓂᐊᖃᑦᑕᓕᕋᒥ, 

ᐋᓐᓂᐊᕕᓕᐊᕋᓗᐊᖅᑐᓂ ᓱᕐᕋᔅᓴᔭᐅᕙᒐᓂ 

ᑕᐃᓚᓈᑐᐃᓐᓇᕐᒥᑦ ᐄᔭᒐᖅᑖᖅᑎᑕᐅᕙᑦᑐᓂ, 

ᐅᖃᕋᓱᑉᐸᒃᑲᓗᐊᖅᑐᓂ ᓈᓐᖑᑐᐃᓐᓇᖃᑦᑕᖏᓐᓇᒥ, 

ᓈᕐᒥᒍᑦ ᐋᓐᓂᐊᔪᐊᓘᑎᓪᓗᒍ ᑕᐃᒫᒃ 

ᐅᑎᖅᑎᑕᐅᑐᐃᓐᓇᖃᑦᑕᖅᑐᓂ ᐊᖏᕐᕋᒥᓄᑦ.  
 

ᑕᐃᒪᐃᓕᐅᖅᑕᐅᑐᐃᓐᓇᓕᕐᖓᑦ 

ᐊᔪᐃᓐᓈᖑᓕᕐᓂᕐᖓᑦ 

ᐱᔭᕆᐊᖃᒻᒪᕆᑦᑐᕆᔭᐅᓕᖅᑐᓂ 

ᐋᓐᓂᐊᒻᒪᕆᑦᑐᕆᔭᐅᓕᖅᑐᓂ 

ᐊᐅᓪᓚᖅᑎᑕᐅᓕᑕᐃᓐᓇᕐᓂᕐᖓᑦ ᐋᓐᓂᐊᕕᒻᒧᑦ. 

ᐋᓐᓂᐊᕕᒻᒥ ᖃᐅᔨᓴᖅᑎᒻᒪᕆᒻᒧᑦ ᖃᐅᔨᔭᐅᒐᒥ, 

ᓱᓇᐅᕝᕙ ᐃᓗᒻᒧᑦ ᐊᑯᓂ ᐊᐅᓈᖅᑐᒥᓂᖅ, 

ᐃᓗᐊᓄᑦ ᕿᓚᒥᑯᓗᓪᓗ ᐃᓅᒍᓐᓃᖅᑐᒥᓂᐅᓪᓗᓂ 

ᑕᐃᓐᓇ. ᓄᓕᐊᖓᑕ ᓇᒻᒥᓂᖅ ᐅᓂᒃᑳᕆᓚᐅᕐᖓᒍ 

ᑕᐃᒪᓐᓇ ᑲᒪᒋᔭᐅᑦᑎᐊᖃᑦᑕᖏᓐᓂᕋᖅᑐᓂᐅᒃ 

ᓄᓇᖓᓂ.  

mailto:patientsrelations@gov.ca

ᐊᒻᒪᓗ ᐊᓯᐊᓂᒡᒎᖅ ᑕᐃᒪᐃᑦᑐᖃᖅᓯᒪᒋᓪᓗᓂ 

ᓄᓇᖓᓂ ᑕᕝᕙᓂᔅᓴᐃᓐᓇᖅ ᓱᓕ ᑭᒡᒐᖅᑐᖅᑕᖓᓂ 

ᐅᕙᖓ. ᐋᓐᓂᐊᕕᓕᐊᖃᑦᑕᕋᓗᐊᖅᑐᓂ ᑕᐃᓚᓈᒥ 

ᑐᓂᓯᔭᐅᑐᐃᓐᓇᖅᐸᑦᑐᓂ ᓈᒻᒥᒍᑦ 

ᐋᓐᓂᐊᖃᑦᑕᖅᑎᓪᓗᒍ. ᐊᑕᐅᓯᐅᓐᖏᑦᑐᒥᒡᒎᖅ 

ᑕᐃᒪᓐᓇ ᐃᓅᒍᓐᓃᖅᑐᖃᖅᓯᒪᓕᕐᖓᑦ ᓄᓇᒋᔭᖓᓂ 

ᑕᕝᕙᓂ. ᑕᒪᒃᑯᐊ ᑕᐃᒪᐃᓐᓂᖓᓄᑦ ᐅᕐᓂᓗᔅᓴᕐᕕᒃ 

ᑖᓐᓇ, ᐅᕐᓂᓗᖅᓴᕐᕕᐅᓂᕋᖅᑕᐅᔪᖅ 

ᑐᑭᓯᒋᐊᕐᕕᔅᓴᐅᔪᔅᓴᐅᒻᒪᑦ ᐋᓐᓂᐊᓂᖓᓂ ᑖᓐᓇ 

ᐃᓚᒋᔭᖏᑦ.  

 

ᐃᓚᖏᑦ ᖃᐅᔨᓴᓲᖑᒻᒪᑕ ᐋᓐᓂᐊᓂᖓᓂ. ᑕᒪᓐᓇ 

ᓈᓐᖑᑐᐃᓐᓇᓐᖏᑦᑐᓪᓗ ᐱᓲᖑᒻᒪᑕ ᓈᒥᒍᑦ 

ᐋᓐᓂᐊᓚᑦᑎᑎᓪᓗᒋᑦ. ᑕᒪᒃᑯᐊ ᐃᓛᓐᓂᒃ 

ᑲᒪᒋᔭᐅᑦᑎᐊᓐᖏᓗᐊᖃᑦᑕᕐᓂᕋᖅᑕᐅᒻᒪᑕ ᑕᕝᕙᓂ 

ᑭᒡᒐᖅᑐᖅᑕᒪ ᓄᓇᓕᐅᑉ ᐊᐃᑉᐸᕆᔭᖓᓂ 

ᐋᓐᓂᐊᕕᓕᐊᖅᐸᑦᑐᑦ ᐱᔾᔪᑎᒋᓪᓗᒋᑦ. ᑕᒪᓐᓇ 

ᕿᒥᕐᕈᔭᐅᒃᑲᓐᓂᕆᐊᖃᖅᐸᓪᓚᐃᔪᖅ ᑕᕝᕙᓂ 

ᑭᒡᒐᖅᑐᖅᑕᒪ ᐃᓗᐊᓂ, ᐋᓐᓂᐊᕕᓕᐊᖃᑦᑕᖅᑐᑦ 

ᑲᒪᒋᔭᐅᑦᑎᐊᖃᑦᑕᕋᓗᐊᕐᒪᖔᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓂᕆᐅᑦᑐᖓ ᓯᕗᓂᒃᓴᑦᑎᓐᓂᑦ 

ᐃᑲᔪᕈᑎᒃᓴᓐᓂᑦ ᐱᑕᖃᓛᕐᓂᖓᓂ. ᐃᓕᖅᑯᓯᕐᓂᑦ 

ᐃᓕᓐᓂᐊᖅᑎᑖᖃᑦᑕᕐᓂᖏᑦ ᐃᖅᑲᓇᐃᔭᖅᑏᑦ 

ᐃᑉᐴᓕᖅᐸᑦ ᐱᒋᐊᕐᓂᐊᖅᑐᓂᑦ 

ᓱᓐᖏᐅᓴᔭᐅᖃᑦᑕᕐᓗᑎᒃ ᑕᒪᒃᑯᓄᖓ 

ᐅᖃᐅᓯᕆᔭᖓᑕ ᒪᓕᒐᓕᐅᖅᑎᐅᑉ 

ᐊᑲᐅᓐᖏᓕᐅᕈᑎᓂᒃ 

ᐅᓄᕈᓐᓃᖅᐹᓪᓕᖅᑎᑦᑎᓂᐊᖅᑐᖅ.  

 

ᑕᒪᔅᓱᒪᐅᑉ ᖄᒃᑲᓐᓂᐊᒍᓪᓗ ᐃᖅᑲᓇᐃᔭᖅᑎᓂᒃ 

ᐃᖅᑲᐃᑎᑦᑎᓇᓱᓕᖅᐳᒍᑦ ᓂᐅᖁᖅᓯᐅᑎᐅᑉ 

ᒥᔅᓵᓄᑦ. ᑕᒪᓐᓇ ᐊᑐᖅᑕᐅᓗᐊᖃᑦᑕᕐᒪᑦ, 

ᑐᓴᐅᒪᔪᐃᓐᓇᐅᖅᑰᖅᑐᒍᑦ. ᑐᓴᖅᑎᑕᐅᒐᔪᖃᑦᑕᕋᒃᑯ 

ᐋᓐᓂᐊᕕᓕᐊᖅᑐᖃᕌᖓᑦ. ᐅᖃᖃᑎᖃᕋᓱᑦᑐᑎᒃ 

ᐋᓐᓂᐊᕐᒪᑦ ᑎᒦᑦ, ᐋᓐᓂᐊᓯᐅᖅᑎᒧᑦ 

ᐅᖃᕋᓱᑦᑎᓪᓗᒋᑦ ᐋᓐᓂᐊᖅᓯᐅᖅᑎᓄᑦ ᐃᓛᓐᓂᒃᑯᑦ 

ᓱᖅᑯᐃᖅᑕᐅᖅᑰᔨᖃᑦᑕᖏᒻᒪᑕ, ᐃᒻᒪᖃ 

ᐃᓕᖅᑯᓯᕐᓂᑦ ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑦ 

ᑕᐃᒪᓐᓇᐃᓐᖏᔾᔫᒥᖁᓪᓗᒋᑦ.  

 

ᓱᖏᐅᓴᔭᐅᖃᑦᑕᕐᓂᐊᕐᒥᔪᑦ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᓕᖅᐸᓪᓕᐊᓕᖅᑎᓪᓗᒋᑦ ᐃᓄᐃᑦ 

ᐃᓕᖅᑯᓯᖏᓐᓂᑦ ᐱᐅᓯᒋᐊᓪᓚᑦᑖᖁᓕᖅᑐᒍ ᑕᒪᓐᓇ 

ᖃᐅᔨᒪᓂᐊᕐᒪᑕ ᓇᓂ ᐃᖅᑲᓇᐃᔭᕐᒪᖔᑕ. ᑕᐃᒪᓐᓇ 

ᐅᖃᑦᑎᐊᖅᑕᕋ ᐱᕐᔪᐊᕌᓘᒐᓗᐊᖅ. ᓄᓇᕗᒻᒧᑦ 

ᑎᑭᖃᑦᑕᕐᒪᑕ, ᐃᖅᑲᓇᐃᔭᕆᐊᖃᕐᒪᑕ, 

ᐃᖅᑲᓇᐃᔭᕆᐊᖅᑐᑎᒃ ᑎᑭᖃᑦᑕᕐᒪᑕ ᓇᓃᒻᒪᖔᑕᓗ 

ᖃᐅᔨᒪᑦᑎᐊᕆᐊᖃᕐᒪᑕ ᓄᓇᓕᓐᓂᑦ ᑕᕝᕙ 

ᑕᒫᓃᒻᒪᑕ ᑲᒪᒋᔭᐅᒋᐊᖃᓲᑦ ᐅᕙᑦᑎᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅᐹᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᑦᑕᐅᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ. 

ᑭᒡᒐᖅᑐᖅᑕᓐᓂᒃ ᐃᓱᒫᓗᒻᒪᕆᖕᒪᑕ ᑕᒪᑐᒧᖓ 

ᐱᔨᑦᑎᖅᑕᐅᓂᕐᒧᑦ ᐃᔨᓕᕆᔩᑦ, ᑭᒍᓯᕆᔩᑦ, ᓘᒃᑖᑦ 

ᑕᒪᒃᑯᐊ ᑎᑭᖃᑦᑕᖅᑐᑦ ᐊᕐᕌᒍᑕᒫᑦ.  

 

ᐃᓱᒫᓗᒃᑐᖃᒻᒪᕆᒃᓯᒪᓕᕐᒪᑦ ᑕᐃᑲᓂ ᓄᓇᑦᑎᓐᓂ 

ᑭᒍᓯᕆᔩᑦ ᐱᔾᔪᑕᐅᓪᓗᑎᒃ. ᐃᓂᒃᓴᓕᐅᖅᑕᐅᓯᒪᔪᑦ 

ᐱᔭᕇᖅᑕᐅᓐᖏᑦᑎᐊᒻᒪᕆᒃᖢᑎ ᑕᐃᒃᑯᐊ ᑭᒍᓯᕆᔩᑦ 

ᐊᐅᓪᓚᖃᑦᑕᓕᕐᒪᑕᒎᖅ. ᖃᓄᖅ ᒪᓐᓇ, ᐅᓪᓗᖅᑲᐃ 

ᓲᖃᐃᒻᒪ ᐋᖅᑭᒃᓱᖅᑕᐅᓯᒪᖃᑦᑕᕐᒪᑕ, ᐆᒃᑑᑎᒋᓗᒍ 

ᐃᒃᐱᐊᕐᔪᖕᒥ ᐅᓪᓗᓂ ᐃᒪᓐᓇᓂᒃ 

ᑕᐃᑲᓃᓐᓂᐊᖅᐳᓯ ᐱᔭᕇᓐᖏᒃᑲᓗᐊᕐᓗᓯ 

ᐊᐅᓪᓚᕐᓗᓯ ᖃᓄᐃᔾᔮᓐᖏᑦᑐᖅ.  

 

ᖃᓄᖅ ᑕᒪᓐᓇ ᑕᐃᒪᓐᓇ ᑐᕌᒐᖃᕐᒪᑦ 

ᐱᔭᕇᓐᖏᐊᓗᒃᖢᑎᒃ ᑕᐃᒪᓐᓇ ᑕᐃᒃᑯᐊ ᑭᒍᓯᕆᔩᑦ? 

ᓯᕗᓪᓕᖅᐹᒥ ᑖᓐᓇ ᐊᐱᖅᑯᑎᒋᔭᕋ. ᖃᓄᖅ 

ᑕᐃᒪᐃᓕᖓᕙ? ᑕᒪᑐᒥᖓ 

ᑐᑭᓯᑎᒋᐊᒃᑲᓐᓂᕈᓐᓇᖅᐱᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᒍᓯᕆᔨᒃᑯᑦ ᑳᓐᑐᕌᒃᑕᐅᓂᖓ 

ᐱᔾᔪᑎᒋᓪᓗᒍ, ᐅᓪᓗᓄ ᐋᖅᑭᔅᓯᓯᒪᒻᒪᑕ ᖃᑦᓯᓄᑦ 

ᓄᓇᓕᓐᓃᑦᑕᕆᐊᖃᕐᒪᖔᑕ.  

 

ᐃᒻᒪᖄ, ᓇᓕᐊᓐᓂᒃ ᓄᓇᓕᓐᓂ ᐅᖃᐅᓯᖃᖅᐱᑦ? 

ᑭᒡᒐᖅᑐᖅᑕᓕᒫᑏᑦ ᓄᓇᓕᓐᓂ ᐊᔾᔨᒌᕌᓗᒻᒥ 

ᑕᐃᒪᓐᓇ ᐱᓂᐊᕐᓂᖃᕐᕕᐅᕚ ᑭᒍᓯᕆᔨᓄᑦ? 

ᕿᒥᕐᕈᓇᑦᑎᐊᕈᓐᓇᑕᒃᑲ ᐳᓚᕋᑕᐅᓂᕆᖃᑦᑕᖅᑕᖏᑦ 

ᓄᓇᖁᑎᑎ.  

 

ᑭᓯᐊᓂ ᐃᓚᖏᑦ ᒪᓕᑦᑎᐊᖁᔭᕗᑦ ᑳᓐᑐᕌᖏᓐᓂᑦ 

ᒪᓕᑦᑎᐊᖃᑦᑕᖁᔭᕗᑦ, ᐊᒻᒪᓗᑦᑕᐅᖅ 

ᖃᐅᔨᓴᖅᑕᐅᓗᑎᒃ ᑕᐃᒃᑯᐊ ᐅᑕᖅᑭᔪᑦ 

ᑕᑯᔭᐅᓂᒃᓴᒥᓐᓂ. 

ᐅᓄᖅᓯᒋᐊᖅᑕᐅᒍᓐᓇᖅᑰᕐᒪᑦᓗᑭᒍᓯᕆᔨ  

ᐳᓛᕐᓂᕆᓂᐊᖅᑕᖓ, ᓄᓇᓕᓐᓃᓐᓂᕆᓂᐊᖅᑕᖓ.  

 

ᑭᐅᒐᓗᐊᖅᐸᒋᖅᑲᐃ. ᓇᓗᓇᐃᖅᓯᔪᓐᓇᖅᐲᑦ 

ᓇᓕᐊᓐᓂ ᓄᓇᓕᓐᓂ ᑕᐃᒪᐃᒻᒪᖔᖅ 

ᓄᓇᓕᖁᑎᓕᒫᓄᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᖕᓂ 

ᑭᒡᒐᖅᑐᖅᑕᓐᓂ ᐃᒃᐱᐊᕐᔪᖕᒥ ᐅᖃᐅᓯᖃᖅᑐᖓ 

ᓄᓇᓕᓕᒫᓐᖑᓐᖏᑦᑐᓂᒃ, ᓄᓇᓐᓂ. ᑕᒪᑐᒥᖓ 

ᐅᖃᐅᓯᖃᖅᑐᖓ ᑖᓐᓇ ᑐᑭᓯᒐᕕᐅᒃ.  

 

ᓱᓕ ᐅᖃᐅᓯᒃᓴᖃᕋᒪ ᐊᐱᖅᑯᑎᒃᓴᖃᕋᒪ, ᑕᒪᓐᓇ 

ᐅᑕᖅᑭᖃᑦᑕᕐᓂᖅ ᐊᑯᓂᐊᓗᒃ ᓈᒻᒪᒍᓐᓃᕐᒪᑦ, 

ᐃᔨᓕᕆᔩᓪᓗᑦᑕᐅᖅ ᑕᐃᒪᐃᖃᑦᑕᕐᒥᔪᑦ ᐊᑯᓂᐊᓗᒃ 

ᐅᑕᖅᑭᔭᐅᓪᓗᑎᒃ ᑕᒪᑐᒧᖓ 

ᑎᑭᓐᓇᓵᓗᐊᖃᑦᑕᕐᓂᖏᑦ ᑕᒪᓐᓇ 

ᐊᑲᐅᒋᔭᐅᖃᑦᑕᖏᒻᒥᖕᒪᑦ ᑭᒡᒐᖅᑐᖅᑕᓐᓂ. ᑖᓐᓇ 

ᖃᓄᖅ, ᖃᓄᐃᓕᖓᕙ ᑕᒪᓐᓇ? ᐱᓕᕆᐊᕆᔭᓯ 

ᑭᒡᒐᖅᑐᖅᑎᐊᕆᐊᖃᕋᓗᐊᖅᑐᑕ ᐃᓚᖓᒍᑦ ᓲᕐᓗ 

ᑕᒪᓐᓇ ᐃᖏᕐᕋᓂᕆᔭᖓ ᓈᒻᒪᒍᓐᓃᓲᖑᖕᒪᑦ. 

ᑖᒃᑯᐊᓕᑦᑕᐅᖅ ᑕᐃᒪᓐᓇᑐᐃᓐᓇᖅ ᐱᓕᕆᒋᕙᑦ 

ᐃᔨᓕᕆᔩᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᑦᑐᑐᐃᓐᓇᐃᑦ ᓘᑦᑖᑦ ᑕᐃᒃᑯᐊ 

ᓄᓇᓕᓐᓃᖃᑦᑕᖅᑐᑦ ᐅᓪᓗᖏᑦ 

ᐋᖅᑭᔅᓱᖅᑕᐅᓯᒪᖃᑦᑕᕐᒪᑕ, ᐆᑦᑑᑎᒋᓗᒍ 

ᑭᒍᑎᓕᕆᔩᑦ ᐃᑉᐱᐊᕐᔪᓕᐊᕐᓂᐊᖅᐸᑕ 68-ᓄᑦ 

ᐅᓪᓗᓄᑦ ᑕᑉᐸᐅᓐᖓᖃᑦᑕᕆᐊᓖᑦ. 13 ᐱᓇᓱᐊᕈᓰᑦ 

ᓲᕐᓗ ᐊᕐᕌᒍᓕᒫᖅ ᑕᑯᓐᓇᕈᕕᐅᒃ, ᐅᓪᓗ ᑕᓪᓕᒪᓄᑦ 

ᐋᖅᑭᒃᓯᒪᓗᖏᑦ.  

 

ᑕᐃᒃᑯᐊᓗ ᐃᔨᓕᕆᔩᑦ ᐊᓯᖏᓪᓗ ᓘᑦᑖᑦ ᑎᑭᑉᐸᑦᑐᑦ 

ᐅᓪᓗᓂ ᐊᕐᕌᒎᑉ ᐃᓗᐊᓂ ᐃᒪᓐᓇᑎᒋ 

ᐅᓄᖅᑎᒋᔪᓂᑦ ᓄᓇᓕᓐᓄᐊᖃᑦᑕᕆᐊᓖᑦ 

ᐱᓗᐊᕐᓗᒋᓪᓗᒋ ᑕᐃᒃᑯᐊ ᐃᔨᓕᕆᔭᐅᔭᕆᐊᓖᑦ, 

ᑭᒍᑎᓕᕆᔭᐅᔭᕆᐊᓖᓪᓗ. ᑕᒪᓐᓇ  

ᑕᑯᓐᓇᒃᑲᓐᓂᕈᓐᓇᖅᑕᕗᑦ ᑕᐃᒃᑯᐊ ᐊᑯᓂᒃᑲᓐᓂᖅ 

ᓄᓇᓕᓐᓃᖃᑦᑕᕈᓐᓇᕐᓂᐊᕐᒪᑕ. ᑕᒪᒃᑯᐊ 

ᕿᒥᕐᕈᓇᒍᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᖅᑐᖓ ᑕᒪᑐᒥᖓ ᑐᑭᓯᐅᒪᔪᒧᑦ 

ᑐᑭᓯᖏᐊᖅᑎᑕᐅᒐᒪ. ᑖᓐᓇ 

ᐋᖅᑭᒋᐊᒃᑲᓐᓂᕆᐊᖃᖅᑐᖅ ᓇᓗᓇᓐᖏᒻᒪᓗ, 

ᐱᔭᕇᓐᖏᑦᑐᑎᒃ ᑕᐃᒃᑯᐊ ᐊᐅᓪᓚᖃᑦᑕᖅᑐᑦ.  

 

ᑕᒪᓐᓇ ᐋᓐᓂᐊᕕᓕᐊᖃᑦᑕᕐᓂᐅᔪᖅ 

ᖁᔭᓇᖅᑑᒐᓗᐊᖅ ᑭᓯᐊᓂᑦᑕᐅᖅ ᐃᓚᖓᒍᑦ 

ᓈᒻᒪᓐᖏᓕᐅᖃᑦᑕᕋᑦᑕ ᐋᓐᓂᐊᕕᒻᒧᑦ 

ᐃᓯᕈᑎᔭᕌᖓᑦᑕ. ᐅᕙᓐᓂᑦ ᐆᒃᑑᑎᒋᓂᐊᖅᑐᖓ 

ᒪᕐᕈᐃᖅᓱᖅᖢᖓ ᐅᑭᐊᒃᓵᖅ ᑕᕝᕙᓃᖦᖢᑕ ᓈᒃᑯᑦ 

ᑕᒪᐅᓇ ᐋᓐᓂᐊᖃᑦᑕᓕᕋᒪ 

ᓘᒃᑖᖃᑦᑎᐊᖅᑐᒦᓐᓂᓐᓂᑦ ᑕᑉᐱᑯᖓ 

ᐋᓐᓂᐊᕕᓕᐊᓚᐅᖅᓯᒪᒐᒪ. ᓘᒃᑖᒻᒪᕆᖕᒧᑦ 

ᑕᑯᔭᐅᔪᒪᓪᓗᖓ. ᑐᓵᔨᖃᑦᑎᐊᓚᐅᖅᑐᖓ ᑭᓯᐊᓂ 

ᑕᐃᓐᓇ ᓘᒃᑖᖅ ᐅᐸᒃᑲᒃᑯ ᐊᐱᖅᓱᓕᓚᐅᖅᑐᖅ 

ᓇᐅᒃᑯᑦ ᐋᓐᓂᐊᖃᑦᑕᕐᒪᖔᕐᒪ. ᒪᐅᓇ 

ᐋᓐᓂᐊᖃᑦᑕᕐᓂᕋᕋᒪ ᓴᖅᑲᒃᑯᑦ, ᓈᕋ ᑕᐃᒪ 

ᓇᕿᑎᕋᒥᐅᒃ, ᖃᐅᔨᓴᒃᑲᓐᓂᕋᒥᖓ ᑕᐃᒪᒎᖅ 

ᐱᔭᕇᖅᐳᖅ. ᑖᓐᓇ ᐋᓐᓂᐊᕆᔭᕋ ᓲᕐᓗ 

ᓴᓂᕐᕙᒃᖢᓂᐅᒃ ᖃᐅᔨᓴᐃᓂᕐᓘᓐᓃᑦ, 

ᓈᓚᖕᓂᖓᓘᓐᓃᑦ ᑕᐃᒪᓐᓇ ᑕᕝᕙ  

ᐱᓕᕆᐊᖑᓚᐅᕆᕗᖓ. ᑕᐃᒪᓐᓇ ᑕᐃᒪ 

ᐋᓐᓂᐊᕕᓕᐊᖃᑦᑕᖅᑐᑎᒍᑦ ᐃᓚᖓᒍᑦ 

ᑲᒪᒋᔭᐅᑦᑎᐊᓐᖏᑎᒋᖃᑦᑕᖅᐳᒍᑦ.  

 

ᐊᒻᒪᓗ ᐱᖃᑖ, ᐊᕐᕌᓂ 

ᐃᔨᓕᕆᔭᐅᔭᖅᑐᓚᐅᖅᓯᒪᖕᒥᒐᒪ ᑭᖑᓂᖓᒍᑦ. 

ᐃᒡᒐᒃᑖᕈᒪᓪᓗᖓ ᐃᒡᒑᒃᑲ ᓱᕋᒃᓯᒪᖕᒪᑎᒃ. 

ᐃᔨᓕᕆᔭᐅᕕᒃᓴᖃᕋᒪᒎᖅ ᐋᑐᕚᒧᑦ 

ᐊᐅᓪᓚᕆᐊᖃᕋᒪ ᐃᔨᓕᕆᔭᐅᓚᐅᕐᓗᖓᒎᖅ 

ᕿᓚᓈᕈᑏᖕᓂᒃ ᐃᒡᒑᖕᓂᒃ ᐱᑎᑕᐅᑲᐅᑎᒋᓛᖅᑐᖓ. 

ᐃᔨᓕᕆᔭᐅᓚᐅᖅᖢᖓ ᑕᕝᕙ ᐅᓪᓗᒥᒧᑦ 

ᐅᖃᓕᒫᖅᑑᔭᓕᕌᖓᒪ ᐃᔩᒃᑲᒃ ᐱᐅᔪᓐᓃᖃᑦᑕᖅᑑᒃ 

ᐅᖃᓕᒫᕈᑎᖃᓐᖏᓐᓂᕋ ᒪᓕᒃᖢᒍ. ᐊᕐᕌᒎᓕᖅᑑᖕᓂᒃ 

ᒪᕐᕉᖕᓂᒃ ᐅᑕᖅᑭᕗᖓ. ᐱᔭᕇᖅᑕᐅᑐᐊᕈᒪ ᓲᕐᓗ 

ᐃᒡᒐᒃᓴᓐᓂᒃ ᐱᔪᒃᓴᐅᑕᐅᓗᐊᕋᓗᐊᖅᑐᖓ. ᐃᓛᓐᓂᑦ 

ᑕᐃᒪ ᑕᑯᔭᐅᓂᕆᔭᕗᑦ 

ᖁᔭᓈᖅᑕᐅᖅᑰᔨᑐᐃᓐᓇᖅᖢᑎᒃ 

ᐱᓕᐅᒥᑐᐃᓐᓇᖃᑦᑕᕐᒪᑕ. ᑕᒪᓐᓇ 

ᐋᖅᑭᒃᑕᐅᔭᕆᐊᖃᓪᓚᑦᑖᖅᑐᖅ ᑕᕝᕙᓂ 

ᐱᓕᕆᕝᕕᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᖃᓄᐃᒻᒪᑦ ᐊᑯᓂᓗᐊᕌᓗᒃ  

ᑕᐃᒪᐃᒻᒪᖔᖅ ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᑎᓕᓂᐊᖅᐸᒃᑲ. ᐃᒃᑯᐊ ᐊᔾᔨᒌᓐᖏᑦᑑᓲᖑᒻᒪᑕ 

ᓘᑦᑖᑦ, ᑭᓱᓕᕆᔩᑦ ᑕᒪᒃᑯᐊ 

ᕿᒥᕐᕈᓇᒍᓐᓇᕐᓂᐊᖅᐸᕗᑦ, ᐃᓛᒃ 

ᕿᒥᕐᕈᓇᓐᓂᐊᖅᐸᕗᑦ ᖃᓄᐃᓕᖓᓂᐊᕐᒪᓴᖔᑦ 

ᐊᒻᒪᓗᓐᓃᑦ ᑕᐃᒃᑯᐊᓴᐃᓐᓇᐃᑦ ᑕᐃᒪ 

ᑕᐃᒪᓐᓇᐃᖃᑦᑕᕐᒪᖔᖏᑦ, 

ᖃᓄᐃᓕᖓᖃᑦᑕᕐᒪᖔᖏᑦ ᑕᐃᒃᑯᐊ 

ᑳᓐᑐᕌᑦᑕᐅᓯᒪᔪᑦ ᕿᒥᕐᕈᓇᒍᓐᓇᑦᑎᐊᕐᓂᐊᖅᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ. ᖁᔭᓐᓇᒦᒃ. 

ᒥᔅ ᐊᕐᓇᒃᑲᖅ, ᐊᐃᑉᐸᕆᓕᖅᑕᖓᓂ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑲᓪᓚᒃᑲᒪ, ᒥᔅᑕ ᓲᔫᑉ ᐃᖅᑲᐃᑎᒻᒫᖓ. 

ᒫᓐᓇᕈᓘᓚᐅᖅᑐᖅ ᓘᑦᑖᓕᐊᓚᐅᖅᓯᒪᒐᒪ ᐊᒻᒪᓗ 

ᐄᔭᒐᐅᖅᑖᕆᐊᖃᖅᑐᖓ, ᓱᓇᐅᕝᕙ 

ᓄᖑᓯᒪᓕᕐᓂᖅᑎᓪᓗᒋᑦ ᑕᐃᒃᑯᐊ ᐄᔭᒐᐃᑦ 

ᐊᑐᕆᐊᖃᖅᑕᒃᑲ ᑕᒫᓂ ᐃᖃᓗᓐᓂ. ᑕᐃᓐᓇ ᓘᑦᑖᖅ 

ᑕᑯᔭᕗᑦ ᓱᓇᐅᕝᕙ ᑖᒃᓱᒥᖓᒃᓴᐃᓐᓈᓗᒃ  

ᐄᔭᒐᕐᓂᑦ ᑐᓂᐅᖅᑲᐃᓕᕐᓂᕐᒪᑦ ᐱᓇᓱᐊᕈᓯᓕᒫᖅ 

ᐅᑕᖅᑭᓕᓚᐅᖅᓯᒪᔭᕗᑦ.  

 

ᑕᒪᒃᑮᑦ ᑕᐃᒃᑯᐊ ᐄᔭᒐᖅᑖᕐᕖᑦ ᑕᐃᒪᐃᑦᑐᓂᒃ 

ᐄᔭᒐᓂᒃ ᓄᖑᕈᑎᓐᓂᕐᒪᑕ. ᐃᒻᒪᖃ ᑕᐃᒃᑯᐊ 

ᐄᔭᒐᖅᑖᕐᕖᑦ ᐅᖃᐅᔾᔭᐅᓯᒪᕙᒌᖃᑦᑕᖅᐸᑕ 

ᐃᒪᐃᑦᑐᓕᕆᔨ ᑎᑭᓐᓂᐊᕐᒪᑦ, ᐃᒪᐃᑦᑐᓂᒃ ᐄᔭᒐᓂᒃ 

ᐅᓄᕐᔫᒥᔪᓂᒃ ᑎᑭᓴᐃᓂᐊᖅᑐᑎᒃ. ᐃᒻᒪᖃ 

ᑕᐃᒪᐃᓕᔭᐅᖃᑦᑕᖅᐸᑕ ᐋᓐᓂᐊᕕᒻᒧᑦ 

ᐅᐸᓗᖓᐃᖅᓯᒪᓂᖅᓴᐅᓇᔭᖅᑐᑦ.  

 

ᐄ, ᑕᒪᓐᓇ ᐊᐱᖅᑯᑕᐅᓐᖏᑦᑑᒐᓗᐊᖅ ᑭᓯᐊᓂ 

ᓂᓪᓕᐅᑎᒋᔪᒪᑐᐃᓐᓇᓵᖅᑕᕋ 

ᐅᑕᖅᑭᑯᑖᖃᑦᑕᕐᓂᐊᓐᖏᓐᓇᑦᑕ ᐄᔭᒐᒃᓴᑦᑎᓐᓂᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᖁᔭᓐᓇᒦᒃ. ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᓕᑕᖅᓯᒃᑲᓐᓂᕋᕕᑦ ᐅᓇ 

ᐅᖃᐅᓯᕆᒋᐊᓪᓚᓚᖓᖅᑲᐅᒻᒥᔭᕋ ᐳᐃᒍᕐᓂᕋᒃᑯ 

ᒪᑯᐊ ᑎᒥᒥᒍᑦ ᐅᐃᕆᓯᒪᕙᑦᑐᐃᑦ ᐋᖓᔮᕐᓇᖅᑐᓄᑦ 

ᐅᖃᐅᓯᕆᓚᖓᖅᑲᐅᒻᒥᒐᒃᑯ. ᐃᒻᒪᖃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒪᔪᔅᓴᐅᕚᑦ 

ᓱᓇᑦ ᓇᓕᐊᑦ ᐋᖓᔮᕐᓇᖅᑐᐃᑦ 

ᐅᐃᕆᑕᐅᓯᒪᓂᖅᐹᖑᒻᒪᖔᑕ ᓄᓇᕗᒻᒥ? 

ᑕᒪᒃᑯᓇᖓ ᖃᐅᔨᓴᓲᖑᒋᕕᓯ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨ 

ᑕᐃᒪᐃᑦᑐᓂᒃ ᑎᑎᕋᖅᐸᓪᓕᐊᓲᖑᔪᔅᓴᐅᕗᖅ. ᒪᑯᐊ 

ᐃᔭᒐᖅᑖᕕᒻᒦᖔᖅᑐᑦ ᒪᑯᐊᓗ ᑕᖅᑳᓐᖓᑦ 

ᐱᔭᐅᖃᑦᑕᖅᑐᐃᑦ. ᓈᓴᐅᑎᖏᓄᑦ 

ᐱᓯᒪᓐᖏᑕᕋᓗᐊᒃᑲ. 

 

ᑭᓯᐊᓂ ᑲᓇᑕᓕᒫᒦᒃᑯᐊ ᐃᓱᒫᓘᑎᖃᖅᐸᓪᓕᐊᔪᑦ 

ᐄᖅᑲᕋᕐᒥᒃ. ᐱᕙᓪᓕᐊᔪᒃᑯᑦ ᑐᓴᖃᑦᑕᖅᓯᒪᒐᑦᑕ  

ᐋᓐᓂᐊᕕᓕᐊᖃᑦᑕᓕᕐᒥᒻᒪᑕ ᒫᓂ ᐃᖃᓗᓐᓂ 

ᑭᓱᒥᒃᑭᐊᖅ ᐄᖅᑲᕋᒥᒃ. ᑐᓴᖅᐸᓪᓕᐊᑐᐃᓐᓇᖅᐳᒍᑦ 

ᐊᔾᔨᒌᓐᖏᑦᑐᕈᓘᔮᓗᐃᑦ ᒪᑯᐊ ᐋᖓᔮᕐᓇᖅᑐᑦ 

ᑎᑭᑉᐸᓪᓕᐊᓕᕐᓂᖏᓐᓂᒃ ᒪᐅᖓ.  

 

ᑭᓱᓂᓪᓗ ᐃᓚᐅᖅᑐᖅᓯᒪᒻᒪᖔᖏᑦ ᓇᓗᖃᑦᑕᖅᖢᑕ 

ᐊᒻᒪᓘᓐᓃᑦ ᐃᓯᓚᐅᖅᖢᑎᒃ ᒪᑯᓂᖓ 

ᐄᔭᒐᖅᑖᕕᒻᒦᖔᖅᑐᓂᒃ ᖃᓄᐃᑦᑐᓂᒃ ᑎᒥᖓ 

ᖃᓄᐃᓕᖃᑦᑕᕐᒪᖔᖅ.  

 

ᐃᓗᓕᑯᓘᔭᓕᓐᓂᒃ ᐱᓯᒪᓐᖏᑦᑐᖓᐅᒐᓗᐊᖅ 

ᑭᓯᐊᓂ ᑕᐃᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᑲᒪᔨᐅᔪᖅ ᑕᒪᒃᑯᓂᖓ ᓇᐅᑦᑎᓱᑦᑎᐊᖅᑐᖅ 

ᖃᓄᐃᑉᐸᓪᓕᐊᓕᕐᒪᖔᓪᓗ ᒫᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖃ 

ᐊᔪᕐᓇᖏᑉᐸᑦ ᒥᓂᔅᑕᖃᐃ 

ᑕᕝᕗᖓᐅᔾᔨᒍᓐᓇᕐᓂᕋᕈᓐᓇᖅᑳ ᑕᒪᒃᑯᓂᖓ 

ᑐᑭᓯᒋᐊᕈᑎᑦᓴᑲᓐᓂᕐᓂ ᑕᐃᓐᓇ 

ᐋᓐᓂᐊᓯᐅᖅᑎᓕᕆᔨᕐᔪᐊᖅ ᑕᒪᒃᑯᓇᖓ 

ᕿᒥᕐᕈᓯᒪᑎᓪᓗᒍ. ᑕᕝᕗᖓ ᒪᓕᒐᓕᐅᕐᕕᑎᓐᓄᑦ 

ᓴᖅᑭᒍᓐᓇᓛᖅᑲᖏᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᓄᐃᑦᑐᓂᒃ ᐱᓯᒪᒻᒪᖔᖅ 

ᐊᑐᐃᓐᓇᕈᖅᑎᑦᑎᔪᓐᓇᕐᒪᖔᓪᓗ 

ᖃᐅᔨᒋᐊᕐᓂᐊᖅᐳᖓ. ᐃᓚᖏᓂᒃᑯᐊ ᑭᓱᓂᓪᓘᓐᓃᑦ 

ᐃᓯᓯᒪᒐᓗᐊᕐᒪᖔᖏᑦ ᓇᓗᓲᖑᒻᒪᑕ.  

 

ᑭᓯᐊᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᑕᐃᒃᑯᐊ ᒫᓐᓇ ᐄᖅᑲᖅᑕᐅᓕᖅᑐᑦ ᐃᒃᑯᐊ  

ᐅᖓᑕᐅᔾᔨᓯᒪᓗᐊᓕᕌᖓᑕ ᑲᐴᑎᖏᑦ 

ᐋᖅᑭᒋᐊᖅᑕᐅᓲᖑᒻᒪᑕ ᑕᐃᒪᐃᑦᑐᑕᖃᓕᕐᒥᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ 

ᓂᕆᐅᒋᒍᒪᕙᒃᑲ ᑐᑭᓯᒋᐊᒃᑲᓐᓂᕈᒪᓪᓗᖓ ᓇᓕᐊ 

ᐋᖓᔮᕐᓇᖅᑐᐃᑦ ᐅᐃᕆᔾᔪᑕᐅᖃᑦᑕᓲᖑᒻᒪᖔᑦᑕ 

ᑕᒪᓐᓇ. ᐃᓛᖃᐃ ᑕᒪᒃᑯᐊ ᐊᔾᔨᒌᓐᖏᑑᒻᒪᑕ 

ᐅᐃᕆᑦᑕᐅᖃᑦᑕᖅᑐᐃᑦ ᐋᖓᔮᕐᓇᖅᑐᑦ ᐊᒻᒪᓗ 

ᐱᓗᐊᖅᑐᒥᖃᐃ ᐃᓛᒃ ᒪᑯᐊ 

ᖃᐅᔨᒪᔭᐅᔪᐃᓐᓇᐅᔫᒐᓗᐊᑦ ᐃᒥᐊᓗᒃ ᓱᐴᖅᑐᒐᖅ 

ᑕᒪᒃᑯᐊ ᐊᖏᓂᖅᐹᖑᑎᓪᓗᒋᑦ ᑕᒪᓇᑦᑕᐅᖅ 

ᐃᓚᒋᔭᐅᖃᓯᐅᔾᔨᒐᔭᕐᒪᖔᖅ ᑕᐃᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᓂᒃ ᑐᑭᓯᒋᐊᕋᓱᐊᖅᑐᖓ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᓈᓴᖅᑕᐅᓯᒪᔪᑦ ᑕᒪᒃᑯᐊ 

ᐊᑐᐃᓐᓇᐅᓂᖏᑦ ᐃᓕᒃᓯᓐᓄᑦ 

ᐊᑐᐃᓐᓇᕈᖅᑎᓂᐊᖅᐸᒃᑲ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ, 

ᐊᒻᒪᑦᑕᐅᖅ ᑖᑦᓱᒪ ᓴᓂᕌᒍᑦ ᐊᓯᐊᓅᒐᓗᐊᖅ 

ᐅᖃᐅᓯᕆᖅᑲᐅᒻᒪᒍ ᐋᓐᓂᐊᕕᓕᐊᖃᑦᑕᖅᑐᑦ 

ᐃᖏᕐᕋᔾᔪᑏᑦ ᒥᑦᓵᓄᑦ ᐊᐱᖅᓱᑎᓪᓗᖓ 

ᐅᖃᖅᑲᐅᒻᒪᑦ 2015-2016-ᒥ 28,000 

ᖃᖓᑦᑕᐅᑏᑦ ᐊᑐᖅᑕᐅᓂᑯᑦ. ᑖᓐᓇ ᐃᓚᖃᖅᑰᕐᒪᑦ 

ᒪᓕᑦᑎᐅᖃᑦᑕᖅᑐᓂᒃ. ᑖᓐᓇ ᐊᕐᕌᒍᐃᖅᑲᐃ 

ᑭᖑᓂᑦᑎᓐᓂ ᑕᐅᑐᒃᑯᑦᑕ 

ᑐᑭᓯᐅᒪᔾᔪᑎᑕᖃᖅᑐᑦᓴᐅᒥᒻᒪᑦ 

ᖃᑦᓯᐅᓚᐅᖅᓯᒪᒻᒪᖔᖅ ᐊᕐᕌᓂᒋᐊᓪᓚᒃ. ᑖᓐᓇᓗ 

ᐊᒻᒪᑦᑕᐅᖅ 1,800-ᖑᓂᕋᖅᑲᐅᔭᖏᑦ 

ᑐᐊᕕᕐᓇᖅᑐᒃᑯᑦ ᖃᖓᑕᐅᑎᓄᑦ 

ᐊᑐᖅᑕᐅᒋᐊᓕᒥᓃᑦ. ᑕᒪᒃᑯᐊ ᑕᕝᕗᖓ 

ᓴᖅᑭᑕᐅᒍᓐᓇᕋᔭᕐᒪᖔᑦᑕᓗ ᑮᓇᐅᔭᐃᓪᓗ 

ᐊᑐᖅᓯᒪᔪᑦ ᑕᒪᑦᓱᒧᖓ? ᖁᔭᓐᓇᒦᒃ, ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑲᑎᖅᓱᓂᐊᖅᐸᕗᑦ 

ᖃᖓᑦᑕᐅᓯᖅᑕᐅᔪᑦ ᒪᓕᑦᑎᖏᑦ ᑮᓇᐅᔭᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑏᑦ. 

ᐊᐅᓚᔾᔪᑏᑦ ᒪᑭᒪᐅᑏᓪᓗ. ᓂᕈᐊᕈᑕᐅᓂᐊᖅᑐᑦ 

$292,880,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᕕᒋᓗᒍ 

ᕼ-3. ᓇᐃᓪᓕᑎᖅᓯᒪᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᑲᑎᓪᓗᒋᑦ 

ᐊᐅᓪᓚᔾᔪᑏᑦ ᒪᑭᒪᐅᑏᓪᓗ. ᓂᕈᐊᕈᑕᐅᓂᐊᖅᑐᑦ 

$353,387,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᐱᔭᕇᖅᓯᒪᓕᕋᑦᑎᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᕈᒪᕙᕋ ᑖᓐᓇ 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ. ᒥᓂᔅᑕ 

ᒪᑐᔾᔪᑎᓂᒃ ᐅᖃᐅᓯᔅᓴᖃᖅᐲᑦ? ᒥᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 15-20 ᒥᓂᔅᓯᒥᒃ ᐅᖃᓪᓚᒍᓐᓇᖅᖢᖓ 

ᓱᓕ, ᑭᓯᐊᓂ. . . 

 

>>ᐃᓪᓚᖅᑐᑦ 

 

. . . ᒪᑐᔾᔪᑎᓂᒃ ᐅᖃᐅᓯᖃᕈᒪᔪᖓ, ᐃᒃᓯᕙᐅᑖᖅ, 

ᑲᑎᒪᔨᕋᓛᓄᑦ ᐱᑎᑕᐅᒍᒪᒐᒪ.  

 

ᐃᓘᓐᓇᖏ ᑕᐃᒃᑯᐊ ᐃᖅᑲᓇᐃᔭᖅᑏᑦ 

ᑕᑯᔅᓴᐅᖏᒃᑲᓗᐊᖅᖢᑎᑦ ᐃᖅᑲᓇᐃᔭᕐᔪᐊᖅᓯᒪᔪᑦ 

ᖁᔭᓐᓇᒦᕈᒪᕙᒃᑲ.  

8 ᑕᖅᑭᐅᓕᖅᑐᑦ ᑕᒪᑐᒥᖓ ᒥᓂᔅᑕᐅᓯᒪᓕᕋᒪ 

ᐊᒃᓱᐋᓗᓪᓗ ᐃᓕᑉᐸᓪᓕᐊᔾᔪᑎᒋᓪᓗᒍ. 

ᖁᔭᓐᓇᒦᕐᔪᐊᖅᑕᕋ ᐅᑯᐊ ᒫᓂᑦᑐᑐᐃᓐᓇᐅᖏᑦᑐᑦ. 

ᑕᐃᒃᑯᐊ ᐱᓕᕆᕝᕕᑦᑎᓐᓂ ᐃᖅᑲᓇᐃᔭᖅᑐᓕᒫᑦ 

ᐅᕙᓐᓂᒃ ᐃᓕᓐᓂᐊᑎᑦᑎᕙᓪᓕᐊᔪᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ ᒥᔅᓵᓄᑦ. ᐄ, ᑕᒪᒃᑯᐊ 

ᐱᔭᕐᓂᖏᔾᔪᑏᑦ ᑕᒪᒃᑯᐊ 

ᐱᓕᕆᐊᕆᕈᓘᔭᖃᑦᑕᕋᓗᐊᖅᑎᓪᓗᑎᒃᑯᑦ 

ᐱᐅᔪᓂᑦᑕᐅᖅ ᓴᖅᑭᑦᑐᖃᖅᐸᓪᓕᐊᖃᑦᑕᖅᑐᖅ.  

 

ᐱᕕᖃᕐᓂᓐᓂ ᖁᔭᓐᓇᒦᕈᒪᔪᖓ ᐃᓘᓐᓇᖏᑦ 

ᑕᐃᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑏᑦ, ᐅᖄᓚᐅᓯᕆᔨᐅᒐᓗᐊᕈᕕᑦ, 

ᓗᒃᑖᖑᒐᓗᐊᕈᕕᑦ, ᐅᖁᒪᐃᓐᓂᓂᐊᕐᕕᒻᒥ 

ᐃᖅᑲᓇᐃᔭᕋᓗᐊᕈᕕᑦ, ᖁᔭᓐᓇᒦᕈᒪᔭᓕᒫᑦᑎᐊᒃᑲ 

ᓄᓇᕗᒻᒦᑦᑐᖅ. ᑕᒪᕐᒥᑦᑎᐊᖅ ᖁᔭᓐᓇᒦᖅᐸᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᐃᖅᑲᓇᐃᔭᖃᑦᑕᖅᑐᑦ ᐅᖁᒪᐃᑦᑐᓂᒃ 

ᐱᔭᔅᓴᖅᑖᖃᑦᑕᕐᒪᑕ. ᑕᐃᒫᒃ ᓵᑕᔅᓴᐅᔪᑐᐊᖑᕗᖓ 

ᑭᓱᒥᒃ ᑕᒻᒪᖅᓯᒪᔪᖅᑕᖃᓕᖅᐸᑦ ᐅᕙᓐᓄᑦ 

ᐅᖃᐅᓯᕆᔭᐅᖁᖃᑦᑕᑕᒃᑲ 

ᖃᓄᖅᑑᕈᑎᒋᓂᐊᕋᑦᑎᒃᑯᑦ. 

 

ᐊᒻᒪᓗ ᑕᐃᒃᑯᐊ ᐅᓐᓂᕐᓗᕝᕖᑦ ᑕᐃᒃᑯᐊ 

ᐅᖁᒪᐃᑦᑐᓂᒃ ᑎᒍᒥᐊᖃᑦᑕᒥᒻᒪᑕ 

ᖃᐅᑕᒫᖅᓯᐅᑎᓂᓪᓗ ᑲᒪᒋᔭᖃᑦᑕᖅᖢᑎᑦ 

ᓄᓇᕗᒻᒥᐅᑦ ᑕᒪᒃᑯᐊ ᐱᔨᑦᑎᖅᑕᐅᓂᐊᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐃᖅᓱᒃᑏ, ᐅᑯᐊ ᐊᓂᑎᑲᐃᓐᓇᒃᑭᑦ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ.  

 

5 ᒥᓂᔅᓯᒥᒃ ᓄᖅᑲᖓᓚᐅᑲᓐᓂᐊᖅᐳᒍᑦ 

ᐱᓕᕆᕝᕕᒻᒥ ᐊᓯᐊᓂᒃ ᑲᒪᒋᔭᖃᕐᓂᐊᓕᕋᑦᑕ. 

ᖁᔭᓐᓇᒦᒃ.  

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 18:48-ᒥ 

ᐱᒋᐊᒃᑲᓐᓂᖅᑐᑎᓪᓗ 18:59-ᒥ 

 

ᒪᓕᒐᒃᓴᖅ 34 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-2018 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ. ᑕᐃᒪ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓ 

ᐊᐱᕆᔪᒪᓕᖅᐸᕋ ᐃᖅᑲᓇᐃᔭᖅᑎᖃᕐᒪᖔᖅ ᑕᕝᕙᓂ 

ᓴᖅᑭᖃᑎᒋᔪᒪᔭᒥᓂᒃ? ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᑕᑲᓄᓐᖓᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᑦ.  
 

ᑎᑎᕋᖅᑕᐅᓯᒪᓂᐊᕐᒪᑕ ᒥᓂᔅᑕ ᑭᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ. 
 

ᐊᖓᔪᖅᑳᖅ ᐹᓪ ᖁᐊᓴ: ᑕᒫᓂ ᐱᖃᑎᒋᔮᒃᑲᑦ ᓴᐅᒥᓐᓃᑦᑐᖅ 

ᑳᑎ ᐅᒃᐱᒃ ᒥᓂᔅᑕᐅᑉ ᑐᖏᓕᖓ ᐊᒻᒪᓗ ᑕᓕᖅᐱᓐᓃᑦᑐᖅ 

ᑖᓐᓇ ᑐᒡᓕᖓ, ᑐᒡᓕᒪ ᑐᒡᓕᖓ ᔮᓐ ᒥᒃᑖᓄᑦ. ᐊᒻᒪᓗ 

ᑕᒫᓃᖃᑎᖃᕆᕗᖓ ᐊᑐᐃᓐᓇᐅᖁᑐᐃᓐᓇᖅᖢᑎᒍᑦ ᕼᐊᑐ 

ᒫᕕᑦ ᑖᓐᓇ ᑐᑭᒧᐊᒃᑎᑦᑎᔨ ᑕᒪᒃᑯᓄᖓ ᑮᓇᐅᔭᑦ 

ᐊᐅᓚᓂᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂ corporate 

services. ᖁᔭᓐᓇᒦᒃ, ᐃᒃᓯᕙᐅᑖᖅ.   
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᓐᖓᓱᒋᑦᑎ 

ᐃᖅᑲᓇᐃᔭᖅᑏᑦ ᒪᑐᐃᕈᑎᖕᓂ ᐱᒋᐊᕈᓐᓇᖅᓯᕗᑎᑦ 

ᒥᓂᔅᑕ ᖁᐊᓴ.. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑭᓗᐊᖅᑕᐃᓕᒪᓂᐊᖅᐸᕋᐅᓇ ᐅᖃᓪᓚᒃᑕᕋ.  
 

ᐅᓐᓄᒃᑯᑦ ᐃᒃᓯᕙᐅᑖᖅ, ᖁᕕᐊᓱᒃᐳᖓᐃᓛᒃ 

ᐃᓕᔅᓯᓐᓄᑦ ᓵᔅᓯᓐᓄᐊᕈᓐᓇᕐᒥᒐᒪ ᑕᒪᓐᓇᐃᓛᒃ 

ᐅᖃᐅᓯᕆᓂᐊᖅᑎᓪᓗᑎᒍᑦ 2017-18 ᑮᓇᐅᔭᑦ 

ᐊᑐᕈᒪᔭᕗᑦ ᐃᓕᓐᓂᐊᖅᑐᓕᕆᔨᐅᑎᓪᓗᑕ.  
 

ᖁᕕᐊᓱᑦᑎᐊᖅᑐᖓᐃᓛᒃ ᑐᓴᖅᑎᑦᑐᓐᓇᕋᔅᓯ ᑕᐃᒪ 

ᐊᓯᔾᔨᖅᓯᓯᒪᓕᕋᑦᑕ ᑖᒃᑯᐊ ᓇᓚᐅᑦᑖᖅᓯᒪᔭᕗᑦ ᐊᒻᒪᓗ 

ᑖᒃᑯᐊ ᐊᑐᕈᒪᔭᕗᑦ ᑕᐅᕙᓐᖓᑦ ᑭᖑᓂᖔᑦᑎᓐᓂ 

ᑕᐅᑐᒃᑎᓪᓗᑕ. ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪ 

ᐋᖅᑭᒃᓱᐃᓯᒪᒃᑲᓐᓂᕐᒪᑕ ᑕᒪᒃᑯᐊ ᐱᔭᒃᓴᕆᓇᓱᐊᖅᑕᕗᑦ 

ᒪᓕᑦᑎᐊᕈᒪᓗᐊᒧᑦ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᖅᑎᖁᑎᕗᑦ ᓈᑦᑎᐊᕐᓗᒋᑦ 

ᑲᒪᔪᓐᓇᑦᑎᐊᕈᒪᓪᓗᑎᒍᑦ ᐊᒻᒪ ᖃᐅᔨᒪᓂᐊᖅᐳᓯ ᑕᐃᒪ 

ᑖᒃᑯᐊ ᐊᓯᔾᔨᖅᑕᕗᓂᓛᒃ 9-ᖑᖕᒪᑕ ᐊᔾᔨᒌᖏᑦᑐᓂᒃ 

ᓇᓗᓇᐃᔭᖅᓯᒪᔪᓂ ᑕᓪᓕᒪᐅᓚᐅᖅᓯᒪᔫᒐᓗᐊᑦ 

ᐱᒋᐊᕈᒪ.ᑦᑎᓐᓂᒃ ᐊᒻᒪᓗ ᑖᓐᓇ ᐊᓯᔾᔨᕈᑕᐅᓗᐊᖅᑐᖅ 

ᑖᓐᓇ ᐃᓕᓐᓂᐊᖅᑐᓕᕆᓂᐅᑉ ᐃᓗᐊ 

ᐊᓯᔾᔨᖅᐸᓪᓕᐊᒐᑦᑎᒍᑦ.  
 

ᖁᕕᐊᓱᖕᒥᔪᖓᐃᓛᒃ ᑖᒃᑯᐊ 

ᓇᐃᓈᖅᑎᒃᑲᓗᐊᖅᑎᓪᓗᒋᑦ ᓱᓇᓪᓚᕆᐅᖕᒪᖔᑕ 

ᑕᒪᒃᑯᐊ ᐊᓯᔾᔨᕐᓂᐊᖅᑕᕗᑦ ᑕᕝᕙᓂ  

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ 

ᐅᒃᐱᕈᓱᑦᑎᐊᖅᑐᖓᐃᓛᒃ ᑕᒪᓐᓇ 

ᑐᑭᓯᑦᑎᐊᕐᓇᕐᓂᖅᓴᒃᑯᑦ ᑕᑯᒃᓴᐅᔪᓐᓇᓕᕋᔭᕐᒪᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐊᐅᓚᕙᖕᒪᖔᑕ 

ᐊᒻᒪᓗ ᖃᓄᖅ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᕙᖕᒪᖔᑕ.ᐅᒃᐱᕈᓱᑦᑎᐊᕆᓪᓗᖓᐃᒫᒃ ᑖᒃᑯᐊ 

ᐱᕚᓪᓕᕈᑎᐅᓂᐊᖅ … ᐃᓛᒃ ᐊᓯᔾᔨᕈᑎᒋᓇᓱᐊᖅᑕᕗᑦ  

ᑕᒪᓐᓇ ᐱᐅᓂᖅᓴᒧᑦ ᑐᕌᖓᓇᓱᐊᖅᑕᕗᑦ ᓴᓇᔨᑦᑎᓐᓄᑦ 

ᐊᒻᒪᓗ ᐃᓕᓐᓂᐊᖅᑎᖁᑎᑦᑎᓐᓄᑦ. ᖃᓄᐃᒃᓴᖏᒃᑯᔅᓯ 

ᑖᒃᑯᐊ ᓇᓗᓇᐃᔭᓚᐅᐱᓪᓚᖕᓂᐊᖅᑕᒃᑲ  

ᓇᐃᓈᕋᓗᐊᕐᓗᒋᑦ, ᓯᕗᓪᓕᖅᐹᖅ ᑖᓐᓇ ᓄᑖᖅ: 
 

 ᐃᓕᓐᓂᐊᕐᓂᕐᒧᑦ ᐋᖅᑭᒃᐹᓪᓕᕈᑎ, 

ᐋᖅᑭᒃᐹᓪᓕᐊᕈᑕᐅᓇᔭᖅᑐᖅ educator 

development, ᑖᓐᓇ 

ᓇᓗᓇᐃᔭᐅᓗᐊᕐᓂᐊᖅᑐᖏᓛᒃ ᖃᓄᖅ ᑕᒪᒃᑯᐊ 

ᐃᓕᓐᓂᐊᕈᑕᐅᒋᐊᖃᖅᑐᑦ ᑖᒃᑯᓄᖓ 

ᐃᓕᓐᓂᐊᕐᓂᓕᕆᔨᓕᒃᑯᓐᓄᑦ ᐊᒻᒪᓗ ᐃᑲᔫᑏᑦ 

ᓱᓇᐅᖕᒪᖔᑕ ᑕᕝᕘᓇ ᐃᓕᓐᓂᐊᕐᕕᖕᒥ 

ᓴᓇᕙᒃᑐᓄᑦ; 
 

 ᐊᐃᑉᐸᖓ, ᐃᓕᓐᓂᐊᖅᑐᓄᑦ ᐱᕚᓪᓕᕈᑏᑦ 

ᑖᓐᓇᐃᓛᒃ ᑕᐃᒪ ᑐᑭᖃᓗᐊᖅᑐᕐᓕ ᑕᒪᒃᑯᓄᖓ 

ᐃᓕᓐᓂᐊᖅᑎᖁᑎᑦᑎᓐᓄᑦ 

ᐃᑲᔫᑎᒃᓴᐅᓇᔭᖑᐊᖅᑐᑦ ᐊᒻᒪᓗ 

ᖃᐅᔨᓴᕈᑕᐅᓇᔭᖑᐊᖅᑐᑦ ᑕᒪᒃᑯᓄᖓ 

ᐃᓕᓐᓂᐊᖅᑎᖁᑎᑦᑎᓐᓄᑦ; 
 

 ᐊᒻᒪᓗ ᑕᒪᒃᑯᓄᖓ ᓯᕗᓕᖅᑎᐅᓂᖅᓴᓄᑦ 

ᑐᕌᖓᔪᓄᑦ ᑎᑎᕋᕐᕕᑦᑎᓐᓂ ᑖᓐᓇᑦᑕᐅᖅ 

ᐊᖏᒡᓕᕚᓪᓕᕋᓱᒃᑲᑦᑎᒍᑦ ᐱᔾᔪᑎᒋᓪᓗᒍ 

ᐃᑲᔪᖅᑎᒃᓴᓄᓪᓗ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᓲᕐᓗ 

ᐊᒃᑐᐊᓗᐊᖃᑦᑕᖅᑐᑦ ᖃᓄᖅ ᑕᒪᒃᑯᐊ 

ᑐᓴᐅᒪᑎᑦᑎᑦᑎᐊᒃᑲᓐᓂᕋᓱᐊᕐᓂᖅ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᐅᑉ ᓯᓚᑎᖔᖓᒍᑦ 

ᐊᒃᑐᐊᔾᔪᑎᖃᕐᒥᔪᑦ ᖃᓄᖅ 

ᑐᓴᐅᒪᑎᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ. 
 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑕᕝᕙᓂ 2017-18-ᒥ ᑮᓇᐅᔭᐃᑦ 

ᐊᑐᕐᓂᐊᖅᑕᕗᑦ ᐅᑯᓂᖓ ᑐᒃᓯᕋᖅᑐᒍᑦ ᑲᑎᖦᖢᒋᑦ 

$206,472,000, ᑖᓐᓇᐃᓛᒃ ᐃᓗᐊᓃᖃᑕᐅᖕᒥᔪᖅ 

$1,700,000 ᓄᑖᖑᓪᓗᓂ ᑮᓇᐅᔭᐃᑦ 

ᑐᒃᓯᕋᐅᑎᒋᔭᕗᑦ.  
 

2017-18-ᒥ ᐊᕐᕌᒍᐊᓂ, ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᑐᒃᓯᕋᕐᓂᐊᖅᑐᑦ ᑐᒃᓯᕋᕐᓂᐊᕐᒥᔪᐃᑦ $850,000-ᒧᑦ 

ᑖᓐᓇᓕ ᑳᓐᑐᕌᒧᑦ ᐊᑑᑎᖃᓗᐊᕐᓂᐊᖅᑐᖅ ᑭᓯᐊᓂ 

ᑖᓐᓇ ᒪᑯᓄᖓ ᑐᕌᖓᓗᐊᕐᓂᐊᖅᑐᖅ 

ᐃᓕᓐᓂᐊᖅᑐᖁᑎᑦᑎᓐᓄᑦ ᐃᑲᔫᑎᔅᓴᖏᓐᓄᑦ 

ᓱᓇᐅᓂᐊᕐᒪᖔᑕ ᐃᑲᔫᑎᒃᓴᓪᓚᕆᐅᓂᐊᖅᑐᐃᑦ. 

ᑕᒪᒃᑯᓄᖓᓗ ᐃᓕᓐᓂᐊᕐᕕᑦᑎᓐᓄᑦ 

ᐃᑲᔫᑎᐅᓂᐊᕐᒥᒻᒪᑕ ᓲᕐᓗ ᒪᑯᐊ ᐊᔾᔨᒌᓐᖏᑦᑐᐃᑦ 

ᓲᕐᓗ ᐃᒻᒪᖃ ᑕᐃᓚᐅᐱᓪᓚᒃᑯᒃᑭᑦ ᒪᑯᓄᖓ 

ᑐᓵᑦᑎᐊᓐᖏᓗᐊᖅᑐᓄᓪᓘᓐᓃᑦ ᓯᐅᑎᖓᒍᑦ ᓲᕐᓗ 

ᑐᓵᒻᒪᕆᓐᖏᑦᑑᖏᑦᑐᑦ ᑐᓵᑦᑎᐊᖏᑦᑐᐃᑦ. ᑖᓐᓇ 

ᑐᑭᓯᑎᑦᑎᒐᓱᑐᐃᓐᓇᖅᐳᖅ ᐊᒻᒪᓗ ᒪᑯᐊ 

ᖃᐅᔨᓴᕈᑕᐅᖃᑦᑕᓂᐊᖅᖢᑎᒃ ᐅᖃᓪᓚᑦᑎᐊᕐᓂᕐᒥᓪᓗ 

ᑐᕌᖓᔪᓄᑦ ᓲᕐᓗ ᑖᓐᓇ ᐃᑲᔫᑎᖃᓪᓚᕆᓐᓂᐊᓂᕐᒪᑦ. 

ᑎᒥᒥᓄᓪᓘᓐᓃᑦ ᖃᕆᓴᖓᓄᓪᓘᓐᓃᑦ ᖃᓄᖅ 

ᐃᑲᔪᕚᓪᓕᕈᑏᑦ ᖃᐅᔨᕚᓪᓕᕈᑎᒃᓴᓄᑦ ᑕᒪᓐᓇ 

ᑐᕌᖓᓗᐊᕐᓂᐊᖅᑐᐃᑦ. ᐊᒻᒪᓗ, ᑕᐃᒪ ᑖᒃᑯᐊᑦᑕᐅᖅ 

ᐃᑲᔫᑎᖃᓪᓚᕆᓐᓂᐊᕐᒥᒻᒪᑦ ᒪᑯᓄᖓ ᐊᔪᕈᑎᓕᓐᓄᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ. ᑕᒪᒃᑯᐊᑦᑕᐅᖅ 

ᐃᑲᔪᖅᑕᐅᔭᕆᐊᖃᕐᔪᐊᒥᒻᒪᑕ ᐊᒻᒪᓗ, ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᖁᑎᕗᓂᓛᒃ ᐊᔾᔨᒌᓐᖏᑦᑐᓂᒃ 

ᖃᐅᔨᓴᖅᑕᐅᑦᑎᐊᑲᓐᓂᕈᓲᖑᒻᒥᒻᒪᑕ ᖃᓄᖅ ᑕᒪᒃᑯᐊ 

ᖃᐅᔨᓴᖅᑕᐅᔪᐃᑦ 

ᕿᒥᕐᕈᐊᑕᐅᒃᑲᓐᓂᕆᐊᖃᖃᑦᑕᕋᓗᐊᕐᒥᒻᒪᑕ ᐊᒻᒪᓗ 

ᓇᓂᑐᐃᓐᓇᖅ ᓇᓂᑐᐃᓐᓇᐅᒐᓗᐊᕈᑎᒃ ᑖᒃᑯᐊ 

ᐃᓕᓐᓂᐊᕐᓂᖏᓐᓄᑦ ᐊᑑᑎᖃᑦᑎᐊᓂᐊᖅᑐᑦ.  
 

ᑕᐃᒪ ᑖᒃᑯᐊ ᖃᓄᖅ ᐊᐅᓚᑕᐅᓂᐊᕐᓂᖏᓐᓂᒃ 

ᑎᑎᕋᕐᕕᑦᑎᓐᓂ ᐱᕚᓪᓕᕈᑕᐅᓂᐊᖅᑐᐃᑦ 

ᐃᓕᓐᓂᐊᕐᕕᑦᑎᓐᓄᑦ ᐊᒻᒪᓗ 

ᐃᓕᓐᓂᐊᖅᑐᖁᑎᑦᑎᓐᓄᑦ. ᑕᐃᒪ 

ᑕᐅᒃᓰᔾᔪᑎᖃᕐᓂᐊᕋᑦᑕ ᐃᓛᒃ ᐊᓯᖔᖏᓐᓄᑦ 

ᐋᖅᑭᓱᐃᓂᐊᕋᑦᑕ ᒪᕐᕉᓐᓂᒃ ᐃᓂᒋᔭᐅᔪᓂᒃ ᑕᕝᕙᓂ. 

ᐅᑯᐊ ᐃᓕᓐᓂᐊᓂᕐᒧᑦ ᐃᑲᔫᑎᐅᕙᑦᑐᐃᑦ 

ᐊᐅᓚᑦᑎᔨᐅᔪᖅ. ᑖᒃᑯᐊ ᑕᕝᕙ ᐊᓯᖔᖏᓐᓄᑦ 

ᓅᖔᕐᓂᐊᕋᑦᑎᒍᑦ ᐊᒻᒪᓗ, ᖄᒃᑲᓐᓂᐊᒍᑦ ᓄᑖᕐᒥᒃ 

ᐃᓂᒃᓴᒥᒃ ᓴᓇᔭᒃᓴᒥᓂᓛᒃ ᑕᐃᒪ ᓇᓗᓇᐃᔭᐃᕈᒪᒻᒥᔪᒍᑦ 

ᑕᒪᒃᑯᐊ ᐃᑲᔫᑎᖃᓗᐊᕐᓂᐊᖅᑐᖏᓛᒃ ᑕᒪᒃᑯᓄᖓ 

ᑐᓵᑦᑎᐊᖃᑦᑕᖏᑦᑐᓄᑦ ᑐᓵᑦᑎᐊᖏᑦᑐᓄᑦ 

ᐃᓕᓐᓂᐊᖅᑐᖁᑎᑯᓗᑦᑎᓐᓄᑦ.  
 

ᑕᐃᒪ ᐃᓕᓐᓂᐊᖅᑐᓕᕆᔨ ᑖᒃᑯᐊ ᒪᓕᓐᓂᐊᒥᒻᒪᑕᐃᓛᒃ 

ᐅᑭᐅᓄᑦ ᐊᒥᓱᓄᑦ ᓲᕐᓗ ᑕᐅᑐᓐᖑᐊᕋᓱᓪᓗᑎᒍᑦ, 

ᐱᔭᒃᓴᕆᓯᒪᓇᓱᐊᖅᑕᕗᑦ. ᐅᑯᓇᖓᑦ 

ᑎᓕᐅᖅᑕᐅᒍᑕᐅᓗᐊᓚᐅᖅᑐᐃᑦ ᑲᓇᑕᒥ 

ᑭᒡᓕᓯᓂᐊᖅᑎᖁᑎᖏᓐᓂᒃ ᐊᒻᒪᓗ ᑖᒃᑯᓇᖓᑦ 

ᐱᒋᐊᖅᑕᐅᖁᔨᐅᓚᐅᖅᑐᓂᑦᑕᐅᖅ ᐅᑯᐊ Reaching 

and Teaching all students ᓲᕐᓗ ᑖᒃᑯᐊᑦᑕᐅᖅ 

ᐱᒋᐊᖁᔨᓐᓂᕐᒥᓂᒃ ᓴᖅᑭᑎᑦᑎᓇᓱᐊᓚᐅᕐᒪᑕ. 

ᑖᒃᑯᐊᑦᑕᐅᖅ ᒪᓕᒐᓱᐊᕐᓗᑎᒍᑦ ᑕᒪᒃᑯᓄᖓ 

ᐊᔪᕈᑎᓕᓐᓄᑦ ᐃᓕᓐᓂᐊᖅᑐᖁᑎᑦᑎᓐᓄᑦ ᑖᒃᑯᐊ 

ᑐᕌᖓᓗᐊᕐᓂᐊᖅᑐᑦ ᑖᒃᑯᓄᖓ. ᑐᑭᓯᓐᓂᕈᔅᓯ 

ᐃᑲᔫᑎᒃᓴᐃᑦ.  
 

ᐊᒻᒪᓗ, ᐃᓕᓐᓂᐊᖅᑐᓕᕆᔩᑦ ᑕᐃᒪ ᑐᒃᓯᕋᕐᒥᔪᐃᑦ 

$833,000-ᒥᒃ ᑖᒃᑯᐊ ᑐᕌᖓᓗᐊᕐᓂᐊᖅᑐᓂᓛᒃ ᒪᑯᐊ 

ᓇᓗᓇᐃᔭᕈᑕᐅᕙᒃᑐᐃᑦ ᖃᑦᓯᓂᒃ 

ᐃᓕᓴᐃᔨᖃᕋᔭᕐᒪᖔᑕ ᑖᓐᓇ ᒪᓕᒐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᓪᓗᒍ. ᑖᒃᑯᐊ 

ᓇᓗᓇᐃᔭᕈᑕᐅᕙᑦᑐᖅ ᖃᑦᑎᓂᒃ ᐃᓕᓴᐃᔨᖃᓛᕐᒪᖔᑕ 

SER-ᖑᓂᕋᖅᑕᕗᑦ ᐊᕐᕌᒍᑕᒫᑦ ᑖᒃᑯᐊ 

ᖃᐅᔨᓴᖅᑕᐅᕙᒻᒪᑕᐃᓛᒃ 

ᓇᓗᓇᐃᕈᑎᒋᑦᑎᐊᖃᑦᑕᕋᑦᑎᒍᑦ ᖃᑦᓯᓂᒃ 

ᐃᓕᓐᓂᐊᖅᑐᖅᑕᖃᕐᒪᖔᖅ ᐊᒻᒪᓗ ᖃᑦᓯᓂᒃ 

ᐃᓕᓴᐃᔨᔅᓴᓂᒃ ᑕᕝᕗᖓ 

ᓄᓇᓕᓐᓄᐊᑎᑦᑎᓂᐊᕐᒪᖔᑦᑕ. ᑖᓐᓇ ᑕᕝᕙ ᑮᓇᐅᔭᖅ 

ᐃᑲᔫᑎᖃᕐᓂᐊᕐᒪᓂᓛᒃ ᓄᑖᓂᒃ 10-ᓂᒃ 

ᐃᓕᓴᐃᔨᔅᓴᓂᒃ ᓴᖅᑭᑎᑦᑎᓇᓱᐊᕐᓂᐊᑎᓪᓗᑕ ᐅᑯᓄᖓ 

ᓄᓇᓕᓐᓄᑦ, ᐃᒃᐱᐊᕐᔪᒻᒧᑦ, ᖃᒪᓂᑦᑐᐊᕐᒧᑦ, 

ᐃᖃᓗᒃᑑᑦᑎᐊᕐᒧᑦ, ᓴᓪᓕᓄᑦ, ᐃᖃᓗᐃᑦ, ᐊᒻᒪ 

ᑎᑭᕌᕐᔪᐊᖅ. 
 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᓴᓂᕐᕙᐃᓯᒪᔪᒪᒻᒥᔪᐃᑦ 

$210,000-ᓂᒃ, ᐱᔾᔪᑎᖃᓗᐊᖅᑐᖅ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐊᖏᕈᑎᑖᓵᓚᐅᕐᒪᑦ 

ᐊᖏᕈᑎᖓᓄᑦ ᒪᓕᓪᓗᒍ. ᑕᐃᑯᖓ 

ᐃᓱᖃᕐᓂᐊᖅᑑᒐᓗᐊᕐᓕ ᑖᓐᓇ ᔫᓐ 30, 2017-ᒥ. 

ᑖᓐᓇ ᑮᓇᐅᔭᓕᐅᖅᑕᖏᓐᓄᑦ ᐃᓕᓴᐃᔩᑦ 

ᐊᖏᓪᓕᕚᓪᓕᕈᑕᐅᔪᖅ ᑕᕝᕗᖓ ᐊᑐᖅᑕᐅᓂᐊᖅᑐᓂᒃ 

2017-18-ᒥ 1 ᐳᓴᒥᒃ. 
 

ᐃᒃᓯᕙᐅᑖᖅ, ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ 

ᐊᑐᖃᑦᑕᖅᑕᕗᓂᓛᒃ ᑕᐃᒪᓐᖓᑦ 

ᓄᑖᖑᖅᐸᓪᓕᐊᖏᓐᓇᕐᒪᑦ ᐱᕙᓪᓕᐊᖏᓐᓇᖅᖢᓂ. 

ᓇᓗᓇᓐᖏᑦᑐᖅᑕᒪᒃᑯᐊ ᐱᔨᑦᑎᕋᕈᑏᑦ 

ᐊᖏᓪᓕᕙᓪᓕᐊᓂᐊᕐᒪᑕ ᐃᑲᔫᑎᒃᓴᐃᓪᓗ 

ᐃᓕᓐᓂᐊᖅᑐᖁᑎᑦᑎᓐᓄᑦ. ᑖᓐᓇ 

ᐱᔾᔪᑎᒋᓗᐊᖅᖢᒍᐃᓛᒃ ᒪᑯᐊ ᐊᑐᖅᑕᐅᔭᕆᐊᓖᑦ 

ᐃᓕᓐᓂᐊᕐᕕᑦᑎᓐᓂ ᓴᖅᑭᔮᑦᑎᐊᕆᐊᖃᕐᒪᑕ ᑖᒃᑯᐊ 

ᑕᕝᕙ ᐃᓱᓕᑦᑎᐊᕐᓗᑕ ᐊᒃᓱᕉᑎᒋᔭᑦᑎᓐᓄᑦ 

ᐱᓇᓱᐊᕐᓂᐊᖅᑕᕗᑦ. ᖁᔭᓐᓇᒦᑦᑎᐊᖅᑐᖓᐃᓛᒃ 

ᐃᓕᔅᓯᓐᓄᑦ ᑕᒪᓐᓇ ᐃᑲᔪᖅᑕᐅᖃᑦᑕᕐᒪᑦ 

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᑐᑭᓯᐊᒪᑦᑎᐊᖅᖢᓯᐅᒃ. 

ᑕᒪᓐᓇ ᐱᔾᔪᑎᒋᓪᓗᒍ ᐱᔭᒃᓴᕆᔭᕗᑦ 

ᐊᑐᑦᑎᐊᓂᖅᓴᐅᖃᑦᑕᕋᑦᑎᒍ. ᓇᓗᓇᓐᖏᑦᑐᖅ ᑕᒪᒃᑯᐊ 

ᐅᑐᖅᑕᐅᔭᕆᐊᓖᑦ ᐃᓕᓐᓂᐊᕐᕕᒻᒥ 

ᓱᓇᐅᒐᓗᐊᖅᐸᓪᓘᓐᓃᑦ ᑕᒪᒃᑯᐊ ᓈᒪᑦᑎᐊᕌᖓᑕ 

ᓴᓇᖃᑎᒌᑦᑎᐊᕌᖓᑦᑕᓗ ᐃᓕᓐᓂᐊᖅᑐᓕᕆᓂᕐᒧᑦ 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3405 

ᐃᓕᓐᓂᐊᖅᑐᖁᑎᑦᑎᓐᓄᑦ ᑕᒪᓐᓇ 

ᑐᕌᒐᒃᓴᑦᑎᐊᕙᐅᒻᒪᑦ. 
 

ᑖᒃᑯᐊ ᑕᕝᕙ ᐅᖃᐅᓯᕆᐊᕐᔪᒃᑕᕋᓗᐊᒃᑲ ᓇᐃᑦᑑᒐᓗᐊᑦ, 

ᑭᓯᐊᓂ ᐊᐱᖅᑯᑎᔅᓴᖃᕈᔅᓯ ᑕᐃᒪ 

ᐊᑐᐃᓐᓇᐅᑦᑎᐊᕐᓂᐊᕐᒥᔪᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᖁᐊᓴ. 

ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᒪᑐᐃᕈᑎᖃᕈᒪᕚ? ᒥᔅᑕ 

ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ, ᑐᓐᖓᓱᒋᑦ ᒥᓂᔅᑐ 

ᖁᐊᓴ ᐊᒻᒪ ᐃᖅᑲᓇᐃᔭᖅᑏᒃᑭᒃ. ᐃᑦᓯᕙᐅᑖᖅ, 

ᑲᑎᒪᔨᕋᓛᓂ ᒐᕙᒪᒃᑯᑦ ᑮᓇᐅᔭᖅᑐᕈᑎᖏᓐᓂᒃ ᐊᒻᒪ 

ᐊᐅᓚᔾᔪᑎᖏᓐᓂᒃ ᕿᒥᕐᕈᖃᖅᑕᖅᑎᓪᓗᑕ, 

ᖁᕕᐊᓱᒃᐳᖓ ᐱᒋᐊᕈᑎᖃᕈᓐᓇᕋᒪ 

ᐃᓱᒪᒃᓴᖅᓯᐅᕈᑎᖃᖅᐸᓪᓕᐊᑎᓪᓗᑕ ᑐᒃᓯᕋᖅᑕᐅᔪᓂᒃ 

2017-18 ᑮᓇᐅᔭᖅᑑᑎᒃᓴᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᐊᓂᑦ. 

 

ᐃᑦᓯᕙᐅᑖᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓ 2017-18-ᒥ ᐊᐅᓚᔾᔪᑎᓄᑦ, 

ᐋᖅᑭᐅᒪᔾᔪᑎᓄᓪᓗ ᑕᒫᓃᑲᓴᖕᒪᑕ $206.5 ᒥᓕᐊᓐ, 

ᐅᓄᖅᓯᒋᐊᖅᓯᒪᓪᓗᓂ ᑕᒫᓃᑲᓴᒃᑐᒥᒃ $1 ᒥᓕᐊᓐ 

2016-17 ᑮᓇᐅᔭᖅᑑᓯᒃᓴᐅᓚᐅᖅᑐᑦ ᕿᒥᕐᕈᒍᑦᑎᒍᑦ. 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑖᓐᓇ ᐱᓕᕆᕕᐅᔪᖅ 

ᑐᒃᓯᕋᖅᑕᖏᑦ ᐊᖏᔪᑲᓪᓚᖕᓂᑦ ᐊᓯᔾᔨᕈᑕᐅᓂᐊᕐᒪᑕ 

ᓇᓕᒨᒋᓖᖅᑎᑦᓯᒐᓱᐊᕐᓂᕐᒧᑦ ᑖᒃᑯᓇᓂ 

ᐊᒡᒍᖅᓯᒪᔪᖁᑎᒥᓂᒃ ᐱᓕᕆᕕᖁᑎᒥᓂ ᐊᕐᕌᒍᐊᓄᑦ 

2017-18 ᐊᒻᒪ ᓂᕆᐅᒃᑐᑦ ᑕᒪᒃᑯᐊ ᐋᖅᑭᒋᐊᕈᑕᐅᔪᑦ 

ᐃᓚᖓᒍᑦ ᐊᓯᔾᔩᓂᐊᓂᖓᓂᒃ ᓴᖅᑭᐅᒪᑎᑕᐅᓂᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᔨᑦᓯᕋᐅᑏᑦ ᐊᕐᕌᒎᓂᐊᖅᑐᒥ.  
 

ᐃᑦᓯᕙᐅᑖᖅ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᐊ 

ᐅᓄᖅᓯᒋᐊᕆᓂᖏᑦ ᑮᓇᐅᔭᐃᕈᑎᒃᓴᓂᒃ 

ᐃᓚᐅᑎᑦᓯᓂᖅ ᐃᓕᓐᓂᐊᖅᑎᓕᒫᓂ ᐊᒻᒪ ᓄᑖᓂ 

ᑕᐅᑐᒐᖃᕆᐊᕐᓂᕐᒥᒃ ᐃᓕᓐᓂᐊᖅᑏᑦ 

ᓯᕗᒻᒧᐊᑦᓯᐊᕈᑎᑦᓴᖏᓐᓂᒃ ᓂᕆᐅᓇᕈᒥᓇᖅᑐᖅ 

ᐅᖃᐅᓯᖃᕈᑕᐅᓂᐊᕐᓗᓂ ᖃᑦᓯᑲᓪᓚᖕᓄᑦ 

ᐃᓱᒫᓘᑕᐅᔪᓄᑦ ᓴᖅᑭᑎᑕᐅᖃᑦᑕᖅᓯᒪᔪᑦ 

ᐊᕐᕌᒎᓚᐅᖅᑐᓂ. 
 

ᑲᑎᒪᔩᑦ ᑐᑭᓯᐅᒪᒐᓗᐊᖅᑎᓪᓗᒋᑦ ᑕᒪᒃᑯᐊ 

ᐃᑲᔪᖅᓱᐃᔾᔪᑏᑦ ᐃᓚᐅᑎᑦᓯᓂᖅ ᐃᓕᓐᓂᐊᖅᑎᓕᒫᓂᒃ 

ᐃᓚᖃᖅᑎᑦᓯᔪᓐᓇᖅᑐᑦ ᓲᕐᓗ ᑐᓵᔾᔪᑎᓂᒃ 

ᑐᓵᑦᓯᐊᖏᑦᑐᓄᑦ ᐅᕝᕙᓘᓐᓃᑦ ᐊᔾᔨᐅᖏᑦᑐᓂᒃ 

ᑐᓵᒍᑎᒃᓴᓂᒃ ᐃᓕᓐᓂᐊᕐᕕᐅᑉ ᐃᓗᐊᓂ, ᐃᒡᓗᕈᓯᕐᓂ. 

ᐃᓕᑕᖅᓯᓯᒪᖕᒥᔪᑦ ᐊᔾᔨᐅᖏᑦᑐᒃᑯᑦ 

ᐱᔨᑦᓯᐅᑕᐅᒋᐊᓕᖕᓂᑦ ᓲᕐᓗ ᑭᓱᓂᒃ 

ᐋᓐᓂᐊᖃᕐᓂᖏᓐᓂᒃ ᖃᐅᔨᒍᑎᒃᓴᓂᒃ, 

ᐃᓱᒪᓕᕆᔭᐅᓂᖅ ᐊᒻᒪ ᐅᖃᕆᐅᖅᓴᑎᑕᐅᓂᖅ 

ᐱᑕᖃᕆᐊᖃᖅᐸᑕ. ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓄᑖᓂᒃ ᐃᖅᑲᓇᐃᔭᖅᑎᓄᑦ 

ᐃᓂᐅᔪᓂᒃ ᐋᖅᑭᒃᓯᓂᐊᕋᓗᐊᖅᑎᓪᓗᒋᑦ 

ᐃᑲᔫᑎᔪᒃᓴᓂᒃ ᐃᓚᐅᑎᑦᓯᓂᖅ ᐃᓕᓐᓂᐊᖅᑎᓕᒫᓄᑦ 

ᑐᕌᖓᔪᓂᑦ ᓴᖅᑭᐅᒪᑎᑦᓯᒍᑎᒃᓴᓂᒃ ᐃᑲᔪᖅᓲᑎᓄᑦ, 

ᐊᒥᓱ ᐱᔨᑦᓯᕋᐅᑕᐅᒋᐊᓖᑦ ᐱᑕᖃᖅᑎᑕᐅᓂᐊᕐᒪᑕ 

ᑳᓐᑐᕌᑎᒍᑦ. 
 

ᑲᑎᒪᔩᑦ ᑎᓕᐅᕆᕗᑦ ᐱᓕᕆᕕᐅᔪᒥᒃ ᑕᒪᒃᑯᐊ 

ᐃᑲᔫᖅᓲᑏᑦ ᐋᖅᑭᒃᓯᒪᑦᓯᐊᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑏᑦ ᐊᑐᖅᑎᑕᐅᔪᑦ ᐊᔾᔨᐅᖏᑦᑐᒃᑯᑦ 

ᐱᔨᑦᓯᕋᐅᑎᓂᒃ ᑲᔪᓯᓯᒪᖁᓪᓗᒋᑦ 

ᐃᑲᔪᖅᑕᐅᒐᓱᐊᕈᑎᖏᑦ ᐊᒻᒪ ᐃᖃᔪᖅᓱᖅᑕᐅᔾᔪᑎᖏᑦ 

ᓯᕗᒻᒧᐊᒃᐸᓪᓕᐊᑎᓪᓗᒍ ᐃᓕᓐᓂᐊᕐᕕᐅᑉ 

ᐊᐅᓚᑕᖏᓐᓂ. ᓱᓕ ᑲᑎᒪᔩᑦ ᐃᑲᔪᖅᓱᐃᕗᑦ 

ᐱᓕᕆᕕᐅᑉ ᐱᓕᕆᐊᕇᓐᓇᕋᓱᐊᖅᑕᖏᓐᓂᒃ 

ᐱᓕᕆᖃᑎᖃᖅᑐᑎᒃ ᓄᓇᕗᑦ ᓯᓚᑦᑐᖅᓴᕐᕕᒃ ᐊᒻᒪ 

ᐃᓕᓴᐃᔨᑦᓴᓄᑦ ᐃᓕᓐᓂᐊᕐᓂᖅ ᓄᓇᕗᑦ 

ᓯᓚᑦᑐᖅᓴᕐᕕᖕᒥ ᐱᑕᖃᖅᑎᑦᓯᖁᓪᓗᒍ ᐊᑑᑎᖃᖅᑐᓂᒃ  

ᐃᓕᓐᓂᐊᕈᑎᓂᒃ ᓴᖅᑭᑉᐸᓪᓕᐊᓂᐊᖅᑐᓄᑦ 

ᐃᓕᓴᐃᔨᒃᓴᓄᑦ ᐊᔪᓐᖏᓐᓂᖅᓴᐅᓕᖁᓪᓗᒋᑦ 

ᐅᖃᐅᓯᖃᕐᓗᑎᒃ ᐃᓚᐅᑎᑦᓯᓂᖅ ᐃᓕᓐᓂᐊᖅᑎᓕᒫᓄᑦ 

ᑐᕌᖓᔪᓂᒃ ᓄᓇᕗᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐊᐅᓚᑕᐅᔪᓂᒃ. 
 

ᒥᓂᔅᑕ ᓯᕗᕋᑦᑎᓐᓃᑎᓪᓗᒍ ᑲᑎᒪᔨᕋᓛᑦ ᕿᒥᕐᕈᓪᓗᑎᒃ 

ᑖᒃᑯᓂᖓ ᑮᓇᐅᔭᖅᑑᑎᒃᓴᓂᒃ ᐊᕐᕌᒍᐊᓄᑦ 2017-18, 

ᑲᑎᒪᔩᑦ ᑐᑭᓯᒋᐊᖅᑎᑕᐅᓚᐅᕐᒪᑕ ᐱᓕᕆᕕᐅᑉ 

ᐱᓕᕆᐊᖏᓐᓂᒃ ᐋᖅᑭᒃᓱᐃᕙᓪᓕᐊᓪᓗᑎᒃ 

ᐃᑲᔫᑎᔪᑦᓴᓂᒃ ᐃᓄᐃᑦ ᐅᖃᐅᓯᖏᓐᓄᑦ 

ᑎᑎᕋᖅᓯᒪᔪᓂᒃ, ᐱᓗᐊᖅᑐᒥᒃ ᑐᑭᒧᐊᒍᑎᒃᓴᓖᑦ 

ᐅᖃᓕᒫᕐᓂᕐᒧᑦ ᐊᒻᒪ ᑎᑎᕋᕆᐅᖅᓴᓂᕐᒧᑦ. ᑲᑎᒪᔨᕋᓛᑦ 

ᑎᓕᐅᕆᕗᑦ ᐱᓕᕆᕕᐅᔪᖅ ᑲᔪᓯᖁᓪᓗᒍ 

ᐱᓕᕆᐊᖃᖅᑎᓪᓗᒍ ᓴᖅᑭᑎᑦᓯᒐᓱᐊᕐᓂᕐᒥᑦ ᐊᒻᒪ 

ᐊᖏᕈᑎᖃᕋᓱᐊᕐᓂᕐᒧᑦ ᑎᑎᕋᖅᓯᒪᔪᓂᒃ 

ᐃᓕᓐᓂᐊᖅᑎᑦᓯᔾᔪᑎᑦᓴᓂᒃ ᖁᑦᓯᖕᓂᕇᓕᒫᓂ. 
 

ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᑖᑦᓱᒪ 

ᐱᓕᕆᕕᐅᑉ ᓄᑖᖅ ᐊᕕᑦᑐᖅᓯᒪᓂᐊᓕᑦᑐᒥᒃ 

ᑕᐅᑐᒐᖃᕐᓂᐊᓂᖓᓂᒃ ᐃᓕᓴᐃᔩᑦ 

ᐱᕙᓪᓕᐊᔾᔪᑎᒃᓴᖏᓐᓂᒃ ᐃᓚᐅᓗᑎᒃ ᐱᓕᒻᒪᒃᓴᐅᑏᑦ 

ᐊᒻᒪ ᐊᓯᖏᑦ ᐱᒋᐊᖅᑎᑕᐅᔪᑦ. ᑲᑎᒪᔩᑦ 

ᐃᑲᔪᖅᓱᐃᑦᓯᐊᖅᐳᑦ ᐊᒻᒪ ᑎᓕᐅᕆᓪᓗᑎᒃ 

ᐱᓕᕆᕕᐅᔪᖅ ᐅᓄᖅᓯᒋᐊᕆᒐᓱᐊᖅᑎᓪᓗᒍ ᒪᕐᕉᖕᓂᑦ 

ᐅᖃᐅᓯᓕᖕᓂᑦ ᐃᓕᓴᐃᔨᓂᒃ ᐃᓕᓴᔪᓐᓇᑦᓯᐊᖅᑐᓂᒃ 

ᓄᓇᕗᒥ. 
 

ᐃᑦᓯᕙᐅᑖᖅ, 2017-18-ᒥ, ᐃᓕᓐᓂᐊᖅᑐᓕᕆᔨᒃᑯᑦ 

ᑐᒃᓯᕋᖅᓯᒪᕗᑦ ᐃᓚᒋᐊᕆᔪᒪᓪᓗᑎᒃ ᖃᑦᓯᑲᓪᓚᖕᓂᑦ 

ᐃᓕᓴᐃᔩᑦ ᐃᓂᖏᓐᓂᒃ ᐃᓕᓐᓂᐊᕐᕕᖕᓄᑦ ᓄᓇᕗᑦ 

ᓄᓇᓕᖏᓐᓂᒃ. ᒫᓐᓇᒫᖑᓯᒪᔪᖅ ᐊᕐᕌᒍᓂ, ᐃᓱᒫᓘᑏᑦ 

ᓴᖅᑭᑎᑕᐅᖃᑦᑕᖅᓯᒪᖕᒪᑕ ᐱᓪᓗᒍ ᖃᑦᓯᑲᓪᓚᐃᑦ 

ᐃᓕᓴᐃᔩᑦ ᐃᓕᓐᓂᐊᕐᕕᖕᓂ ᐅᕝᕙᓘᓐᓃᑦ ᐃᓕᓴᐃᔨᒧᑦ, 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑏᑦ ᐅᓄᓗᐊᕐᓂᖏᓐᓄᑦ ᐊᖏᓂᖏᑦ. 

ᑲᑎᒪᔩᑦ ᑐᓐᖓᓱᒃᑎᑦᓯᒐᔭᖅᑐᑦ ᕿᒥᕐᕈᒍᓐᓇᕐᓗᑎᒃ 

ᓯᕗᓂᒃᓴᒥ ᑐᑦᓯᕋᐅᑎᓂᒃ ᐋᖅᑭᒋᐊᕈᑕᐅᔪᑦᓴᓂᒃ 

ᐃᓕᓐᓂᐊᖅᑏᑦ ᐅᓄᕐᓂᖏᓐᓄᑦ ᐊᑕᐅᓯᕐᒧᑦ 

ᐃᓕᓴᐃᔨᒧᑦ. 
 

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᒥᓂᔅᑕᒥ 

ᐃᓕᓐᓂᐊᖅᑐᓕᕆᓂᕐᒧᑦ ᓴᖅᑭᑎᑦᓯᓂᐊᕐᓂᖓᓂᒃ 

ᐱᖁᔭᒃᓴᒥᒃ ᐋᖅᑭᒋᐊᕈᑕᐅᖁᓪᓗᒍ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓄᑦ ᐃᒃᓯᕙᑎᓪᓗᑕ 

ᒪᓕᒐᓕᐅᕐᕕᖕᒥ ᐊᒻᒪ ᑲᑎᒪᔩᑦ ᕿᓚᓈᕈᑎᖃᖅᐳᑦ 

ᕿᒥᕐᕈᓂᐊᕐᓂᕐᒥᓂᒃ ᑖᒃᑯᓂᖓ ᐱᖁᔭᓄᑦ 

ᐋᖅᑭᒋᐊᕈᑕᐅᔪᒪᔪᓂᒃ ᑐᒃᓯᕋᖅᑕᐅᓂᐊᖅᑐᓂᒃ 

ᐃᓱᒪᒋᓪᓗᒍ ᐱᐅᓯᕚᓪᓕᕈᑕᐅᓂᐊᕐᓂᖏᑦ 

ᐋᖅᑭᐅᒪᑎᑕᐅᓂᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐊᐅᓚᔾᔪᑕᐅᔪᑦ ᓄᓇᕗᓕᒫᒥ. 
 

ᐃᑦᓯᕙᐅᑖᖅ, ᑲᑎᒪᔨᕋᓛᖑᖃᑎᒃᑲ ᐃᓕᑕᖅᓯᓯᒪᔪᑦ  

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓ 

ᓴᖅᑭᐅᒪᑎᑦᓯᓂᖓᓂᒃᑕᐅᖅ ᐱᓕᕆᐊᓂᒃ 

ᑐᕌᖓᔪᓂᒃ ᐃᑲᔪᖅᓱᐃᔾᔪᑎᒃᓴᓄᑦ ᐃᓐᓇᕐᓄᑦ 

ᐱᐅᓯᕚᓪᓕᖅᑎᑦᓯᒍᒪᔪᓄᑦ ᐃᓕᓐᓂᐊᖅᓯᒪᔭᒥᓂᒃ 

ᐊᔪᓐᖏᑕᒥᓂᒃ, ᓲᕐᓗ ᐃᓕᓐᓂᐊᕐᕕᐊᓗᖕᒥ 

ᐃᓕᑕᕆᔭᐅᔾᔪᑎᒥᒃ ᐱᒐᓱᐊᕐᓂᖅ ᐊᑖᒍᑦ ᑖᒃᑯᐊ 

ᓄᑖᑦ PASS ᖑᓂᕋᖅᑕᐅᔪᖅ 

ᐊᓂᒍᐃᑎᑦᓯᒍᑕᐅᒐᓱᐊᖅᑐᑦ ᐱᒋᐊᖅᑎᑕᐅᔪᑦ. 
 

ᑲᑎᒪᔩᑦ ᐃᓕᑕᖅᓯᓯᒪᕗᑦ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᐱᓕᕆᖃᑎᖃᑦᓯᐊᖁᓪᓗᒋᑦ ᐱᓕᕆᖃᑎᒥᓂᒃ 

ᐃᓄᓕᕆᔨᒃᑯᓐᓂᑦ ᑕᒪᒃᑯᐊᓕᒫᑦ ᐃᓐᓇᐃᑦ ᓄᓇᕗᒥ 

ᑐᒃᓯᕋᖅᑐᑦ ᐅᕝᕙᓘᓐᓃᑦ ᐱᔨᑦᓯᕋᖅᑕᐅᔪᑦ 

ᐱᔾᔪᑎᒋᓪᓗᒋᑦ ᐃᓕᓐᓂᐊᒃᑲᓐᓂᕐᓂᖏᑦ ᐅᕝᕙᓘᓐᓃᑦ 

ᐱᓕᕆᐊᕆᒍᒪᔭᒥᓂᒃ ᐃᓕᓐᓂᐊᖅᑎᓪᓗᒋᑦ 

ᐃᑲᔪᖅᓱᖅᑕᐅᑦᓯᐊᕈᓐᓇᖁᓪᓗᒋᑦ. 
 

ᑲᑎᒪᔩᑦ ᐃᓱᒪᖕᒥᔪᑦ, ᑭᓯᐊᓂ 

ᐱᓕᕆᐊᖑᓂᖅᓴᐅᒋᐊᖃᓂᖏᓐᓂᒃ ᐃᓕᓐᓂᐊᕐᕕᖕᓂ 

ᒫᓐᓇ ᐅᓄᕐᓂᖏᑦ ᐃᑲᔪᖅᓱᐃᔾᔪᑕᐅᔪᑦ ᐊᒻᒪ 

ᐸᕐᓇᑦᑕᐅᔾᔪᑎᑦᓴᖏᑦ ᐃᓕᓐᓂᐊᖅᑏᑦ 

ᐱᓕᕆᐊᖃᕋᓱᐊᕐᓂᐊᖅᑐᑦ ᐃᖅᑲᓇᐃᔮᕇᒍᒪᔭᕐᒥᓂᒃ 

ᐅᕝᕙᓘᓐᓃᑦ ᐊᓯᐊᒎᕈᑕᐅᔪᓂᒃ, 

ᐃᓕᓐᓂᐊᕕᐅᖏᑦᑐᒃᑯᑦ, ᐃᖅᑲᓇᐃᔮᕆᔪᒪᔭᒥᓂᒃ 

ᐃᓕᓐᓂᐊᕌᓂᓚᐅᖅᑎᓪᓗᒋᑦ ᐃᓕᓐᓂᐊᕐᕕᐊᓗᖕᒥ. 
 

ᐃᑦᓯᕙᐅᑖᖅ, ᑕᒡᕙ ᐃᓱᓕᑉᐳᑦ ᐱᒋᐊᕈᑏᑦ 

ᐅᖃᐅᓯᒃᓴᒃᑲ, ᑲᑎᒪᔩᑦ ᐊᑐᓂ 

ᐊᐱᖅᓲᑎᒃᓴᖃᓂᐊᕐᓂᖏᓐᓂᒃ ᓇᓗᓇᓐᖏᓚᕐᓗ 

ᐅᖃᐅᓯᑦᓴᖃᕐᓂᐊᕐᒥᒻᒪᑕ ᑲᔪᓯᕙᓪᓕᐊᑎᓪᓗᑕ. 

ᖁᔭᓐᓇᒦᑦ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ, ᐊᑐᐊᑦᑎᐊᖅᐳᑎᑦ. ᓇᑎᖅ 

ᒪᑐᐃᕐᓂᐊᓕᕋᒃᑲ ᐅᖃᐅᓯᔅᓴᖃᕈᒪᔪᓄᑦ. 

ᐃᖅᑲᐃᑎᔪᒪᓪᓗᓯ ᒥᓂᔅᑕᐅᑉ ᒪᑐᐃᕈᑎᒋᖅᑲᐅᔭᖏᑦ 

ᐃᓗᐊᓃᒻᒪᑕ ᒪᑉᐱᖅᑐᒐᕐᓂ ᐊᔾᔨᒌᓐᖏᑦᑐᓂ 

ᑮᓇᐅᔭᖅᑐᕈᑎᔅᓴᖏᓐᓂ. ᓇᓗᓇᐃᖅᓯᖅᓱᐃᖁᔨᓗᓯ 

ᐊᐱᖅᓱᕈᔅᓯ ᒪᑉᐱᒐᖏᓐᓂ ᐅᑕᖅᑭᖃᑦᑕᕐᓂᐊᖅᐳᓯ. 

ᐅᖃᐅᓯᔅᓴᐃᑦ. ᒥᔅᑕ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒥᓂᔅᑐ, 

ᑐᓐᖓᓱᒋᑦ. ᑐᑭᓯᒋᐊᕋᓱᐊᖅᑐᖓ ᓱᒐᒥ 

ᐅᖃᐅᓯᖃᓐᖏᒻᒪᖔᑦᓯ ᐃᓕᓐᓂᐊᖅᑐᓕᕆᓂᐅᑉ 

ᐱᖃᔭᕐᔪᐊᖓ ᐊᓯᔾᔨᖅᑐᖅᑕᐅᕙᓪᓕᐊᒐᓗᐊᕐᒪᑦ 

ᐱᒋᐊᕈᑎᓐᓃᕕᑦ ᐅᖃᖅᓯᕆᓐᖏᑦᑎᐊᒻᒪᕆᑦᑕᐃᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᓂᐊᖅᐳᒍᑦ ᑖᒃᑯᐊ ᐅᖃᐅᓯᕆᓂᐊᖅᑕᕗᑦ  

ᐊᒻᒪᓗ ᐅᖃᐅᓯᕆᔭᕗᑦ ᑕᒫᓂ ᐱᓇᓱᐊᕈᓯᑦᑎᓐᓂ 

ᐱᓇᓱᐊᕈᓯᓂᓪᓗ ᐊᒡᒋᖅᑐᓂ ᑮᓇᐅᔭᓕᕆᖕᒪᑕ 

ᑮᓇᐅᔭᐃᑦ ᐊᑐᕐᓂᐊᖅᑕᕗᑦ. ᑖᓐᓇ ᐱᔾᔪᑎᖃᓗᐊᕐᒪᑦ 

ᐊᒻᒪᓗ ᑕᐃᒪ ᑐᓴᐅᒪᖅᑰᕋᑦᑕ ᑕᒪᑦᑕ ᑕᒫᓂ 

ᐃᒃᓯᕚᕐᓇᖅᑐᖅ ᓱᓕ ᐅᑭᐅᕐᒥ ᐱᐊᓂᓐᖏᑎᓪᓗᒍ 

ᓴᖅᑭᓐᓂᐊᖅᑕᕗᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᒃᓯᕋᐅᑕᐅᓂᐊᖅᑐᑦ ᑭᓲᒻᒪᖔᑕ ᓱᓕ 

ᐱᓚᐅᓐᖏᓇᑦᑎᒍ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓂᕆᐅᒋᓂᐊᖅᐸᕗᑦ, ᑭᓯᐊᓂᑦᑕᐅᖅ ᐅᕙᓂ 

ᐸᕐᓇᐅᑎᑦᓯᓐᓂ 2017 2020-ᒧᑦ ᒪᑉᐱᒐᖅ 89-ᒥ 

90-ᒧᑦ ᑎᑭᑦᑐᒍ ᑖᒃᑯᐊ ᓯᕗᓪᓕᐅᖁᔭᓯ 

ᐅᖃᐅᓯᖃᕐᒪᑕ ᐊᔾᔨᒌᓐᖏᑦᑐᓂᒃ, ᑭᓯᐊᓂᓗ 

ᐱᖁᔭᖅ ᐅᖃᐅᓯᕆᔭᐅᐱᓪᓚᖏᒻᒥᔪᖅ ᑕᕝᕙᓂ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᓐᖏᓐᓇᒪ ᐅᖃᐅᓯᔅᓴᖃᕈᒪᔪᓂᒃ, 

ᑲᔪᓯᓂᐊᓕᖅᐳᒍᑦ ᒪᑉᐱᒐᐃᑦ ᓇᓪᓕᑭᑕᕐᓗᒋᑦ 

ᕿᒥᕐᕈᓂᑦᑎᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑑᑎᒋᔪᒪᔭᖏᓐᓂᒃ ᐱᒋᐊᕐᓗᒍ G-4. 

ᐃᓕᓐᓂᐊᖅᑐᓕᕆᔨᒃᑯᑦ. ᑎᓕᐅᕆᔨᖃᕐᕕᒃ. 

ᑲᑎᓪᓗᒋᑦ  

ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᐃᑦ. $3,900,000. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᕆᒐᓱᐊᖃᑖᖅᑐᖓ ᖃᓄᐃᒻᒪᑦ ᐸᕐᓇᐅᑎᖏᓐᓂ 

ᓯᕗᓪᓕᐅᑎᑕᖏᑦ ᐊᕐᕌᒎᓂᐊᖅᑐᒧᑦ 2017-18 

ᑖᒃᑯᐊ ᓇᓗᓇᐃᖅᓯᒪᒻᒪᑕ ᒪᑉᐱᒐᖅ 89-90 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓ 

ᑕᕝᕗᖓᖅᑕᐅᒐᓱᐊᕐᓂᐊᖅᑎᓪᓗ. ᖃᓄᖅ ᒪᓐᓇ 

ᐃᓱᒪᕙᑦ ᐃᓕᓐᓂᐊᖅᑐᓕᕆᔨᒃᑯᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒃᑯᓘᓐᓃᑦ ᐊᐱᖅᑯᑎᖓ, ᑖᒃᑯᐊ 

ᑮᓇᐅᔭᐃᑦ ᐊᑐᐊᒐᐅᓂᐊᖅᑐᓂ ᐊᒻᒪᓗ 

ᐸᕐᓇᐃᔾᔪᑎᓃᒻᒪᑕ. ᑐᑭᓯᒐᓗᐊᖅᐹᖓᑕᓘᓐᓃᑦ 

ᐊᐱᖅᑯᑎᖓ ᒪᓕᒐᔅᓴᒧᑦ ᑕᐃᔅᓱᒧᖓ 

ᐊᑕᖅᑰᔨᒋᓵᕋᒃᑯ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ, 

ᐊᐱᖅᑯᑎᒃ ᐅᖃᒃᑲᓐᓂᓚᐅᕈᒃ. 
 

ᔪᐊᓇᓯ: ᖁᔭᓐᓇᒦᒃ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᑦᓯᓛᕐᓂᐊᕐᓇᕋᖅᓯᒪᒻᒪᑕ ᐱᖁᔭᑦᓴᐅᑉ 

ᐋᖅᑭᒋᐊᕈᑎᑦᓴᖏᓐᓂᒃ ᐃᓕᓐᓂᐊᖅᑐᓕᕆᓂᐅᑉ 

ᐱᖁᔭᕐᔪᐊᖓ, ᑭᓯᐊᓂ ᐸᕐᓇᐅᑎᖏᓐᓂ 

ᐅᖃᐅᓯᐅᓗᐊᓐᖏᑦᑐᑦ. ᓱᒐᒥᑭᐊᖅ 

ᖃᐅᔨᒐᓱᐊᖅᑐᖓ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᐅᒪᓂᐊᖅᐳᒍᑦ ᑖᓐᓇ ᐊᖏᖅᑕᐅᓯᒪᓐᖏᒻᒪᑦ 

ᓱᓕ ᑕᑯᔭᐅᓚᐅᓐᖏᒻᒪᑦ. 

ᐊᖏᖅᑕᐅᓚᐅᖅᑳᖅᑎᓐᓇᒍ ᑖᓐᓇ 

ᓴᖅᑭᑦᑐᓐᓇᓐᖏᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ. ᐃᒻᒪᖄ 

ᓂᕆᐅᒋᓗᐊᒨᕙᓪᓚᐃᔪᖅ ᐅᕙᖓ ᑖᓐᓇ 

ᐅᖃᐅᓯᕆᕙᓪᓕᐊᓕᕋᒃᑯ ᖃᓄᐃᓕᖓᒐᔭᕐᒪᖔᖅ 

ᓯᕗᒧᑦ ᑕᐅᑐᒃᑯᑦᑕ ᖃᓄᐃᓕᖓᕙᓪᓕᐊᒐᔭᕐᒪᖔᑦᓯ 

ᐊᑐᓕᖅᑎᑉᐸᓪᓕᐊᓗᒍ ᓄᑖᑦ ᑕᐃᒃᑯᐊ 

ᐊᓯᔾᔨᕈᑎᒋᒐᓱᐊᖅᑕᓯ ᑐᑭᓯᒐᓱᐊᕋᓗᐊᕋᒪ, 

ᑐᑭᓯᓗᐊᓐᖏᑦᑐᖓ ᓱᓕ.  

 

ᑕᐃᒃᑯᐊᖃᐃ ᐊᓯᔾᔨᕈᑎᒋᒐᓱᐊᖅᑕᓯ ᐅᖃᖅᑲᐅᒻᒪᑦ 

ᑕᓪᓕᒪᐅᓚᐅᖅᑑᒐᓗᐊᑦ ᐊᕕᑦᑐᖅᓯᒪᔪᐃᑦ, ᑭᓯᐊᓂ 

ᒫᓐᓇ ᖁᓕᐅᓐᖏᓗᐊᖅᑑᓕᖅᑐᑦ ᐋᖅᑭᒐᓱᐊᖅᑕᓯ. 

ᐃᒻᒪᖄ ᐅᓂᒃᑳᕆᐊᕈᓐᓇᖅᑲᖃᐃ ᑭᓱᓪᓚᑦᑖᓂᒃ 

ᐱᔾᔪᑎᖃᖅᓱᑎᒃ ᑖᓐᓇ ᐋᖅᑭᒋᐊᕋᓱᐊᖅᑭᓯᐅᒃ 

ᐊᒡᒍᖅᑐᕆᐊᓪᓚᒃᑲᓐᓂᖅᓯᒪᕕᓯᐅᒃ ᐱᓕᕆᕕᓯ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᓯᕗᓪᓕᖅᐹᒥᒃ ᐅᖃᑐᐃᓐᓇᖦᖤᕈᒪ ᐅᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒥᒃᓵᓄᓪᓕ 

ᐱᔾᔪᑎᖃᓗᐊᕐᒪᑦ ᖃᓄᖅ 

ᐊᐅᓚᑦᑎᐊᒃᑲᓐᓂᕈᓐᓇᕐᒪᖔᑕ, ᖃᓄᕐᓗ ᑕᒪᒃᑯᐊ  

ᓴᓇᔨᕗᑦ ᑲᑎᓐᖓᓂᖅᓴᒥᒃ 

ᑲᑎᓐᖓᕈᓐᓇᕐᓂᖅᓴᐅᓗᑎᓪᓗ ᐅᕝᕙᓘᓐᓃᑦ 

ᐊᔾᔨᒌᓐᖏᑦᑐᑦ ᒪᑯᐊ ᖃᓄᖅ ᓴᖅᑭᒃᑯᑦᑎᒍᑦ, 

ᐊᐅᓚᑦᑎᐊᒃᑲᓐᓂᕈᓐᓇᕐᒪᖔᖅ ᑖᓐᓇ 

ᑐᕌᒐᕆᓗᐊᕋᑦᑎᒍ. ᑕᐃᒪ ᒪᑯᐊ ᐊᔾᔨᒌᓐᖏᑦᑐᑦ 

ᐱᔭᔅᓴᐅᔪᐃᑦ ᐊᒻᒪ ᓄᑖᑦ ᓴᖅᑭᑉᐸᓪᓕᐊᔭᕗᑦ ᖃᓄᖅ 

ᐊᑐᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ ᐱᔾᔪᑎᖃᓗᐊᖅᑐᖅ 

ᓄᑖᑦ ᓴᖅᑭᑉᐸᓪᓕᐊᔪᑦ. ᑕᐃᒪ ᐱᔾᔪᑎᖃᓗᐊᕐᒪᓂᓛᒃ 

ᒪᑯᐊ ᖃᓄᖅ ᐃᑲᔪᑦᑎᐊᑲᓐᓂᕈᓐᓇᕐᒪᖔᑦᑎᒍᑦ 

ᑕᒪᒃᑯᐊ ᐃᓕᓐᓂᐊᖅᑎᖁᑎᕗᑦ. 

 

ᐊᒻᒪᓗ ᐅᖃᖅᑲᐅᑎᓪᓗᖓᐃᓛᒃ ᓲᕐᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᐊᕕᑦᑐᖅᓯᒪᓗᐊᕌᓗᓐᖏᓪᓗᑎᑦ 

ᑲᑎᓐᖓᓂᖅᓴᐅᓗᑎᑦ ᑖᒃᑯᐊ ᐱᔭᒃᓴᖏᑦ 

ᐊᔾᔨᒌᐸᓗᒃᑐᑦ. ᐊᕕᒃᑐᖅᓯᒪᓗᐊᖅᖢᓂ ᐃᓛᓐᓂᑦ 

ᑕᒪᓐᓇ ᓲᕐᓗ ᓄᓇᖅᑲᑎᒌᓐᖏᓗᐊᖅᑐᑎᑦ ᐃᓛᓐᓂᑦ 

ᑕᒪᓐᓇ ᖃᓄᖔᖅ ᐊᑲᐅᓐᖏᓕᐅᕈᑎᖃᖃᑦᑕᕐᒥᒻᒪᑦ. 

ᐊᒻᒪᓗ, ᑕᐃᒪ ᖃᐅᔨᒪᓂᐊᖅᐳᒍᑦ ᐃᓕᓐᓂᐊᕐᓂᕐᒧᑦ 

ᐃᓕᓐᓂᐊᕐᕕᐅᑉ ᐃᓗᐊᓃᒻᒪᕆᓐᖏᑦᑐᐃᑦ ᑕᒫᓂ 

ᓴᓇᔨᓕᒫᕗᑦ ᑕᑯᒍᑦᑎᒍᑦ 53 ᐳᓴᖑᖕᒪᑕ. ᖃᓄᖅ 

ᑖᒃᑯᐊ ᓴᓇᖃᑎᒌᑦᑎᐊᑲᓐᓂᕈᓐᓇᕐᒪᖔᑦᑎᒍᑦ. ᑕᐃᒪ 

ᑮᓇᐅᔭᖅᑖᕆᓂᐊᕐᒥᔭᕗᑦ ᑕᐃᒃᑯᐊ ᑕᐃᒪ 

ᐃᑲᔫᑎᖃᕐᓂᐊᒥᒻᒪᑕ  

ᖃᓄᖅ ᑖᒃᑯᐊ ᐊᑐᑦᑎᐊᑲᓐᓂᕈᓐᓇᕐᒪᖔᑦᑎᒍᑦ.  

 

ᑖᔅᓱᒥᖓ Realignment-ᒥᒃ ᐅᖃᐅᓯᖃᖅᑰᕐᒪᑦ 

ᑖᓐᓇ ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᑕᕝᕙ 

ᐅᖃᐅᓯᕆᔪᒪᓗᐊᖅᑲᐅᔭᒃᑲ realign-ᒧᑦ ᓲᕐᓗ 

ᖃᓄᖅ ᑖᓐᓇ ᐋᖅᑭᐸᓪᓕᐊᓂᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐱᖅᑯᑎᖃᓗᐊᓵᖅᑰᕐᒪᑦ 

ᑐᑭᓯᑎᐊᕈᒃᑯ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᑦᑕᐅᖅ, 

ᑖᒃᑯᐊ ᐊᒡᒍᖅᑕᐅᒋᐊᓪᓚᓂᐊᕐᒥᒐᑦᓯᐅᒃ ᐱᓕᕆᕝᕕᓯ 

ᐅᓄᖅᓯᒋᐊᕐᒪᑕ. ᑖᓐᓇ ᐋᖅᑭᓯᒪᓕᖅᑎᓪᓗᒍ 

ᐊᓯᖏᓐᓂᑦᑕᐅᖅ 

ᐊᒡᒍᖅᑐᐃᒋᐊᓪᓚᑲᓐᓂᕈᒪᓛᕆᕕᓯ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᒧᐊᓚᐅᓐᖏᓂᕐᓂ ᐊᐱᖅᑯᑎᒋᖅᑲᐅᔮ 

ᐃᖅᑲᐃᑎᑦᑎᔪᒪᑐᐃᓐᓇᖅᑐᖓ ᐱᖁᔭᒃᓴᓄᑦ 

ᐋᖅᑭᒋᐊᕈᑎᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓴᖅᑭᑕᐅᓚᐅᓐᖏᒪᑦ ᓱᓕ ᒪᓕᒐᓕᐅᕐᕕᒻᒧᑦ.  

ᖁᔭᓐᓇᒦᒃ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᑦᑎᐊᖅᑰᕈᓐᓃᕋᑦᑕ, ᐅᕙᖓᓕ ᑐᑭᓯᔭᒃᑯᑦ 

realignment ᓲᕐᓗ ᖃᓄᐃᒻᒪᑦ 

ᐊᓯᔾᔨᐸᓪᓕᐊᕐᒪᖔᑦᑕ ᑕᕝᕙᓂ ᐅᖃᐅᓯᕆᓵᖅᑕᕗᑦ 

ᑖᓐᓇ ᐊᔾᔨᒋᓐᖏᐊᕐᔪᒻᒥᒪᒍ ᐊᒻᒪ ᑕᐃᓐᓇᓕ 

ᒪᓕᒐᒃᓴᖅ ᐊᔾᔨᒋᓐᖏᐊᓐᖏᐊᕐᒥᒻᒪᒍ. ᑖᓐᓇ 

ᑐᑭᓯᑦᑎᐊᕌᓪᓚᓚᐅᕐᓗᒍ 

ᑭᐅᑦᑎᐊᕈᓐᓇᕐᓂᖅᓴᐅᖅᑰᖅᑐᖓ, ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ 

ᐱᓕᕆᕝᕕᖓ realign ᓯᓚᖓᒻᒪᑕ ᐊᔾᔨᒌᓐᖏᑦᑐᓂᒃ 

ᐊᕕᒃᑐᖅᓯᒪᔪᓂᒃ ᐱᓕᕆᕝᕕᓂ. ᑖᒃᑯᐊ 

ᐊᓯᖏᓐᓂᑦᑕᐅᖅ ᑖᒃᑯᐊ ᐋᖅᑭᓯᒪᓕᖅᑎᓪᓗᒋᑦ 

ᐊᓯᖏᓐᓂᑦᑕᐅᖅ ᓂᕆᐅᒃᑲᓐᓂᕈᓐᓇᓛᕆᕕᑕ 

realignment-ᑲᓐᓂᕐᓂᒃ? ᑐᑭᓯᓇᖅᓯᕙᖃᐃ? 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᑐᑭᓯᑦᑎᐊᖅᐳᒍᑦ. ᑖᓐᓇᐃᓛᒃ ᐃᖅᑲᐅᒪᒍᑦᑕ ᑕᕝᕙᓂ 

ᓯᕗᒧᑦ ᐊᑉᓗᖅᑕ ᓇᓗᓇᐃᔭᑦᑎᐊᖅᓯᒪᓚᐅᕐᒪᑦ 

ᖃᓄᖅ ᒐᕙᒪᐅᓗᑕ 

ᐋᖅᑭᑦᑎᐊᖅᓯᒪᓂᖅᓴᐅᔪᓐᓇᖅᐱᑕ 

ᑮᓇᐅᔭᖅᑖᕆᖃᑦᑕᖅᑕᕗᑦ ᒪᓕᒡᓗᒋᑦ. ᓲᕐᓗ 

(ᑐᓵᔨᑎᒍᑦ) ᒐᕙᒪᖃᑦᑎᐊᕐᓂᖅ ᑮᓇᐅᔭᓂᒃ 

ᐊᑐᑦᑎᐊᕐᓂᖅ, (ᑐᓵᔨᑎᒎᕈᓐᓃᖅᑐᖅ) ᑐᕌᒐᕆᒐᑦᑎᒍ.  

 

ᑭᓯᐊᓂ ᑖᓐᓇ ᐊᐃᑉᐸᖓ ᐊᐱᖅᑯᑏᑦ, ᑖᒃᑯᐊ 

ᐊᓯᔾᔨᕆᐊᕈᒪᔭᕗᑦ ᒫᓐᓇ ᓇᓗᓇᐃᔭᖅᓯᒪᔭᕗᑦ. 

ᑕᐃᒫᓐᓂᐊᖅᑐᖅ. ᓲᕐᓗ ᓄᑖᓂᒃ ᕿᒥᕐᕈᐊᖏᑦᑐᒍᑦ 

ᓲᕐᓗ ᒫᓐᓇᐅᔪᖅ ᓄᑖᓂᒃ ᕿᒥᕐᕈᐊᓐᖏᑦᑎᐊᖅᑐᒍᑦ. 

ᑖᒃᑯᐊ ᑕᕝᕙ ᓇᓗᓇᐃᔭᖅᓯᒪᔭᕗᑦ 

ᑖᒃᑯᐊᑐᐊᖑᓂᐊᖅᑐᑦ ᐊᒻᒪᓗ, ᓇᓗᓇᓐᖏᒻᒪᑦ ᑖᓐᓇ 

ᖃᐅᔨᒪᒐᑦᑕ ᐱᖓᓱᐃᓕᖅᓯᒪᒐᑦᑕ ᐊᕕᒃᑐᐃᓯᒪᒐᑦᑕ 

ᐱᖓᓱᐃᓕᖅᓯᒪᒐᑦᑕ. ᖃᓄᖅ ᑖᒃᑯᐊ 

ᐱᖓᓲᒐᓗᐊᖅᑎᓪᓗᒋᑦ ᖃᓄᖅ ᓴᓇᓂᕐᒧᑦ 

ᐊᑕᐅᓯᖅᑎᑐᑦ ᓲᕐᓗ ᑕᑯᔅᓴᐅᑦᑎᐊᒃᑲᓐᓂᕈᓐᓇᖅ. 

ᓲᕐᓗ ᑕᒪᔾᔭ ᐊᔾᔨᒌᓐᖏᑦᑐᑦ ᐱᔾᔪᑎᒋᓪᓗᑎᒍᑦ  

ᑖᒃᑯᓂᖓ ᐊᓯᔾᔩᓇᓱᒃᐳᒍᑦ ᐃᓂᒋᔭᐅᔪᓂᒃ  

ᒐᕙᒪᒃᑯᓐᓂ ᐃᓕᓐᓂᐊᖅᑐᓕᕆᔨᒃᑯᑎᓐᓂᒃ. ᑭᓯᐊᓂ 

ᐊᓯᔾᔨᑲᓐᓂᔾᔮᖏᑦᑐᑦ ᑖᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᓇᓗᓇᐃᕆᐊᒃᑲᓐᓂᕋᑖᕋᕕᐅᒃ. ᑖᓐᓇ 

ᐱᖁᔭᑦᓴᖅ ᓱᓕ ᓴᖅᑭᑕᐅᒍᒫᕐᓂᐊᕐᓂᖓᓂ ᑕᕝᕗᖓ 

ᒪᓕᒐᓕᐅᕐᕕᑦᑎᓐᓄᑦ. ᓂᕆᐅᒋᓗᐊᒨᔪᖓᐃᓛᒃ. 

ᑖᓐᓇᖃᐃ ᖃᐅᔨᒪᓕᖅᑭᓰ ᐃᓕᓐᓂᐊᖅᑐᓕᕆᔨᒃᑯᑦ 

ᑖᓐᓇ ᑲᔪᓯᑦᑎᐊᖅᓯᒪᓕᖅᑲ ᒫᓐᓇᒧᑦ ᑕᐃᓐᓇ 

ᐱᖁᔭᒃᓴᖅ? ᓈᒻᒪᓈᖅᓯᒪᕚ ᑕᕝᕗᖓ 

ᓴᖅᑭᑎᐊᕐᓂᐊᖅᑭᓯᐅᒃ ᓯᕗᓂᑦᑎᓐᓂ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᐊ ᖃᓄᖅ ᐊᐅᓚᕙᓪᓕᐊᓂᖓ 

ᐃᓱᒪᒋᓚᐅᖅᑕᒃᑲ ᑕᕝᕘᓇ ᒪᓕᑦᑎᐊᖅᑐᖅ ᐊᒻᒪᓗ 

ᖃᐅᔨᒪᖅᑰᓕᖅᑐᑦ ᑕᕝᕙᓂ ᑕᐃᒪ 

ᓇᓗᓇᐃᕇᖅᓯᒪᕗᒍᑦ ᓯᕗᓪᓕᖅᐹᒥ 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓅᑦᑎᒋᐊᕈᑎᔅᓴᖅ ᓴᖅᑭᓛᑕᕗᑦ ᒫᑦᓯ 9-ᖑᓕᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑕᐃᓐᓇ 

ᓂᕆᐅᒋᑦᑎᐊᓂᐊᖅᐸᕗᑦ ᐱᖁᔭᒃᓴᖅ. ᑕᐃᒃᑯᐊᓕ 

ᐅᖃᐅᓯᕆᒍᒪᓕᕐᒥᔭᒃᑲᑦᑕᐅᖅ ᐃᓕᓐᓂᐊᖅᑐᓕᕆᔩᑦ 

ᑲᑐᔾᔨᖃᑎᒌᖏᑦ. ᖃᓄᕐᒪᑯᐊ ᐅᓪᓗᒥᒧᑦ ᐊᕐᕌᓂᓂᑦ 

ᐱᓕᕆᖃᑎᒋᑦᑎᐊᖏᓐᓇᖅᑭᓯᐅᒃ ᑕᐃᒪᓐᖓᓂᒃ? 

ᖃᓄᐃᓕᖓᕙ ᐱᓕᕆᖃᑎᒌᓐᓂᓯ? ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑲᑐᔾᔨᖃᑎᒌᖑᔪᐃᑦ ᑎᒥᒋᔭᐅᔪᐃᑦ 

ᑕᐃᒪᓐᖓᑦ ᑐᓴᐅᒪᖃᑎᒌᑦᑎᐊᖃᑦᑕᖅᑐᒍᑦ. ᐃᓛᒃ 

ᑐᓴᖅᑏᓐᓇᖃᑦᑕᖅᑕᕗᑦ 

ᖃᓄᐃᓕᐅᖅᐸᓪᓕᐊᓂᑦᑎᓐᓂᒃ. ᐊᒡᓛᑦ ᑕᐃᒪ 

ᑲᑎᖃᑎᒋᓚᐅᖅᓯᒪᔭᕗᑦ ᑕᒪᓐᓇ ᒪᓕᒐᒃᓴᖅ 

ᐱᔾᔪᑎᒋᓪᓗᒍ ᐊᒃᑐᕝᕙ 28-ᖑᑎᓪᓗᒍ ᓯᕗᓪᓕᖅᐹᒥ 

ᑲᑎᖃᑎᒋᓚᐅᖅᓯᒪᔭᕗᑦ. ᕕᕗᐊᕆ ᑕᒫᓂ 

ᐅᓪᓗᖅᓯᐅᑎᒋᔭᑦᑎᓐᓂ ᐊᒻᒪ ᑖᒃᑯᓇᓐᖓᑦ 

ᑲᑎᖃᑎᒋᔭᐅᓚᐅᕐᒥᔪᐃᑦ ᐊᒡᓛᒃ 

ᐱᓇᓱᐊᕈᓯᒋᓚᐅᖅᑕᑦᑎᓐᓂᒃ. ᑎᑎᖅᑲᒃᑯᓪᓗ 

ᑕᐃᒪᓐᖓᑦ ᑎᑎᕋᖃᑎᒌᒃᐸᒃᑐᒍᑦ, ᐅᖄᓚᐅᑎᒃᑯᓪᓗ, 

ᖃᕋᓴᐅᔭᒃᑯᓪᓗ ᓇᐅᒃᑯᑐᐃᓐᓇᖅ. ᑕᐃᒪᓐᓇᑦᑎᐊᖅ 

ᑖᒃᑯᐊ ᓴᓇᖃᑎᒌᒋᐊᖃᕋᑦᑎᒍᑦ ᑕᐃᒪᓐᓇ 

ᑐᓴᐅᒪᑏᓐᓇᑎᑦᑎᐊᖅᑕᕗᑦ. ᐊᒻᒪᓗ, ᑕᐃᒪ 

ᐃᒃᓯᕙᐅᑕᕆᔭᖓ ᑕᐃᒪ ᑲᖏᖅᖠᓂᕐᒦᓚᐅᕋᒪ 

ᖃᖓᓵᖑᓚᐅᖅᑐᖅ ᑕᐃᑲᓂ ᑖᒃᑯᐊ ᑲᑐᔾᔨᖃᑎᒌᑦ 

Coalition ᐃᒃᓯᕙᐅᑕᖓ ᑲᑎᖃᑎᒋᓚᐅᕐᒥᔭᕋ 

ᑐᑭᓯᐅᒪᑎᑦᑎᐊᑲᓐᓂᖁᓪᓗᒍ 

ᓇᓃᓪᓚᕆᓕᕋᓗᐊᕐᒪᖔᑦᑕ ᑕᒪᓐᓇᓖᓛᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ, 

ᐅᓂᒃᑳᕈᑎᖃᕈᓐᓇᖅᑲᖃᐃ ᒥᓂᔅᑕ ᖃᓄᖅ 

ᐃᓱᒪᒋᔭᖃᖅᓯᒪᒻᒪᖔᑕ ᑕᐃᒃᑯᐊ ᑕᒪᓐᓇ 

ᐱᖁᔭᑦᓴᐅᑉ ᒥᔅᓵᓄᑦ 

ᑲᑎᒪᖃᑎᒋᔭᖃᓚᐅᖅᑎᓪᓗᒋᑦ? ᖃᓄᖅ 

ᐃᓱᒪᒋᔭᖃᓚᐅᖅᑲᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᔾᔨᒌᓐᖏᑦᑐᓂᒃ ᑲᑎᖃᑎᖃᓲᖑᒻᒥᒐᒪ ᐊᒻᒪ 

ᑖᓐᓇ ᑲᑎᖃᑎᒋᑎᓪᓗᒍ 

ᓇᓗᓇᐃᔭᕐᕕᒋᑐᐃᓐᓇᓚᐅᖅᑕᕋᓖᓛᒃ ᓱᓇᓂᒃ 

ᓂᕆᐅᒐᔭᕐᒪᖔᑦ. ᓇᓗᓇᐃᕌᓂᓚᐅᖅᑕᕋ ᑕᒫᓂ 

ᒫᑦᓯᒥᒃ ᐅᑭᐅᕐᒥ ᐃᒃᓯᕚᖅᑎᓪᓗᑕ ᑖᓐᓇ 

ᓅᒃᑎᒋᐊᕈᑎᒃᑯᑦ ᓯᕗᓪᓕᖅᐹᖓᓗ ᐊᐃᑉᐸᖓᓗ 

ᓴᖅᑭᑦᑐᒪᓂᐊᖅᑕᕗᑦ ᐊᒻᒪᓗ ᑕᐃᒪ 

ᓴᖅᑭᓚᐅᑎᓪᓗᑎᒍᑦ ᑖᓐᓇ ᒪᓕᒐᒃᓴᖅ 

ᑭᒃᑯᑐᐃᓐᓇᕐᓄᑦ ᕿᒥᕐᕈᐊᖅᑕᐅᔪᓐᓇᓂᐊᕐᒪᑦ 

ᖃᐅᔨᒪᓂᐊᖅᐳᒍᑦ.  

 

ᑕᐃᒃᑯᐊ ᐊᐱᖅᑯᑎᒋᓗᐊᓚᐅᖅᑕᖏᓪᓖᓛᒃ ᒫᓐᓇ 

ᑲᑐᔾᔨᖃᑎᒌᖑᖕᒪᑕ Coalition-ᖑᔪᐃᑦ, ᖃᓄᕐᓕ 

ᑕᒪᓐᓇ ᐋᖅᑭᓯᒪᓇᔭᕐᒪᖔᑦ ᐊᒻᒪ ᓄᑖᖑᓛᖅᑐᖅ 

ᑕᐃᓐᓇ ᖃᓄᖅ ᐋᖅᑭᓯᒪᓛᕐᒪᖔᑦ 

ᓇᓗᓇᐃᔭᕐᕕᒋᑦᑎᐊᑲᓐᓂᓚᐅᖅᑕᕋ, ᐅᑯᓂᖓ ᑕᕝᕙ 

ᑐᒃᓯᕋᓛᖅᐳᒍᑦ ᒪᓕᒐᒃᓴᖅ ᐃᓗᐊᓃᑦᑐᑦ. ᑭᓯᐊᓂ 

ᐅᕙᓂ ᓇᓗᓇᐃᔭᕐᕕᒋᑦᑎᐊᓚᐅᕐᒥᔭᒃᑲ 

ᒪᓕᒐᓕᐅᕐᕕᒻᒥ ᑭᓯᐊᓂ ᑖᒃᑯᐊ 

ᐊᖏᖅᑕᐅᓚᐅᖅᑎᓪᓗᒋᑦ ᒪᓕᒐᓐᖑᕋᔭᕐᒪᑦ. 

 

ᐃᓗᐊᓃᑦᑐᑦ ᑖᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ  

ᑐᕌᖓᔪᓂᒃᑕᐅᖅ ᑕᐃᒪ ᐊᓯᔾᔩᒐᓚᒃᓯᒪᔪᓂᒡᓗ 

ᐃᓚᒋᐊᖅᓯᒪᔪᓂᒡᓗ ᑕᒫᓂ ᓇᓗᓇᐃᔭᕐᕕᒋᓚᐅᖅᑕᕋ 

ᑕᒪᒃᑯᓂᖓ. ᖁᔭᓐᓇᒦᑐᐃᓐᓇᓪᓚᕆᓚᐅᖅᑐᕐᓖᓛᒃ 

ᑐᓴᕆᐊᒃᑲᓐᓂᕋᒥ ᐅᕙᑦᑎᓐᓂ ᑐᓴᒃᑲᓐᓂᕋᒥᓗ 

ᓂᕆᐅᒍᑎᒃᓴᖓᓂᒃ ᖁᔭᓐᓇᒦᓪᓚᕆᓚᐅᖅᑐᖅ ᑖᓐᓇ 

ᐃᒃᓯᕙᐅᑕᕆᔭᐅᔪᖅ ᑖᒃᑯᓇᓐᖓᑦ Coalition-ᑯᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᑦᑕᐅᖅ 

ᐸᕐᓇᐅᑎᓯᓐᓂ ᒪᑉᐱᒐᖅ 87-ᒥ ᐅᖃᖅᓯᒪᒻᒪᑦ 

ᖃᕋᓴᐅᔭᒃᑯᒎᖅ ᐅᑯᐊ ᓯᕗᓪᓕᐅᖁᔭᓯ 2016-17-ᒥ 

ᑖᓐᓇ ᑕᖅᓴᖓ ᕿᑎᖓᓃᑦᑐᖅ ᐊᐃᑉᐸᖓ 

ᖃᕋᓴᐅᔭᒃᑯᑦ ᐃᓕᓐᓂᐊᕈᑎᓂᒎᖅ 

ᐊᓚᒃᑲᐃᕙᓪᓕᐊᒐᓱᐊᕈᒪᓛᕋᑦᓯ 

ᐃᓕᓐᓂᐊᖅᑐᓕᕆᔨᒃᑯᓐᓅᖓᔪᓂᒃ ᐊᒻᒪᑦᑕᐅᖅ 

ᐊᓪᓚᑦᑎᒋᔭᖓᓄᑦ, ᑖᓐᓇᓗ 

ᑲᔪᓯᕙᓪᓕᐊᒐᓱᐊᖅᓱᓂᓘᒐᓗᐊᖅ 2017-ᒥᒎᖅ 

ᐱᔭᕇᕐᓂᐊᖅᑐᖅ. ᐅᓂᒃᑳᕈᓐᓇᖅᑳ ᑕᒪᓐᓇ ᖃᓄᖅ 

ᐊᓂᒎᑎᕙᓪᓕᐊᒐᓱᐊᕋᔭᕐᒪᖔᑦᓯᐅᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐊᐱᕆᖕᒪᑦ. ᐄ, ᑖᒃᑯᐊ ᑕᐃᒪ ᖃᕋᓴᐅᔭᒃᑯᑦ 

ᐃᑲᔫᑎᒃᓴᐅᓂᐊᖅᑎᓪᓗᒍ ᑖᒃᑯᓄᖓ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᖏᓐᓄᑦ, ᐃᓛᒃ ᑲᑎᒪᔨᖏᓐᓄᓂᓛᒃ 

ᓴᓇᔨᖓᓐᓄᓪᓗ ᑖᒃᑯᐊ 

ᑐᓴᐅᒪᑦᑎᐊᒃᑲᓐᓂᖃᑦᑕᕐᓂᐊᕐᒪᑕ ᓲᕐᓗ ᐱᕙᓪᓕᐊᔪᓂᒃ 

ᐃᓕᓐᓂᐊᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ ᓇᓂᑐᐃᓐᓇᖅ. 
 

ᓄᑖᓂᒃ ᓴᖅᑭᑦᑎᒑᖓᑦᑕ ᑖᒃᑯᐊ ᑕᕝᕙ 

ᓯᕗᓪᓕᖅᐹᖑᓗᑎᒃ ᑐᓴᐅᒪᑦᑎᐊᖃᑦᑕᕐᓂᐊᕐᒪᑕ. 

ᑕᒪᒃᑯᐊ ᐃᑲᔫᑎᖃᑦᑎᐊᕐᓂᐊᖅᑐᓂᓛᒃ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᖃᓄᖅ ᑕᒪᒃᑯᐊ 

ᐃᓕᓐᓂᐊᕐᕖᑦ ᐊᐅᓚᑕᐅᑦᑎᐊᒃᑲᓐᓂᕈᓐᓇᕐᓂᖏᓐᓂᒃ 

ᓄᓇᓕᖕᓂᑦ. ᐊᒻᒪᓗ ᐃᑲᔫᑎᖃᑦᑎᐊᕐᓂᐊᕐᒥᔪᕐᖏᓛᒃ 

ᑕᒪᒃᑯᐊ ᐃᓕᓐᓂᐊᕈᑕᐅᕙᒃᑐᐃᑦ ᓲᕐᓗ 

ᑐᓴᐅᒪᔭᐅᑦᑎᐊᕐᓗᑎᒃ, ᑐᑭᓯᐅᒪᔭᐅᑦᑎᐊᕐᓗᑎᒃ ᐊᒻᒪᓗ 

ᓄᓇᓕᖕᓄᑦ ᐃᑲᔫᑎᖃᕐᓂᖏᓐᓂᒃ ᑕᒪᓐᓇ 

ᓇᓗᓇᐃᑦᑎᐊᕈᑕᐅᔪᓐᓇᖃᑦᑕᕐᒥᖕᒪᑦ.  
 

ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪ ᓄᑖᓂᒃ ᓲᕐᓗ 

ᓴᖅᑭᑦᑎᓐᓇᓱᐊᕐᒥᖕᒪᑕ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑕᐅᓇᔭᖅᑐᓂᒃ ᑕᒪᒃᑯᓄᖓ 

ᑲᑎᒪᔨᓐᖑᖃᑦᑕᖅᑐᓄᑦ ᓄᑖᖑᔪᓄᑦ ᑲᑎᒪᔨᖏᓐᓄᑦ, 

ᓲᕐᓗ ᓄᑖᖑᔪᓄᑦ ᐃᓕᓐᓂᐊᕈᑕᐅᒃᑲᓐᓂᕈᓐᓇᖅᑐᓂᒃ. 

ᐃᑲᔫᑎᖃᓪᓚᕆᖃᑦᑕᕐᒪᓂᓛᒃ ᖃᕋᓴᐅᔭᐃᑦ ᑕᒪᒃᑯᐊ 

ᓲᕐᓗ ᖃᐅᔨᒪᒐᑦᑕ ᓇᓂᑐᐃᓐᓇᖅ ᖃᖓᑕᓂᖅ 

ᐊᑭᑐᔪᕐᔪᐊᖑᒻᒪᑦ ᑕᒪᓐᓇᑦᑕᐅᖅ ᐊᑭᑐᔪᓂᒃ ᓲᕐᓗ 

ᒥᑭᒡᓕᑎᑉᐹᓪᓕᕈᓐᓇᓪᓚᕆᖕᒪᑦ 

ᖃᖓᑕᖃᑦᑕᓐᖏᖔᕐᓗᑎᒃ ᒪᑯᓄᖓ ᖃᕋᓴᐅᔭᒃᑯᑦ 

ᑕᒪᐅᓇ ᑕᑯᒃᓴᐅᑲᐅᑎᒋᓲᖑᒻᒪᑕ. 
 

ᒫᓐᓇᒧᑦ ᑕᐃᒪ ᑎᑭᖦᖢᒍᑦᑕᐅᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᒪᑯᓂᖓ ᑎᑎᕋᕐᕕᓕᕆᔨᖏᓐᓄᑦ 

ᐃᓕᓐᓂᐊᕈᑎᒃᓴᓂᒃ ᑕᐃᒪ ᓴᓇᓯᒪᖕᒥᒐᑦᑕ 

ᐊᑑᑎᖃᑦᑎᐊᕐᓂᐊᕐᒥᔪᖅ ᑖᒃᑯᓄᖓ. ᒪᑯᐊᓗ 

ᑮᓇᐅᔭᓂᒃ ᑐᓂᖃᑦᑕᕋᑦᑎᒍᑦ ᐊᖏᕈᑎᒃᑯᑦ 

ᑐᓂᖃᑦᑕᕐᒥᒐᑦᑎᒍᑦ ᑕᒪᒃᑯᐊ ᖃᓄᖅ 

ᐊᐅᓚᔭᐅᑦᑎᐊᒃᑲᓐᓂᕈᓐᓇᕐᒪᖔᑦ, 

ᐊᑐᖅᑕᐅᑦᑎᐊᒃᑲᓐᓂᕈᓐᓇᕐᒪᖔᑦ, ᑮᓇᐅᔭᓕᕆᓂᕐᒥᒡᓗ 

ᖃᓄᖅ ᑕᒪᒃᑯᐊ ᑐᑭᖃᑦᑎᐊᕋᓗᐊᕐᒪᖔᑕ ᑮᓇᐅᔭᐃᑦ, 

ᐊᕐᕌᒍᑕᒫᕐᓗ ᑕᐃᒪᓐᖓᑦ ᑮᓇᐅᔭᓂᒃ ᑐᒃᓯᕋᓲᖑᒻᒪᑕ 

ᖃᓄᖅ ᑕᒪᓐᓇ ᐊᐅᓚᑦᑎᐊᒃᑲᓐᓂᕈᓐᓇᕐᒪᖔᑦ. 

ᐊᔾᔨᒌᓐᖏᑦᑐᓂᒃ ᐊᒥᓱᓂᒃ ᑖᓐᓇ 

ᐃᑲᔫᑎᖃᑦᑎᐊᓪᓚᕆᖕᓂᐊᖅᑐᖅ ᖃᕋᓴᐅᔭᐃᑦ 

ᐊᑐᖅᑕᐅᓂᖅᓴᐅᓕᖅᑎᓪᓗᒋᑦ ᑕᒫᓂ ᓄᓇᕗᒻᒥ ᐊᒻᒪᓗ 

ᑖᒃᑯᐊᓕᒫᖅ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓄᓇᓕᖕᓂ ᑖᒃᑯᓂᖓ ᐊᑐᐃᓐᓇᐅᖃᑦᑕᕐᓂᐊᖅᑐᓂᓛᒃ, 

ᐊᑐᐃᓐᓇᐅᖃᑦᑕᕋᓱᐊᕐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙᓂᑦᑕᐅᖅ 

ᒪᑉᐱᒐᖅ 87-ᒥ ᐊᒥᓱᐃᑦ ᐱᕙᓪᓕᐊᖁᔭᓯᓐᓂ ᐃᓚᒌᓄᑦ 

ᑐᕌᖓᒻᒪᑕ, ᓲᕐᓗ ᐃᓚᐅᒃᑲᓐᓂᕋᓱᐊᖅᑎᒍᑎᑦᓴᖏᓐᓄᑦ, 

Family Engagement Campaign, ᐅᕝᕙᓘᓐᓃᑦ 

ᐊᓯᖏᓐᓂᒃ ᐱᓕᕆᖃᑎᒌᑦᓱᓯ, Family Engagement 

Initiatives, ᑖᒃᑯᐊ ᑐᕌᖓᓗᐊᖃᑦᑕᕐᒪᑕ ᐃᓚᒌᑦᑐᐃᑦ 

ᐃᓚᐅᖃᑕᐅᒍᓐᓇᕐᓂᖏᓐᓂᒃ ᐃᓕᓐᓂᐊᕐᓂᕐᒥᒃ. ᑕᒪᓐᓇ 

ᐃᖏᕐᕋᑦᓯᐊᖅᓯᒪᕚ? ᓲᕐᓗ ᐅᖃᕈᓐᓇᖅᑮᑦ “ᒫᓐᓇ 

ᐊᖓᔪᖅᑳᕆᔭᐅᔪᐃᑦ ᐃᓚᐅᓂᖅᓴᐅᓕᖅᑐᐃᑦ 

ᕿᑐᕐᖓᕆᔭᖏᑦᑕ ᐃᓕᓐᓂᐊᕐᓂᖓᓂᒃ”? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐃᓱᒪᒍᒪᑦᑎᐊᕆᕗᖓᐃᓛᒃ, ᐄ, 

ᐃᑲᔫᑎᖃᓪᓚᕆᒃᑐᖅ. ᐅᕙᒍᑐᐊᖑᓐᖏᒻᒪᑦ ᑕᐃᒪ 

ᑕᒪᓐᓇ ᐱᔾᔪᑎᒋᓗᐊᖅᖢᒍ ᓲᕐᓗ ᐊᖓᔪᖅᑳᕆᔭᐅᔪᐃᑦ 

ᖃᓄᖅ ᐃᓚᐅᑦᑎᐊᒃᑲᓐᓂᕈᓐᓇᕐᒪᖔᑕ. ᑖᒃᑯᐊ 

ᓴᓇᖃᑎᒋᒻᒥᔭᕗᑦ ᐃᓄᐃᑦ ᑕᐱᕇᑦ ᑲᓇᑕᒃᑯᑦ ᐊᒻᒪᓗ 

ᑖᒃᑯᐊ ᓄᓇᕗᑦ ᑐᓐᖓᕕᒃᑯᓐᓃᓐᖔᖅᑐᐃᑦ  

ᑖᒃᑯᐊ ᓴᓇᖃᑎᒋᓇᓱᐊᕐᒥᔭᕗᑦ ᖃᓄᖅ ᑕᒪᒃᑯᐊ 

ᐊᖓᔪᖅᑳᕆᔭᐅᔪᐃᑦ ᐃᓚᐅᑦᑎᐊᒃᑲᓐᓂᕈᓐᓇᕐᓂᖏᓐᓄᑦ 

ᑐᕌᖓᔪᓂᒃ ᓲᕐᓗ ᖃᕋᓴᐅᔭᒃᑯᑦ ᑕᑯᒃᓴᐅᔪᓐᓇᖅᑐᒥᒃ 

ᑖᒃᑯᐊ ᓴᓇᖃᑎᒋᖦᖤᕋᑦᑎᒍᑦ. ᐃᓛᒃ ᑖᓐᓇ 

ᑐᑭᖃᓪᓚᕆᖕᒪᓂᓛᒃ ᖃᓄᖅ ᐊᖓᔪᖅᑳᕆᔭᐅᔪᐃᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ ᐃᑲᔪᖅᐹᓪᓕᕈᓐᓇᕐᒪᖔᑕ, 

ᐃᓛᒃ ᐃᑲᔪᖃᑦᑕᖅᑐᐃᑦ, ᑭᓯᐊᓂ ᖃᓄᖅ 

ᐃᓕᓐᓂᐊᖃᑦᑕᕆᐊᖃᕐᓂᖏᓐᓂᒃ ᖃᐅᑕᒫᑦ 

ᐊᔭᐅᖅᑎᓪᓚᕆᐅᔪᓐᓇᕐᒪᑕ ᑖᒃᑯᐊ 

ᐊᖓᔪᖅᑳᕆᔭᐅᔪᐃᑦ.  
 

ᐊᒻᒪᓗ ᑕᐃᒪ ᖃᓅᓇ ᑕᕐᕆᔭᕐᕕᖕᓄᑦᑕᐅᖅ ᓲᕐᓗ 

ᐊᑑᑎᖃᕋᓱᒻᒪᕆᒃᑲᑦᑎᒍᑦᑕᐅᖅ ᑕᕐᕆᔭᕐᕕᒃᑯᑦ 

ᑕᑯᒃᓴᐅᑎᓇᓱᐊᕐᓗᑎᒍᑦ ᓲᕐᓗ ᐅᕙᓂ ᐃᖃᓗᖕᓂ 

ᑕᕐᕆᔭᕐᕕᖃᕐᒪᑦ, ᖃᓄᖅ ᑕᒪᓐᓇ ᐊᖓᔪᖅᑳᕆᔭᐅᔪᐃᑦ 

ᐃᓚᐅᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᐃᓕᓐᓂᐊᕐᓂᐅᑉ 

ᒥᒃᓵᓄᑦ, ᐃᓛᒃ ᐃᓕᓐᓂᐊᖅᑐᖁᑎᖏᓐᓄᑦ. 

ᓇᓗᓇᓐᖏᑦᑐᖅ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᓄᓇᓕᖕᓂ ᑲᑎᒪᔨᖏᑦ ᑖᒃᑯᐊᑦᑕᐅᖅ ᑕᐃᒪᐃᑦᑐᓂᒃ 

ᖃᓄᖅ ᐊᖓᔪᖅᑳᕆᔭᐅᔪᐃᑦ 

ᐃᓚᒋᔭᐅᒃᑲᓐᓂᕈᓐᓇᕐᒪᖔᑕ ᑕᒪᑐᒥᖓᑦᑕᐅᖅ 

ᐊᔭᐅᖅᑐᖃᑦᑕᕐᒥᔪᐃᑦ ᓇᓗᓇᓐᖏᑦᑐᖅ.  
 

ᑕᐃᒪᓐᖓᑦ ᑲᑎᒃᑳᖓᒃᑭᑦ ᓄᓇᓕᖕᓃᑦᑐᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᒪᑐᒥᖓ 

ᐅᖃᐅᔾᔪᐃᖏᓐᓇᑦᑎᐊᖃᑦᑕᖅᑕᒃᑲᑦᑕᐅᖅ ᖃᓄᖅ 

ᐊᖓᔪᖅᑳᕆᔭᐅᔪᐃᑦ ᑕᒪᒃᑯᐊ 

ᐃᓚᒋᔭᐅᑦᑎᐊᒃᑲᓐᓂᕈᓐᓇᕐᒪᖔᑕ. ᑕᕝᕗᖓᖃᐃ 

ᓄᖅᑲᑐᐃᓐᓇᕐᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᑖᒃᑯᐊ 

ᐃᓚᒌᑦᑐᐃᑦ ᐃᓚᒋᔭᐅᒋᐊᒃᑲᓐᓂᖅᓯᒪᕙᓪᓕᐊᒻᒪᑕᒎᖅ. 

ᑕᐃᒪᓕ ᑕᐃᒪᐃᑦᑎᓪᓗᒍᑦᑕᐅᖅ ᖃᐅᔨᕙᓪᓕᐊᓯᒪᒋᕕᓯ 

ᑖᒃᑯᐊ ᕿᑐᕐᖓᕆᔭᖏᑦ 



ᓇᒡᒐᔾᔭᐅ, ᕕᕝᕗᐊᕆ 27, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕆᐊᒃᑲᓐᓂᖅᓯᒪᓂᖏᓐᓂᒃ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖁᕕᐊᓱᑦᑎᖃᑦᑕᖅᑐᖓᐃᓛᒃ ᑕᒪᒃᑯᐊ 

ᖁᑦᑎᖕᓂᖅᐹᖓᓄᑦ 12-ᒧᑦ ᐊᓂᒎᑎᔪᐃᓐᓅᒑᖓᑕ 

ᐅᐸᖃᑦᑕᖅᑕᒃᑲ ᑖᒃᑯᐊ ᓇᓗᓇᐃᔭᑦᑎᐊᖃᑦᑕᕐᒪᑕ 

ᖁᔭᓐᓇᒦᖅᖢᑎᒃ ᐊᖓᔪᖅᑳᒥᓂᒃ. 

ᓇᓗᓇᓐᖏᑦᑎᐊᖅᐳᖅ ᑖᒃᑯᐊ ᐊᖓᔪᖅᑳᕆᔭᐅᔪᐃᑦ 

ᓲᕐᓗ ᐊᔭᐅᖅᑐᐃᕐᔪᐊᖃᑦᑕᕐᓂᖏᓐᓂᒃ 

ᐃᓕᓐᓂᐊᖁᔨᓪᓗᑎᒃ. ᖁᔭᓐᓇᒦᕐᔪᐊᖃᑦᑕᕐᒪᑕ ᑖᒃᑯᐊ 

ᑐᓵᓪᓗᒋᑦ ᐃᓕᓐᓂᐊᖅᑐᖁᑎᐊᓐᓄᒃᐳᑦ ᒍᕋᐃᑦ 12-ᒥᑦ 

ᐃᓂᒎᑎᔪᑦ. ᑕᐃᒪᓐᖓᓕᒫᖅ ᑖᒃᑯᐊ 

ᐊᖓᔪᖅᑳᕆᔭᐅᔪᐃᓪᓗ ᓄᓇᓕᖕᓂ ᓄᓇᓕᖕᒥᐅᓪᓗ 

ᑖᒃᑯᐊ ᐃᑲᔪᖃᑎᒌᒋᐊᖃᕐᓂᖏᓐᓂᒃ 

ᓇᓗᓇᐃᕐᕕᒌᓐᓇᑦᑎᐊᖃᑦᑕᖅᑕᕗᑦ.  
 

ᐃᒻᒪᖄ ᐅᖃᕈᓐᓇᖅᐳᖓ ᑕᐃᒪᓐᖓᓕᒫᖅ ᑕᒪᒃᑯᐊ 

ᖃᐅᔨᓴᖃᑦᑕᓕᕋᑦᑎᒍ ᐃᓕᓐᓂᐊᕆᐊᖅᐸᒃᑐᐃᑦ 

ᑕᐃᒪᓐᖓ 2011-ᖑᓚᐅᖅᑎᓪᓗᒍ ᑕᐃᒪᓐᖓᑦ 

ᐃᓕᓐᓂᐊᕆᐊᖅᐸᒃᑐᐃᑦ ᐊᒥᓱᓐᖑᖅᐹᓪᓕᕐᔪᐊᖅᓯᒪᔪᐃᑦ. 

ᓲᕐᓗ ᐅᖃᕈᓐᓇᖅᑐᖓ 2011-12-ᒥ ᑖᒃᑯᐊ 71.4 

ᐳᓴᓐᑎᐅᓚᐅᖅᑐᑦ, ᑖᓐᓇ ᐊᖏᒡᓕᒋᐊᓪᓚᕆᓚᐅᖅᑐᖅ 

3.8 ᐳᓴᓐᑎᓄᑦ 2013-14 ᐊᒻᒪᓗ ᑕᐃᑲᓐᖓᑦ 2013-

14-ᒥ ᓲᕐᓗ ᒪᑯᓂᖓ 75.2 ᐳᓴᓐᑎᐅᓚᐅᖅᑎᓪᓗᒍ, 

ᑕᐃᒪ 2014-15 78.3 ᐳᓴᓐᑎᓐᖑᖅᖢᓂ. 

ᐊᖏᒡᓕᒋᐊᓪᓚᕆᖃᑦᑕᖅᓯᒪᓂᖏᓐᓂᒃ 

ᐅᔾᔨᕆᖃᑦᑕᖅᓯᒪᓕᖅᑕᕗᑦ 2011-ᖑᓚᐅᖅᑎᓪᓗᒍ 

ᐊᒻᒪᓗ ᐅᖃᕈᓐᓇᑦᑎᐊᕐᒥᔪᖓ ᐊᕐᕕᐊᓂ ᑖᒃᑯᐊᑦᑕᐅᖅ 

ᐊᒥᓲᓂᖅᓴᓪᓚᕆᐅᓕᕐᒥᔪᐃᑦ ᑖᒃᑯᐊ 

ᐃᓕᓐᓂᐊᕆᐊᖃᑦᑕᖅᓯᒪᔪᐃᑦ. ᓄᓇᓕᖕᓂ 

ᐅᖃᖅᑲᐅᓐᖏᒃᑲᓗᐊᖅᑐᖓ, ᑭᓯᐊᓂ 

ᐊᔾᔨᓯᓐᖑᐊᑐᐃᓐᓇᕐᓗᒋᑦ ᐊᕐᕕᐊᕐᒥᐅᑕᐃᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᖕᓂ ᑲᑎᒪᔨᖏᑦ 

ᐱᕙᓪᓕᐊᓪᓚᕆᖕᒪᑕ, ᐃᓛᒃ ᐃᑲᔪᕐᔪᐊᕐᓂᖏᓐᓂᒃ 

ᑕᑯᖃᑦᑕᖅᑐᒍᑦ ᑖᒃᑯᐊ ᐃᓕᓐᓂᐊᕆᐊᖅᑐᐃᑦ 

ᐊᒥᓲᕙᓪᓕᐊᓂᖏᓐᓂᒃ ᒫᓐᓇᒧᑦ ᑎᑭᖦᖢᒍ 

ᐊᒥᓲᓂᖅᓴᓪᓚᕆᐅᓕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᑕᒪᑦᓱᒥᖓ ᓇᓗᓇᐃᕆᕋᑖᕐᒪᑦ. 

ᑐᓴᕈᒥᓇᖅᐸᓪᓕᐊᑐᐃᓐᓇᖃᑦᑕᖅᑐᖅ 

ᖁᑦᑎᑦᓯᕙᓪᓕᐊᑉᐸᑕ ᐃᓕᓐᓂᐊᕆᐊᖃᑦᑕᖅᑐᑦ. ᑕᒪᓐᓇ 

ᒥᑭᔫᑎᓛᓂᑦ ᐱᒋᐊᕐᓗᒍ ᖁᑦᑎᓐᓂᖅᐹᖓᓄᑦ 

ᖁᕝᕙᓯᓐᓂᓕᒃ 12-ᒧᑦ ᑎᑭᓪᓗᒍ 

ᐃᓕᓐᓂᐊᕆᐊᖏᓐᓇᖃᑦᑕᖁᔨᒐᓗᐊᕐᒥᔪᖓᑦᑕᐅᖅ. 

ᑖᓐᓇ ᐅᖃᐅᓯᑐᐃᓐᓇᖅ.  
 

ᑭᓯᐊᓂᑦᑕᐅᖅ ᑭᖑᒨᕐᓗᖓ ᐊᓯᐊᓄᓪᓗ ᒪᑉᐱᒐᖅ 86-ᒥ 

ᐊᒻᒪᓗ ᐅᖃᐅᓯᕆᖅᑲᐅᔭᕋᓗᐊᑎᑦ ᐱᒋᐊᕈᑎᓂ ᑖᓐᓇ 

ᐃᓚᐅᖃᑕᐅᔪᓄᖃᐃ, ᖃᓄᖅ ᐱᓕᕆᖃᑕᐅᔪᓅᖓᔪᑦ 

ᐊᕕᑦᑐᖅᑕᐅᓯᒪᓂᖏᑦ. ᑖᓐᓇ 

ᐅᓂᒃᑲᐅᓯᕆᒋᐊᕈᓐᓇᖅᑭᐅᒃ ᓱᓇᓂᒃ 

ᐊᐅᓚᓂᖃᕋᔭᕐᒪᖔᑦ? ᓱᓇᓂᒃ ᐱᔾᔪᑎᖃᕐᓗᑎᒃ 

ᑕᕝᕙᓃᑉᐸ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᐸᕋ ᐊᐱᖅᑯᑏᑦ, ᒪᓕᒐᓕᐅᖅᑎᐅᖃᑎᒐ. 

ᐄ, ᑖᓐᓇ ᓄᑖᖑᔪᖅ ᓴᖅᑭᓐᓇᓱᐊᖅᑕᕗᑦ. ᑖᓐᓇ 

ᑐᕌᖓᓗᐊᕐᓂᐊᖅᑐᖅ ᖃᓄᖅ ᑐᓴᐅᒪᖃᑎᒌᓐᓂᖅ, 

ᓴᓇᖃᑎᒌᓐᓂᖅ ᑖᒃᑯᐊ ᐊᒃᑑᑎᖃᖅᑐᐃᑦ ᐊᒻᒪᓗ 

ᐃᑲᔫᑎᖃᓪᓚᕆᓐᓂᐊᕐᒥᖕᒪᑦ ᑕᕝᕗᖓ  

ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ ᐊᒻᒪᓗ 

ᐃᓕᓐᓂᐊᕐᕕᑦᑎᓐᓄᑦ. ᐄ, ᑖᒃᑯᐊ ᑕᕝᕙ 

ᓴᓇᖃᑎᒋᕙᒃᑕᕗᑦ.  
 

ᓲᕐᓗ ᒪᑯᐊ ᐊᔾᔨᓯᓐᖑᐊᑐᐃᓐᓇᕐᓗᒋᑦ ᑕᐃᒪ 

ᐊᒥᓲᒻᒪᑕ ᑖᒃᑯᐊ ᐃᓕᓐᓂᐊᕐᓂᕐᒧᑦ 

ᐊᒃᑐᐊᓂᖃᖃᑦᑕᖅᑐᐃᑦ, ᒪᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓄᓇᓕᖕᓂ, 

ᓄᓇᕗᑦ ᑐᓐᖓᕕᒃᑯᑦ, ᑖᒃᑯᐊᓗ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, ᒪᑯᐊᓗ ᓄᓇᕗᒻᒥ 

ᑲᑐᔾᔨᖃᑎᒌᖑᔪᐃᑦ, ᐊᔾᔨᒌᓐᖏᑦᑐᑦ ᑕᒪᒃᑯᐊ 

ᐊᖓᔪᖅᑳᖑᔪᐃᓪᓗ. 
 

ᑖᓐᓇ ᑕᕝᕙ ᐅᓇ ᑲᑐᔾᔨᔪᐃᑦ ᐱᓕᕆᖃᑎᒌᒍᓯᖏᑦ, 

ᑖᓐᓇ ᖃᓄᖅ ᑐᑭᖃᓗᐊᖅᑐᖅ ᖃᓄᖅ ᑖᒃᑯᐊ 

ᐊᔾᔨᒌᓐᖏᑦᑐᐃᑦ ᑐᓴᐅᒪᓂᒃᑯᑦ ᐊᑕᐅᓰᓐᓇᕐᒥᒃ 

ᑕᓴᖅᑎᑦᑐᓐᓇᖅᐱᑎᒃᑯᑦ, ᖃᓄᖅ ᐊᑕᐅᓰᓐᓇᕐᒥᒃ 

ᐱᓕᕆᐊᒃᓴᖃᕈᑦᑕ ᖃᓄᖅ ᑖᒃᑯᐊ ᐊᑕᐅᓰᓐᓇᕐᒥᒃ 

ᑐᓴᑦᑎᐊᕈᓐᓇᖅᐸᑦ, ᓲᕐᓗ ᐃᓕᓐᓂᐊᖅᑐᓕᕆᔩᑦ 

ᐱᕙᓪᓕᐊᔭᖏᓐᓂᒃ ᑐᓴᐅᒪᑦᑎᐊᕐᓂᐊᕐᒪᑕ 

ᐅᕝᕙᓘᓐᓃᑦ ᐃᓕᓐᓂᐊᕐᕕᑦᑕ ᐱᕙᓪᓕᐊᔭᖏᓐᓂᒃ 

ᑐᓴᐅᒪᑦᑎᐊᕐᓂᐊᕐᒪᑕ. ᐊᔾᔨᒌᓐᖏᑦᑐᓄᑯᐊ 

ᐅᖃᐅᓯᕆᔭᕗᑦ ᑖᑦᓱᒪ ᓴᓇᖃᑎᒋᑦᑎᐊᕋᔭᖅᑕᖏᑦ. 

ᐅᖃᐅᓯᕆᖅᑲᐅᔭᒃᑲ ᓄᓇᕗᑦ ᑐᓐᖓᕕᒃᑯᑦ, 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, 

ᐊᖓᔪᖅᑳᕆᔭᐅᔪᑦ, ᒪᑯᐊ ᑕᒪᔾᔭ ᑖᒃᑯᐊ ᑕᕝᕙ 

ᐊᔾᔨᒌᓐᖏᑦᑐᐃᑦ ᐊᑕᐅᓰᓐᓇᐅᔾᔫᒥᔪᒥᒃ 

ᑐᓴᐅᒪᑎᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 
 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙᓂᓗ 

ᐱᓕᕆᖃᑎᒌᖃᑦᑕᖅᑐᓂᒃ ᐃᓚᖃᕐᒥᒻᒪᑦᑕᐅᖅ 

ᐃᓐᓇᐃᑦ ᑲᑎᒪᔨᕋᓛᖓᓂᒃ. ᑖᓐᓇᑐᐊᕐᖓᐃ 

ᖃᓄᐃᓕᖓᓕᕐᒪᖔᑦ ᐅᖃᕈᓐᓇᕐᒪᖔᑦ ᒥᓂᔅᑕ. ᑖᓐᓇ  

ᑭᖑᓪᓕᖅᐹᕆᓕᖅᑕᕋ ᐅᐊᑦᓯᑯᓗᒐ ᓄᖑᓯᒻᒪᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᖅᐸᕋ ᑖᓐᓇ ᐊᐱᖅᑯᑏᑦ, 

ᒪᓕᒐᓕᐅᖅᑎᐅᖃᑎᒐ. ᐄ, ᑖᒃᑯᐊᑦᓴᐃᓐᓇᐃᑦ ᓱᓕ 

ᑖᒃᑯᐊᖑᓂᐊᕐᒪᑕ. ᑕᐃᒪ ᑕᕝᕗᖓ ᓲᕐᓗ 

ᐊᖓᔪᖅᑳᖃᕐᕕᖕᒧᑦ ᐊᒃᑐᐊᓂᖅᓴᐅᓂᐊᕐᒪᑕ ᑖᒃᑯᐊ 

ᐊᐱᖅᑯᑎᒋᓵᖅᑯᖅᑕᑦ. ᐄ, ᑖᒃᓱᒧᖓᖔᖅ 

ᐊᒃᑐᐊᓂᖅᓴᐅᓪᓚᕆᖕᓂᐊᓕᕐᒪᑕ ᐱᔾᔪᑎᒋᓗᐊᖅᖢᒍ 

ᑖᒃᑯᐊ ᐃᓐᓇᐃᑦ ᐅᖃᐅᔾᔪᐃᔨᐅᔪᐃᑦ ᑕᐃᒪ 

ᐅᖃᐅᔾᔪᐃᔨᐅᖃᑦᑕᕐᒪᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᐅᓯᐅᑉ ᒥᒃᓵᓄᓪᓗ ᐊᒻᒪᓗ ᐃᓄᐃᑦ 

ᐃᓕᖅᑯᓯᐊᓄᑦ.  

ᑖᓐᓇ ᐱᒻᒪᕆᐅᑎᓪᓗᑎᒍᑦ ᑖᒃᓱᒧᖓ 

ᐊᖓᔪᖅᑳᖑᓯᕐᕕᖕᒧᑦ ᓲᕐᓗ 

ᐊᒃᑐᐊᓂᖅᓴᐅᑎᓐᓂᐊᖅᑕᕗᑦ. ᓇᓗᓇᓐᖏᑦᑐᖅ 

ᑖᓐᓇ ᓲᕐᓗ ᑕᐃᒪ ᐊᓯᔾᔨᖅᑎᑦᑎᓯᒪᒐᑦᑕ ᑖᒃᓱᒥᖓ 

ᐃᓕᓐᓂᐊᖅᑐᓕᕆᔨᒃᑯᓐᓂ, realign-ᓚᐅᖅᑎᓪᓗᑕ, 

ᓲᕐᓗ ᑖᒃᑯᐊᑦᑕᐅᖅ ᐃᑲᔫᑎᖃᓪᓚᕆᓐᓂᐊᕐᒥᖕᒪᑕ 

ᑖᒃᑯᓄᖓ ᐅᓇ ᖃᓪᓗᓈᑎᑐᑦ ᐅᖃᖅᐸᒃᑕᕗᑦ, 

ᖃᓄᖔᖅ, ᐃᓕᓐᓂᐊᒐᒃᓴᓄᑦ 

ᖃᓄᐃᓕᖓᓂᐊᕐᓂᖏᓐᓂᒃ ᑖᒃᑯᐊ 

ᐃᑲᔫᑎᖃᓪᓚᕆᓐᓂᐊᕐᒥᖕᒪᑕ ᐅᕙᑦᑎᓐᓄᑦ 

ᓇᓂᑐᐃᓐᓇᖅ, ᓇᑭᓐᖔᕋᓗᐊᕈᑎᒡᓘᓐᓃᑦ. ᑖᒃᑯᐊ 

ᑕᕝᕙ ᑖᒃᓱᒧᖓ ᐊᒃᑐᐊᓂᖅᓴᐅᓂᐊᓕᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᖁᓕᖅᖢᑎᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᐅᓂᒃᑳᖁᔭᐅᓕᖅᖢᖓ ᐊᒻᒪᓗ 

ᐱᒋᐊᖅᑎᑕᖅ ᐊᐃᕙᐅᑕᐅᔪᓐᓇᕋᓂ. ᓈᒻᒪᒃᓴᖅᑐᑦ 

ᐱᒋᐊᖅᑎᑕᐅᔪᒧᑦ. ᓈᒻᒪᒃᓴᓐᖏᑦᑐᑦ. ᐱᒋᐊᖅᑎᑕᖅ 

ᑲᔪᓯᔪᖅ. ᓇᖏᖅᓯᓂᐊᓕᖅᑯᖓ ᐅᓂᒃᑳᕐᓂᐊᕐᓗᖓ 

ᐅᖃᖅᑎᒧᑦ.  

 

ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ ᐊᓂᑎᓚᐅᕐᒥᒃᑭᑦ 

ᐊᐱᖅᓱᖅᑕᐅᕕᖕᒥᑦ. ᖁᔭᓐᓇᒦᒃ. 

 

ᐅᖃᖅᑎ: ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ 

ᐋᕐᑯᐊᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑲᑎᒪᔨᕋᓛᑎᑦ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᐱᖁᔭᒃᓴᖅ 34-ᒥ, 

ᑮᓇᐅᔭᖅᑐᕈᑎᔅᓴᖏᓪᓗ ᐱᕙᓪᓕᐊᓂᕐᒥᒃ 

ᐅᓂᒃᑳᕈᒪᓕᖅᑐᑎᑦ ᐊᒻᒪᓗ ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᑐᐃᓐᓇᓂᒃᑯᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ. ᐊᐃᑉᐱᖅᑕᐅᕚ? 

ᒥᔅᑕ ᑮᑦ ᐲᑕᓴᓐ. ᐱᖁᔨᕗᖔᕈᑦ ᓈᒻᒪᒻᒪᑦ. 

ᓈᒻᒪᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ)  

ᖁᔭᓐᓇᒦᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 23. (ᑐᓵᔨᑎᒎᕈᓐᓃᖅᑐᖅ) 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒋᐊᕈᑎᑐᐃᓐᓇᖅ ᑖᒃᑯᐊ ᑲᑎᒪᔨᕋᓛᑦ 

ᒪᓕᒐᓕᕆᓂᕐᒧᑦ 9-ᒥ ᐅᓪᓛᒃᑯᑦ ᑲᑎᒪᓂᐊᖅᑐᑦ 

ᓇᓄᖅ ᑲᑎᒪᕕᖓᓂ. 

 

ᑲᑎᒪᔾᔪᑎᒃᓴᐃᑦ ᕕᕝᕗᐊᕆ 28-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑕᐅᔪᒪᔪᓄᑦ 

ᐅᖃᐅᓯᕐᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 36 

 ᒪᓕᒐᒃᓴᖅ 42 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᒪᓕᒐᒃᓴᖅ 35 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ  

ᓄᖅᑲᖔᑲᐃᓐᓇᕐᓂᐊᖅᐳᖅ 

ᓇᒡᒐᔾᔭᐅᓐᖑᕋᓱᓐᓂᖓᓂ, ᕕᕝᕗᐊᕆ 28, 1:30-ᒥ 

ᐅᓐᓄᓴᒃᑯᑦ.  

 

(ᑐᓵᔨᒃᑰᖏᑦᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 20:03ᒧᐊᖅᑎᓪᓗᒍ 



 

 

 


